
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, 
ᑕᐃᕕᑎ ᐃᒃᑲᕐᕆᐊᓗᒃ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᖅ, ᒋᓕᓐ ᒪᒃᓖᓐ,  ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᕼᐊᓐᑐ ᑐᑐ, 
ᕇᐱᑲ ᐅᐃᓕᐊᒻᔅ. 

ᐅᖃᖅᑎ: ᐊᓚᑲᓐᓄᐊᖅ ᑐᒃᓯᐊᕈᓐᓇᖅᐱᑦ ᒪᑐᐃᕐᓯᔾᔪᑎᒥᒃ? 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓗᒃᑯᑦ. ᐅᓐᓄᒃᓴᒃᑯᑦ. ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 017-1(6): ᖃᒪᓂᑦᑐᐊᒥ ᐃᓐᓇᐃᑦ ᐃᓪᓗᖁᑎᖓ ᒪᑐᐃᖓᓕᖅᑐᖅ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓐᓄᒃᓴᒃᑯᑦ. ᖁᕕᐊᓱᒃᑎᐊᖅᐳᖓ ᐅᖃᖅᑏ, 
ᐅᖃᕆᐊᒃᓴᖅ ᓴᓇᒋᐊᖅᑕᐅᔪᒻᒪᕆᐅᓚᐅᖅᑎᓪᓗᒍ, ᖃᒪᓂᑦᑐᐊᕐᒥ ᐃᓐᓇᕐᓄᑦ ᐃᓪᓗᒋᔭᐅᓂᐊᖅᑐᖅ ᒪᑭᒪᓕᕐᒪᑦ 
ᐊᒻᒪᓗ ᒪᑐᐃᖓᓕᖅᑐᓂᒃ ᐊᒻᒪᓗ ᐱᔨᑦᓯᑦᑎᐊᓕᖅᑐᑎᒃ ᐱᔪᒪᔭᐅᔪᓂᒃ ᖃᒪᓂᑦᑐᐊᕐᒥ ᐊᒻᒪᓗ ᓄᓇᓕᓐᓂ 
ᖃᓂᒋᔭᖏᓐᓂ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑏ, ᑕᐃᒃᑯᐊ ᓯᕗᓪᓕᖅᐸᐅᔪᑦ ᐃᓪᓗᖃᕐᓂᐊᖅᑐᑦ ᓄᒃᑎᕐᓯᒪᓕᖅᑐᑦ ᐃᓪᓗᒧᑦ ᐊᒻᒪᓗ ᐊᒥᓱᒃᑲᓐᓂᕐᓂᒃ 
ᓂᕆᐅᒃᑐᖅ ᑕᖅᑭᐅᓂᐊᖅᑐᒥᒃ. ᐅᖃᖅᑏ, ᐃᓐᓇᕐᓄᑦ ᑲᑐᑦᔨᖃᑎᒌᖑᔪᑦ ᖃᒪᓂᑦᑐᐊᕐᒥ ᐊᐅᓚᑦᓯᓂᐊᖅᑐᑦ 
ᐃᓪᓗᒥᒃ ᑳᓐᑐᕌᒃᑕᐅᓯᒪᓗᑎᒃ ᐅᕙᖓ ᐱᓕᕆᕕᖓᓂᒃ. ᐊᒥᓱᓂᒃ ᐱᔨᑦᓯᕐᓗᑎᒃ ᐊᐅᓚᑎᑕᐅᓂᖃᕐᓂᐊᖅᑐᑦ 
ᐱᖃᓯᐅᔾᔨᓗᑎᒃ ᐋᓐᓂᐊᖅᑐᑦ ᑲᒪᒋᔭᐅᓗᑎᒃ ᐅᖃᖅᑏ, ᐊᖏᕐᕋᕆᔭᐅᑐᐃᓐᓇᕐᓗᓂ ᐊᒻᒪᓗ ᓄᓇᓕᓐᓂ 
ᑲᒪᒋᔭᐅᔪᓄᑦ ᐱᓕᕆᐊᓄᑦ. 
 
ᐅᖃᖅᑏ, ᐃᓪᓘᔪᖅ ᐃᖅᑲᓇᐃᔭᖅᑎᖃᖅᑐᖅ ᖃᒪᓂᑦᑐᐊᕐᒥᐅᑕᐅᔪᓂᒃ ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᒃ 
ᒫᓐᓇᐅᔪᖅ, ᐃᖅᑲᓇᐃᔭᖃᑎᖃᖃᑦᑕᕐᓂᐊᕐᓗᑎᒃ ᐃᓐᓇᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃ ᐅᖃᐅᓯᖏᑦ. ᐊᓇᕈᐊᖅ. 

ᒥᓂᔅᑕᐃᑦ ᐅᖃᐅᓯᖏᑦ 018-1(6): ᐃᓐᓇᐃᑦ ᐊᒻᒪᓗ ᐅᕕᒃᑲᐃᑦ ᑲᑎᒪᓂᖓᑦ ᐊᒻᒪ ᕿᓚᐅᔭᕐᓂᖅ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑏᑦ, ᐱᓇᓱᐊᕈᓯᐅᑉ ᓄᓐᖑᐊ 
ᐄᐳᕈᓪ 12 2002, ᐃᓚᐅᖃᑕᐅᔪᓐᓇᓚᐅᕋᒪ ᐃᓐᓇᕐᓄᑦ ᐊᒻᒪᓗ ᐅᕕᒃᑲᕐᓄᑦ ᑲᑎᒪᓂᐅᔪᒥᒃ ᐊᒻᒪ 
ᕿᓚᐅᔾᔭᕆᐅᕐᓴᓂᕐᒧᑦ ᐃᓕᓐᓂᐊᖅᑐᓄᑦ ᑲᒪᒋᔭᐅᓚᐅᖅᑐᖅ ᓇᐅᔮᓂ ᐃᓐᓇᐃᑦ ᑲᑐᑦᔨᖃᑎᒌᖏᓐᓄᑦ. 
 
ᐅᖓᑖᓂ 7 ᓄᓇᓕᐅᔪᑦ ᑲᑎᑦᑐᒋᑦ ᐃᓐᓇᐃᑦ ᐊᒻᒪ ᐅᕕᒃᑲᐅᔪᑦ ᑲᑎᒪᓐᖓᓚᐅᕐᒪᑕ ᐅᖃᐅᓯᖃᕐᓂᐊᕐᓗᑎᒃ 
ᐊᔾᔨᒌᓐᖏᑦᑐᓂᒃ ᐃᒃᐱᔭᐅᕙᒃᑐᓂᒃ ᐃᓐᓇᐅᔪᓄᑦ ᐊᒻᒪ ᐅᕕᒃᑲᐅᔪᓄᑦ ᐅᓪᓗᒥᐅᔪᖅ, ᐱᖃᓯᐅᑎᓪᓗᒋᑦ 
ᐱᓕᕆᖃᑎᒌᓐᓂᖅ ᓴᐳᑎᓯᒪᓂᕐᒧᑦ ᐊᒻᒪᓗ ᓴᖅᑭᔮᖅᑎᑦᑎᓂᕐᒧᑦ ᐃᓄᐃᑦ ᐃᓕᖅᑯᓯᖏᓐᓂᒃ. ᐊᑕᐅᓯᖅ 
ᑕᑯᒃᓴᐅᓗᐊᓐᖑᐊᓚᐅᖅᑐᖅ ᐃᓕᓐᓂᐊᖅᑎᑦᑎᓪᓗᑎᒃ ᐱᓯᕐᓂᒃ ᐊᒻᒪ ᐃᓄᐃᑦ ᐃᓕᖅᑯᓯᖏᑎᒍᑦ 
ᕿᓚᐅᔾᔭᕐᓂᕐᒧᑦ. 
 
ᑕᐃᒪᐃᓕᖅᑎᓪᓗᒍ ᐃᓕᓐᓂᐊᕐᕕᓐᓂᒃ ᓄᖅᑲᖅᐸᒃᑐᑦ ᐊᒥᓲᑎᓪᓗᒋᑦ…. 
ᑕᐃᔅᓱᒪᓂ ᐊᒥᓱᒻᒪᕇᑦ ᓄᖅᑲᖃᑦᑕᑎᓪᓗᒋᑦ ᐃᓕᓐᓂᐊᖅᑏᑦ ᐊᒻᒪ ᐃᒻᒥᓃᖃᑦᑕᕐᒪᑕᓗ ᓱᓕ ᒪᒃᑯᑦᑐᐃᑦ 
ᓄᓇᓕᑦᑎᓐᓂᑦ, ᑕᒪᒃᑯᐊ ᖃᓄᐃᓕᐅᕐᓂᐅᔪᑦ ᑲᑐᔾᔭᐅᔪᑦ ᓄᓇᓕᓐᓂᑦ ᐃᓐᓇᑐᖃᕐᓄᑦ ᐱᕕᔅᓴᖃᐅᑕᐅᒻᒪᑕ 
ᖃᐅᔾᔨᑎᒥᓐᓂᒃ ᑐᓂᐅᖅᑲᐃᓪᓗᑎᒃ ᒪᒃᑯᑦᑐᖁᑎᑦᑎᓐᓄᑦ ᐃᒻᒥᓂᒃ ᐱᔪᓐᓇᕐᓂᖃᑦᑎᐊᓕᕈᑕᐅᔪᓐᓇᕐᒪᑕ 
ᐅᐱᒍᓱᓪᓗᑎᓪᓗ ᐃᓕᖅᑯᓯᑐᖃᒥᓐᓂᒃ.  ᑕᒪᓐᓇ ᓴᖅᑮᔾᔪᑕᐅᒻᒪᑦ ᐊᑐᖅᑕᐅᑦᑎᐊᕐᓂᖅᓴᐅᓂᐊᕐᓗᓂ 
ᓯᕗᓂᔅᓴᖅᑎᓐᓂᑦ ᐱᓕᕆᐊᖑᓂᐊᖅᑐᓄᑦ. 
 
ᒐᕙᒪᒃᑯᑦ ᓇᒻᒥᓂᖅ ᓴᐳᔾᔨᔪᓐᓇᖏᒻᒪᑕ ᐱᔭᖏᖅᓴᐃᔪᓐᓇᕐᓇᑎᓪᓗ ᐃᓄᐃᑦ ᐃᓕᖅᑯᓯᑐᖃᖓᓐᓂᑦ ᐊᒻᒪ 
ᐱᖅᑯᓯᑐᖃᖓᓐᓂᑦ.  ᐱᒋᐊᕈᑕᐅᒋᐊᖃᖅᐳᖅ ᐊᖏᕐᕋᒥ ᐊᒻᒪ ᓄᓇᓕᒻᒥᐅᑎᒍᑦ.  ᐃᓐᓇᑐᖃᖁᑎᕗᑦ ᐊᒻᒪ 
ᒪᒃᑯᑦᑐᐃᑦ ᐱᓕᕆᖃᑎᒌᑦᑐᑦ ᓴᐳᔾᔨᔪᓐᓇᖅᐳᑦ ᐱᖅᑯᓯᑐᖃᖅᑎᓐᓂᑦ.  ᐊᑭᑐᒐᓗᐊᖅᑎᓪᓗᒍ ᑕᒪᓐᓇ 
ᐅᓂᒍᑕᐅᒋᐊᖃᓐᖏᓚᖅ ᐃᑲᔫᑎᖃᖅᑎᓪᓗᒍ ᐃᓕᖅᑯᓯᑐᖃᖅᑎᓐᓄᑦ. 
 
ᖁᕕᐊᒋᔪᒪᕙᕋ ᐊᔅᓱᕈᑦᑎᐊᓚᐅᕐᒪᑦ ᐱᓇᓱᐊᕐᓂᖃᑦᑎᐊᓚᐅᕐᒪᓪᓗ ᐃᓐᓇᑐᖃᖁᑎᑦᑎᓐᓄᑦ ᐃᓐᓇᑐᖃᐃᑦ 
ᓴᓴᐃᔭᑎᒃᑯᓐᓄᑦ ᐊᒻᒪ ᒪᒃᑯᑦᑐᓄᑦ ᐱᖃᑕᐅᓚᐅᖅᑐᓄᑦ ᑕᒪᑐᒥᖓ, ᐊᔭᐅᕆᐊᕈᒪᓪᓗᒋᓪᓗ ᐊᓯᖏᑦ ᓄᓇᓖᑦ 
ᐱᓕᕆᖃᑕᐅᓗᑎᒃ ᓴᓐᖏᓕᖅᐹᓪᓕᖅᑎᑦᑎᓂᕐᒧᑦ ᐃᓕᖅᑯᓯᑐᖃᕐᒥᑦ ᓄᓇᓕᓐᓂᑦ. 
 
ᓄᖅᑲᐅᓯᕆᓗᒍ, ᐃᓕᖅᑯᓯᑐᖃᓕᕆᔨᒃᑯᑦ ᐱᓕᕆᐊᖃᕋᓱᐊᖅᐳᑦ ᐱᔭᖏᖅᓴᐃᓂᕐᒥᒃ ᐊᒻᒪ ᓴᐳᔾᔨᓂᕐᒥᒃ ᐃᓄᐃᑦ 
ᐃᓕᖅᑯᓯᑐᖃᖓᓐᓂᑦ ᐊᒻᒪ ᐃᑲᔪᕐᓗᒋᑦ ᓄᓇᓕᓐᓂᑦ ᑲᑐᔾᔨᖃᑎᒌᑦ ᓴᓐᖏᓕᖅᐹᓪᓕᖅᑎᑦᑎᓂᕐᒥᑦ 
ᐃᓕᖅᑯᓯᑐᖃᓕᕆᓂᕐᒧᑦ ᐱᓕᕆᐊᓂᒃ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
 
ᐅᖃᖅᑎ:  ᑲᑎᒪᔾᔪᑎᔅᓴᖅ 2.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕ ᐊᓇᕈᐊᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 019-1(6): ᓄᓇᕗᒻᒥ ᓯᕗᓂᔅᓴᕗᑦ - ᐊᑦᑎᖅᓱᐃᓂᖅ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐄᐳᕈ 22, 2002-ᖑᑎᓪᓗᒍ 
ᐅᐸᖃᑕᐅᔪᓐᓇᖅᓯᓚᐅᕋᒪ ᓴᖅᑮᑎᓪᓗᒋᑦ ᓄᓇᕗᑦ ᓯᕗᓂᔅᓴᕗᑦ-ᐊᔾᔨᓕᐅᕆᔩᑦ ᐊᑦᑎᖅᓱᐃᔪᓂᒃ. 
 
ᑕᒪᓐᓇ ᐱᓕᕆᐊᖅ ᐱᓕᕆᖃᑎᖃᖅᐳᖅ ᐃᓕᖅᑯᓯᑐᖃᓕᕆᔨᒃᑯᓐᓂᒃ, ᓄᓇᕗᒻᒥ ᓯᕗᓂᔅᓴᕗᑦ ᐃᓕᓐᓂᐊᕐᓂᖅ 
ᐋᑐᕚᒥ ᐊᒻᒪ ᑲᓇᑕᒥ ᐃᑦᑕᕐᓂᓴᐃᑦ ᑲᓇᑕᒥᐅᓄᑦ.  ᐱᓕᕆᕝᕕᒐ ᑮᓇᐅᔭᖃᖅᑎᑦᑎᕗᖅ ᑕᒪᑐᒥᖓ  

ᐱᓕᕆᐊᕐᒥᒃ ᐃᓪᓗᓕᒻᒥᑦ ᐊᐅᓚᓂᖃᓚᐅᖅᑐᒥᑦ ᐊᑦᑑᕙ 2001-ᒥ ᒫᔅᓯ 2002-ᒧᑦ.  ᓄᓇᕗᑦ ᓯᕗᓂᔅᓴᕗᑦ 
ᐱᓕᕆᔨᐅᑎᑕᐅᓚᐅᖅᐳᑦ ᐊᐅᓚᑦᑎᓪᓗᑎᒃ. 
 
ᑕᒪᓐᓇ ᐱᓕᕆᐊᖅ ᑲᑎᑎᕆᔾᔪᑕᐅᓚᖅᑐᖅ ᒪᒃᑯᑦᑐᓂᒃ ᐊᒻᒪ ᐃᓐᓇᑐᖃᕐᓂᒃ ᓇᓗᓇᐃᖅᓯᓪᓗᑎᒃ 
ᐊᔾᔨᓐᖑᐊᑐᖃᕐᓂᒃ, ᐅᑯᓂᖓ ᐱᓕᕆᐊᖃᓚᐅᖅᐳᑦ: 
 

• ᓴᓐᖏᓕᖅᐹᓪᓕᖅᑎᑦᑎᓂᖅ ᐊᒻᒪ ᓴᐳᔾᔨᓂᖅ ᓄᓇᕗᒻᒥ ᐃᓕᖅᑯᓯᑐᖃᓕᕆᓂᕐᒧᑦ ᐃᑦᑕᕐᓂᓴᖃᕐᕕᒃ 
ᑲᑎᑎᕆᓪᓗᑎᒃ ᐊᑎᕐᓂᒃ ᐊᔾᔨᓕᐅᖅᑕᐅᓚᐅᖅᓯᒪᔪᓂᒃ ᓄᓇᕗᒻᒥ 1950-ᖏᓐᓄᑦ ᑎᑭᑦᑐᒍ, 
ᐱᕕᔅᓴᖃᖅᑎᑕᐅᓚᐅᕐᒪᑕ.  ᐃᓐᓇᑐᖃᕗᑦ ᐃᓅᔪᓐᓃᖅᐸᓪᓕᐊᒻᒪᑕ ᖃᐅᔾᔨᑎᒋᔭᖏᑦ 
ᑐᓂᐅᖅᑲᓚᐅᕐᓇᓂᒋᑦ ᑕᒪᓐᓇᓗ ᐱᕕᔅᓴᑐᐊᕆᑐᐃᓐᓇᕆᐊᖃᕋᑦᑎᒃᑯ. 

 
• ᐊᒥᓱᕈᕆᐊᖅᑕᐅᓂᖏᑦ ᐱᕕᔅᓴᖃᖅᑎᑕᐅᓃᑦ ᐱᓕᕆᖃᑎᒌᓪᓗᑎᒃ ᐃᓐᓇᑐᖃᐃᑦ ᐊᒻᒪ ᒪᒃᑯᑦᑐᐃᑦ 

ᓄᓇᓕᒻᒥᐅᑎᒎᕐᓗᑎᒃ. 
 

• ᑕᒪᓐᓇ ᐊᖏᓪᓕᒋᐊᕈᑕᐅᒋᕗᖅ ᖃᐅᔾᔨᑎᖏᓐᓄᑦ ᒪᒃᑯᑦᑐᐃᑦ ᑭᖑᓂᑦᑕ ᒥᔅᓵᓄᑦ. 
 

• ᒪᒃᑯᑦᑐᓄᑦ ᐃᖅᑲᓇᐃᔭᕆᐅᖅᓴᔾᔪᑕᐅᕗᖅ ᐃᑦᑕᕐᓂᓴᐅᔪᓂᒃ ᖃᐅᔨᓴᕐᓂᕐᒧᑦ, ᐱᓕᕆᐊᓂᒃ 
ᐊᐅᓚᑦᑎᓂᕐᒧᑦ, ᑮᓇᐅᔭᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᐊᔾᔨᒌᓐᖏᑦᑐᓂᒃ. 

 
• ᑐᓂᕐᕈᑕᐅᒋᕗᖅ ᑲᔪᓰᓐᓇᕐᓂᐊᖅᑐᓂᒃ ᖃᕋᓴᐅᔭᒃᑯᑦ ᑲᓇᑕᒥ ᐃᑦᑕᕐᓂᓴᕐᓂᒃ ᐊᔾᔨᓐᖑᐊᓂᒃ 

ᓄᐊᑦᑕᐅᔪᓂᒃ, ᐊᒻᒪ 
 
• ᐱᐅᓯᕙᓪᓕᑎᑕᐅᓪᓗᑎᒃ ᖃᓄᐃᑦᑑᓂᖏᓐᓄᑦ ᐱᔭᐅᓯᒪᔪᑦ ᑲᓇᑕᒥ ᐃᑦᑕᕐᓂᕐᓴᐅᔪᓂᒃ ᐊᔾᔨᖑᐊᓂᒃ 

ᓄᐊᑕᐅᓯᒪᔪᓂᒃ. 
 
ᒥᓂᔅᑕᐅᓪᓗᖓ ᐃᓕᖅᑯᓯᓕᕆᔨᒃᑯᓐᓄᑦ ᐅᖃᐅᓯᓕᕆᔨᒃᑯᓐᓄᑦ ᐃᓐᓇᓕᕆᔨᒃᑯᓐᓄᑦ ᐅᕕᒃᑲᓕᕆᔨᒃᑯᓐᓄᑦ, 
ᐊᒃᓱᐊᓗᒃ ᐅᐱᒍᓱᒃᐳᒍ ᐱᔭᐅᔪᓐᓇᓚᐅᖅᑐᓂᒃ ᐃᓐᓇᐅᔪᓄᑦ ᐊᒻᒪᓗ ᐅᕕᒃᑲᐅᔪᓄᑦ ᑲᑐᑦᔨᓪᓗᑎᒃ 
ᐱᓕᕆᓚᐅᖅᑐᓄᑦ ᑕᒪᒃᓱᒧᖓ. ᑕᒪᓐᓇ ᐱᓕᕆᐊᖑᔪᖅ ᐱᕕᖃᖅᑎᑦᑎᑐᐃᓐᓇ;ᓚᐅᓐᖏᑦᑐ ᐃᓐᓇᐅᔪᐅᓂᒃ 
ᐊᒻᒪᓗ ᐅᕕᒃᑲᐅᔪᓂᒃ ᑭᒡᒐᖅᑐᖅᑎᐅᔪᓂᒃ ᐱᓕᕆᖃᑎᒌᒍᓐᓇᖁᓪᓗᒋᑦ, ᐊᒻᒪᓗ ᐱᔪᓐᓇᖅᑎᑦᑎᒋᕗᖅ 
ᐱᓯᒪᑦᓯᔪᓐᓇᕋᑦᑕ ᐃᓕᖅᑯᓯᕆᔭᑦᑕ ᐃᕿᓚᖓᓂ ᑕᐅᕗᖓᓕᒫᖅ ᔭᒐᐃᔭᓚᐅᖅᑕᑎᓐᓂᒃ. 
 
ᑕᐃᒪᓕ ᐃᓕᒃᓯᓐᓂᒃ ᐃᓇᑦᑎᕗᖓ ᖁᕕᐊᒋᔪᒪᓪᓗᒋᑦ ᐊᒻᒪᓗ ᐅᐱᒋᓗᒋᑦ ᓄᓇᕗᒻᒥ ᓯᕗᓂᒃᓴᕗᑦ 
ᐃᖅᑲᓇᐃᔭᖅᑎᖏᑦ, ᐅᕕᒃᑲᐅᔪᓂᒃ ᐊᒻᒪ ᐃᓐᓇᐃᑦ ᐃᓪᓗᓕᒻᒥᐅᑕᐅᔪᑦ ᐊᒃᓱᐊᓗᒃ ᐱᓕᕆᑦᑎᐊᓚᐅᕐᒪᑕ. 
ᖁᔭᓐᓇᒦ, ᐅᖃᖅᑏ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. Hᐊᕕᐅᔭᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 070-1(6): ᓄᓇᓕᓐᓂ ᑐᒃᓯᐊᕐᕕᐅᔪᑦ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᕐᓯᕗᖓ ᓂᓪᓕᐊᔪᒪᓪᓗᖓ, ᐃᑲᔪᖅᑐᐃᓂᕆᔭᕐᓂᒃ 
ᐱᒻᒪᕆᐊᓘᔪᒥᒃ ᑭᓯᐊᓂ ᐊᑐᖅᑕᐅᓐᖏᓗᐊᖅᐸᒃᑐᓂᒃ ᓄᓇᑦᑎᓐᓂ. 
 
ᐅᖃᖅᑏ, ᓄᓇᓕᓕᒫᑲᓴᑦᑎᐊᑦ ᓄᓇᕗᓕᒫᒥ ᐊᑕᐅᓯᕐᒥ ᑐᒃᓯᐊᕐᕕᖃᐅᖅᑐᐃᓐᓇᐅᒻᒪᑕ, ᐊᑕᐅᓯᓐᖏᑦᑐᓂᒃ 
ᐃᓚᖏᑦ. ᕿᒥᕐᕈᓪᓗᒋᑦ ᖃᓄᐃᓕᐅᕐᓂᐅᖃᑦᑕᕐᓯᒪᔪᖅ ᐅᑭᐅᖅᑕᖅᑐᒥ ᑕᑯᔪᓐᓇᖅᑐᒍᑦ ᑕᒪᒃᑯᐊ  

ᐊᔪᕆᕐᓱᐃᔨᐅᔪᑦ ᓯᕗᓪᓕᖅᐸᐅᓯᒪᒻᒪᑕ ᓇᕈᖃᑦᑕᕆᐊᒃᓴᖅ ᐅᑭᐅᖅᑕᖅᑐᒥ ᐊᒻᒪᓗ ᓄᓇᖅᑲᑎᖃᓪᓚᕆᑦᑐᑎᒃ 
ᐃᓄᓐᓂᒃ. ᐃᒃᓯᕐᕋᕐᔪᐊᕋᐲᑦ ᐊᒻᒪᓗ ᐊᔪᕆᕐᓱᐃᔨᐅᔪᑦ ᐃᓄᖃᑎᒋᔪᓐᓇᓚᐅᕋᑦᑎᒍᑦ ᐊᒻᒪᓗ ᖃᐅᔨᒪᔭᒥᓂᒃ 
ᑐᓴᖅᑎᑦᑎᕙᒃᑐᑎᒃ ᐊᒻᒪ ᓯᓚᑐᓂᕐᒥᓂᒃ ᐊᑕᐅᑦᓯᒃᑯᑦᑕᐅᖅ ᐃᓕᓐᓂᐊᖅᑐᑎᒃ ᐅᖃᐅᓯᑦᑎᓐᓂᒃ ᐊᒻᒪᓗ 
ᖃᐅᔨᒪᓕᖅᐸᓪᓕᐊᓪᓗᑎᒃ ᐃᓄᖁᑎᑦᑎᓐᓂᒃ. 
 
ᑐᒃᓯᐊᕐᕕᓐᓄᑦ ᐱᓕᕆᔪᑦ ᐱᔨᑦᓯᖃᑦᑕᕐᓯᒪᔪᑦ ᓄᓇᓕᐅᔪᑦ ᖃᓄᕈᓘᔭᖅ. ᐅᖃᐅᓯᖃᕈᓐᓇᖅᑐᑎᒃ ᐱᔭᕆᐊᑐᓂᖏᓐᓂᒃ 
ᑕᕐᓂᕐᓂᒃ ᐊᒻᒪᓗ ᐊᔪᕆᕐᓱᐃᔪᓐᓇᖅᑐᑎᒃ ᐅᖃᐅᑦᔨᒋᐊᕈᓐᓇᖅᑐᑎᒃ. ᑕᐃᒪᓕ ᓴᖅᑭᑕᐅᓯᒪᓕᖅᑎᓪᓗᒋᑦ 
ᐊᔨᒌᓐᖏᑦᑐᑦ ᑐᒃᓯᐊᕐᓂᐅᔪᑦ ᓄᓇᑦᑎᓐᓄᑦ, ᓲᕐᓗ  ᑕᒪᒃᑯᐊ ᑲᒪᒋᔭᐅᔪᑦ ᒐᕙᒪᒃᑯᓐᓂᑦ, ᐊᒥᓱᑦ ᐃᓄᐃᑦ ᐊᓯᖏᓐᓄᑦ 
ᓴᖑᖃᑦᑕᕐᓯᒪᒻᒪᑕ ᐱᔨᑦᓯᖅᑕᐅᔪᒪᓪᓗᑎᒃ ᐃᑲᔪᖅᑐᖅᑕᐅᔪᒪᓪᓗᑎᒃ ᐊᒻᒪ ᐃᑲᔪᖅᑕᐅᔪᒪᓪᓗᑎᒃ. ᐊᒥᓱᐊᖅᑎᖅᑐᑎᒃ 
ᑕᐃᒃᑯᐊ ᐱᔨᑦᓯᖅᑎᖁᐅᔪᑦ ᐱᔭᒃᓴᖃᓗᐊᓕᕐᓯᒪᒻᒪᑕ. 
 
ᐊᔪᕆᕐᓱᐃᔨᐅᔪᑦ ᐊᒻᒪᓗ ᐃᒃᓯᕋᕐᔪᐊᕋᐲᕇᑦ ᓄᓇᓕᓐᓂ ᑐᒃᓯᐊᕐᕕᐅᔪᓂᒃ ᐊᒃᓱᐊᓗᒃ ᐃᑲᔪᕐᓂᖃᕈᓐᓇᕐᒪᑕ 
ᓄᓇᑦᑎᓐᓂ. ᓴᕝᕕᒋᔪᓐᓇᖅᑐᑎᒍ. ᐃᑲᔪᕐᓂᖃᕈᓐᓇᖅᑐᑎᒃ ᐊᒻᒪᓗ ᑕᒪᒃᑯᐊ ᐅᖃᐅᑎᒋᐊᒃᑲᓐᓂᕈᒪᕙᒃᑲ ᓄᓇᓕᐅᔪᑦ 
ᐃᑲᔪᖅᑐᖅᑕᐅᔪᒪᑐᐊᕈᑎᒃ ᐊᒻᒪᓗ ᐅᖃᐅᑦᔭᐅᒋᐊᕈᒪᑐᐊᕈᑎᒃ ᐃᖅᑲᐅᒪᔭᐅᖁᓪᓗᒋᑦ ᑐᒃᓯᐊᕐᕕᒻᓐᒥ ᐃᑲᔪᖅᑎᐅᔪᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 071-1(6): ᐊᑎᖃᓐᖏᑦᑐᑦ ᐃᓗᕖᑦ ᑯᔾᔪᐊᕌᓗᒻᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᐊᒃᓱᐊᓗᒃ ᖁᕕᐊᓇᓐᖏᑦᑐᖅ ᐃᓚᑦᑎᓐᓂᒃ ᐃᓅᔪᓐᓂᖅᑐᖃᕋᐃᒻᒪᑦ, 
ᑭᓯᐊᓂᓕ ᑕᐃᒃᑯᐊ ᐃᓄᓯᕆᓚᐅᖅᑕᖏᑦ ᐃᖅᑲᐅᒪᔭᐅᔪᓐᓇᖅᑐᑦ ᐊᒻᒪᓗ ᐅᐱᒋᔭᐅᔪᓐᓇᖅᑐᑦ. ᐃᓚᖓᒍ 
ᑕᐃᒪᒍᓐᓇᖅᑕᕗᑦ ᓇᓗᐃᒃᑯᑕᓕᖅᑐᒋᑦ ᐃᓗᕕᖏᑦ ᓇᓪᓕᒋᔭᑦᑕ, ᐅᑭᐅᖅᑕᖅᑐᒥᒃᑲᓗᐊᖅᐸᑕ ᖃᓪᓗᓈᑦ 
ᓄᓇᖓᓐᓂᒃᑲᓗᐊᖅᐸᑕ. 
 
ᐅᖃᖅᑎ, ᐊᒥᓱᐊᓗᒻᒪᑕ 100-ᖏᓐᓂᑦᑐᖅ ᓇᓗᓇᐃᒃᑯᑕᖃᓐᖏᑦᑐᖅ ᐊᑎᖃᓐᖏᑦᑐᑦ ᐃᓗᕕᐅᔪᑦ ᑯᔾᔪᐊᕋᓗᒻᒥ, 
ᒪᓂᑐᑉᐸᒥ. ᐃᓗᕕᐅᔪᑦ ᐃᓄᓐᓄᑦ ᖃᓪᓗᓈᑦ ᓄᓇᖓᓐᓄᖅᐸᓚᐅᖅᑐᑦ ᐅᑭᐅᖅᑕᖅᑐᒥ ᕿᒪᐃᓪᓗᑎᒃ 
ᐋᓐᓂᐊᕐᕕᓕᐊᖅᑐᑎᒃ. 
 
ᐅᖃᖅᑏ, ᐅᒡᒍᐊᓇᖅᑐᒐᓗᐊᕐᓕ ᑕᐃᒃᑯᐊ ᐃᓄᐃᑦ ᐊᖏᕐᕋᒥᓄᑦ ᐅᑎᖃᑦᑕᓚᐅᓐᖏᒻᒪᑕ. ᑕᐃᒪᓕ ᓇᒻᒪᒃᓯᕗᖅ 
ᑕᐃᒃᑯᐊ ᐃᓅᓯᕆᓚᐅᖅᑕᖏᑦ ᐊᖓᔪᖅᑳᕆᔭᐅᔪᑦ, ᐊᔭᒋᔭᐅᔪᑦ ᐊᑦᑕᒋᔭᐅᔪᑦ, ᐃᓪᓗᕆᔭᐅᔪᑦ ᐃᖅᑲᐅᒪᔭᐅᓂᖏᓐᓄᑦ. 
ᐅᖃᖅᑎ, ᐃᖅᑲᐅᒪᓗᑎᒃ ᐃᓪᓗᕕᒃᓯᐅᕐᓂᖃᖅᐸᑕ ᑯᔾᔪᐊᕋᓗᒻᒥ ᑕᐃᒃᑯᓄᖓ ᖃᐅᔨᒪᔭᐅᓪᓚᕆᓐᖏᑦᑐᓄᑦ 
ᓱᑯᑦᑎᐊᓂ ᐃᓗᕕᕐᓯᒪᒻᒪᖔᑕ ᓇᓪᓕᒋᔭᐅᔪᑦ ᕿᐊᔾᔪᑎᖃᕐᓗᑎᒃ ᐊᒻᒪᓗ ᑕᒪᒃᑯᐊ ᐃᓄᓯᕆᓚᐅᖅᑕᖏᑦ 
ᐃᖅᑲᐅᒪᔭᐅᔪᓐᓇᕐᓯᒐᔭᖅᐳᑦ. 
 
ᐅᖃᖅᑎ, ᑕᒪᓐᓇ ᓯᕗᓪᓕᖅᐸᐅᓐᖏᑦᑐᒥᒃ ᐅᖃᐅᓯᕆᔭᕋ ᒪᓕᒐᓕᐅᕐᕕᒻᒥ. ᐅᒃᐱᕈᓱᒃᑲᒪ ᓄᓇᕗᑦ ᒐᕙᒪᒃᑯᖏᑦ, 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕆᐊᖃᕐᒪᑕ ᐃᖅᑲᐅᒻᒪᔾᔪᑎᒃᓴᐅᔪᒥᒃ 
ᓇᑉᐸᐃᔪᖃᖅᐸᑦ ᑯᔾᔪᐊᕋᓗᒻᒥ ᐊᒻᒪᓗ ᐊᓯᒥᖏᓐᓂᒃ ᖃᓪᓗᓈᑦ ᓄᓇᖓᓐᓃᑦᑐᓂᒃ, ᑯᐸᐃᒃ ᓯᑎᒥ, ᓇᓗᓇᐃᕐᓯᕐᓗᒋᑦ 
ᐃᓄᓯᕆᔭᐅᓚᐅᖅᑐᑦ ᐊᒥᓱᒃ ᐅᑭᐅᖅᑕᖅᑐᒥᐅᑕᐅᔪᑦᒃ ᐊᒻᒪ ᐊᒃᑐᐊᓂᖃᕐᓗᑎᒃ ᓯᕗᓕᕕᓂᖏᓐᓄᑦ. ᐅᖃᖅᑎ, 
ᐅᓐᓄᒃᓴᒃᑲᓐᓂᖅ ᓇᒻᒪᒃᓯᑉᐸᑦ, ᓴᖅᑮᓂᐊᖅᑐᒐ ᒪᒃᐱᒐᖃᖅᑐᓂᒃ 12-ᓂᒃ ᐊᑎᕐᓂᒃ ᐃᓄᓐᓂᒃ 
ᐅᑭᐅᖅᑕᖅᑐᒥᐅᑕᐅᔪᓂᒃ ᐃᓗᕕᖅᑕᐅᓯᒪᔪᓂᒃ ᑯᔾᔪᐊᕋᓗᒻᒥ ᓇᓗᓇᐃᒃᑯᑕᖃᓐᖏᑦᑐᓂᒃ. 
 
ᑭᓯᐊᓂ ᖃᓪᓗᓈᓂᒥᐅᖑᓗᓂ ᐅᖃᖅᑎ, ᐅᖃᕈᒪᓪᓗᖓ, ᐃᒻᒪᖃ ᓇᓪᓕᒋᔭᕋᓂ ᐃᓗᕕᖅᑕᐅᔪᖃᓐᓂᖃ 
ᓇᓪᓕᓂᑭᐊᖅ ᖃᓪᓗᓈᓂ, ᐊᐅᓪᓚᓚᐅᖅᓯᒪᔪᒥᓂᐅᓗᓂ ᐋᓐᓂᐊᖅᕕᓕᐊᕐᓱᓂ ᐅᕝᕙᓗ ᓇᓪᓕᐊᓄ ᐋᓐᓂᐊᖅᕕᖕᒧ 
ᐅᑎᖐᓐᓇᖅᓱᓂ ᖃᐅᔨᒪᓇᒋᓪᓗ ᓇᓪᓕᐊᓃᓐᓂᖓᓂ, ᑕᐃᒪᐃᓂᖃ ᓱᑲᖓᑎᖅᓯᒪᓇᕆᐊᓪᓚᒐᔭᖅᑐ 
ᐃᓚᒃᑯᓄᑦᑕᐅᖅ. 

ᐃᓱᒪᒋᓪᓗᒍ ᑕᐃᒪᓕᖃᐃ, ᖃᐅᔨᒪᒐᒃᑯ ᑖᓐᓇ ᒐᕙᒪ ᐱᖓᓱᓂ ᐊᖅᕌᒍᖃᓕᖓ, ᑭᓯᒥ ᐃᓱᒪᒋᑦᓱᒍ ᑕᒪᕿᓄ 
ᑕᐃᑯᓄᖓ ᑲᑐᑎᖃᑎᒌᓄ ᑕᖄᓂ ᐱᓇᓱᐊᕐᑐᐃ ᑲᑎᓇᓱᐊᕐᓱᑎ ᐊᒻᒪ ᐃᖃᐅᒪᑦᓯᓪᓗᑎ ᑕᐃᑯᓂᖓ ᐃᓄᖕᓂ 
ᐊᒻᒪ ᐱᓕᓪᓗᒋ ᖃᓄᐃᑦᑐᓂᑭᐊ ᐃᓕᑕᖅᓯᒍᑎᒥ ᑖᒃᑯᓇᓂ ᓇᓪᓕᐊᓃᕕᖏᓂ. ᐊᒻᒪᓗ ᑕᕙᖔᑐᐃᓐᓇᖏᓪᓗᑎ 
ᒐᕙᒪᑯᓐᓂ; ᐱᔭᕆᐊᓖᑦ ᑕᒪᐃᓂ ᑲᑐᑎᖃᑎᒌᓂ ᐃᓚᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 072-1(6): ᐅᑎᖅᕕᐅᔭᕆᐊᖃᓐᓂᖏᓐᓄ ᐅᑯᓇᓂ ᐊᖑᓇᓱᓐᓂᖏᓄ 
ᐊᑲᐅᖏᓕᐅᓂᖏᓄ 
 
ᐊᓚᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖑᓇᓱᓐᓂᒧ ᐊᑲᐅᖏᓕᐅᓂᖏᓄ 
ᑕᐃᒪᐃᓕᑕᐃᓂᖏᑦᑐᐃ ᓄᓇᕗᒥ, ᑭᓯᒥ ᐃᓚᖓᓐᓂ ᓇᓪᓕᐊᑐᐃᓐᓇ ᐋᓐᓂᖅᐸᒪᑕ ᐅᕝᕙᓗ ᐃᓗᓯᖅᓗᓕᕐᓱᑎ 
ᐃᓅᓯᓕᒫᖓᓄ. ᐊᑕᐅᓯᖅ ᑭᒡᒐᑐᖅᑕᑲᓂ ᓇᐅᔮᓂ ᑯᓪᓗᐃᓚᐅᖅᓯᒪᒪ ᐊᖑᓇᓱᑦᓱᓂ ᐊᑲᐅᖏᓕᐅᓯᑦᓱᓂ ᐊᒻᒪ 
ᐅᑎᖅᕕᐅᓚᐅᖅᓯᒪᓂ ᑯᓪᓗᐃᖕᓂᖓᓄ. 
 
ᑕᑯᒋᓕᖏᓚ ᐅᖃᖅᑎ, ᑯᓪᓗ ᐅᑐᓗᐊᖅᑕᕆᔭᑦ ᐊᒡᒐᒥ ᑎᒍᓯᓂᖅᓄ ᐊᐅᓚᐅᑎᓄᖓᔪᓂ ᐊᒻᒪᓗ 
ᐱᑕᕈᓐᓃᑎᓪᓗᒍ ᑭᓇ ᐃᓕᒃᑲᓐᓂᕆᐊᓕ ᓄᑖᓂ ᐱᓇᓱᐊᕆᐊᑲᓐᓂᕆᐊᒥ ᑎᒍᓯᓂᒃᑯ ᐊᒻᒪ 
ᑎᒍᒥᐊᕆᐅᕐᓴᑲᓐᓂᕐᓱᓂ ᓱᓇᒐᓚᖕᓂ. ᑕᐃᒪᐃᒧ ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ ᐃᑯᐱᕕᓕᕆᔨᑯ 
ᐊᑲᐅᓈᓯᑉᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᓂᒃᑳᖏᑦ, ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 073-1(6): ᐊᖅᓴᕐᓃᑦ ᐃᓕᓐᓂᐊᖅᕕ ᐱᓱᓐᓂᖃᓐᓂᐊᑎᓗᒋ 
ᐱᕈᐃᓂᐊᕐᓗᑎ ᑮᓇᐅᔭᓂ ᕿᒫᕕᖕᒧ 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐃᑉᐳᓗ 19ᒥ, 24ᖑᓗᑎ ᐃᓕᓐᓂᐊᖅᑏᑦ ᐅᕙᓂ 
ᐊᖅᓴᖕᓃᑦ ᐃᓕᓐᓂᐊᖅᕕᖕᒥ ᑕᒫᓂ ᐃᖃᓗᖕᓂ ᐱᓱᓐᓂᖃᓚᐅᖅᒪᑕ ᐱᕈᐃᓇᓱᐊᕐᓱᑎ ᑮᓇᐅᔭᓂ ᕿᑭᖅᑖᓘᑉ 
ᐊᖅᕕ ᓯᓴᐃᔭᑎᑯᖏ. 
 
ᐅᖃᖅᑎ, ᕿᑭᖅᑖᓗᖕᒥ ᐊᖅᕕ ᓯᓴᐃᔭᑎᑯᖏ ᐊᐅᓚᑦᓯᔪᐃ ᕿᒫᕕᖕᒥ ᐊᖅᓇᓄᑦ ᐃᓂᒋᔭᐅᓪᓗᓂ. 24 
ᐃᓕᓐᓂᐊᖅᑏᑦ ᐅᔾᔨᕆᔭᖃᓚᐅᕐᒪᑕ ᓄᓇᓕᑦᑎᓂ ᐊᒻᒪ ᐱᓇᓱᐊᓯᑦᓱᑎ ᖃᓄᐃᒋᐊᕐᓱᑎ ᑕᒪᑐᒧᖓ. ᐅᖃᖅᑎ, 
ᐃᓕᓐᓂᐊᖅᑎᑦ ᐱᕈᐃᓪᓗᑎ ᐅᖓᑎᐊᓄ 2ᑕᐅᓴᓐ 278ᑖᓚᓂ ᐅᕗᖓ ᐊᖅᓇᐃᑦ ᕿᒫᕕᐊᓄᑦ. 
 
ᐅᖃᖅᑎ, ᐊᐱᕆᔪᒪᑦᓱᑎ ᐊᒻᒪ ᑲᑎᒪᕕᖕᒥ ᐃᓚᒋᓕᐅᑎᓗᓯ ᐅᐱᒍᔾᔨᓂᖅᓂ ᐊᖅᓴᓐᓃᑦ ᐃᓕᓐᓂᐊᖅᑎᖏᓂ 
ᐱᓱᑦᑐᒥᓂᖅᓂ ᐊᑭᓕᖅᓱᕐᑕᐅᓇᑎ ᐊᒻᒪ ᐃᓕᓐᓂᐊᑎᑦᓯᔩᑦ ᑭᐊᕈᓪ ᕼᐅᐊᓐ ᐊᒻᒪ ᕌᑦᓂ ᑯᐊᑲᒻ 
ᐱᓕᕆᑦᓯᐊᕐᓂᖏᓄ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑭᓱ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 074-1(6): ᑭᖓᓐᓂ ᐃᓱᓕᑦᓯᓂᖃᖅᑐᐃ ᓇᓪᓕᐅᓂᖅᓯᐅᓂᖓ 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓐᓄ ᖁᕕᐊᓱᐊᓂᐊᖅᒪᑕ ᓄᓇᓕᖕᓂ 
ᑭᖓᕐᓂ. ᐅᐱᒍᔾᔨᓪᓗᖓ ᓄᓇᓕᐊᓂ ᑭᖓᐄᑦ ᐅᕗᖓ ᑕᒪᑐᒧᖓ ᓇᓪᓕᐅᓂᖅᓯᐅᓂᐊᕐᓂᖏᓂ ᐅᓐᓄ. 
ᐊᐅᓪᓚᖃᑎᒋᓂᐊᕐᓱᒍ ᓯᕗᓕᐅᖅᑎᕗ ᑭᖓᖅᓄ ᐃᓚᐅᒋᐊᕐᑐᓪᓗᓄ ᐃᓱᓕᑦᓯᔪᓄ ᓇᓪᓕᐅᓂᖅᓯᐅᑎᓪᓗᒋ 
ᐊᒻᒪ ᑕᒪᑐᒧᖓᖓᔪ ᐅᖃᐅᑎᓪᓗᒍ ᖁᔭᓐᓇᒦᖅᓱᒍ ᐊᒻᒪ ᐅᑯᓄᖓ ᐊᓯᖏᓐᓄ ᐃᓄᓐᓄ ᐃᓱᓕᑦᓯᓂᐊᖅᑐᓄ 
ᑕᐃᒍᖅᓂᐊᑕᑲ. ᒍᕋᐃᑦ 12ᒥ ᐃᓱᓕᑦᓯᕙᑦᑐᐃ ᐳᖅᑐᓯᕙᓪᓕᐊᑐᐃᓐᓇᕐᑐᐃ ᐊᖅᕌᒍᑕᒫ ᓄᓇᓕᒋᔭᑦᑎᓂ. 
ᐃᓱᓕᑦᓯᔪᐃᑦ ᐅᑯᐊᖑᓗᑎ: ᐅᓚ ᐳᑐᒍᖅ, ᓘᓯ ᕋᐃᒌ, ᒥᐊᓕ ᑕᐅᑭ, ᐊᓂᖅᓂ ᐊᖕᓂᖅᒥᐅᖅ, ᒫᑎᐅᓯ ᐋᓯᕙ, 
ᑕᓂᔅ ᓇᑯᓚ, ᐲᑕ ᐲᑦᑕᐅᓛᓯ, ᐅᓱᐃᑦᑐ ᖁᕕᐊᓇᖅᑐᓕᐊᖅ. 
 
ᑖᒃᑯᐊ ᐃᓕᓐᓂᐊᖅᑏᑦ ᐱᓇᓱᐊᖅᓯᒪᑦᓯᐊᕐᑐᐃ ᐃᒻᒥᓂ ᐃᓅᓯᕆᖏᓂ ᐊᒻᒪᓗ ᐃᓱᓕᑦᓯᕙᓪᓕᐊᓗᑎ ᒍᕋᐃᑦ 
12 ᐃᓕᓐᓂᐊᖅᓂᖏᓂ. ᐃᓱᒪᒋᑦᓯᐊᓂᐊᕐᐸᕗ ᓯᕗᓂᕆᓂᐊᖅᑕᖏᓄ ᐊᒻᒪ ᐱᓕᒻᒪᑦᓴᑎᓗᒋ ᑲᔪᓯᒋᐊᑲᓂᓗᑎ 
ᐃᓕᓐᓂᐊᖅᓂᖏᓄ. ᑕᐃᒪᐃᑲᓗᐊᕐᑎᓗᒍ ᑕᒪᓐᓇ ᐃᓕᓐᓂᐊᖅᓂᖏᓂ, ᐱᑕᖃᖅᒪ ᓱᓇᑐᐃᓐᓇᓂ ᐃᓕᒐᑦᓴᓂ 
ᑕᖄᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 075-1(6): ᑖᔅᓄᖓᔪᑦ ᓇᓕᒧᖓᑎᓐᓂᐊᕐᓗᒋ ᐅᑯᓇᓂ ᓄᓇᕗᒥᐅᓄ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕐᓗᖓ ᐅᑯᐊ ᐃᓱᒫᓘᑎ ᑕᒪᐃᑎᒍ 
ᐱᐅᒋᕙᖏᑕᕗ, ᑖᔅᓰᑦ. ᐱᐅᓴᖏᑦᑐᐃᓐᓇᐅᔪᒍ ᑖᔅᓂ. ᐅᖃᖅᑎ, ᖃᐅᔨᒪᒐᒃᑭ ᑕᐃᑯᐊ ᒪᓕᒐᓕᐅᖅᑏᑦ 
ᐅᔾᔨᖅᓱᓯᐊᕐᑐᐃ ᑕᐃᑯᐊ ᐅᑎᖅᑐᑦᓴᔭᐃᑦ ᑕᒪᐃᓄ ᓄᓇᕗᒥᐅᓄ ᓂᕆᐅᒋᔭᐅᓚᐅᕐᒪᑕ ᐊᑉᐸᓯᓐᓂᕐᓴᐅᓂᐊᕆᐊᖏᓂ 
48 ᐃᑲᖅᕋᐃ ᐊᓂᒍᖅᓯᒪᓕᕐᑐᐃ ᐊᒻᒪ ᖃᐅᔨᒪᓗᖓ ᑕᒪᖅᒥ ᒪᓕᒐᓕᐅᖅᑏᑦ ᖁᕕᐊᓚᓚᐅᖅᒪᑕ ᑕᑕᑎᕆᓂᖅᓂ 
ᑕᐃᒪᐃᓚᐅᕋᒪᑦᑕᐅᖅ. 
 
ᐅᖃᖅᑎ, ᑎᓰᕝᕙᐅᑎᓗᒍ ᐊᖅᕌᓂ ᑕᕙᓂ ᑲᑎᒪᕕᖕᒥ ᓴᕿᓚᐅᕐᓯᒪᒻᒪᑕ ᒪᓕᒐᖅᒥ ᓴᕿᑕᐅᓗᓂ ᑕᐃᒍᖅᑕᐅᕙᑦᑐ 
ᑖᔅ ᐅᑯᓇᓂ ᑮᓇᐅᔭᑦᓴᓂᖏᓄᖓᔪᓂ ᓄᓇᕗᒥ. ᑕᐃᓱᒪᓂᐊᑎᓗᒍ ᒪᓕᒐᓕᐅᖅᑎᖃᑎᒃᑲ ᐅᑯᓇᓂ 
ᑲᑎᒪᔨᖑᑲᐃᓐᓇᖅᑐᓂ ᐅᑯᓇᓂ ᒐᕙᒪ ᐊᐅᓚᓂᖏᓄ ᐊᒻᒪ ᐱᔨᑦᓯᖅᑕᐅᓂᖏᓄ ᐱᓕᑦᓯᓚᐅᕐᓯᒪᒻᒪᑕ 
ᐃᑲᔪᖅᓱᓚᐅᖅᐳᑦ ᑕᒪᑐᒥᖓ ᒐᕙᒪᒃᑯᑦ ᐊᓯᔾᔨᖅᑕᕈᒥᓇᕐᓂᖅᓴᒥᒃ ᐋᖅᑮᖁᓪᓗᒋᑦ ᑖᒃᓯᓕᕆᓂᕐᒧᑦ ᐱᑕᖃᖁᔭᖏᑦ 
ᒪᓕᓪᓗᒋᑦ ᓄᓇᕗᒻᒥᐅᑦ. 
 
ᑏᓰᕝᕙᒥ ᐊᒥᓱᑲᓪᓚᓐᓂᒃ ᐅᖃᐅᔾᔨᒋᐊᕈᑎᓕᐅᓚᐅᖅᐳᒍᑦ ᒐᕙᒪᒃᑯᑦ ᐃᓱᒪᔅᓴᖅᓯᐅᕈᑎᒋᓂᐊᖅᑕᖏᓐᓂᑦ 
ᐱᔾᔪᑎᒋᓪᓗᒋᑦ ᑕᒪᒃᑯᐊ ᐃᓱᒪᒋᔭᐅᔪᑦ ᐊᒻᒪ ᐅᖃᐅᓯᐅᕙᑦᑐᑦ ᖃᑦᑏᓐᓇᕈᕆᐸᕈᑕᐅᖁᔭᖏᑦ ᑖᒃᓰᔭᐅᑎᓂᒃ 
ᑮᓇᐅᔾᔭᔅᓴᖏᓐᓂᖅᓴᓄᑦ ᐊᒻᒪ ᐃᓐᓇᑐᖃᕐᓄᑦ. 
 
ᐅᖃᖅᑏ, ᑕᕝᕙᓂ ᐱᓇᓱᐊᕈᓯᕐᒥᒃ ᑮᓇᐅᔭᑎᒍᑦ ᐸᕐᓇᐅᑦ ᑐᓴᕈᒥᓇᓚᐅᖅᐳᑦ ᐊᒻᒪ ᖁᕕᐊᒋᔪᒪᕙᕋ ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᑐᓵᓚᐅᕐᒪᑦ ᐊᒻᒪ ᓱᒋᐊᓚᐅᕐᒪᑦ. 
 
ᐅᖃᖅᑏ, ᐅᖃᐅᔾᔨᒋᐊᕆᐊᖃᖅᑐᒋᕗᖓ.  ᒪᓕᒐᓕᐅᖅᑏᑦ ᑕᕝᕙᓂ ᖃᐅᔨᒪᑦᑎᐊᕐᒪᑕ, ᓄᓇᕗᑦ ᐃᒪᐃᓕᖓᒻᒪᑦ 
ᐊᔅᓱᕈᕈᑎᖃᖅᑐᓂ ᐋᔩᕐᓂᕐᒥᒃ ᒐᕙᒪᑐᖃᒃᑯᓐᓂᑦ ᐃᓕᑕᖅᓯᖁᓪᓗᒋᑦ ᑕᒪᑐᒥᖓ ᑐᐊᕕᕐᓇᖅᑐᓂᒃ ᑕᒪᒃᑯᓄᖓ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᓄᑦ. 
 
ᑕᐃᒪᐃᒻᒪᑦ ᐃᓱᒫᓘᑎᒋᓚᐅᖅᐸᕋ ᐅᖃᓕᒫᕋᑖᓚᐅᖅᑐᖓᓗ ᐅᖃᐅᓯᒥᓂᕐᓂᒃ ᒐᕙᒪᑐᖃᒃᑯᓐᓄᑦ ᑕᐃᔭᐅᔪᒥᒃ 
ᑮᓇᐅᔭᑎᒍ ᓈᒻᒪᓐᖏᑦᑐᓂᒃ ᑲᓇᑕᒥᑦ.  ᐅᖄᕐᔪᑲᐃᓐᓇᕈᒪᕗᖓ ᓇᐃᑦᑐᒥᒃ "ᐱᔾᔪᑎᒋᓪᓗᒍ ᓄᓇᓕᓖᑦ  

ᐊᕕᑦᑐᖅᓯᒪᔪᓕᒫᑦ ᑲᓇᑕᒥ ᓂᕈᐊᖅᓯᒪᕗᑦ ᖃᑦᑏᓐᓇᕈᕆᐊᖁᔨᓪᓗᑎᒃ ᑖᒃᓰᔭᖅᑕᖏᓐᓂᑦ 
ᐊᕐᕌᒎᒐᓚᐅᕋᑖᓚᐅᖅᑐᓂᒃ, ᑕᒪᓐᓇᓕ ᓇᓗᓇᐃᖅᓯᕗᑦ ᑮᓇᐅᔭᖃᑦᑎᐊᖅᑐᒋᒻᒪᑕ ᐊᐅᓚᑦᑎᑎᓪᓗᒋᑦ 
ᑮᓇᐅᔭᐃᔭᕈᑎᖏᓐᓂᑦ." 
 
ᐅᖃᖅᑏ, ᖃᐅᔨᒪᑦᑎᐊᖅᐳᖓ ᒥᓂᔅᑕ ᑮᓇᐅᔭᓕᕆᓂᕐᒧᑦ ᐃᓱᒪᖃᑎᒋᒐᒃᑯ ᑕᒪᑐᒥᖓ ᐊᐃᕙᔾᔪᑎᖃᖅᑎᓐᓇᖓ, 
ᐊᓯᖏᓪᓗ ᒥᓂᔅᑕᐃᑦ.  ᐱᓗᐊᖅᑐᒥ ᐱᔾᔪᑎᖃᖅᐳᖅ ᐅᑭᐅᖅᑕᖅᑐᒥ ᓄᓇᓕᓐᓂᑦ ᐊᕕᑦᑐᖅᓯᒪᔪᓂᑦ, 
ᐊᑭᑐᓂᖅᐸᐅᓪᓗᓂ ᐃᓅᓇᓱᐊᕈᑏᑦ ᑲᓇᑕᓕᒫᕐᒥᑦ, ᓂᕈᐊᖅᑎᒋᔭᕗᑦ ᐊᔅᓱᕈᖃᑦᑕᖅᑎᓪᓗᒋᑦ ᐃᓅᓇᓱᐊᕈᑎᓄᑦ 
ᖃᐅᑕᒫᑦ.  
 
ᑕᒪᓐᓇ ᐅᕙᓐᓄᑦ ᐃᓱᒫᓘᑎᐅᒻᒪᑦ ᐅᖃᖅᑏ, ᐸᕐᓇᐅᑎᖃᕋᓗᐊᕐᒪᖔᖅᑕ ᒐᕙᒪᑐᖃᒃᑯᓐᓄᑦ 
ᓇᓗᓇᐃᖅᓯᒐᓱᐊᕈᑎᔅᓴᓂᒃ ᐊᔾᔨᐅᓐᖏᑦᑐᒦᒃᑲᑦᑕ  ᓄᓇᕗᒻᒥ ᑕᐃᒪᐃᒻᒪᑦ ᐊᔅᓱᕈᕋᓱᐊᕐᓂᕆᔭᕗᑦ 
ᐊᐅᓚᔾᔭᒋᐊᖁᓪᓗᒋᑦ ᓂᐅᖅᑯᑎᒋᓇᓱᐊᖅᑕᕗᑦ ᐊᒻᒪ ᑮᓇᐅᔭᖅᑖᖅᑎᑦᑎᒃᑲᓐᓂᖁᓪᓗᑕ ᓂᕈᐊᖅᑎᒋᔭᖅᑎᓐᓄᑦ 
ᐅᕙᑦᑎᓐᓄᑦ ᐅᑎᖅᑕᐅᑐᐃᓐᓇᖏᓪᓗᑎᒃ ᐋᑐᕚ ᐊᐱᕆᒍᑦᑎᒍ ᐱᑕᖃᕆᐊᓕᒻᒪᕆᓐᓄᑦ ᑮᓇᐅᔭᓕᐅᕈᑎᔅᓴᓄᑦ 
ᐱᒻᒪᕆᐅᔪᓄᑦ. 
 
ᐅᖃᖅᑏ, ᐊᐱᖅᓱᕐᓂᐊᕋᒃᑯ ᑕᒪᑐᒥᖓ ᐱᓕᕆᐊᓕᒃ ᒥᓂᔅᑕ ᑕᒪᑐᒪ ᒥᔅᓵᓄᑦ ᓈᒻᒪᓈᓕᖅᐸᑦ.  ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒥᓂᔅᑕ ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 076-1(6): ᓄᓇᕗᑦ ᐊᖏᕈᑎᖃᖅᑐᖅ ᒐᕙᒪᒥ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐃᓛᓐᓂᒃᑯᑦ ᑲᔾᔭᖅᓴᖃᑦᑕᕋᒪ 
ᐅᐊᑦᑎᐊᕈᕐᓂᓴᕐᓂᒃ.  ᐊᒥᓱᑦ ᐱᓕᕆᖃᑕᐅᓚᐅᖅᑐᑦ ᓄᓇᕗᒻᒥ ᐱᒋᐊᖅᑎᑦᑎᕙᓪᓕᐊᑎᓪᓗᑕ, 1970-
ᖏᓐᓂᓂᑦ ᐱᒋᐊᖅᐸᓪᓕᐊᓕᓚᐅᖅᓯᒪᒐᑦᑕ 1999-ᒧᑦ ᓄᓇᕗᑖᕋᑦᑕ, ᐊᒥᓱᑦ ᓯᕗᓕᐅᖅᑎᐅᓚᐅᖅᑐᖅ 
ᐃᓅᔪᓐᓃᖅᓯᒪᓕᕐᒪᑕ.   
 
ᑕᒪᒃᑮᒃ ᑎᒍᐊᖅᑎᒋᔮᒃᑲ ᐊᑖᑕᒐ (ᐊᖑᑎᔅᓴᕋ) ᐊᒻᒪ ᐊᑖᑕᓪᓚᑦᑖᕋ ᐃᓅᔪᓐᓃᖅᓯᒪᓕᕐᒪᑕ, ᐃᓚᓕᐅᑎᓪᓗᒋᑦ 
ᐊᖏᔪᒐ ᐊᒻᒪ ᓇᔭᒐ, ᐊᒻᒪ ᒪᕐᕉᒃ ᓄᑳᒃᑲ.  ᐅᕙᓐᓄᑦ ᐃᓱᒪᓚᐅᕋᒪ ᖃᓄᖅ ᐃᓱᒪᒐᔭᕐᒪᖔᑕ, ᓇᒻᒥᓂᖅ 
ᒐᕙᒪᖃᓕᕋᑦᑕ ᐊᒻᒪ ᓄᓇᕗᖃᓕᕋᑦᑕ.  ᐃᓱᒪᕙᑉᐳᖓ ᖃᓄᖅ ᐃᓱᒪᒐᔭᕐᒪᖔᑕ, ᐱᓗᐊᖅᑐᒥ 
ᐱᓕᕆᐊᖃᖃᑕᐅᑎᓪᓗᑕ ᒪᑕᑐᒥᖓ.  ᐃᓱᒪᒋᖃᑦᑕᕋᒃᑭᑦ ᐃᓚᒃᑲ ᐃᓅᔪᓐᓃᖅᓯᒪᓕᖅᑐᑦ. 
 
ᐱᒋᐊᖅᑎᑦᑎᕙᓪᓕᐊᓕᕋᑦᑕ ᓄᓇᕗᒻᒥ ᓄᓇᑦᓯᐊᑉ ᒐᕙᒪᒋᓚᐅᕐᒪᒍ ᑕᒪᒃᑯᓂᖓ ᐊᔾᔨᐸᓗᒋᓪᓗᓂᐅᒃ ᑕᒪᒃᑯᐊ 
ᐅᖃᐅᓯᕆᕙᑦᑕᕗᑦ ᐊᒻᒪ ᐃᓚᖏᑦ ᐅᖃᐅᓯᐅᓚᐅᓐᖏᑦᑐᑦ.  ᑕᒪᒃᑯᐊ ᓲᕐᓗ ᑕᒑᖅ, ᐃᔭᐃᔾᔭ ᒪᓂᕋᔭᒃ, ᔮᓐ 
ᐊᒪᕈᐊᓕᒃ, ᔭᐃᒥᓯ ᐊᕐᕚᕐᓗᒃ.  ᐱᒋᐊᓚᐅᖅᓯᒪᕗᖅ ᐱᓪᓗᒍ ᐊᒥᓱᓂᒃ ᐊᖏᕈᑎᖃᓚᐅᓐᖏᒻᒪᑕ ᓄᓇᑦᓯᐊᕐᒥ 
ᒐᕙᒪᒃᑯᓐᓂᑦ ᐱᓪᓗᒍ ᐃᓄᐃᑦ ᐃᓕᖅᑯᓯᑐᖃᖓᑦ ᐊᒥᓱᓂᑦ ᐃᓚᓕᐅᔾᔭᐅᓚᐅᓐᖏᒻᒪᑕ. 
 
ᐅᓪᓗᒥᐅᓕᖅᑐᖅ ᓇᒻᒥᓂᖅ ᒐᕙᒪᖃᓕᕋᑦᑕ ᐊᒻᒪ ᓄᓇᕗᖃᓕᕋᑦᑕ ᐅᖃᐅᓯᖃᓚᐅᖅᐳᒍᑦ ᐃᓄᐃᑦ 
ᑕᑯᒃᑲᓐᓂᕈᒪᓚᐅᕐᒪᑕ ᐃᓕᖅᑯᓯᑐᖃᖅᑎᓐᓂᑦ ᓱᕈᓘᔭᕐᓂᐅᔪᓂᒃ ᓇᒻᒥᓂᖅ ᒐᕙᒪᖃᓕᕈᑦᑕ.  ᐃᓱᒪᓚᐅᕋᑦᑕ 
ᐃᓄᐃᑦ ᐃᓱᒪᒋᔭᐅᑦᑎᐊᕐᓂᖅᓴᐅᒐᔭᕆᐊᖏᑕ ᐊᒻᒪ ᐃᓕᑕᕆᔭᐅᑦᑎᐊᕐᓗᑎᒃ ᑐᓂᕐᕈᑎᒋᓯᒪᔭᖏᓐᓄᑦ ᑖᔅᓱᒧᖓ 
ᓄᓇᕗᒻᒧᑦ. 
 
ᐃᓱᒪᒋᒋᐊᖃᖅᐸᕗᑦ ᐊᒻᒪ ᐃᖅᑲᐅᒪᓗᑎᒍ ᑕᒪᑐᒪ ᐱᓕᕆᐊᖑᓯᒪᓂᓕᒫᖓ ᓴᖅᑭᖅᓯᒪᒻᒪᑦ ᐃᓄᐃᑦ 
ᐊᑎᓕᐅᓚᐅᕐᒪᑕ ᐊᒻᒪ ᑖᓐᓇ ᒐᕙᒪᐅᔪᖅ ᓴᖅᑭᑕᐅᓚᐅᖅᐳᖅ ᐃᓪᓗᒥᓗ ᐊᖏᕈᑎᒃᑯᑦ ᒐᕙᒪᖃᓕᖅᑐᑕ.   

ᑕᐃᒫᒃ ᓴᖅᑭᑕᐅᓯᒪᕗᖅ.  ᐊᑭᕋᕇᑦᑐᖅᑕᖃᓪᖏᒻᒪᑕ, ᒪᓕᒐᓕᐅᖅᑎᑕᖃᕋᓗᐊᖅᑐᓂ 
ᐊᑲᖅᓴᓐᖏᓐᓂᕋᖅᑎᐅᔪᓄᑦ ᐃᓚᖏᓐᓄᑦ ᒥᓂᔅᑕᓄᑦ. 
 
ᕿᓃᓐᓇᕋᑦᑕ ᐊᑲᐅᓂᖅᓴᖅᓯᐅᖅᑐᑕ ᐱᓕᕆᐊᖃᖅᑎᓪᓗᑕ ᐊᔾᔨᒌᓐᖏᑦᑐᓂᒃ ᑕᕝᕙᓂ ᒐᕙᒪᑦᑎᓐᓂᑦ.  
ᓇᓗᓇᓐᖏᑦᑐᖅ ᑲᑎᒪᔨᐅᓂᕗᑦ ᐱᐅᓯᕙᓪᓕᐊᒃᑲᓐᓂᕈᓐᓇᕐᒪᑦ.  ᐱᓕᕆᖃᑎᒌᒍᓐᓇᕆᐊᖃᕋᑦᑕ.  ᐃᓄᐃᑦ 
ᓄᓇᓕᓐᓂᑦ ᐊᑲᐅᓂᖅᓴᐅᖁᕙᕗᑦ ᒐᕙᒪᒃᑯᓐᓄᑦ ᑐᓴᐅᒪᖃᑎᒌᑦᑎᐊᕐᓂᖅᓴᐅᓗᑎᒃ ᐃᓱᒪᔅᓱᖅᑎᐊᕐᓗᑎᒃ.  
ᐃᓚᖏᒍᑦ ᓂᕆᐅᓐᓂᖅᑕᖃᖅᐳᖅ ᐅᕙᑦᑎᓐᓂᒃ ᑭᒡᒐᖅᑐᖅᑕᑎᓐᓂᑦ ᑭᓯᐊᓂᓗ ᑕᒪᒃᑯᐊ ᐋᖅᑭᑉᐸᓪᓕᐊᓕᖅᐳᑦ. 
 
ᐅᖃᖅᑎ, ᑐᑦᓯᕋᕈᒪᑦᓱᖓ ᐊᔾᔨᒌᖏᑦᑐᓂ ᓂᕈᐊᓐᓂᖅᓂ ᐱᔭᕇᓐᓂᖃᖁᓪᓗᒍ ᐅᖃᐅᓯᕆᔭᒃᑲ. 
 
ᐅᖃᖅᑎ: ᓈᒻᒪᓴᖅᑐᖃᖏᓛ? ᓈᒻᒪᓴᖅᑐᐃᓐᓇᐃᑦ. ᐊᑏ ᑲᔪᓯᒋᐊᖅᓗᑎ. ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᐄᖕ, ᐊᒥᓲᓪᓗᑎ ᐃᓄᐃᑦ ᐅᔾᔨᖅᓱᖅᑐᐃᑦ ᑕᒪᑐᒥᖓ ᒐᕙᒪᑎᓂ 
ᐱᐅᓯᕙᓪᓕᐊᖏᓇᓂᖓᓂ ᑕᐃᒪᖓ ᐊᒻᒪ ᐃᓄᐃᓪᓗ ᐱᕚᓪᓕᖅᓯᓯᒪᔪᒋᐊᓪᓚᐅᓗᑎ ᐃᓪᓗᖃᖅᕕᖏᓂ. 
ᐅᖃᖃᐅᓗᖓᑕᐅᖅ, ᐊᖏᖃᑎᒌᓂᐊᕐᓗᑎ ᒐᕙᒪᐅᓗᑕ ᐃᓱᒪᔭᕆᐊᖃᖏᓇᑕ ᑕᒪᓐᓇ ᐱᐅᕙᓪᓚᐃᒋᐊᖓᓂ 
ᒐᕙᒪ ᐃᒪᐃᒧ ᐱᑕᖃᓪᓚᕆᖏᒋᐊᖓ ᐱᔪᒪᖏᓂᖅᓂ. 
 
ᐃᓱᒪᔭᕆᖃᖏᓇᑕᓕ ᐱᑦᑕᓯᐊᖏᒋᐊᑎᓂ ᐱᓕᕆᔭᑦᑎᓂ ᐱᓪᓗᒍ ᖃᕿᐊᑦᑕᐅᕙᖏᓇᑕ ᐅᕝᕙᓗ 
ᐱᔪᒪᖏᓂᖅᓂ. ᐄᖕ, ᐱᑕᖃᐃᓇᕐᐸᓱᓂ ᐅᑯᓄᖓ ᐱᕙᓪᓕᐊᓂᖅᓄᖓᔪᓂ ᒐᕙᒪᐅᓗᑕ, ᑕᒪᑦᑮ ᑲᑎᒪᔨᐅᓗᓂ 
ᐊᒻᒪᓗ ᑭᒡᒐᖅᑐᐃᓗᓂ. ᑲᑉᐱᐊᓱᒋᐊᑐᖏᑦᑐᒍ ᐊᒻᒪ ᑲᔪᓯᒋᐊᑐᐃᓐᓇᕐᓗᑕ. 
 
ᐃᓚᖓᓂ ᖃᐅᔨᒪᔪᖓ ᑕᒪᒃᑯᐊ ᑭᒃᑯᓕᒫᑦ ᖁᕕᐊᒋᔭᖃᖏᒋᐊᖏᓂ ᖃᓄᐃᑦᓂᑎᓐᓄ, ᐃᒪᐃᖏᓇᕆᐊᖃᕋᒃᑕ, 
ᐊᑉᐸᕆᐊᑦᑕᖏᓗᑕᐅᓐᓃᑦ ᑕᒪᑐᒧᖓ, ᕿᓈᖓᐸᓗᑕ ᖃᕿᐊᕐᑕᐅᓂᓄ ᐊᒻᒪ ᐱᕚᓪᓕᖅᑎᖓᓗᒋ. ᖃᐅᔨᒪᒐᒪ 
ᐃᓄᐃᑦ ᓂᖅᑐᐃᓂᐊᕐᑐᐃᑦ, ᐱᓗᐊᖅᑐᒥ ᐃᓄᐃᑦ ᓂᖅᑐᐃᓂᐊᖅᑐᐃᑦ. ᑕᐃᒪᐃᒧ ᐊᐱᕆᖐᓐᓇᕐᐸᖏᓗᑕ 
ᑭᒃᑯᓕᒫᓂ ᐃᓱᒪᒋᔭᖏᓂ ᐊᒻᒪ ᐃᑉᐱᓐᓂᐊᔭᖏᓂ ᒐᕙᒪᐅᑉ ᒥᑦᓴᓄ. ᐊᒻᒪᓗ ᐊᐱᕆᕙᓪᓗᒋ ᑕᐃᑯᐊ ᐃᓄᐃᑦ 
ᐅᕝᕙᓗ ᑭᒃᑯᓕᒫᑦ ᖃᓄᖅ ᐃᓱᒪᒋᔭᖏᓂ ᖃᓄᐃᓂᕆᔭᖏᓂ ᑭᒡᒐᖅᑐᐃᔨᖏᑕ.  
 
ᐄ, ᒥᓂᔅᑕᐅᓗᑎ ᒪᓕᒐᓕᐅᖅᕕᖕᒥ, ᐅᖓᓯᓗᐊᕐᑐᓴᐅᖏᑦᑲᓗᐊᕐᑐᒍ ᐅᑯᓇᓂ ᑭᒃᑯᓕᒫᓂ ᐊᒻᒪ 
ᐱᑕᖃᕆᐊᖃᕋᓕ ᐊᑯᓐᓂᖅᐸᖃᖏᓗᓂ ᐅᑯᓇᓂ ᒪᓕᒐᓕᐅᖅᕕᖕᒥ ᐊᒻᒪ ᑭᒃᑯᓕᒫᓂ. ᐱᕕᖃᖅᑎᓪᓗᒋ 
ᐃᓄᐃᑦ ᐅᖃᖃᑎᖃᐸᓗᑎ ᐅᕙᑦᑎᖕᓂ ᐊᒻᒪ ᐊᑐᐃᓐᓇᐅᑎᕙᓪᓗᑕ ᐅᕙᒍ ᑕᒪᒃᑯᓄᖓ. ᑐᓴᖅᑕᕗ ᐊᓯᖏᓂ 
ᐊᑉᐸᕈᑎᒋᕙᖏᓪᓗᒋ. ᑲᔪᓯᕙᑐᐃᓐᓇᕐᓗᑕ ᐱᑦᑕᓯᐊᕆᐊᕐᓗᑕ ᐊᒻᒪ ᐊᑑᑎᓗᒍ ᖃᕿᐊᑕᐅᓂᖏᓄ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᒃᑲᕐᕆᐊᓗ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 077-1(6): ᑖᔅᓰᑦ - ᑮᓇᐅᔭᑦᓴᖏ ᐲᖅᓯᕕᐅᔪᑦ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑮᓇᐅᔭᓕᕆᔨᑯ ᒥᓂᑖ ᓴᖀᓚᐅᕐᒪ ᑮᓇᐅᔭᑦᓴᒫᓄ 
ᐊᒻᒪ ᐅᖃᖅᓱᓂ ᐊᑉᐸᕆᐊᓂᖏᓂ ᐅᑯᓇᓂ ᐃᒻᒥᓄ ᑖᔅᓰᔭᖕᓂ ᓄᓇᕗᒥ ᐊᒻᒪᓗ ᐅᖃᕆᐊᑲᓐᓂᕈᒪᓪᓗᖓ 
ᑕᒪᑐᒧᖓ. 
 
ᐊᒥᓱᒐᓚᐅᒻᒪᑕ ᐃᓄᐃᑦ ᑕᖄᓂ ᐱᓕᕆᓪᓗᑎ ᐊᒻᒪ ᑎᑎᕋᖅᓯᒪᓂᖏᑎᒍ ᑮᓇᐅᔾᔭᓴᓂᖓᒍ, ᐊᑭᓖᕙᑦᑐᐃ 
ᑖᔅᓰᔭᖅᓱᑎ ᐊᒻᒪᓗ ᐃᓚᖓᓐᓂ ᐊᑭᓕᑦᓴᓕᐅᖅᐸᒻᒪᑕ ᑮᓇᐅᔾᔭᓴᖅᓂᐊᒍᑦ. ᐊᒥᓱᒐᓚᐃ ᐃᓄᐃᑦ ᓄᓇᕗᒥ  

ᐊᑭᓕᑦᓴᖃᓯᕙᑦᓱᑎ ᐅᑯᓄᖓ ᑖᔅᖏᓄ ᐊᒻᒪ ᐃᓚᖏ ᐊᑭᓕᑦᓴᖃᓯᕙᑦᓱᑎ ᐊᖏᔪᑲᓪᓚᓂ ᐊᒻᒪᓗ ᑕᒪᓐᓇ 
ᐊᑦᑐᐃᓂᓕᒋᐊᓪᓚᐅᒻᒪ ᓄᓇᕗᒥᐅᓄ. 
 
ᐃᒻᒥᓄᖓᔪᑦ ᑖᔅᓰᔭᖕᓂ, ᐊᑭᓕᑦᓴᖃᕕᒋᓕᕐᓱᒋ, ᐊᑦᓱᕈᖅᑐᒋᐊᓪᓚᐅᓯᕙᒻᒪᑕ ᐱᓇᓱᐊᓯᑦᓱᑎ ᑮᓇᐅᔭᖁᑎᖏᓂ 
ᐅᑯᓇᖓ ᑭᓇᒥ ᐊᒻᒪᓗ ᐃᓚᖓᓐᓂᑦᑕᐅ ᐸᓯᔭᖅᓴᓕᐅᕐᐸᓱᑎ ᑭᓇᒥ ᐊᑭᓖᖏᑦᑐᐊᖅᒪ ᑖᔅᖏᓄ ᐊᒻᒪ 
ᑕᐃᒪᐃᓕᖓᒐᓗᐊᕐᑎᓗᒍ ᑭᓇᑐᐃᓐᓇ ᐊᑭᓖᓐᓂᖏᑐ ᑖᔅᖏᓄ ᑖᔅᑖᕆᔭᖏ ᓂᖏᖅᑕᐅᔪᑦ 
ᐊᖏᔪᑲᓪᓚᐅᓯᑦᓱᑎ. 
 
ᑕᐃᒪᐃᒧ, ᐋᓐᓂᓇᖅᑐᒋᐊᓪᓚᐅᕙᑦᑐ ᐊᒻᒪ ᐃᓱᒪᐃᓪᓕᓐᓇᕐᓱᓂ ᑭᓇᒧ. ᖃᓄᐃᖏᑦᑑᒐᓗᐊᖅ ᐊᑭᓖᒋᐊᒥ 
ᑖᔅᓄ ᑲᓇᑕᒥᐅᑕᐅᔪᖃᑐᐊᕋᒥ. ᐃᓱᒪᖅᓱᓂᖃᖁᒍ ᑲᓇᑕᒥ. ᑭᓯᒥ ᐃᒪᐃᑦᑑᔮᖅᒪ ᔭᒐᐃᔪᖅᔫᔮᖅᐸᑲᑕ 
ᐃᓱᒪᖅᓱᓂᑎᓂ ᐊᑭᓕᑦᓴᖃᑐᐊᕋᑦᑕ ᑖᔅᓰᔭᖕᓂᒧ. ᐃᓱᒪᒋᔭᕋ ᑕᒪᓐᓇ ᐊᑑᑎᒋᐊᒥ ᐱᐅᖏᒋᐊᖓᓂ. 
ᐃᓱᒪᒋᓪᓗᒍ ᐱᑦᑕᓯᐊᓂᕐᓴᒥ ᐊᑑᑎᒍᑎᑦᓴᓂ ᐱᓪᓗᒍ ᑲᓇᑕᐅᒥᑕᐅᒐᑦᑕ ᐊᒻᒪ ᐊᑑᑎᒋᐊᖃᕋᑕ 
ᐃᓱᒪᖅᓱᕈᓇᓂᑎᓂ ᐊᒻᒪ ᐱᔪᓐᓇᓂᖃᓂᑎᓂ. 
 
ᐋᓐᓂᑎᖅᐸᑐᐃᓐᓇᕋᑕ ᐅᑯᓇᓂ ᑖᔅᓰᔭᖕᓂᓄ ᐱᓪᓗᒍ ᓴᖏᓂᖏᓄ ᐱᓇᓱᐊᖅᓱᑎ ᑮᓇᐅᔭᓂ ᐅᑯᓇᖓ ᑭᓇᒥ 
ᐊᒻᒪᓗ ᐃᒪᐃᑦᑑᔮᖅᒪ ᖃᓄᐃᑦᓴᖅᑑᔮᕋᑎ ᐃᒻᒪᖃ ᐃᓄᐊᖅᓯᒐᓗᐊᖃᑕ ᐅᕙᑦᑎᓐᓂ ᐊᑭᓖᑦᑕᑐᐊᕈᑦᑕ 
ᑖᔅᒋᔭᑦᑎᓄ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ:  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 078-1(6): ᐅᐸᔅᓯᒪᓐᖏᓐᓂᖅ ᒪᓕᒐᓕᐅᕐᕕᒻᒥ 
 
Hᐊᕕᐅᔭᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᓇᓗᓇᐅᖅᓯᒍᒪᕗᖓ ᒪᓕᒐᓕᐅᖅᑎᐅᖃᑎᓐᓄᑦ ᒪᓕᒐᓕᐅᕐᕕᒻᒥ 
ᐊᒻᒪ ᖁᓪᓗᖅᑐᕐᒥᐅᓄᑦ ᑭᒡᒐᑐᖅᑕᕐᓄᑦ, ᐱᓇᓱᐊᕈᓯᐅᓛᖅᑐᒥᒃ ᑕᕝᕙᓃᔾᔮᓛᓐᖏᓐᓇᒪ ᒪᐃ 3-ᒥᑦ 8-ᒧᑦ ᐃᒻᒥᓐᓄᑦ 
ᐱᔾᔪᑎᖃᕐᓗᖓ.  ᓄᓕᐊᕋ ᐋᓐᓂᐊᕕᓕᐊᓛᕐᒪᑦ.  ᖃᐅᔨᒃᑲᐃᔪᒪᑐᐃᓐᓇᖅᐳᖓ.  ᖁᔭᓐᓇᒦᒃ. 
 
ᐅᖃᖅᑎ:  ᑲᔪᓯᓚᐅᓐᖏᓂᑦᑎᓐᓂᑦ ᐃᖅᑲᐃᑎᒋᐊᕈᒪᕙᒃᑲ ᒪᓕᒐᓕᐅᖅᑏᑦ ᑕᒪᓐᓇ ᐅᕙᓐᓄᑦ 
ᖄᖏᐅᑕᐅᑲᐃᓐᓇᕐᒪᑦ.  ᕼᐊᕕᐅᔭᖅ, ᐊᑕᐅᓯᐊᖏᓐᓇᖅ ᒥᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ 
ᐅᖃᐅᓯᖃᕆᐊᖃᖅᐳᑎᑦ. 
 
>>ᐃᓪᓚᖅᑐᑦ, ᐸᑦᑕᑐᖅᑐᑦ 
 
ᑕᐃᒪᐃᒻᒪᑦ ᖃᐅᑉᐸᑦ ᐱᕕᔅᓴᖃᖅᑎᑕᐅᔾᔮᓛᓐᖏᓚᑎᑦ.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 079-1(6): ᑲᒥᓴᓇᐅᑉ ᐃᓕᑕᕆᔭᐅᔾᔪᑎᖓ - ᒫᑎᐅᓯ ᓄᓐᖓᖅ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᓪᓗᒥ ᓂᑯᕕᑉᐳᖓ ᓇᓗᓇᐃᖅᓯᔪᒪᓪᓗᖓ ᐊᐃᑉᐸᖓᓐᓂᑦ 
ᓂᕈᐊᖅᑎᒋᔭᕐᒪ ᓄᓇᓕᖓᑕ, ᖃᐅᓱᐃᑦᑐᕐᒥ, ᑲᒥᓴᓇ ᐃᓕᑕᖅᓯᓚᐅᕐᒪᑦ ᑐᓂᔭᐅᔪᒥᑦ ᒫᑎᐅᓯ ᓄᓐᖓᕐᒧᑦ ᐊᒻᒪ 
ᓇᑖᓂᐅ ᑲᓪᓗᒻᒧᑦ.  ᑐᓂᔭᐅᓚᐅᖅᐴᒃ ᐃᓕᑕᕆᔭᐅᔾᔪᒻᒥᑦ ᐃᓅᓕᖅᑎᑦᑎᓚᐅᕐᒪᑎᒃ ᐃᒫᑲᓴᑦᑑᓐᓂᒃ 
ᓂᕕᐊᖅᓯᐊᓂᒃ ᓰᑏᕝᕙᐅᑎᓪᓗᒍ.  ᐃᒪᓕ ᐅᓛᔪᕈᓗᒃ ᐊᒻᒪ ᑳᓂ ᐸᓪᓗᖅ ᐃᓅᓕᖅᑎᑕᐅᓚᐅᖅᐴᒃ ᑕᐃᔅᓱᒪᓂ. 
 
ᐅᐱᒋᔪᒪᕚᒃᑲ ᐊᒻᒪ ᖁᕕᐊᒋᓪᓗᒋᒃ ᑐᓂᔭᐅᓚᐅᕐᒪᑎᒃ ᑲᒥᓴᓇᐅᑉ ᑐᓂᕐᕈᑎᖓᓐᓂᑦ.  ᐊᒻᒪ ᐊᓯᒃᑲᓐᓂᖓ 
ᑐᓂᔭᐅᒪᐅᖅᐳᖅ ᐃᓕᑕᕆᔭᐅᔾᔪᒻᒥᑦ ᐹᑎ ᐊᕿᐊᑦᑐᓱᒃ, ᑐᓴᓚᐅᕋᑦᑕ ᐊᕐᕌᓂ ᓯᓚᕐᔪᐊᑉ  

ᑲᔾᔨᖓᓅᖅᑐᖃᕋᓱᐊᖅᑎᓪᓗᒍ ᓯᑯᒃᑯᑦ ᑭᕕᓚᐅᕐᒪᑦ ᐊᒻᒪ ᕿᓂᖅᑐᒥᓂᐅᓪᓗᓂ ᐹᑎ ᐊᕿᐊᑦᑐᓱᒃ.  
ᑐᔅᓯᐅᔾᔭᐅᓚᐅᖅᐳᑦ ᐃᑉᐸᔅᓴᖅ ᖃᐅᓱᐃᑦᑐᒥ.  ᑭᔫᓯ ᑰᓄ ᐃᖅᑲᐅᒪᔭᐅᓚᐅᖅᐳᖅ ᐊᒻᒪ ᓄᓇᓕᒻᒥᐅᑦ 
ᑐᔅᓯᐅᔾᔨᓚᐅᖅᐳᑦ ᑕᐃᔅᓱᒥᖓ ᐊᖑᒻᒥᑦ.  ᓄᓕᐊᖓ, ᓇᔭᖏᑦ ᐊᒻᒪ ᐱᖃᓐᓇᕆᔭᒻᒪᕆᖓ ᑎᑭᓚᐅᖅᐳᑦ 
ᔮᑉᐸᓃᓯᒃᑯᑦ ᓄᓇᖓᓐᓂᑦ ᖃᐅᓱᐃᑦᑐᒧᑦ ᐊᒻᒪ ᐃᓚᐅᖃᑕᐅᓪᓗᑎᒃ ᑐᔅᓯᐊᖅᑎᓪᓗᒋᑦ ᓄᓇᓕᖓᓐᓂᒥᐅᑦ.  
ᑕᒪᓐᓇ ᐅᖃᐅᓯᕆᔪᒪᕋᑖᕋᒃᑯ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᒥᓕᒐᓕᐅᖅᑏᑦ ᐅᖃᐅᓯᔅᓴᖅᑕᖃᒃᑲᓂᖅᐹᑦ?  ᕼᐊᕕᐅᔭᖅ, 
ᒪᕐᕈᐊᖅᑎᕇᕋᑖᕋᕕᑦ ᐅᓪᓗᒥᒧᑦ.  ᐱᑕᖃᒃᑲᓂᓐᖏᑉᐸᑦ ᑲᔪᓯᓂᐊᖅᐳᒍᑦ ᑲᑎᒪᔾᔪᑎᔅᓴᖅ 4-ᒧᑦ.  ᐅᑎᕐᓗᑕ 
ᐅᖃᐅᓯᒃᑯᑦ ᐊᐱᖅᑯᑎᓄᑦ.  ᑲᑎᒪᔾᔪᑎᔅᓴᖅ 5.  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ.  
ᑲᑎᒪᔾᔪᑎᔅᓴᖅ 6.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐊᕐᕚᕐᓗᒃ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 076-1(6): ᖃᓄᐃᓐᓂᐅᓚᐅᖅᑐᖅ ᐃᓪᓗᓕᒑᕐᔪᒻᒥ - ᐸᓖᓯᑕᖃᓐᖏᓐᓂᖓᓄᑦ 
 
ᐊᕐᕚᕐᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐊᐱᕆᔪᒪᕙᕋ ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ.  
ᑐᓴᖅᓯᒪᒐᑦᑕ ᐃᓪᓗᓕᒑᕐᔪᒻᒥ ᐱᑲᒻᒪᑦᑐᖃᓚᐅᕐᒪᑦ ᐃᒥᐊᓗᒃ ᐱᔾᔪᑎᒋᓪᓗᒍ ᑕᒪᓐᓇᓗ ᑐᓴᓚᐅᕋᑦᑎᒍ 
ᓈᓚᐅᑎᒃᑯᑦ.  ᖃᓄᐃᓐᓂᐅᓚᐅᖅᑐᒥᑦ ᐅᖃᐅᓯᖃᓐᖏᓚᒍᑦ ᑭᓯᐊᓂ ᐸᓖᓯᒃᑯᓐᓂᑦ. 
 
ᐸᓖᓯᒃᑯᑦ ᖃᐃᖅᑯᔭᐅᓚᐅᖅᐳᑦ ᐃᓪᓗᓕᒑᕐᔪᒻᒧᑦ ᐅᖃᓚᐅᖅᐳᓪᓗ ᑭᓯᐊᓂ ᑎᑭᒍᓐᓇᕐᓂᕐᒪᑕᒎᖅ 
ᓇᒡᒐᔾᔭᐅᕈᕐᒪᑦ.  ᑐᐊᕕᕐᓇᕐᓂᕋᐃᒐᑎᒃ.  ᑕᒪᓐᓇ ᑐᐊᕕᕐᓇᖅᑐᒻᒪᑦ ᒪᓕᓪᓗᒋᑦ ᐅᖃᐅᓯᖏᑦ ᓄᓇᓕᐅᔪᑦ.  
 
ᐊᐱᖅᑯᑎᒋᔭᕋ ᐃᒪᐃᑦᑑᔪᖅ, ᐃᓕᖅᑯᓯᐅᕙᒃᑐᑦ ᐊᒻᒪᓗ ᐊᑐᐊᒐᐅᔪᑦ ᒪᓕᒃᑕᐅᕙᒃᑐᑦ ᐸᓖᓯᖃᓐᖏᒐᐃᒻᒪᑕ 
ᓄᓇᓕᐅᔪᓂ, ᓱᕐᓗ ᒪᑯᐊ ᐃᓪᓗᓕᒑᕐᔪᒃ ᐊᒻᒪᓗ ᑎᑭᕋᕐᔪᐊᖅ, ᑕᐃᒃᑯᐊ ᑲᒪᒋᔭᐅᔭᕆᐊᖃᕐᒪᑕ ᑲᖏᖅᖠᓂᕐᒥᑦ 
ᐸᓖᓯᒃᑯᓐᓂᑦ? ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᖃᓄᐃᒻᒪᑦ ᑲᒪᒋᔭᐅᓐᖏᒻᒪᖔᑕ, ᑕᐃᒃᑯᐊ ᓄᓇᓕᐅᔪᓂᒃ 
ᑲᒪᓐᖏᑦᑐᑦ. ᖃᐅᔨᔪᒪᔪᖓ ᖃᓄᐃᓕᐅᕐᓕᕐᒪᖔᑕ, ᑐᓴᖅᑎᑕᐅᔪᓐᓇᖅᐳᖓ ᑖᒃᑯᐊ ᓄᓇᓕᐅᔪᑦ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᓯᕗᓕᖅᑎ ᐅᑲᓕᖅ. 
 
ᒥᓂᔅᑕ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᒪᓐᓇ ᑐᓴᓚᐅᕐᓯᒪᓐᖏᑕᕋ ᐊᒻᒪᓗ 
ᑐᓴᖅᑎᑕᐅᓚᐅᕐᓇᖓ. ᖁᔭᓐᓇᒦᒃ ᑕᒪᒃᓱᒥᖓ ᑐᓴᖅᑎᒃᑲᕕᓐᖓ. ᐅᓂᒃᑳᖑᔪᓂᒃ ᑐᓴᕐᓯᒪᓐᖏᑦᑎᐊᖅᑐᖓ ᐊᒻᒪ 
ᖃᐅᔨᒋᐊᒃᑲᓐᓂᕐᓂᐊᖅᐸᕋ. ᑐᓴᖅᑎᓐᓂᐊᖅᐸᒃᓯ ᑐᑭᓯᒋᐊᒃᑲᓐᓂᕐᓯᒪᓕᕈᒪ ᐃᖅᑲᓇᐃᔭᖅᑎᖁᑎᓐᓂᒃ ᐊᒻᒪᓗ 
ᐃᕐᖏᓐᓇᖅ ᑐᓴᖅᑎᑕᐅᒋᐊᒃᑲᓐᓂᕈᒪᓂᐊᖅᐳᖓ ᐊᒻᒪ ᒪᓕᓪᓗᒍ ᑐᓴᖅᐸᓪᓕᐊᔭᒃᑲ, ᒪᓕᒐᓕᐅᖅᑎᐅᔪᖅ 
ᑐᓴᖅᑎᓐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑕᐅᒃᑲᓐᓂᕈᕕᑦ, ᐅᖃᐅᑎᔪᓐᓇᖅᐱᐅᒃ ᐸᓖᓯᒃᑯᑦ 
ᐊᖓᔪᖅᑳᖓ ᐸᓕᓯᓂᒃ ᐃᓕᓯᖁᓕᕐᓗᒍ ᑕᐃᒃᑯᓇᓂ ᓄᓇᓕᐅᔪᓂᒃ ᒪᓐᓇᑦᑎᐊᒃᑰᑦ? ᖁᔭᓐᓇᒦᒃ. 

ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᒥᓂᔅᑕ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ. ᐅᖃᕆᐊᖃᓐᖏᒻᒪᕆᑦᑐᑎᑦ. 
 
ᐅᖃᖅᑎ: ᐅᖃᐅᓯᒃᑯᑦ. ᐊᐱᖅᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 077-1(6): ᐃᓐᑲᒻᑖᒃᓯᓄᑦ ᖃᑦᓯᓐᓇᕈᕆᐊᖅᑕᐅᓂᖏᑦ - ᐊᑭᓕᒃᓴᐅᔪ ᑲᓇᑕᒥ 
ᐃᓐᑲᒻᑖᒃᓯᓕᕆᔨᒃᑯᓐᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑦᑎ. ᐊᐱᕆᓂᐊᖅᑐᖓ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ 
ᐃᒃᓯᕙᐅᑕᕐᒥᓄᑦ ᐅᑎᕈᓐᓇᖅᐸᑦ. 
 
ᐅᕙᓐᓂ ᑐᓵᔪᓐᓇᖅᐸᑦ, ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐅᖃᐅᓯᖃᖅᑎᓪᖓ ᐅᓪᓗᒥᒃᑲᓐᓂᖅ, ᐊᐱᕆᔪᒪᔭᕋ 
ᒥᓂᔅᑕᐅᔪᖅ ᐃᓐᑲᒻᑖᒃᓯ ᒥᒃᓵᓄᑦ. ᐅᐱᒍᓱᒃᑲᑦᑕ ᐊᒻᒪ ᖁᕕᐊᓱᒃᑐᑕ ᖃᑦᓯᓐᓇᕈᕆᐊᖅᑕᐅᓂᖏᓐᓄᑦ 
ᑖᒃᓯᔭᕐᓂᕐᒧᑦ ᐊᑭᓕᕐᓯᐅᑎᒋᐊᖃᖅᑐᑦ ᓄᓇᕗᒻᒥ. 
 
ᑭᓯᐊᓂᓕ ᐊᐱᕆᔪᒪᔭᕋ ᒥᓂᔅᑕᐅᔪᖅ, ᖃᑦᓯᓐᓇᕈᕆᐊᖅᑕᐅᒻᒪᑕ ᑕᐃᒃᑯᐊ, ᑕᐃᒪᓕ ᐃᖅᑲᓇᐃᔭᖅᑎᐅᔪᑦ 
ᓄᓇᕗᒻᒥ ᐊᑭᓕᒃᓴᓂᖃᑦᑕᕐᓂᐊᓕᕆᕗᑦ ᑖᒃᓯᔭᐃᔨᕆᔨᒃᑯᓐᓄᑦ ᑲᓇᑕᒥ ᐱᔾᔪᑎᒋᓪᓗᒋᑦ ᑖᒃᓯᔭᕈᑎᕗᑦ 
ᖃᑦᓯᓐᓇᕈᕆᐊᖅᑕᐅᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᒃ, ᖃᑦᓯᓐᓇᕈᕆᐊᖅᑕᐅᓂᖏᑦ 
ᓄᓇᕗᒻᒧᖓᓚᐅᖅᑐᑦ ᐃᖅᑲᓇᐃᔭᖅᑎᓄᑦ ᑕᒃᓯᔭᕐᓂᕐᒧᑦ ᐊᒻᒪᓗ ᐱᓕᕆᕕᖃᖅᑐᓄᑦ ᑕᒃᓯᔭᕐᓂᕐᒧᑦ 
ᒪᓕᒐᓕᐅᖅᑎᐅᔪᖅ ᖃᐅᔨᒪᒻᒪᑦ. 
 
ᐊᒻᒪᓗ ᑖᒃᓯᔭᕐᓂᕐᒧᑦ ᓄᐊᑦᑎᓂᕐᒧᑦ ᐊᖏᖃᑎᒋᒍᑎᒥᒃ ᐱᑕᖃᕐᒪᑦ ᑖᒃᑯᓇᓐᖓᑦ ᑲᓇᑕᒥ ᐃᓕᖅᑯᓯᕐᓄᑦ ᐊᒻᒪᓗ 
ᑕᒃᓯᔭᕐᓂᕐᒧᑦ ᑭᒡᒐᖅᑐᖅᑎᐅᔪᓂᒃ ᑲᒪᖃᑦᑕᖅᑐᓂᒃ ᑖᒃᓯᔭᕈᑕᐅᔪᓂᒃ ᐅᕙᑦᑎᓐᓄ. ᐃᒃᐱᓐᓇᕐᓂᖃᔾᔮᖏᑦᑐᑦ 
ᑲᓇᑕᒥ ᑖᒃᓯᔭᕐᓂᐅᔪᑦ. ᑕᒪᓐᓇᓕ ᑲᒪᒋᔭᐅᔪᓐᓇᕐᒪᑦ ᑲᓇᑕᒥ ᒐᕙᒪᒃᑯᖏᓐᓄᑦ ᐊᒻᒪᓗ ᑲᓇᑕᒥ ᒐᕙᒪᒃᑯᓐᓄᑦ 
ᒥᓂᔅᑕᐅᔪᓄᑦ ᑮᓇᐅᔭᓕᕆᔨᒃᑯᓐᓄᑦ ᑲᒪᓂᕐᒧᑦ ᑕᒪᒃᑯᓂᖓ. ᖃᐅᔨᒪᓐᖏᑦᑐᖓ ᐊᐱᖅᑯᑎᒋᔭᐃᑦ 
ᑭᐅᒐᓗᐊᕐᒪᖔᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᑎᐊᓐᖏᑕᕋ ᑭᐅᔾᔪᑎᒋᔭᐃᑦ, ᐊᔾᔨᒌᓐᖏᑦᑐᓂᒃ 
ᐃᖅᑲᓇᐃᔭᖅᑎᖃᕋᑦᑕ ᐊᒻᒪᓗ ᑕᒪᒃᑯᐊ ᐊᔾᔨᒌᓐᖏᑦᑐᓄᑦ ᐃᖅᑲᓇᐃᔭᖅᑎᐅᔪᑦ ᑭᒡᒐᖅᑐᖅᑎᐅᔪᓄᑦ ᐊᒻᒪᓗ 
ᓇᒻᒥᓂᖅ ᐱᓕᕆᕕᖁᑎᖃᖅᑐᓄᑦ, ᐊᒥᓱᓂᒃ ᐊᑭᓕᒃᓴᖃᓕᖃᑦᑕᕐᒪᑕ ᐃᓐᑲᒻᑕᒃᓯᓕᕆᔨᒃᑯᓐᓄᑦ ᑲᓇᑕᒥ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᖃᐅᔨᒪᒐᓗᐊᕐᒪᖔᑕ ᑲᓇᑕᒥ ᐃᓐᑲᒻᑕᒃᓯᓕᕆᔨᒃᑯᑦ ᑕᒪᒃᑯᐊ 
ᖃᑦᓯᓐᓇᕈᕆᐊᖅᑕᐅᓂᖏᓐᓄᑦ ᑖᒃᓯᔭᖅᑕᐅᓂᖏᓐᓄᑦ ᑕᒫᓂ ᓄᓇᕗᒻᒥ. ᖁᔭᓐᓇᒦ. ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᑐᑭᓯᔭᕋ ᒪᓕᒐᓕᐅᖅᑎᐅᔪᑦ ᐊᐱᖅᑯᑎᒋᔭᖓ. ᑕᐃᒪᓕ 
ᐃᒪᐃᖏᓐᓇᕆᐊᖃᕋᑦᑕ ᑐᓴᖅᑎᓴᐃᓐᓇᕆᐊᖃᖅᑐᒍᑦ ᑲᓇᑕᒥ ᒥᓂᔅᑕᐅᔪᒥᒃ ᑮᓇᐅᔭᓕᕆᔨᒃᑯᓐᓄᑦ 
ᑕᐃᒪᐃᑦᑐᓂ ᓴᖅᑭᓚᐅᓐᖏᓐᓂᑦᑎᓐᓂ ᑖᒃᓯᔭᕐᓂᕐᒧᑦ ᐊᓯᑦᔨᓂᕐᒧᑦ ᑭᒡᒐᖅᑐᖅᑐᒋᑦ ᒐᕙᒪᒋᔭᕗᑦ. 
 
ᑕᐃᒪᓕ ᐃᒪᐃᓕᖓᓂᐊᓕᖅᐳᖅ ᐅᖃᐅᑕᐅᓯᒪᓪᓚᕆᓕᖅᑎᓪᓗᒍ ᖃᐅᔨᒃᑲᖅᑐᑎᒍᑦ ᑲᓇᑕᒥ 
ᑖᒃᓯᔭᖅᑐᓕᕆᔨᒃᑯᑦ ᐊᒻᒪᓗ ᐋᖅᑭᒋᐊᕆᐊᖃᖅᑕᒥᓐᓂᒃ ᐋᖅᑭᒋᐊᕆᓪᓗᑎᒃ ᑕᒪᒃᑯᐊ ᖃᑦᓯᓐᓇᕈᕆᐊᕐᓂᖏᓐᓄᑦ. 
 
ᑕᒪᓐᓇ ᐃᓚᓕᐅᑦᔭᐅᑕᐅᑎᒋᔪᖅ ᐊᑐᓕᕐᓂᐊᖅᑐᓂᒃ ᐱᒋᐊᕋᔭᖅᑐᖅ ᔪᓚᐃ 1. ᑕᐃᒪᓕ ᓯᕗᓪᓕᖅᐸᐅᔪᒥᒃ 
ᑭᓇᑐᐃᓐᓇᐅᑉ ᑮᓇᐅᔭᖅᑖᕆᕙᒃᑕᑲᖏᑦ ᐃᓐᑲᒻᑕᒃᓯᒧᑦ ᖃᑦᓯᓐᓇᕈᕆᐊᕋᔭᖅᐳᑦ. ᑭᓯᐊᓂᓕ ᐅᖃᓚᐅᖅᑐᒍ 
ᑕᒪᓐᓇ, ᑕᒪᓐᓇ ᐱᔭᐃᕕᒋᒋᐊᕐᓂᐊᖅᕗᑦ ᓄᑖᒧᑦ ᐱᒋᐊᕋᔭᓐᖑᐊᕐᓯᒪᒐᓗᐊᕐᒪᑦ ᔮᓐᓄᐊᕆ 1 ᑕᒫᓂ ᐊᕐᕌᒍᒥ. 
ᑕᐃᒪᓕ ᔪᓚᐃᒥᑦ ᑎᓯᒻᐱᕆ 31-ᒧᑦ, ᐊᒥᓱᓂᕐᓴᐅᖃᑦᑕᕐᓂᐊᖅᑐᑦ ᐱᔭᖅᑕᐅᔪᑦ ᓄᓇᕗᒻᒥ ᐃᓐᑲᒻᑖᒃᓯᒧᑦ. 
 
ᐊᒻᒪᓗ ᑕᐃᒪ 2003 ᐊᕐᕌᒍᒥ, ᐱᒋᐊᕐᓗᒍ ᔮᓐᓄᐊᕆ 1-ᒥᑦ, ᐊᔾᔨᒋᑐᐃᓐᓇᕐᓂᐊᖅᑕᖓ ᐊᕐᕋᒍᒥ 
ᑖᒃᓯᔭᕐᕕᐅᕙᒃᑐᓂ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ ᑐᑭᓯᔪᖓ ᑭᐅᒍᑎᖓᓄ. ᑐᓴᕈᒥᓇᑦᓯᐊᖅᑐᒋᐊᓪᓚ, ᑭᓯᒥ 
ᐅᑯᑎᒎᓇ ᓄᓇᕗ ᒪᓕᒐᓕᐅᖅᕕᖓᑎᒍ ᐊᒻᒪ ᐅᑯᑎᒎᓇ ᑲᓇᑕᐅᑉ ᒪᓕᒐᓕᐅᖅᑎᖏᒍ ᐱᕙᓪᓕᐊᑎᓯᑎᓗᒋ, 
ᐱᐅᔪᖅᔫᔮᖅᒪ ᐱᒋᐊᑎᑐᐊᓕᕈᕕᒋ ᐱᕙᓪᓕᐊᑎᓯᓗᒋ ᐱᑦᓯᐊᕐᓯᒪᔪᔪᔭᐸᖏᑐ ᐅᖃᖅᑕᐅᑎᓪᓗᒋ. 
 
ᑕᐃᒪᐃᒧ ᐃᓱᒪᓪᓗᖓ ᐃᒻᒪᖃ ᑲᖔᖅᓇᑐᓴᐅᒋᐊᖏᓂ ᐅᑯᓇᓂ ᓇᒻᒥᓂᖃᖅᑐᓄ ᐅᕝᕙᓗ ᐃᓚᖏᓄ 
ᐃᖃᓇᐃᔭᖅᑎᐅᔪᐃ ᐊᑭᓕᑦᓴᖃᑐᐃᓐᓇᖃᕆᐊᖃᑐᓄ ᑮᓇᐅᔭᓂ ᐅᑯᓄᖓ ᑖᔅᓰᔭᖅᓂᓄ. ᑕᐃᒪᐃᒧ 
ᐅᖃᐅᑎᔭᐅᒋᐊᑲᓐᓂᑐᐃᓐᓇᕈᒪᔪᖓ ᑕᐃᒪᐃᓂᐊᖏᓂᖓᓂ ᐃᒪᐃᒧ ᓄᓇᕗᒥᐅ ᐱᓂᐊᕐᒪᑕ ᑐᑭᓯᒍᑎᓂ ᐊᒻᒪ 
ᑐᑭᓯᑦᓯᐊᓂᐊᕐᒪᑕᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐃᒪᐃᒐᔪᒻᒪᓕ, ᐅᖃᖅᑎ ᐊᑉᐸᕆᐊᕈᕕᐅ ᑖᔅᓰᔭᓐᓂᓄ 
ᐃᒪᐃᑲᓗᐊᖃᑕ ᒐᕙᒪᑯᑦ ᑖᔅᖏ ᐅᕝᕙᓗ ᐊᕕᑦᑐᖅᓯᒪᓂᑯ ᑖᔅᖏ ᐊᑑᑎᓂᖃᕐᓯᐊᕐᑐᐃ ᑕᒪᐃᓂ 
ᑖᔅᖏᔭᕐᐸᑐᓄ. ᐱᓇᕿᓂᓴᐅᕙᑦᑐᑎ ᐱᓪᓗᒍ ᐃᓄᐃᓴᓐᓂᖅᓴᐃ ᐲᖅᑕᐅᕙᑦᑐᐃ. 
 
ᑕᐃᒪᓕ ᑕᑯᓯᒪᓕᕐᑐᒍ ᑕᒪᓐᓇ ᐱᑕᖃᕋᔭᖏᑐ ᑲᖔᕈᑎᓂ ᐊᑦᑐᐃᔪᓂ ᑭᓇᒥ. ᐃᓱᒪᒋᓪᓗᒋ ᑕᒪᐃᓕᒫ 
ᐲᖅᑕᐅᕙᑐ ᐊᑑᑎᖃᓂᖏᓂ ᐃᒪᐃᒃᑲᓗᐊᖃ ᐃᓄᑑᒐᓗᐊᕐᐸ ᐅᕝᕙᓗ ᑯᐊᐳᕇᓴᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐊᓚᒃᑲᓐᓄᐊᖅ. 
 
ᐊᐱᖅᑯᑦ 078-1(6): ᓂᖏᖅᑎᑕᐅᓂᖅ ᐅᑯᓄᖓ ᓇᐅᔮᑦ ᐊᖑᓇᓱᑦᑎᖓᓄ 
 
ᐊᓚᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ ᐊᐱᖁᑎᒐ ᑐᕌᖓᔪ ᒥᓂᔅᑖᓄ ᐃᑯᐱᕕᓕᕆᔨᑯ. 
ᐊᐃᑉᐳᓗ 3ᖑᑎᓪᓗᒍ ᑕᕿᕆᓚᐅᕐᑕᑎᓂ, ᑎᑎᕋᔪᒐᒪ ᒥᓂᔅᑖᓄ ᐃᑯᐱᕕᓕᕆᔨᑯ ᒥᑦᓵᓄ ᑭᒡᒐᑐᖅᑕᑲᓂ  

ᓇᐅᔮᓂ ᖁᓪᓗᐃᓐᓂᑯᒥ ᓅᓯᒪᑦᓱᓂ ᐊᑲᐅᖏᓕᐅᕈᑎᖃᑐᒥᓂᕐᒥ ᐊᒻᒪ ᐱᓕᑕᐅᔪᒪᓪᓗᓂ ᓂᖏᖅᑎᑕᐅᓗᓂ.  
 
ᐊᐱᖁᑎᒐᓕ ᐃᒪᐃᑦᑐ, ᐱᓕᕆᕝᕕᐊ ᖃᐅᔨᓴᖅᓂᐊᖃ ᑭᒡᒐᑐᖅᑕᒪ ᑭᖑᒪᓯᒪᔭᖓᓂ ᐊᒻᒪᓗ 
ᖃᐅᔨᒋᐊᓐᓂᐊᓗᑎ ᐃᑲᔪᕈᓐᓇᓂᐊᕐᒪᖔᑕ ᑕᐃᑦᓱᒥᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: ᖁᔭᓐᓇᒦᒃ, ᐅᖃᖅᑎ. ᒪᑦᓇ, ᐅᖃᖅᑎ. (ᑐᓵᔨᑎᒍ): ᐃᒪᐃᒐᔪᒻᒪᑕ ᐊᖑᓇᓱᑦᑏᑦ 
ᑕᑕᑎᕆᓗᑎ ᓂᖏᖅᑖᓄᖓᔪᓄ ᓇᓕᖃᒥ ᖃᓄᐃᑦᑐᖃᑐᒥᐅᓂᓚᐅᕐᑎᓗᒍ. ᐆᒪᔪᓕᕆᔨᖏ 
ᐃᑲᔪᖅᓯᒪᒐᓗᐊᕐᓱᑎ ᑕᐃᑦᓱᒥᖓ ᐊᑲᐅᖏᓕᐅᕈᑎᖃᓂᑯᒥ ᐊᖑᓇᓱᑦᑎᒥ ᑕᑕᑎᕆᑎᓪᓗᒋ ᐊᒻᒪᓗ 
ᐱᓕᕆᔭᐅᖃᓯᐅᑎᓗᓂ ᐋᓐᓂᐊᓯᐅᖅᑎᑯᓐᓂ. ᑕᐃᒪᐃᒧᑦ ᑕᐃᒪᐃᓕᖓᒐᔪᑦᓱᓂ ᐊᑑᑎᓗᒋ ᐊᑑᑎᒋᐊᓕ. 
ᑐᖔᒍᑦ ᐱᔭᕇᖅᓯᒪᓕᖃᑕ ᑕᑕᑎᖅᓯᒪᔪ ᑐᓐᓂᕈᑎᐅᕙᑦᓱᑎ ᐋᓐᓂᖅᑐᖃᓂᖃ ᓇᓪᓕᐅᑯᒫᓕᕆᓂᖅᒧ ᑲᑎᒪᔩᑦ 
ᐊᒻᒪᓗ ᑲᑐᑎᖃᑎᒌ ᖃᓄᐃᒋᐊᕐᐸᓱᑎ ᖃᓄᖅ ᐃᑲᔪᖅᓂᐊᓂᖏᓂ.  
 
ᐃᓕᖓᔪ ᐊᐱᖁᑎᖓᓗ, ᑕᑯᓚᐅᖅᓯᒪᖏᑦᑐᖓ ᐅᕝᕙᓗ ᖃᐅᔨᓴᓚᐅᖅᓇᖓ ᖃᓄᐃᑦᑐᒥᓂᐅᓂᕐᒥ. 
ᐅᖃᐅᓯᕆᔭᕋᓕ ᖃᓄᐃᓂᖓᓄ ᐊᑑᑎᓂᑯᖏᓄ ᐱᓪᓗᒍ ᐊᑑᑎᒍᑎᑕᖃᒪ ᐊᒻᒪ ᑕᑕᑎᕆᓗᑎ ᑐᓐᓂᕈᑎᐅᓗᑎ 
ᐋᓐᓂᖅᑐᖃᓂᖃ ᓇᓪᓕᐅᑯᒫᓕᕆᓂᖅᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑏᑦ ᐊᐱᖁᑎ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑭᐅᕋᑖᖅᑐ ᐊᐱᖁᑎᒐᓄ ᖁᔭᓐᓇᒦᖅᓱᒍ. ᐊᖑᓇᓱᑦᑏᑦ 
ᐊᑲᐅᖏᓕᐅᕈᑎᖃᑐᐊᕐᒪ ᐊᖑᓇᓱᑦᓱᓂ ᐃᓚᖓᓂ ᐃᓗᓯᖅᓗᓕᐸᒪᑕ ᐅᕝᕙᓗ ᐃᓚᖓᖅᓱᑎ ᓱᓇᖓ. 
ᑎᑎᕋᖅᓯᒪᔪᖓ ᑎᑎᖃᖅᒥ ᒥᓂᔅᑕᒧ ᑕᐃᒪᐃᒧ ᐊᐱᕆᔪᒪᓪᓗᒍ ᐱᓐᓂᖅᒪᖔᒍ ᑎᑎᖃᖅ ᐊᒻᒪ ᑐᑭᓯᓐᓂᕐᒪᖓ 
ᐊᐅᓚᖅᑎᓚᐅᓯᒪᔭᑲᓂ ᐅᕙᓂ ᐃᓱᒫᓘᒥ. ᑕᐃᒪ, ᐱᓯᒪᕚ ᑎᑎᖃᖅᒥ ᐊᐅᓚᖅᑎᔪᔭᕋᓂ. ᖁᔭᓐᓇᒦᑦ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ ᐱᓯᒪᔭᕋ ᑎᑎᖃᖓ ᐊᒻᒪᓗ ᐃᑲᔪᕈᒪᑦᓯᐊᕐᑐᒍ 
ᐃᓕᖕᓂ. ᖃᐅᔨᓴᖅᑐᒍ ᖃᓄᖅ ᐃᑲᔪᓐᓂᐊᓂᑎᓂ ᑕᐃᑦᓱᒥᖓ ᐃᓄᖕᒥ. ᑕᐃᒪᐃᒪ ᑐᖔᐱᐊᒍ ᑲᑎᒪᓂᐅᑉ 
ᐅᖃᖃᑎᒋᓛᕋᓗᐊᕐᑕᒋ ᑕᒪᑐᒧᖓᖓᔪᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᖑᓇᓱᑏᑦ ᐊᑲᐅᖏᓕᐅᕈᑎᖃᓯᒪᔪ ᐊᖑᓇᓱᓂᖏᓂ 
ᐃᒪᐃᑲᓗᐊᕐᓱᑎ ᑕᑕᑎᕆᔪᒪᒐᓗᐊᕐᓱᑎ ᖃᐅᔨᒪᒐᔪᑉᐸᖏᒪᑕ ᑭᓇᒧᓯᓂᐊᕆᐊᖏᓂ. 
 
ᑕᐃᒪᓕ ᐊᑐᐃᓐᓇᖅᑕᖃᖅᐸᑦ ᑐᑭᓯᒋᐊᕈᑎᒃᓴᐅᔪᓂᒃ ᖃᓄᖅ ᐱᔭᐅᔭᕆᐊᖃᕐᓂᖏᓐᓄᒃ, ᑕᐃᒃᑯᐊ ᐃᓄᐃᑦ 
ᑐᑭᓯᑎᑕᐅᒋᐊᕈᓐᓇᖅᐸᑦ ᐃᓕᖅᑯᓯᐅᕙᒃᑐᓂᒃ ᑎᑎᕋᖅᑕᐅᔭᕇᕐᓯᒪᓕᖅᑎᓪᓗᒋᑦ ᑕᑕᑎᕆᐊᓕ. ᓲᕐᓗ 
ᓇᒧᓐᖓᕐᓂᐊᕐᒪᖔᑦ, ᖃᖓᒃᑯᑦ ᑲᒪᒋᔭᐅᓂᐊᕐᒪᖔᑦ ᐊᒻᒪᓗ ᖃᖓᒃᑯᑦ ᓂᕆᐅᒍᓐᓇᕋᔭᕐᒪᖔᑕ 
ᑭᐅᔭᐅᓂᐊᕆᐊᒃᓴᖅ ᑐᒃᓯᕋᐅᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᐊᑭᓱᒃ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐆᒪᔪᕐᓂᐊᖅᑎᐅᔪᑦ ᓄᓇᓕᐅᔪᓂᒃ 
ᑕᐃᒪᐃᑦᑐᓂᒃ ᑕᑕᑎᕆᐊᓕᓐᓂ ᐱᓯᒪᔪᑦ. ᑕᐃᒃᑯᐊ ᐱᒍᑦᓯᐅᒃ ᑕᑕᑎᕆᐊᓖᑦ ᑕᐃᒃᑯᓇᓐᖓᑦ, ᑕᐃᒃᑯᐊ 
ᐆᒪᔪᕐᓂᐊᖅᑎᐅᔪᑦ ᐃᑲᔪᕈᓐᓇᖅᑐᑦ ᑕᑕᑎᕆᓂᕐᒧᑦ. 
 
ᑕᐃᒃᑯᐊ ᑕᑕᑎᕆᐊᓕᐅᔪᑦ ᐊᑎᓕᐅᖅᑕᐅᓯᒪᔭᕆᐊᖃᕐᒪᑕ ᐋᓐᓂᐊᓯᐅᖅᑎᒧᑦ. ᐊᒻᒪᓗ, 
ᐆᒪᔪᕐᓂᐊᑎᒃᑯᓐᓂᖔᓱᑦ, ᑐᓂᔭᐅᑦᑕᖅᑯᑦ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖅᑲᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᐊᒻᒪᓗ ᑕᒪᒃᑯᐊ ᑲᒪᒋᔭᐅᓕᖅᑐᑦ ᐃᖅᑲᓇᐃᔭᖅᑐᓄᑦ ᓇᓪᓕᐅᒃᑯᒪᓕᕆᔨᒃᑯᑦ ᑲᑎᒪᔨᖏᓐᓂᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 079-1(6): ᑭᕙᓪᓕᕐᒥ ᐋᓐᓂᐊᕐᕕᓕᐊᖅᐸᒃᑐᓄᑦ ᑐᔪᕐᒥᕕᐅᔪᖅ ᑳᓐᑐᕋᖓ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᐊᐱᖅᑯᑎᒋᔭᕋ ᐅᓪᓗᒥ ᒥᓂᔅᑕᐅᔪᒧᑦ ᑲᒪᔪᒧᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. 
 
ᖁᓚᓐᖏᑦᑐᖓ ᒥᓂᔅᑕᐅᔪᖅ ᖃᐅᔨᒪᔪᖅ, ᐊᐱᕆᖅᑲᐅᒐᒃᑯᑦ ᐊᐱᖅᑯᓯᐅᒐᔪᓐᖏᑦᑐᓂᒃ ᑭᖑᓪᓕᖅᐹᒥᒃ 
ᑲᑎᒪᓪᓗᑕ ᑭᕙᓪᓕᕐᒥ ᐋᓐᓂᐊᕐᕕᓕᐊᖅᐸᒃᑐᓄᑦ ᑐᔪᕐᒥᕕᐅᔪᒥᒃ ᑳᓐᑐᕌᖑᔪᒥᒃ ᐊᒻᒪᓗ ᖃᖓᒃᑯᑦ 
ᑐᓂᔭᐅᓚᕐᒪᖔᖅ. ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᒥᓂᔅᑕᐅᔪᖅ ᖃᐅᔨᑎᑦᑎᔪᓐᓇᕐᒪᖔᖅ ᑕᐃᓐᓇ 
ᑳᓐᑐᕌᖑᔪᖅ ᑐᓂᔭᐅᓯᒪᓕᕐᒪᖔᖅ ᑕᐃᒃᓱᒧᖓ ᓄᑖᒧᑦ ᐃᓪᓗᒧᑦ ᑐᔪᕐᒥᕕᒃᓴᐅᒐᔭᖅᑐᒧᑦ ᐊᒻᒪᓗ ᑭᓇᒃᑯᑦ 
ᑳᓐᑐᕌᒃᑕᕐᓂᐊᕐᒪᖔᑕ ᐊᐅᓚᓂᖓᓄᑦ ᐃᓪᓗᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᐃᓄᓕᕆᔨᒃᑯᓐᓄᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐊᑐᐃᓐᓇᐅᑎᒋᓐᓇᖅᐸᓪᓚᐃᔭᕗᑦ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᑦ, ᐅᖃᖅᑎ. ᐅᖃᖅᑎ. ᖃᐅᔨᒪᔪᖓ ᐅᓪᓗᑐᐃᓐᓇᐅᖏᑦᑐᖅ, ᐊᒻᒪᓗ ᐅᓪᓗᑐᐃᓐᓇᐅᓕᕋᐃᒻᒪᑦ 
ᐱᑕᕈᓗᔭᖃᑦᑕᕋᑦᑕ ᑭᓯᐊᓂᓕ ᕿᑎᖅᑯᒥ ᐱᒋᐊᕐᓂᐊᖅᑐᒋᖅᑲᐅᖏᓐᓇᒃᑯᑦ. ᒥᓂᔅᑕᐅᔪᖅ ᐅᖃᕈᓐᓇᖅᐸ 
ᓇᓗᓇᐃᕐᓯᑦᑎᐊᒃᑲᓐᓂᕐᓗᓂ ᑭᓇᒃᑯᑦ ᑳᓐᑐᕌᒃᑕᓂᕐᒪᖔᑕ ᓴᓇᓂᐊᕐᓗᑎᒃ ᓄᑖᖑᔪᒥᒃ ᐃᓪᓗᒥᒃ ᐅᐱᓐᓇᕋᓂ 
ᑕᐃᒃᑯᐊ ᐃᓄᖁᑎᑲᑦ ᓄᑖᒥᒃ ᐃᓪᓗᒥᒃ ᐱᔪᒪᓕᕐᒪᑕ ᐊᒻᒪᓗ ᐅᖃᕈᔾᔨᔪᓐᓇᖅᑐᖓ ᑭᕙᓪᓕᓕᒫᒧᑦ ᑕᐃᒃᑯᐊ 
ᑭᕙᓪᓕᕐᒥᐅᑦ ᓄᑖᒥᒃ ᐃᓪᓗᒥ ᐱᔪᒪᓕᕐᒪᑕ ᐊᒻᒪᓗ ᑕᒪᓐᓇ ᐊᑯᓂᐊᓗᒃ ᒐᕙᒪᒃᑯᓐᓂᑦ ᐅᖃᐅᑕᐅᖃᑦᑕᕐᓯᒪᓕᖅᑐᓂ 
ᓴᓇᔪᖃᕐᓂᐊᕐᓂᕋᐃᓪᓗᑎᒃ. ᑭᓇᒃᑯᑦ ᑳᓐᑐᕋᒃᑖᕐᓯᒪᕙᑦ ᑖᒃᓱᒧᖓ ᐃᓪᓗᒧᑦ. ᖃᓄᒃᑲᓐᓂᒃᑭᐊᕐᖓᐃ 
ᓇᓗᓇᐃᕈᓐᓇᖅᑭᒍ ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᓇᓗᓇᐃᕐᓯᑦᑎᐊᕋᓱᒃᑲᓗᐊᖅᑐᖓ. ᑕᒪᒃᓱᒥᖓ 
ᐊᐱᕆᓚᐅᕐᓯᒪᒻᒥᒻᒪ ᓯᕗᓪᓕᕐᒥᒃ ᑲᑎᒪᓪᓗᑕ ᐊᒻᒪ ᑕᐃᒃᓱᒪᓂ ᑭᐅᓚᐅᕐᓯᒪᓪᓗᒍ. 
 
ᐅᖃᖅᑏ, ᑕᐃᒃᓱᒪᓂ ᐊᐱᕆᓚᐅᕐᓯᒪᒻᒪᑦ ᑐᓂᔭᐅᔪᒪᓪᓗᓂ ᐊᑭᖏᑎᒍᑦ ᐃᑲᔪᕈᑕᐅᒐᔭᖅᑐᓂᒃ ᐃᓪᓗᒧᑦ, 
ᑭᓇᒃᑯᑦ ᓵᓚᖃᕐᓂᕐᒪᖔᑕ, ᑕᐃᓐᓇ ᐊᑭᖓ ᐱᔾᔪᑎᒋᔭᐅᓚᐅᖅᐸ. ᐅᖃᖅᑎ, ᑭᐅᓚᐅᕐᓯᒪᔭᕋ ᐊᐱᖅᑯᑎᖓ  

ᑕᐃᒃᓱᒪᓂ. ᑭᐅᔾᔪᑎᒋᓚᐅᖅᑕᕋ ᐅᖃᐅᓯᕆᒃᑲᓐᓂᕐᓂᐊᖅᐸᕋ. ᐅᖃᖅᑎ, ᑕᐃᒃᑯᐊ ᓵᓚᖃᓚᐅᖅᑐᑦ ᑳᓐᑐᕌᒃᒥ 
ᑭᕙᓪᓕᕐᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓄᑦ. 
 
ᐅᖃᖅᑏ, ᖃᐃᑦᑎᓚᐅᕐᒪᑕ ᐱᐅᔪᒻᒪᕆᐅᓪᓗᓂ ᑳᓐᑐᕌᑕᕈᒪᔾᔪᑕᐅᔪᖅ ᑕᐃᒃᑯᓄᖓ ᓴᓇᒋᐊᖅᑕᐅᓂᕐᒧᑦ 
ᑳᓐᑐᕋᒧᑦ ᑐᓂᓚᐅᕐᓯᒪᔭᑦᑎᓐᓄᑦ ᑕᐃᒃᓱᒪᓂ. ᐅᖃᖅᑎ, ᓴᓇᒋᐊᕐᓂᕐᒧᑦ ᐱᓕᕆᐊᖑᔪᑦ ᑕᐃᒃᓱᒪᓂᐅᑎᓪᓗᒍ 
ᐊᐱᕆᓚᐅᕐᓯᒪᒻᒪᑕ ᐱᕙᓪᓕᐊᓂᕐᒧᑦ ᓄᑖᒧᑦ ᐃᓪᓗᒧᑦ ᐊᑐᖅᑕᐅᒐᔭᖅᑐᒥᒃ ᐅᐊᓂᐸᐃᒻᒥ 
ᐋᓐᓂᐊᕐᕕᓕᐊᖅᐸᒃᑐᓄᑦ ᑭᕙᓪᓕᕐᒥ. 
 
ᐅᖃᖅᑎ, ᐅᖃᓚᐅᖅᑐᒍ ᑕᐃᒃᑯᐊ ᓴᓚᖃᕐᓂᕋᖅᑐᒋᑦ ᐊᒻᒪᓗ ᓴᖅᑭᑕᐅᖁᓪᓗᒍ ᐅᖃᖅᑏ, ᒫᓐᓇᐅᔪᖅ 
ᐃᓪᓗᔪᖅ ᑳᓐᑐᕋᒃᑕᐅᓯᒪᔪᖅ ᐊᒥᓱᓄᑦ ᑲᑐᑦᔨᖃᑎᒋᓄᑦ, ᑕᐃᒃᑯᓄᖓ ᐃᓪᓗᒥᒃ ᒫᓐᓇᐅᔪᖅ ᐊᐅᓚᑦᑎᔪᒥᒃ. 
ᑕᐃᒃᑯᐊ ᒪᕐᕈᓪᓗᑭᐊᖅ ᐱᖓᓱᓪᓗᑭᐊᖅ ᑲᑐᑦᔨᔪ ᐱᓕᕆᕕᐅᔪᓄᑦ ᐃᓚᐅᖃᑕᐅᔪᑦ ᑕᕝᕙᓂ ᐃᓪᓗᒥ. 
ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᖁᕝᐊᓇᖅᐳᖅ ᑕᒪᓐᓇ ᑐᓴᕆᐊᖓ. ᐅᖃᖅᑲᐅᒐᒪ, ᑭᕙᓪᓕᕐᒥᐅᑕᐅᔪᑦ 
ᖁᕕᐊᓱᓕᑕᐃᓐᓇᓚᓕᖅᐳᑦ ᑕᐃᒪᐃᑦᑐᒥ ᐃᓪᓗᒥᒃ ᐱᓚᓕᕐᒪᑕ ᐊᔾᔨᒋᔭᐅᖃᑕᐅᔪᒥᒃ ᓇᒥᑐᐃᓐᓇᖅ ᑲᓇᑕᒥ.’ 
 
ᑭᓯᐊᓂᓕ ᐅᖃᖅᑎ, ᐊᐃᒃᐸᖓ ᐱᖓᔪᐊᑦ ᐊᐱᖅᑯᑎᒪ, ᑭᓇᒃᑯᑦ ᐋᖅᑭᒃᓱᐃᓱᖑᕙ ᖃᐅᑕᒪᕐᓯᐅᑎᓄᑦ 
ᐊᐅᓚᓂᖏᓐᓄᑦ ᒪᓕᒋᐊᓕᓐᓄᑦ ᑕᐃᒪᐃᑦᑐᓄᑦ ᐊᖏᕐᕋᕆᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᒪᓕᒐᓕᐅᖅᑎᐅᔪᖅ ᐊᒻᒪᓗ ᐅᕙᖓ 
ᓇᓗᓇᐃᕆᐊᕈᒪᒐᒃᑯᑦ, ᒪᓕᒐᓕᐅᖅᑎᐅᔪᑦ ᐊᐱᕆᖅᑲᐅᒻᒪᑦ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᐅᕙᒃᑐᒥ 
ᐅᐊᓂᐸᐃᒻᒥ, ᐊᒻᒪᓗ ᐊᐱᕆᓕᕆᓪᓗᓂ ᒫᓐᓇᐅᔪᖅ, ᑕᒪᒃᑯᐊ ᐊᑐᐊᒐᖏᓐᓂᒃ ᑕᒪᒃᑯᓄᖓ ᐊᖏᕐᕋᕆᔭᐅᔪᓄᑦ. 
 
ᐅᖃᖅᑎᑐ, ᑖᒃᑯᐊ ᐊᔾᔨᒋᓐᖏᑦᑎᐊᕐᒪᑎᒃ. ᐊᒻᒪᓗ ᐅᖃᖅᑏ, ᐋᓐᓂᐊᕐᕕᓕᐊᖅᑐᓄᑦ ᐊᖏᕐᕋᕆᔭᐅᔪᑦ, ᐊᒻᒪᓗ 
ᐅᒃᐱᕈᓱᒃᑐᖓ ᒪᓕᒐᓕᐅᖅᑎᐅᔪᑦ ᑕᐃᒪᐃᑦᑐᒧᑦ ᐅᖃᕋᓱᒃᐸᓪᓚᐃᖅᑲᐅᒻᒪᑦ, ᐅᑕᖅᑭᕕᐅᕙᒃᑐᓄᑦ. ᐅᖃᖅᑎ, 
ᑕᒪᒃᑯᐊ ᐅᑕᖅᑭᕕᐅᕙᒃᑐᑦ ᐊᐅᓚᓂᖃᖁᕙᒃᑲᓗᐊᕋᑦᑎᒍᑦ ᓱᕐᓗ ᐃᓄᓐᓄᑦ ᐊᖏᕐᕋᕆᔭᐅᔪᓄᑦ 
ᐊᔾᔨᐸᓗᒋᓗᓂᒋᑦ ᑕᒪᒃᑯᓄᖓ ᓄᓇᕗᑦ ᓯᓚᑖᓄᕆᐊᖃᖅᐸᒃᑐᓄᑦ ᐊᓐᓂᐊᕐᕕᒻᒥ ᑲᒪᒋᔭᐅᔭᖅᑐᖅᑐᓂᒃ. 
 
ᑕᒪᓐᓇᓕ ᐱᔾᔪᑎᒋᓪᓗᒍ, ᐅᖃᖅᑎ, ᐱᔾᔪᑎᒋᒻᒪᒋᑦ ᑐᔪᕐᒥᕕᐅᕙᒃᑐᓂᒃ ᐊᖏᕐᕋᕆᔭᐅᔪᓂᒃ. ᒪᓕᒐᓕᐅᖅᑎᐅᔪᖅ 
ᖃᐅᔨᒪᒻᒪᑦ, ᐊᐅᓚᑦᓯᖃᑦᑕᖅᑐᒍᑦ ᐊᓐᓂᐊᕐᕕᓕᐊᖅᑐᓄᑦ ᐅᑕᖅᑭᑯᕕᐅᔪᓂᒃ ᐊᑐᕙᒥ, ᐅᐊᓂᐸᐃᒻᒥ ᐊᒻᒪ 
ᐃᐊᑦᒪᓐᑕᓐᒥ, ᔭᓗᓇᐃᕝᒥ, ᐊᒻᒪᓗ ᓱᓕ ᐅᖃᖅᑎ, ᑯᔾᔪᐊᕋᓗᒻᒥ ᐊᒻᒪᓗ ᓱᓕ ᐅᕙᓂ ᐃᖃᓗᐃᑦ. 
 
ᐅᖃᖅᑎ, ᐊᑐᐊᒐᖏᑦ ᐊᒻᒪ ᒪᓕᒃᑕᐅᔭᕆᐊᖃᖅᑐᑦ ᐅᑕᖅᑭᕕᐅᔪᓂᒃ ᒪᕐᕈᐃᓕᖓᒻᒪᑎᒃ. ᐊᑕᐅᓯᖅ ᑳᓐᑐᕌᖑᔪᑉ 
ᑐᓂᔭᐅᓂᖓ: ᐊᑐᐊᒐᖃᖅᑐᑎᒃ ᐊᒻᒪᓗ ᒪᓕᒃᑕᐅᔭᕆᐊᖃᖅᑐᓂᒃ ᓇᓗᓇᐃᖅᑕᐅᓯᒪᔪᑦ ᐊᐅᓚᑦᓯᓂᕐᒧᑦ 
ᐃᓪᓗᒥᒃ, ᐊᒻᒪᓗ ᓱᓕ, ᐊᖅᑯᑎᒋᔭᐅᓪᓗᑎᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ, ᕿᒥᕐᕈᕙᒃᑐᑦ 
ᐊᑐᐊᒐᖏᓐᓂᒃ ᐊᒻᒪᓗ ᐃᓕᖅᑯᓯᐅᔭᕆᐊᖃᖅᑐᓂᒃ ᐅᑕᖅᑭᕕᐅᕙᒃᑐᑯᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ ᐲᑯ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᑭᖑᓪᓕᖅᐹᒥ ᐃᓚᒋᐊᕈᑏᑦ.  
ᒪᒃᓚᐃᓐ. 

ᒪᒃᓚᐃᓐ:  ᖁᔭᓐᓇᒦᒃ, ᐅᖃᖅᑏ.  ᒥᓂᔅᑕ ᐃᑲᔪᖁᕙᕋ ᐅᕙᓐᓂᒃ ᑕᒻᒪᕈᒪ ᓇᔪᕐᕕᐅᔪᓄᑦ ᐊᒻᒪ 
ᑐᔪᕐᒥᕕᐅᔪᓄᑦ ᑭᓯᐊᓂ ᐅᖃᐅᓯᖃᕐᓂᐊᖅᐳᖓ ᑐᔪᕐᒥᕕᐅᔪᓂᒃ ᐋᓐᓂᐊᕕᓕᐊᖅᐸᑦᑐᓄᑦ. 
 
ᑕᒪᒃᑯᐊ ᐋᖅᑭᓱᖅᑕᐅᑎᓪᓗᒋᑦ ᒪᓕᒐᐃᑦ ᐊᒻᒪ ᖃᐅᔨᒪᕗᖓ ᐊᒥᓱᒻᒪᕆᐅᒻᒪᑕ ᒪᓕᒐᐃᑦ ᐱᓪᓗᒍ ᑕᖅᑲᒃᑯᓄᖓ 
ᐃᓪᓘᒻᒪᑕ ᑮᓇᐅᔭᖃᖅᑎᑕᐅᓪᓗᑎᒃ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒻᒪ ᐅᖄᓚᕕᐅᖃᑦᑕᖅᓯᒪᕗᖓ ᐅᕙᖓ 
ᓂᕈᐊᖅᑎᖏᓐᓂᑦ ᑕᐃᒪᐃᖃᑦᑕᖅᑐᒐᓚᐅᒻᒪᑕ.  ᑮᓇᐅᔭᐃᔭᕐᓂᖅ, ᒪᑭᑦᑕᖅᑐᑎᒃ ᐋᓐᓂᐊᕕᓕᐊᖅᑐᓄᑦ 
ᑐᔪᕐᒥᕕᒻᒥᑦ ᐅᐃᓂᐸᒡᒥ.  
 
ᐊᒻᒪ ᖃᐅᔨᔪᒪᑐᐃᓐᓇᖅᐳᖓ ᑕᐃᒃᑯᐊ ᒪᓕᒐᓕᐅᖅᐸᑦᑐᑦ ᑕᒪᑐᒥᖓ ᖃᓄᐃᔅᓴᓐᖏᓛᑦ ᐱᓪᓗᒍ 
ᐸᕝᕕᒋᔭᐅᒻᒪᑕ ᐃᓐᓇᑐᖃᕐᓄᑦ ᑕᐃᒃᑯᓇᓃᑉᐸᑦᑐᓄᑦ ᐊᒻᒪ ᐊᐅᓚᑦᑎᔩᑦ ᓱᖁᑎᔅᓴᕋᑎᒃ ᑕᒪᑐᒥᖓ ᑕᐃᑲᓂ 
ᐃᓪᓗᒥᑦ ᓄᖅᑲᖅᑎᖅᑕᐅᑎᒋᒍᓐᓇᖅᐸᕌ ᓂᕈᐊᖅᑎᒋᔭᒃᑲ ᐱᓪᓗᒋᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐱᓕᕆᕝᕕᒃ ᑎᑎᕋᖅᓯᒪᔪᓂᒃ ᒪᓕᒐᖃᓐᖏᓚᖅ 
ᑮᓇᐅᔭᐃᔭᕐᓂᕐᒧᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓂᑦ.  ᐅᖃᖅᑏ, ᐱᖓᓲᓕᖅᑐᓂᒃ ᐊᕐᕌᒍᓂᒃ 
ᐅᖃᕈᓐᓇᖅᐳᖓ ᐱᖓᓱᐊᖅᑎᖅᑐᑕ ᐅᖃᐅᔾᔭᐅᓯᒪᒐᑦᑕ ᐊᑲᖅᓴᓐᖏᓐᓂᕋᖅᑐᓂᒃ ᐅᕙᓐᓄᑦ ᒥᓂᔅᑕᐅᓪᓗᖓ 
ᑮᓇᐅᔭᐃᔭᕐᓂᐅᑉ ᒪᑭᑦᑕᕐᓂᒃᑯᑦ ᒥᔅᓵᓄᑦ ᑐᔪᕐᒥᕕᓐᓂᑦ ᑕᐃᒃᑯᐊᓗ ᐅᖃᐅᓯᕆᔭᐅᓚᐅᖅᐳᑦ 
ᑕᒻᒫᑕᕐᕕᒻᒦᓐᖔᖅᑐᑎᒃ. 
 
ᑕᐃᔅᓱᒪᓂ ᐊᖏᔪᖅᑳᖏᑦ ᑕᒻᒫᑕᕐᕕᒻᒥᑦ ᐅᖃᐅᑎᓚᐅᖅᐸᕗᑦ ᐊᐅᓚᑦᑎᔪᑦ ᑳᓐᑐᕌᒃᑯᑦ ᐊᑦᑕᑎᖃᕋᑎᒃ 
ᓴᓴᐃᔭᑎᐅᔪᑦ ᐊᐱᕆᓪᓗᒋᑦ ᖃᐅᔨᒪᒋᐊᖁᓪᓗᒋᑦ ᑮᓇᐅᔭᐃᔭᖅᑐᖃᖃᑦᑕᖁᓇᒍ ᐃᓗᐊᓂ ᑕᒻᒫᑕᕐᕕᐅᑉ. 
 
ᐅᖃᖅᑏ, ᑕᒪᓐᓇ ᓯᕗᓪᓕᖅᐸᐅᕗᖅ ᑐᓴᕆᐅᖅᑐᖓ ᐊᑲᐅᓐᖏᓕᐅᕈᑎᖃᖅᑐᓂᒃ ᑕᕝᕙᓂ ᑕᖅᑲᒃᑯᐊ 
ᑐᓵᑎᓪᓗᒋᑦ ᐱᔾᔪᑎᒋᓪᓗᒍ ᐋᓐᓂᐊᕕᓕᐊᖅᐸᑦᑐᓄᑦ ᑐᔪᕐᒥᕕᐅᔪᖅ ᐅᐃᓂᐸᒡᒥ.  ᐅᖃᖅᑏ, ᐅᖃᕐᕕᒋᓛᖅᐸᒃᑲ 
ᐊᐅᓚᑦᑎᔨᐅᔪᑦ ᑐᔪᕐᒥᕕᒻᒥᑦ ᖃᐅᔨᒋᐊᕐᓗᖓ ᖃᓄᖅᑑᕈᓐᓇᕐᒪᖔᖅᑕ.   
 
ᑕᕝᕙᓂᔅᓴᐃᓐᓇᖅ ᐅᖃᖅᑏ, ᖃᓄᐃᓕᐅᖃᑦᑕᕐᓂᖏᑦ ᑐᔪᕐᒥᕕᖓᓐᓂᑦ, ᒪᓕᒐᖅᑕᖃᖅᐳᑦ, ᐊᑐᐊᒐᕐᓂᒃ, 
ᑲᓐᖑᓇᖅᑐᓕᕆᓂᕐᒧᑦ ᒪᓕᒐᐃᑦ ᐊᖏᓯᓪᓗ ᑲᓇᑕᒥ ᐊᒻᒪ ᒪᑐᐃᖓᑎᑦᑎᑉᐸᑕ ᐃᓪᓗᒥᒃ ᑕᑯᔅᓴᐅᑉᐸᑕᓗ, 
ᓂᐱᕿᑉᐸᑕ ᑐᓴᖅᓴᐅᓗᑎᒃ ᐊᓯᖏᓐᓂᑦ ᐸᕝᕕᓪᓗᑎᒃ ᐋᓐᓂᐊᕕᓕᐊᖅᓯᒪᔪᓂᒃ ᑐᔪᕐᒥᔪᓂᒃ, ᑕᒪᓐᓇ 
ᐱᐅᓐᖏᒻᒪᑦ. 
 
ᐅᖃᖅᑎᐅᔪᖅ, ᒪᓕᒐᓕᐅᖅᑎ ᐅᕝᕙᓘᓐᓃᑦ ᐃᐊᑦ ᐲᑯ ᑭᓇᑐᐃᓐᓇᕐᓘᓐᓃᑦ ᑐᔪᕐᒥᕕᒻᒦᓐᓂᖅᐸᑦ, 
ᖃᐃᖅᑯᔨᕗᒪᓗ ᐃᓕᓐᓂᒃ ᑭᓇᑐᐃᓐᓇᕐᒥᓪᓘᓐᓃᑦ ᐅᖃᖅᑏ, ᖃᐃᖅᑯᔨᓗᖓ ᐅᕙᖓ ᐃᓪᓕᕈᓯᖓᓄᑦ 
ᒪᑭᑦᑕᕆᐊᖁᔨᓗᖓ, ᐅᖃᖅᑏ, ᒪᑐᓯᒪᓪᓗᓂ, ᑭᓇᑐᐃᓐᓇᕐᒥᒃ ᐸᕝᕕᖏᓐᓇᑦᑕ, ᐅᖃᖅᑏ, ᑕᓐᓇ ᓄᓇᕗᒻᒥ 
ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᒐᕙᒪᒃᑯᓐᓂᑦ ᐸᕝᕕᑕᐅᒋᐊᖃᖅᑐᒋᓐᖏᓚᕋ. 
 
ᐅᑉᐱᕈᓱᑉᐳᖓ ᐅᖃᖅᑏ, ᒪᓕᒐᖏᑦ ᑲᓇᑕᒥ ᑕᐃᒪᐃᓕᖓᒻᒪᑕ.  ᑕᕝᕙᓂᔅᓴᐃᓐᓇᖅ ᐅᖃᖅᑏ, 
ᐃᓱᒫᓘᑎᑕᖃᖅᐸᑦ ᑮᓇᐅᔭᐃᔭᕐᓂᕐᒧᑦ, ᐊᓯᖏᓐᓂᑦ ᐸᕝᕕᓪᓗᑎᒃ ᑐᔪᕐᒥᖃᑕᐅᔪᓂᒃ, ᐅᖃᖅᑏ, 
ᐊᑲᐅᓐᖏᓕᐅᕈᑎᓕᐅᕐᒪᑕ ᐃᓐᓇᑐᖃᕐᓄᑦ, ᐅᖃᖅᑏᓕ ᑕᒪᓐᓇ ᑕᑯᒍᒪᕙᕋ ᑎᑎᖅᑲᒃᑯᑦ ᐅᖃᖅᑏ, ᑕᒪᓐᓇᓗ 
ᖃᐅᔨᓴᓛᖅᐸᕗᑦ ᓄᖅᑲᖅᑎᓪᓗᑎᒍᓗ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᒃᑯᑦ ᐊᐱᖅᑯᑎᑦ. ᓄᑕᕋᒃ. 

ᐊᐱᖅᑯᑦ 080-1(6): ᑮᓇᐅᑎᒍᑦ ᐃᑲᔫᑏᑦ ᐊᐅᓚᑦᑎᔪᓄᑦ ᕿᒧᔅᓯᓕᐅᑎᔪᓄᑦ 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐊᐱᕆᔪᒪᕙᕋ ᒥᓂᔅᑕᖓᑦ ᐃᓕᖅᑯᓯᑐᖃᓕᕆᓂᕐᒧᑦ ᐊᒻᒪ 
ᐃᓕᑕᕆᔭᐅᓂᖏᓐᓄᑦ ᐊᕐᓇᐃᑦ. 
 
ᑐᓴᒃᑲᔪᒃᑲᑦᑕ ᕿᒧᔅᓯᓕᐅᑎᔪᑦ ᒥᔅᓵᓄᑦ ᐊᒻᒪ ᓱᒃᑲᓂᑭᓴᐅᑎᔪᖃᓚᐅᕐᒪᑦ ᑲᖏᖅᑐᒑᐱᒻᒥᑦ ᒥᑦᑎᒪᑕᓕᒻᒧᑦ.  
ᑭᖑᓪᓕᕐᒥ ᓄᓇᕗᒻᒥ ᕿᒧᔅᓯᓕᐅᑎᔪᑦ ᐱᒋᐊᓛᓕᕆᕗᑦ ᐊᕐᕌᒍ ᐃᓪᓗᓕᒻᒥᑦ ᐃᑉᐱᐊᕐᔪᒻᒧᑦ.   
 
ᐅᐸᑦᑕᐅᓚᐅᕋᒪ ᐊᐱᕆᔭᐅᓪᓗᖓ ᐃᑲᔪᖅᓱᕈᓐᓇᕐᒪᖔᖅᑎᒍᑦ ᑮᓇᐅᔭᑎᒍᑦ.  ᐅᕙᖓᓕ ᐊᐱᕆᓚᐅᖅᑦᐳᖓ ᑕᒪᓐᓇ 
ᖃᐅᔨᒋᐊᖅᑕᐅᔪᓐᓇᕐᒪᖔᖅ ᐊᑐᓕᖅᑎᑕᐅᓗᓂ ᓄᓇᕕᒻᒥᑦ, ᐊᓯᐅᔨᕙᓪᓕᐊᓕᕐᒪᑕ ᕿᒧᔅᓯᖃᑦᑕᓚᐅᖅᑐᑦ ᐅᐊᑦᑎᐊᕈ. 
 
ᐊᐱᕆᔪᒪᕙᕋ ᒥᓂᔅᑕ ᐅᐸᓗᖓᐃᖅᓯᒪᒻᒪᖔᖅ ᑮᓇᐅᔭᑎᒍᑦ ᐃᑲᔪᖅᓱᕆᐊᖓ ᑕᒪᒃᑯᓄᖓ ᑲᑐᔾᔨᖃᑎᒌᓄᑦ 
ᐅᐸᑦᑕᐅᒐᐃᒻᒪᑕ ᑮᓇᐅᔭᖅᑖᕈᓯᐊᕈᒪᔪᓄᑦ, ᐱᓗᐊᖅᑐᒥ ᕿᒻᒦᑦ ᐃᓄᐃᑦ ᕿᒻᒥᖏᑦ ᐊᖏᔪᒻᒪᕆᐅᒻᒪᑕ 
ᐃᓕᖅᑯᓯᑐᖃᖅᑎᓐᓂᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᕿᒧᔅᓯᓂᕐᒧᑦ ᑲᑐᔾᔨᖃᑎᒌᑦ 
ᑐᓴᖅᑎᑕᐅᒋᐊᖃᖅᐳᑦ ᐅᕝᕙᓘᓐᓃᑦ ᑐᓴᖅᑎᑕᐅᓛᖅᐳᑦ ᖃᓄᖅ ᑐᔅᓯᕋᐅᑎᓕᐅᕆᐊᖓ 
ᑮᓇᐅᔭᖅᑖᕈᓯᐊᕈᒪᓕᕋᐃᒍᑎᒃ.  ᑲᑐᔾᔨᖃᑎᒌᑦ ᑐᓴᖅᑎᑕᐅᓛᖅᐳᑦ ᖃᐅᔨᒋᐊᕋᓱᐊᕐᓂᐊᖅᐳᒍᓪᓗ ᖃᓄᐃᑦᑐᓂᒃ 
ᑮᓇᐅᔭᓂᒃ ᐃᑲᔫᑎᔅᓴᖅᑕᖃᕐᒪᖔᖅ. 
 
ᓇᓗᓇᐃᖅᓯᕕᒋᔪᒪᕙᕋ ᒪᓕᒐᓕᐅᖅᑎ ᐊᒻᒪ ᐃᓘᓐᓇᖏᑦ ᒪᓕᒐᓕᐅᕐᕕᒻᒥ ᑲᑐᔾᔨᖃᑎᒌᖑᔪᑦ 
ᐸᕐᓇᐅᑎᓕᐅᖅᐸᑦᑐᑦ ᑕᒪᒃᑯᓄᖓ ᓱᕈᓘᔭᕐᓂᐅᔪᓄᑦ. 
 
ᐱᔪᒪᑦᓯᐊᖅᑐᒍ ᐃᑲᔪᕈᒪᑦᓱᑎᒍ ᑕᒪᒃᑯᐊ ᑲᑐᑎᖃᑎᒌᑦ ᑮᓇᐅᔭᑎᒍᑦ ᐱᓪᓗᒍ ᐱᕚᓪᓕᖅᑎᓯᒪ ᐱᖁᓯᑦᑎᓐᓂ. 
ᐃᑲᔪᕈᒪᑦᓯᐊᑐᐃᓐᓇᖅᑐᒍ ᑲᑐᑎᖃᑎᒌᓂ ᐅᑯᓇᓂ ᓄᓇᕗᒥ ᕿᒧᑦᓯᓕᐅᑎᔪᓂ ᑭᓯᒥᑕᐅᖅ 
ᐃᑲᔪᖅᓱᐃᖏᓂᑎᓂ ᖃᐅᔨᒪᔭᕆᐊᖃᒥᔪ ᑮᓇᐅᔭᖅ ᑕᐃᓐᓇ ᐃᑲᔫᑎᕗ ᐊᑑᑎᔭᐅᒍᓐᓇᕋᓂ ᐱᓕᐅᓯᐊᖑᓗᓂ. 
 
ᑭᓯᒥ ᐱᓕᒍᓐᓇᓂᖃᕋᑎᒍ ᑐᑭᓯᒍᑎᒥ, ᐅᑯᑎᒎᓇ ᐅᖃᐅᓯᖅᑎᒍ ᐅᕝᕙᓗ ᐅᖃᐅᑎᒋᓗᒍ ᐅᑯᓇᓂ ᖃᓄᖅ 
ᑕᒪᒃᑯᐊ ᑭᒃᑯᐃᑦ ᖃᐅᔨᒋᐊᓂᐊᓂᖏᓂ ᐃᑲᔪᖅᓱᖅᑕᐅᓂᖅᓄ ᐅᑯᓇᖓ ᒐᕙᒪᑯᓂ. ᐊᑐᐃᓐᓇᐅᔪᒍ 
ᐃᑲᔪᖅᓂᐊᓗᒋ ᑖᒃᑯᐊ ᑭᓯᒥ ᐱᓕᒍᓐᓇᖏᑕᕗ ᐱᓕᐅᓯᐊᖅᑎᓗᒋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑮᓇᐅᔭᓕᕆᔨᑯ ᐱᓕᕆᕝᕕᐊ ᐅᑯᓄᖓ ᐱᓕᕆᕝᕕᐊᓄ 
ᐃᓕᖁᓯᓕᕆᔨᑯ ᐃᓪᓗᓕᖕᒥ ᐃᖃᓗᖕᓂᓗ ᑕᐃᒪᓕ ᖃᓄᐃᓕᔭᐅᓂᐊᖁᐃᑦ, ᑭᓯᒥ ᑐᑭᓯᑎᑕᐅᒋᐊᑲᓂᕈᒪᔪᖓ. 
ᐊᓪᓚᕕᖃᒪᑎ ᐱᓕᕆᕝᕕᐊ ᐃᓕᖁᓯᓕᕆᔨᑯ ᐃᒡᓗᓕᖕᒥ ᐊᒻᒪ ᐃᖃᓗᖕᓂ. ᓇᓪᓕᐊ ᐊᓪᓚᕕ ᖃᐅᔨᒃᑲᕋᔭᖃᕋ, 
ᐅᕝᕙᓗ ᓇᑦᓯᐅᔨᕕᒋᓗᒍ ᐱᔭᕇᖅᓯᒪᔪ ᑕᑕᑎᖅᓯᒪᔪᓂ ᐅᑯᓄᖓ ᑮᓇᐅᔭᑦᓴᒫᓄ ᐃᑲᔫᑎᓂ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᓄᕈᐊᖅ. 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᓕᕆᕝᕕᐊ ᑮᓇᐅᔭᓕᕆᔨᑯ ᐅᑯᓄᖓ 
ᐱᓕᕆᕝᕕᐊᓄ ᐃᓕᖁᓯᓕᕆᔨᑯ ᐃᖃᓗᖕᓃᑦᑐᖅ ᖃᐅᔨᒃᑲᖅᑕᐅᔪᓐᓇᕐᑐᐃ. ᑭᓯᒥ ᐃᓕᖓᓂᖃᕐᑐᐃᑦ  

ᑐᓐᓂᕈᑎᒋᖃᐅᔭᒃᑲ, ᑐᓴᖅᑎᓯᓚᕋᓗᐊᕐᑐᒍ ᑐᑭᔾᔪᑎᓂ ᓈᓚᐅᑎᒃᑯ, ᐊᒻᒪ ᑎᑎᖃᑎᒍ ᐅᑯᑎᒎᓇᖃᐃ 
ᓄᓇᑦᓯᐊᖅ ᐱᕙᓪᓕᐊᔪᓂ. ᐱᑕᖃᕐᓱᓂᑦᑕᐅᖅ ᑐᑭᓯᒍᑎᓂ ᐸᐃᑉᐸᓂᑦᑕᐅᖅ. ᖃᐅᔨᑲᕈᒪᓪᓗᒋ ᒪᓕᒐᓕᐅᖅᑏᑦ 
ᑕᐃᑯᐊ ᑕᒪᒃᑯᐊ ᑭᓇᒃᑯᑦ ᐱᓕᑦᓯᒍᓐᓇᖅᑐᐃᑦ ᑐᑦᓯᕋᕈᑎᖏᓄ ᑎᑎᖃᓂᐊᕐᕕᑎᒍᑑᖏᑦᑐᖅ ᑭᓯᒥᑦᑕᐅᖅ 
ᓱᑲᑦᑐᒃᑯᑦ ᑐᑦᓯᕋᐅᑎᓄ ᐃᖃᓗᖕᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ): ᑮᓇᐅᔭᑦᓴᑦ ᑐᑦᓯᕋᖅᑕᐅᓯᒪᔪᑦ, ᐃᒪᐃᒐᔪᒻᒪᓕ ᐃᓱᓕᑦᓯᕕᖃᕋᔪᑦᓱᑎ 
ᖃᑦᓯᐅᓇᔭᖅᓂᖏᓂ ᑲᑐᑎᖃᑎᒌᑦ ᐱᓂᐊᖅᑕᖏ. ᐃᒪᐃᒍᑕ ᐊᑐᕈᑦᑕ 5000ᑕᐅᓴᓐ ᑖᓚᐃᑦ ᐆᑦᑑᑎᒋᓗᒍ. 
ᑕᐃᒪᓕ, ᐃᓱᓕᑦᓯᕕᖃᓐᓂᐊᖄᑦ ᖃᑦᓯᐅᓂᖏᓄ ᑲᑐᑎᖃᑎᒌᑦ ᐱᔪᓐᓇᖅᑐᐃᑦ. ᑐᑭᓯᑎᑕᐅᔪᒪᑐᐃᓐᓇᖅᑐᖓ 
ᐅᑯᓇᓂ ᖃᑦᓯᐅᓂᐊᕐᓂᖏᓂ ᑲᑐᑎᖃᑎᒌᑦ ᐱᓂᐊᖅᑕᖏᓂ ᐃᒪᐃᑦᑐᓄ ᓇᓪᓕᐅᓂᖅᓯᐅᓂᕐᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᓄᕈᐊᖅ. 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒪᐃᓕᓯᒪᓪᓗᑕ ᐊᔾᔨᒌᖏᑦᑐᓄ ᑲᑐᑎᖃᑎᒌᓄ 
ᐱᔪᒪᓯᒪᔪᓄ ᐱᓕᑕᐅᓂᐊᕐᓗᑎ ᑮᓇᐅᔭᑦᓴᒫᓄ ᐃᑲᔫᑎᓂ, ᐃᒻᒪᖃ ᐋᕿᑦᓱᐃᕙᓪᓕᐊᔪ ᑐᑦᓯᕋᕈᑎᓄ ᐊᒻᒪ 
ᕿᓈᑦᓱᑎ ᑮᓇᐅᔭᑦᓴᒫᓄ ᐃᑲᔫᑎᓂ ᐅᑯᓄᖓ ᐊᐅᓚᓂᕆᓂᐊᕐᑕᖏᓄ, ᐃᑲᔪᕈᓐᓇᓂᐊᕐᑕᕗ 
ᐃᓱᓕᑦᓯᕕᖃᓗᑎ 15ᑕᐅᓐᓴ ᑖᓚᓂ. 
 
ᐅᖓᑎᐊᓅᖅᐸ 15ᑕᐅᓴᓐ ᑖᓚᐃᑦ, ᑭᖒᒪᑦᓯᒐᔭᕐᑐᒍᓕ ᐅᓂᒃᑳᒥ ᐅᑯᓄᖓ ᖃᓄ ᐊᑐᕈᑎᒋᓇᔭᕐᑕᑎᓄ 
ᑖᒃᑯᓄᖓ ᑮᓇᐅᔭᓄ. ᐅᓂᒃᑳᕆᐊᖃᕋᔭᕐᑐ ᐅᕙᑦᑎᓄ ᐅᑯᓇᓂ ᖃᑦᓯᓂ ᐊᑐᖅᓂᖏᓂ ᑭᓇᐅᔭᓄ, ᐱᓗᐊᖅᑐᒥ 
ᐃᒻᒪᖃ ᐅᖓᑎᐊᓅᖅᓂᖃ ᐊᑭᖏᓄ. ᐊᑐᕋᑦᓴᐅᓇᓂᓗ ᐱᓕᐅᓯᐊᑦᓴᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 081-1(6): ᕿᓯᖕᓄ ᐊᑭᒋᔮ ᐊᑭᑐᓂᖅᓴᐅᓕᕐᓂᖓ 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ 
ᐃᑯᐱᕕᓕᕆᔨᑯ. 
 
ᐱᓇᓱᐊᕈᓯᐅᓚᐅᖅᑐᒥ ᐅᖃᐅᓯᖃᓚᐅᖅᒪ ᑕᐃᑯᐊ ᓇᑦᓯᔭᐃᑦ ᕿᓯᖏᓂ ᐊᑭᖏ ᐊᑭᑦᑐᕆᐊᕐᓂᖏᓂ ᐃᓗᐊᓂ 
ᒥᓂᔅᑕᐅᓗᓂ ᐅᖃᐅᓯᖏᓂ. ᐅᖃᐅᓯᖃᔪᒪ ᕿᓰᑦ ᓂᐅᕕᖅᑕᐅᓗᑎ ᐱᓕᕆᕕᐊᑎᒍ ᐊᒻᒪ ᐊᑭᑦᑐᕋᐅᑎᐅᓗᑎ 
ᖃᓪᓗᓈᓂ. ᐊᐱᖁᑎᒐᓕ ᐃᒪᐃᑦᑐᖅ, ᖃᔅᓯᐅᓂᐊᖅᑐᒋᒻᒪᒋᒃᑭᐊᖅ ᐊᑭᑐᓛᖑᓂᐊᕐᑐᖅ ᐊᒦᑦ ᖃᓪᓗᓈᑦ 
ᓄᓇᖓᓐᓄᑦ ᐊᐅᓪᓚᐅᔾᔭᐅᖃᑦᑕᖅᑐᓂᑦ. 
 
ᒪᓕᒃᑐᓂ ᓇᖕᒥᓂᖅ ᖃᐅᔨᓯᒪᔭᒥᓂᒃ ᐅᕝᕙᓘᓐᓃᑦ ᑭᖑᓪᓕᕐᒥᑦ ᐊᑭᑦᑐᕋᐅᑎᓂᐅᓚᐅᖅᑐᒥᑦ 
ᖃᐅᔨᓚᐅᖅᑕᖓᓂᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓰᑦ ᑐᑭᓯᓇᑦᑎᐊᕐᑐᖅ. 
ᐊᑭᑦᑐᕋᐅᑎᑎᓪᓗᒋᑦ,  ᐊᑭᖏᑦ ᐊᔾᔨᒌᓯᐅᖑᖖᒋᓚᑦ ᒪᓕᖃᑦᑕᕐᒪᑕ ᐱᐅᓂᖓᓂᒃ ᐊᒥᐅᑉ. ᐱᐅᓛᖑᔪᑦ ᐊᒦᑦ 
ᐊᑭᑐᓛᖑᓲᖑᓪᓗᑎᒃ. ᐃᓛᓐᓂᑦ ᐊᒥᕐᓂᑦ ᓂᐅᕕᐊᒃᓴᖅᑕᖃᖃᑦᑕᓚᐅᕋᓂ ᑕᒪᒃᑯᓂᖓ ᐊᑭᑦᑐᕋᐅᑎᓂᐅᔪᓂᑦ. 
ᓯᕗᓂᑦᑎᓐᓂ, ᑮᓐᓇᐅᔾᔭᒃᓴᑦᑎᐊᖃᑦᑕᓚᐅᖏᑦᑐᒍᑦ ᑕᐃᒪᐃᓐᓂᖓᓄᑦ, ᐊᐅᓚᑎᑦᑎᕈᓘᔭᓚᐅᖅᑐᒍᑦ  

ᐊᓯᐅᔨᕙᓪᓕᐊᑐᐃᓐᓇᖅᑐᑕ. ᐆᒃᑑᑎᑦᑎᐊᕙᐅᒐᔭᕐᑐᖅ ᐊᑭᑐᓛᖑᔪᑦ ᐊᒦᑦ, ᖃᓂᒋᔮᓃᒃᑲᔭᖅᑐᓂ $100.00. 
ᑭᓯᐊᓂ ᐊᒦᑦ ᑕᐃᒫᒃ ᐱᐅᑎᒋᔫᒐᓗᐊᑦ ᐃᓛᓐᓂᒃᑯᑦ ᓂᐅᕕᐊᖑᐃᓐᓇᓲᖑᖖᒋᓚᑦ. ᑭᓯᐊᓂ 
ᐊᑭᑦᑐᕋᐅᑎᓂᐅᓂᐊᕐᑐᖅ ᓄᐊᑦ ᕙᐃ, ᐋᓐᑎᐅᕆᐅᒥᐅᓂᐊᖅᑐᓂ, ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᑦᑎᕐᒧᑦ ᕿᓰᑦ ᐱᓕᕆᕝᕕᖕᒧᑦ ᓂᐅᕕᐊᖑᖃᑦᑕᕈᑎᒃ  
$60.00-ᑐᕐᓗᑎᒃ, ᖃᐅᔨᒪᓪᓗᖓ ᐱᐅᓂᖅᐹᕌᓗᖏᑦ ᐊᒦᑦ ᓂᐅᕕᐊᖑᓲᖑᓂᖏᓐᓂᑦ ᑭᒡᒐᖅᑐᖅᑕᓐᓂ. 
ᑭᒡᒐᖅᑐᖅᑕᒃᑲ ᐃᐱᒃᓴᐃᕙᓪᓕᐊᓕᕐᒪᑕ ᐅᓈᕐᒥᓂᒃ ᓂᒃᓯᒥᓂᒡᓗ ᓇᑦᑎᐊᕕᓂᕋᓱᓐᓂᐊᕐᓂᑯᒧᑦ. 
ᖃᐅᔨᑎᑦᑐᒪᔭᒃᑲ ᐱᓕᕆᕝᕕᒃ ᐱᓂᐊᕐᓂᖏᓐᓂ ᐊᒥᓱᕐᔪᐊᕌᓗᖕᓂᑦ ᕿᓯᖕᓂᑦ ᐃᓄᖕᓂᖖᒑᖅᑐᓂᑦ. 
 
ᐱᓕᕆᕝᕕᓯ ᓂᐅᕕᖃᑦᑕᖅᐸᑕ ᕿᓯᖕᓂᑦ ᐊᑭᖃᖅᑎᑕᐅᓗᑎᒃ $60.00-ᓂᑦ ᓂᐅᕐᕈᑎᖃᖅᐸᒃᑐᑎᒃ $100.00-
ᒧᑦ, ᑕᐃᓐᓇᖃᐃ ᓂᐅᕐᕈᑎᖃᓚᐅᕐᑐᖅ ᐱᑎᑕᐅᒐᔭᕐᐸ $40.00-ᓂᑦ ᑭᖑᓂᐊᒍᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐊᑭᑦᑐᕆᐊᕐᓂᕆᔭᖏᑦ ᒪᓕᑉᐳᑦ ᐊᑭᓪᓚᑦᑖᖏᓐᓂ 
ᕿᓰᑦ ᐊᒻᒪ ᑕᐃᓐᓇ ᓂᐅᕐᕈᑎᖃᕐᑐᖅ ᐱᑲᐅᑎᒋᒐᔭᖅᑐᓂ ᑖᒃᑯᓂᖓ $60.00-ᓂᑦ.  
 
ᑮᓇᐅᔭᐃᑦ ᓄᐊᑕᐅᕙᓪᓕᐊᔪᑦ ᓂᐅᕐᕈᑕᐅᖃᑦᑕᖅᑐᓄᑦ ᕿᓯᖕᓄᑦ, ᐊᑭᑦᑐᕋᐅᑎᓂᐅᔪᑦ ᖃᓪᓗᓈᑦ ᓄᓇᖓᓐᓂ 
ᒪᓕᖃᑦᑕᕐᒪᑕ ᐱᐅᓂᖏᓐᓂ ᕿᓰᑦ. ᐊᑭᖓ ᐊᔾᔨᒌᖃᑦᑕᖏᑦᑐᖅ ᐊᕐᕌᒍᑕᒫᑦ ᐊᒻᒪ ᑮᓇᐅᔭᖅᑖᕆᖃᑦᑕᖅᑕᖏᑦ 
ᐱᓕᕆᕝᕕᐅᑉ ᑖᒃᑯᓇᖖᒐᑦ ᐊᑭᑦᑐᕋᐅᑎᓂᐅᔪᓂᑦ, ᐃᓛᓐᓂᒃᑯᑦ ᑮᓇᐅᔭᓂᑦ ᐊᓯᐅᔨᑐᐃᓐᓇᖃᑦᑕᕐᒥᔪᒍᑦ. 
ᑭᓯᐊᓂ ᑕᑯᓇᐃᓐᓇᖃᑦᑕᕐᓂᐊᖅᑐᒍᑦ ᐱᐅᓂᖏᓐᓂ ᕿᓰᑦ ᖃᐅᔨᓇᓱᒡᓗᑕ ᑮᓇᐅᔭᖅᑖᕈᑎᒋᔪᓐᓇᕐᒪᖓᑦᑎᒍᑦ.  
 
ᑭᓯᐊᓂ ᐱᓪᓗᒍ ᐊᐱᖅᑯᓯᐅᑲᐃᓐᓇᕐᑐᖅ, ᐄ, ᕿᓯᒃ ᐊᑭᖃᖅᐸᑦ ᐅᖓᑖᓂᑦ ᓂᐅᕕᕈᑎᒋᓚᐅᖅᑕᑦᑕ, 
ᖃᐅᔨᓇᓱᓕᕋᔭᖅᑐᒍᑦ ᐊᑭᑦᑐᕆᐊᕈᓐᓇᕐᒪᖔᑕ ᕿᓰᑦ. ᖃᐅᔨᓇᓱᓐᓂᐊᖅᑐᒍᑦ ᓄᐊᑦ ᕙᐃ-ᒥᑦ 
ᐊᑭᑦᑐᕋᐅᑎᓂᖃᓕᖅᐸᑕ. ᓇᓚᐅᑦᑖᕈᓐᓇᖏᑦᑐᒍᑦ ᖃᓄᐃᓕᖓᓂᐊᕐᒪᖔᑦ ᓇᓚᐅᑦᑖᕐᓂᐅᓂᐊᕐᑐᖅ, ᒫᓐᓇᒃᑯᑦ 
ᐅᖃᕈᓐᓇᖏᑦᑐᖓ ᐊᑭᑦᑐᕆᐊᕐᓂᐊᕐᓂᕋᕐᓗᒋᑦ ᐊᑭᖏᑦ. ᐅᖃᕈᓐᓇᖏᑦᑐᖓ ᕿᒥᕐᕈᓂᐊᕐᓂᕋᕐᓗᖓ ᑕᒪᑐᒥᖓ 
ᐊᑭᑦᑐᕋᐅᑎᓂᐅᔪᖅ ᐊᓂᒍᖅᐸᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑦ, ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᓐᓇᓱᑐᐃᓐᓇᕆᒃᑭᑦ ᒥᓂᔅᑖ, ᑕᒪᓐᓇ 
ᐱᓕᕆᔾᔪᓯᐅᔪᖅ ᐊᔾᔨᑐᐃᓐᓇᖃᕐᓂᖓᓂᒃ ᑎᕆᒐᓂᐊᑉ ᐊᒥᖏᓐᓄᑦ. ᐊᑭᑦᑐᕋᐅᑕᐅᖃᑦᑕᕐᒪᑕ ᑎᕆᒐᓂᐊᑦ 
ᐊᒥᖏᑦ ᐊᒻᒪ ᐊᑭᒋᑎᑕᐅᔪᒧᑦ ᐅᑎᖅᑎᑦᑎᕕᐅᖃᑦᑕᖅᐳᑦ ᐊᖑᓇᓱᒃᑎᒧᑦ. ᖃᓄᐃᒻᒪᓪᓕ ᕿᓰᑦ ᑎᕆᒐᓂᐊᑉ 
ᐊᒥᖓᑦᑎᑐᑦ ᐱᔭᐅᖃᑦᑕᖖᒋᓚᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᐅᔪᖅ ᑭᐅᑦᑎᐊᕈᒥᓇᕋᓗᐊᕐᐳᖅ. ᑭᓯᐊᓂ 
ᓇᓗᓇᖅᑐᓂ ᑭᐅᔭᕆᐊᒃᓴᖅ. ᕿᒥᕐᕈᒍᓐᓇᖅᑕᕋ ᑕᒪᓐᓇ ᖃᐅᔨᒋᐊᑦᑎᐊᒃᑲᓐᓂᕋᓱᒡᓗᒍ. ᕿᓰᑦ ᐱᐅᓂᖏᑦ 
ᐊᔾᔨᒋᖃᑦᑕᖏᒻᒪᒋᑦ. ᕿᓰᑦ ᐃᒪᕐᒥᐅᑕᓂᖖᒑᖅᑐᑦ ᐊᒻᒪ ᓄᓇᒥᐅᑕᕐᓂᖖᒑᖅᑐᑦ, ᐊᔾᔨᒌᖃᑦᑕᖏᒻᒪᑕ 
ᖃᐅᔨᒋᐊᑦᑎᐊᒃᑲᓐᓂᕈᓐᓇᖅᑐᖓ ᑕᒪᑐᒪ ᒥᒃᓵᓄᑦ. ᑐᑭᓯᑦᑎᐊᕈᒪ ᐳᐃᔩᑦ, ᓇᑦᑏᑦ, ᐊᒻᒪ  

ᓄᓇᒥᐅᑕᕐᓂᖖᒑᖅᑐᑦ ᐊᒥᖏᑕ ᐊᑭᖏᑦ, ᑕᒪᑐᒪ ᒥᒃᓵᓄᑦ ᖃᐅᔨᒋᐊᕈᓐᓇᕐᓂᐊᖅᑐᖓ 
ᑐᑭᓯᒋᐊᖅᑎᑦᑎᐊᕈᓐᓇᕐᓂᐊᕋᒃᑭᑦ ᖃᐅᔨᒪᑦᑎᐊᕐᓂᖅᓴᐅᓕᕐᓗᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᕐᐹᖅ ᐃᓚᒋᐊᕈᑦ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᖅᐸᕋ ᑭᒡᒍᓯᐅᔪᖅ ᑭᒡᒐᖅᑐᐃᑦᑎᐊᖅᑐᐊᓘᕗᑎᑦ. 
ᐃᓄᐃᑦ ᖃᐅᔨᒪᔪᐃᓐᓇᐅᒻᒪᑕ ᓇᑦᑎᕋᓱᖃᑦᑕᕐᓂᕐᒥᒃ ᓇᓕᐊᒡᓗ ᕿᓰᑦ ᐱᐅᓛᖑᒻᒪᖔᑕ. ᑐᓴᖃᑦᑕᖅᓯᒪᒐᑦᑕ 
ᓂᐅᕕᓐᓛᓐᒥ ᕿᓰᑦ ᐊᑭᖏᑦ ᐊᑭᑐᓂᖅᓴᐅᒋᐊᒃᓴᖏᓐᓂ. ᑐᓴᖃᑦᑕᖅᓯᒪᒐᑦᑕ ᐊᑭᖃᖃᑦᑕᕆᐊᒃᓴᖏᓐᓂᑦ $74.-
ᓂᑦ $100-ᓄᑦ ᐊᑐᓂ ᕿᓯᒃ ᑎᑭᑦᑐᒍ. ᑐᓴᓚᐅᕋᑦᑎᒍᑦ ᑕᒪᓐᓇ ᐱᕙᓪᓕᐊᔪᑎᒍᑦ ᑕᐃᒪᐃᑦᑐᒪᒐᓗᐊᕆᓪᓗᑕ 
ᑕᒫᓂ ᓄᓇᕘᒥᑦ.  
 
ᔫᓂ ᐃᒃᑲᑦᑎᐊᖑᓕᕐᒪᑦ ᐊᒥᓱᓪᓗ ᓇᑦᑎᐊᕋᓱᖕᓂᐊᓕᕆᓪᓗᑎᒃ. ᖃᐅᔨᔪᒪᔪᖓ ᖃᔅᓯᓕᐅᕈᓐᓇᕐᓂᐊᕐᒪᖔᑦᑕ 
ᔫᓂ ᑎᑭᓚᐅᖅᑎᓐᓇᒍ ᖃᐅᔨᒃᑲᕈᓐᓇᕐᓂᐊᕋᒃᑭᑦ ᐊᖑᓇᓱᒃᑏᑦ ᐊᒻᒪ ᓄᓇᒥᐅᑕᓕᕆᔩᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᓴᐅᒪᑎᑦᑎᐊᕋᓱᓐᓂᐊᖅᐸᒃᑲ ᑕᐃᒃᑯᐊ 
ᓇᑦᑎᕋᓱᒃᐸᒃᑐᑦ. ᐅᑎᕐᓗᖓ ᓯᕗᓪᓕᖅᐹᒥᑦ ᐊᐱᖅᑯᓯᐅᖅᑲᐅᔪᒧᑦ ᐱᔾᔪᑎᒋᓪᓗᒋᑦ ᓄᓇᒥᐅᑕᐃᑦ ᓂᕐᔪᑏᑦ, 
ᐅᖃᐅᓯᕆᔪᒪᒻᒥᔭᕋ ᓄᓇᒥᐅᑕᐃᑦ ᐊᒥᖏᑦ ᐊᔾᔨᖃᖃᑦᑕᖏᓐᓂᖏᓐᓂ ᓇᑦᑏᑦ ᕿᓯᖏᓐᓂᑦ. ᑎᕆᒐᓂᐊᑦ 
ᑎᓴᒪᓂᒃ ᓂᐅᖃᕐᒪᑕ, ᖃᕝᕕᒑᕐᔪᐃᑦ, ᐊᒪᕈᐃᑦ; ᐊᔾᔨᒋᖖᒋᑕᖏᓐᓂ ᐊᑭᖃᐅᕐᒪᑕ ᓇᑦᑎᐅᑉ ᕿᓯᖏᓐᓂᑦ. 
ᓇᑦᑏᑦ ᐊᖏᔪᐊᓘᖏᒻᒪᑕ. ᑕᐃᒫᒃ ᐊᑭᖏᑦ ᐊᔾᔨᒌᖃᑦᑕᖖᒋᓚᑦ.  
 
ᐄ, ᑕᐃᒪ ᐅᖃᖅᑲᐅᒐᒪ, ᑕᒪᑐᒪ ᒥᒃᓵᓄᑦ ᖃᐅᔨᒋᐊᑦᑎᐊᕐᓂᐊᖅᐳᖓ ᐱᔾᔪᑎᖃᕐᒪᑦ ᓇᑦᑎᐅᑉ ᕿᓯᖏᓐᓂᑦ 
ᐊᒻᒪ ᐊᖑᓇᓱᒃᑎᓂᑦ ᖃᐅᔨᒃᑲᓛᖅᐸᒋᑦ ᓄᓇᕘᒧᑦ ᐊᑭᒋᑎᑕᐅᔪᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᖅᑎᒍᑦ ᐊᐱᖅᑯᓯᑦ. ᑐᑐ.  
 
ᐊᐱᖅᑯᑦ 082-1(6): ᒐᕙᒪᑐᖃᒃᑯᑦ ᐊᒃᑐᖅᑕᐅᓂᖃᕐᓂᕆᑐᐃᓐᓇᕆᐊᖃᖅᑕᖓ ᐱᔾᔪᑎᒋᓪᓗᒋᑦ 
ᑖᒃᓰᔭᖏᓐᓂᖅᓴᐅᓂᐅᓂᐊᕐᑐᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᓯᕆᓂᐊᖅᑕᕋ ᑐᕌᖓᔪᖅ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ. 
ᐅᐊᑦᑎᐊᖅ ᒪᓕᒐᓕᐅᖅᑏᑦ ᐅᓂᒃᑳᖏᓐᓂᑦ ᐅᖃᓪᓚᒃᑎᓪᓗᖓ, ᐃᓱᒫᓘᑎᒋᕙᒃᑕᓐᓂᒃ ᑐᓴᖅᑎᑦᑎᖅᑲᐅᒐᒪ 
ᐱᔾᔪᑎᒋᓪᓗᒍ ᐊᒃᑐᖅᑕᐅᓂᖃᕐᓂᕆᑐᐃᓐᓇᕆᐊᖃᖅᑕᖓᓂᒃ ᒐᕙᒪᒃᑯᑦ ᐱᔾᔪᑎᒋᓪᓗᒋᑦ ᑖᒃᓰᔭᖃᑦᑕᖅᑕᑦᑎᓐᓂ 
ᑮᓇᐅᔭᓕᕆᓕᖅᑎᓪᓗᒋᑦ ᐅᖃᐅᓯᐅᓚᐅᖅᑐᒧᑦ.  
 
ᐊᒻᒪ ᑐᑭᓯᓂᕐᓗᒃᑕᐃᓕᖖᒐ ᐅᖃᖅᑏ, ᐊᖏᖃᑎᖃᖏᓐᓇᓱᒡᓗᖓ ᐱᓇᓱᖏᑦᑐᖓ ᑕᒪᒃᑯᓂᖓ 
ᑲᔪᓯᑎᑕᐅᓇᓱᒃᑐᓂᑦ ᐱᓕᕆᔾᔪᓯᐅᔪᓂᒡᓗ. ᐊᖏᖃᑎᒋᑦᑎᐊᖅᐸᒃᑲ ᐊᒻᒪ ᐱᐅᖅᑰᔨᒋᓪᓗᒍ, ᑕᒪᓐᓇ 
ᐱᕙᓪᓕᐊᓂᑦᑎᐊᕙᐅᖕᒪᑦ ᓄᓇᕘᒧᑦ, ᑭᓯᐊᓂ ᐊᐱᕆᔪᒪᔭᕋ ᒥᓂᔅᑕ, ᐅᑯᐊ ᓇᑲᑎᖅᑕᐅᓚᐅᖅᑐᑦ, ᐅᕙᑦᑎᓐᓄᑦ 
ᐊᑲᐅᖖᒋᓕᐅᕈᑎᑐᐃᓐᓇᕆᐊᖃᕐᓂᖏᓐᓂᑦ ᒐᕙᒪᐅᓪᓗᑕ ᐊᕕᒃᑐᖅᓯᒪᓂᐅᔪᒧᑦ ᐊᒻᒪ ᒐᕙᒪᑐᖃᒃᑯᓐᓄᑦ 
ᐊᐱᕆᓇᓱᒃᑯᑦᑕ ᑮᓇᐅᔭᒃᑲᓐᓂᕐᓂᑦ ᐱᔪᒪᓗᑖ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᑎᑦᑐᒪᑐᐃᓐᓇᕆᒃᑭᑦ 
ᖃᓄᐃᓕᓂᕐᓗᔾᔮᖏᓐᓂᑦᑎᓐᓂ. ᒐᕙᒪᑐᖃᒃᑯᑦ ᑕᐃᒪ ᓇᓗᓇᐃᖅᓯᓚᐅᕐᒪᑕ, ᑮᓇᐅᔭᓄᑦ ᒪᑭᒪᐅᑎᖃᕐᓂᐅᔪᒥᑦ  

ᐱᕙᓪᓕᐊᑎᑦᑎᓇᓱᑐᐃᓐᓇᕐᒪᑕ, ᑲᓇᑕ ᒪᓕᔾᔫᒥᖁᓪᓗᒍ ᓄᓇᕐᔪᐊᕐᒥᐅᓄᑦ ᑕᐃᒫᒃ ᐱᐅᓂᖅᓴᐅᖃᑦᑕᕐᒪᑦ 
ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓄᑦ ᐱᔾᔪᑎᒋᓪᓗᒋᑦ ᑖᒃᓰᔭᖃᑦᑕᖅᑕᒥᒃ ᐊᑭᑭᓪᓕᒋᐊᕐᓂᐅᔪᖅ 
ᑕᐃᒪᐃᑎᑕᐅᑎᓪᓗᒍ.  
 
ᑕᐃᒪᐃᒻᒪᑦ, ᑕᒪᓐᓇ ᐊᔾᔨᐅᖏᓪᓗᓂ ᐱᖏᒻᒪᑦ ᐊᓯᖏᓐᓄᑦ ᐊᐅᓚᑕᐅᔪᓄᑦ ᐊᑭᖓᓂᒃ ᑖᒃᓰᔭᖃᑦᑕᖅᑕᐅᑉ 
ᖃᔅᓰᓐᓇᕈᕆᐊᖅᓯᑎᓪᓗᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐃᓚᒋᐊᕈᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇᖃᐃ ᐃᓚᖓᑦ ᒐᕙᒪᒃᑯᑦ ᐱᔪᓐᓇᕐᓂᕆᔭᖓ ᐅᖃᓕᒫᖅᑐᒋᑦ 
ᐅᖃᐅᓯᐅᓂᑰᔪᑦ ᑎᑎᕋᖅᓯᒪᔪᓃᑦᑐᑦ, ᒐᕙᒪᑐᖃᒃᑯᑦᑕᐅᖅ ᐱᔪᓐᓇᕐᓂᖃᕆᕗᑦ ᐅᑉᐱᕈᓱᒻᒪᑕ 
ᐊᑑᑎᖃᕐᓂᐊᖅᑐᒋᔅᓯᓪᓗᑎᒃ ᐊᓯᖏᓐᓄᑦ ᐊᐅᓚᑕᐅᔪᓄᑦ ᐊᑑᑎᖃᑦᑎᐊᖅᑐᒥᑦ ᑮᓐᓇᐅᔾᔭᒃᓴᓂᖃᕐᒪᑕ 
ᐊᐅᓚᑦᑎᔾᔪᑎᒋᓂᐊᖅᑕᒥᖕᓂᒃ ᑮᓇᐅᔭᓂᑦ ᐊᑐᖃᑦᑕᕐᓂᐊᖅᑕᒥᖕᓂᒃ.  
 
ᐃᒻᒪᖃ ᑕᒪᓐᓇ ᒪᓕᒡᓗᒍ ᖃᐅᔨᒐᓗᐊᕈᒪ ᖃᓄᐃᒋᖖᒋᑕᕋ ᓇᓕᐊᓐᓂᑦ ᐅᖃᐅᓯᖃᕐᒪᖔᑦᑕ ᐊᒻᒪ ᓈᓚᒃᑕᐅᕗᖅᑲᐃ 
ᖃᓄᐃᓕᓂᕐᓗᒃᑕᐅᔾᔪᑎᒋᔭᐅᖁᓇᒍ ᓯᕗᓂᑦᑎᓐᓂ.  
 
ᒥᓂᔅᑕ ᐊᐱᕆᔪᒪᔭᕋ, ᒐᕙᒪᒃᑯᓐᓂᖖᒑᖅᑐᓂᖃᐃ ᐸᕐᓇᒃᓯᓯᒪᕗᖅ ᐃᑲᔪᖅᑐᖅᑕᐅᔭᕆᐊᖃᕐᓂᑦᑎᓐᓄᑦ 
ᑮᓇᐅᔭᖅᑖᒃᑲᓐᓂᕋᓱᖕᓂᕐᒧᑦ ᐊᑐᕐᓂᐊᖅᑐᓂᑦ ᓄᓇᓖᑦ ᐊᐅᓚᔪᓐᓇᐅᑎᖏᓐᓄᑦ ᐋᓐᓂᐊᖃᖅᑕᐃᓕᔪᓕᕆᓂᕐᒧᓪᓗ 
ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᑦ ᑕᐃᒪ ᖃᐅᔨᒪᕙᒌᕋᔅᓯ, 
ᑐᑭᓯᖏᑦᑎᐊᕋᒪ ᓇᓕᐊᓐᓂᒃ ᑎᑎᕋᖅᓯᒪᔪᓂᑦ ᒪᓕᒐᓕᐅᖅᑎ ᐱᔾᔪᑎᖃᕋᓗᐊᕆᐊᒃᓴᖓᓂᒃ 
ᐅᓂᒃᑳᓕᐊᖑᓯᒪᔪᓪᓘᓐᓃᑦ ᑐᑭᓯᒋᐊᒃᑲᓐᓂᕈᑎᒃᓴᐅᒐᓗᐊᖅᐸᓪᓗᑭᐊᖅ ᐱᓯᒪᔭᖏᑦ 
ᑲᑎᒪᔾᔪᑎᒃᓴᓄᐊᖅᑕᐅᓯᒪᖏᑦᑎᐊᕐᒪᑕ ᒪᓕᒐᓕᐅᕐᕕᒻᒧᑦ.  
 
ᐱᔾᔪᑎᒋᓪᓗᒍ ᐸᕐᓇᒍᑕᐅᔪᖅ. ᐃᓱᒪᔪᖓ ᐅᖃᖅᐸᓪᓚᐃᓚᐅᕐᒥᔪᖓ ᐊᕐᕋᓂ ᑮᓇᐅᔭᓂᒃ ᕿᒥᕐᕈᓂᖃᖅᑎᓪᓗᑕ 
ᖃᓄᐃᓕᖓᓕᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ, ᐊᓯᖏᓐᓂᒃ ᒪᓕᒐᓕᐅᖅᑎᐅᖃᑎᒪ 
ᐅᖃᐅᓯᕆᖃᑦᑕᖅᑕᖏᓐᓂᒃ ᐃᓚᒋᔭᒥᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᓴᖅᑭᖅᐸᒃᑲᑦᑎᓐᓂᒃ ᑲᓇᑕᒥ ᐊᒻᒪᓗ 
ᓄᓇᕗᒻᒥ ᑲᑎᒪᓂᐅᔪᓂᒃ ᑕᒪᒃᑯᓇᓂ ᓇᓗᓇᐃᕐᓯᒪᔪᓂᒃ ᐊᒻᒪᓗ ᐊᔾᔨᐅᖏᑦᑐᓂ ᖃᓄᐃᓕᐅᕐᓂᐅᔪᓂ 
ᓄᓇᕗᒻᒥ. 
 
ᑕᐃᒪᐃᒐᔪᐃᓐᓇᕐᒪᑦ.  ᑮᓇᐅᔭᑎᒍᑦ ᕿᒥᕐᕈᓂᐅᔪᑦ ᐱᒋᐊᕈᑎᓪᓗᐊᑕᐅᒻᒪᑦ ᒥᓂᔅᑕ ᒫᑎᓐ ᐊᖏᕈᑎᒋᓯᒪᔭᒐ 
ᑲᒪᒋᓂᐊᕐᓂᕋᖅᑐᓂᐅᒃ ᑖᒃᑯᓇᓐᖓᑦ ᒪᕐᕈᔪᓂᒃ ᒐᕙᒪᐅᔪᓐᓂᒃ. ᓇᓗᓇᐃᕐᓯᓇᓱᐊᖅᑐᒍᑦ ᑮᓇᐅᔭᑎᒍᑦ 
ᖃᓄᐃᓕᖓᓕᕐᓂᖓᓄᑦ ᓄᓇᕗᑦ. ᓂᕆᐅᒃᐳᒍ ᓇᓗᓇᐃᕐᓯᔪᓐᓇᕐᓯᓛᕆᐊᒃᓴᖅ ᐊᑯᓂᒧᑦ ᑮᓇᐅᔭᑎᒍᑦ 
ᖃᓄᐃᓕᖓᓂᖓᓄᑦ. ᓇᓗᓇᐃᕐᓯᔪᓐᓇᕐᓯᓛᖅᑐᒃᓴᐅᕗᒍ ᐊᒃᓱᕈᐊᕆᔭᑦᑎᓐᓂᒃ ᑕᒪᒃᑯᐊ ᐱᓇᓱᐊᖅᐸᒃᑕᑦᑎᓐᓂᒃ 
ᐱᔾᔪᑎᖃᖅᑐᓂᒃ ᓈᒻᒪᓐᖏᑦᑐᓂᒃ ᐃᓗᓕᖏᓐᓂᒃ, ᓇᓗᓇᓐᖏᑦᑐᖅ ᐊᑭᑐᓂᖏᓐᓄᑦ ᑲᒪᓇᓱᐊᖅᑐᑎ 
ᐱᓕᕆᓂᐅᔪᓂᒃ ᐱᔾᔪᑎᒋᓪᓗᒍ ᐅᖓᓯᓐᓂᑎᓐᓄᑦ ᐊᒻᒪᓗ ᐃᓄᖏᓐᓄᑦ ᐅᕕᒃᑲᐅᓗᐊᕐᓂᖏᓐᓄᑦ ᐅᕝᕙᓘᓐᓃᑦ 
ᐃᓄᕙᓪᓕᐊᔪᑦ ᐊᒥᓲᕈᖅᐸᓪᓕᐊᓂᖏᓐᓄᑦ. 
 
ᑕᒪᒃᑯᐊ ᐃᓱᒪᒋᔭᐅᔪᑦ, ᐅᖃᖅᑎ, ᑕᒪᒃᑯᐊ ᐱᔾᔪᑎᒋᔭᐅᔪᑦ ᐃᓱᒪᒋᔭᐅᔪᓐᓇᖅᑐᑦ ᓯᕗᒧᐊᒃᐸᓪᓕᐊᑎᓪᓗᑕ 
ᓂᕆᐅᒋᔭᑦᑎᒍᑦ ᐱᓕᕆᐊᑦᑎᓂᒃ ᐊᒻᒪ ᖃᓄᖅ ᓯᕗᒧᐊᒋᐊᕈᓐᓇᕐᒪᖔᑦᑕ ᐊᒻᒪᓗ ᐊᒃᓱᕈᕐᓇᕐᓂᖏᑦ 
ᐱᓕᕆᐊᖑᔪᑦ ᓯᓚᑎᑦᑎᓐᓂᒃ ᓇᓗᓇᐃᖅᑕᐅᓯᒪᓪᓗᑎᒃ. ᑕᒪᔾᔭ ᓯᕗᓪᓕᖅᐸᐅᔪᑦ ᓇᓗᓇᐃᕆᐊᖃᖅᑕᕗᑦ 
ᖃᓄᐃᑦᑐᑦ ᑕᖅᑲᓂᒻᒪᖓᑕ ᐊᒻᒪᓗ ᓱᓕᔪᒥᒃ ᐊᐃᕙᔾᔪᑎᖃᕈᓐᓇᕐᓗᑕ, ᑐᑭᓯᐅᒪᑦᑎᐊᕆᐊᖃᕋᑦᑕ ᑕᒪᒃᑯᐊ 
ᐱᓇᓱᐊᖅᑕᕗᑦ ᐅᒃᐱᕆᔭᐅᓂᐊᕐᓗᑎᒃ. 

ᑭᓇᑐᐃᓐᓇᖅ ᐅᖃᕈᓐᓇᖅᑐᖅ ᑮᓇᐅᔭᑭᕐᓱᓂᑦᑎᓐᓂᒃ. ᖃᐅᔨᑎᑕᐅᓚᐅᖅᑕ. ᓱᓕᔪᒥ ᑕᑯᑎᑕᐅᓚᐅᖅᑕ. 
ᒫᓐᓇᐅᔪᖅ ᑕᒪᓂᒃᑲᑦᑕ ᐊᒻᒪᓗ ᖃᓄᐃᑦᑐᓂᒃ ᑎᑎᕋᕋᓱᐊᕐᒪᖔᑦᑕ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᑐᓴᕈᒥᓇᖅᐳᖅ ᒐᕙᒪᒃᑯᑦ ᕿᒥᕐᕈᕙᓪᓕᐊᓕᑕᐃᓐᓇᕐᒪᑕ ᑕᒪᒃᑯᓂᖓ 
ᑲᑎᑦᑎᕆᓇᓱᐊᖅᑐᑎᒃ. ᑕᒪᓐᓇ ᑲᒪᒋᔭᐅᖃᑦᑕᕐᓯᒪᔪᒃᓴᐅᒐᓗᐊᖅᐳᖅ ᑕᐃᒪᓐᖓᑦ ᐱᒋᐊᕐᓂᕐᒪᑦ ᐅᐱᓐᓇᕋᓂ 
ᖃᐅᔨᒪᔪᖓ ᑕᒪᓐᓇ ᐱᔾᔪᑕᐅᖏᓐᓇᕐᒪᑦ ᐊᒻᒪᓗ ᐃᓱᒪᓗᒋᔭᐅᖏᓐᓇᖅᑐᓂ. ᑕᐃᒪᐃᑦᑐᒥ 
ᐱᔭᕆᐊᖃᓪᓚᕆᓚᐅ’ᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᖃᐅᔨᒪᔪᖓ ᐅᖃᐅᓯᕆᖃᑦᑕᕐᓯᒪᔭᕐᓂᒃ ᐊᕐᕋᒍᓂᒃ 
ᐊᒥᓱᑲᓪᓚᐅᔪᓂᒃ. 
 
ᐅᖃᖅᑎ ᖃᐅᔨᒪᔪᖓ ᓄᓇᕗᑐᓗᑕ ᐊᒥᓱᓂᒃ ᐊᒃᓱᕈᕐᓇᖅᑐᓂᒃ ᐱᔭᒃᓴᖃᕐᒪᑕ ᑕᐃᒪᒃ ᒥᓂᔅᑕᐅᔪᖅ 
ᓇᓗᓇᐃᕐᓯᖃᐅᒻᒪᑦ. ᐊᔾᔨᐅᖏᒃᑲᓗᐊᖅᑎᓪᓗᑕ, ᐊᔾᔨᐸᓗᖏᓐᓂᒃ ᐱᔭᒃᓴᐅᔪᓂᒃ ᐱᓕᕆᐊᒃᓴᖃᕐᒥᒐᑦᑕ 
ᐱᔭᐅᕙᒃᑐᓂᒃ ᓄᓇᑦᓯᐊᕐᒥ ᐊᒻᒪ ᔫᑲᓐᒥ. 
 
ᖃᐅᔨᒍᒪᑐᐃᓐᓇᖅᑐᖓ ᐊᐱᕆᔪᒪᓪᓗᒍ ᒥᓂᔅᑕᐅᔪᖅ, ᐊᑲᐅᓂᕐᓴᐅᒻᒪᑦ ᑲᑐᑦᔨᓪᓗᓂ, ᐋᖅᑭᒃᓯᓯᒪᔪᖃᖅᐳᖃᐃ 
ᐱᖓᓱᓄᑦ ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᓄᑦ ᐱᓕᕆᓇᓱᐊᕐᓂᕐᒧᑦ ᑐᒃᓯᕋᕋᓱᐊᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ, ᐅᖃᖅᑎ, ᐊᒥᓱᓂᖏᑦ 
ᓇᓗᓇᐃᕆᐊᖃᖅᐸᓪᓚᐃᔭᒃᑲ ᒪᓕᒐᓕᐅᖅᑎᒧᑦ. ᑕᒪᓐᓇ ᐱᔭᐅᓕᑕᐃᓐᓇᖏᑦᑐᖅ. ᒪᓕᒐᓕᐅᖅᑎᐅᔪᑦ 
ᖃᐅᔨᒪᒻᒪᑕ ᐅᖃᓚᐅᕐᓯᒪᔪᖓ ᐊᕐᕋᓂ ᑮᓇᐅᔭᐃᑦ ᐅᖃᐅᓯᕆᓪᓗᒋᑦ. ᐊᐅᓚᓂᖃᕐᓯᒪᓕᕋᑦᑕ ᐊᕐᕋᒍᓐᓂᒃ 
ᒪᕐᕈᓂᒃ ᒐᕙᒪᐅᓪᓗᑕ ᐊᒻᒪᓗ ᑕᑯᑎᑦᑎᒋᐊᖃᕋᓗᐊᕋᑦᑕ ᐅᒃᐱᓐᓇᖅᑐᒥᒃ, ᓇᓗᓇᐃᕐᓯᒪᔪᓂᒃ ᑕᒪᒃᑯᐊ 
ᑮᓇᐅᔭᐃᑦ ᐊᑐᕐᓯᒪᔭᕗᑦ ᓇᒥᓕᕐᒪᖓᑕ ᐊᒻᒪᓗ ᖃᓄᐃᓕᐅᕐᓯᒪᓕᕐᒪᖔᑦᑕ ᐊᒻᒪᓗ ᖃᓄᑎᒋᑦ ᑮᓇᐅᔭᑎᒍᑦ 
ᐊᒃᓱᕈᕐᓇᖅᑐᖅᑕᖃᕐᒪᖔᖅ. ᓇᒻᒪᒃᑎᐊᖅᐳᖅ ᐱᒋᐊᓕᖅᑎᓪᓗᒋᑦ ᐱᖓᔪᖓᓐᓂ ᐊᕐᕋᒍᒥ ᑕᒪᒃᑯᐊᓗ 
ᑐᑭᓯᒋᐊᕈᑎᒃᓴᐅᔪᑦ ᐊᖅᑭᒃᓱᕋᓱᐊᖅᑐᒋᑦ ᓈᒻᒪᓇᕐᓯᒪᒋᐊᕐᓗᒋᑦ ᐊᔪᕐᓇᖏᑉᐸᑦ. 
 
ᐱᔾᔪᑎᒋᓪᓗᒍ ᐊᐱᖅᑯᑎᒋᖅᑲᐅᔭᖓᓄᑦ ᒪᓕᒐᓕᐅᖅᑎᐅᑉ ᐱᓕᕆᖃᑎᖃᕐᓂᕐᒧᑦ ᒪᕐᕈᔪᓐᓂᒃ ᐅᑭᐅᖅᑕᑐᒥ 
ᐊᕕᒃᑐᕐᓯᒪᔪᓐᓂ, ᐅᖃᖃᑎᒋᖃᑦᑕᕋᒃᑭᑦ ᑕᒪᒃᑭ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᑦ ᖃᑯᑎᒃᑯᑦ. 
ᑲᑎᒪᓚᐅᓐᖏᓱᖓᖅᑎᓪᓗᒋᑦ ᑲᓇᑕᒥ ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᓂ ᐊᒻᒪᓗ ᑲᓇᑕᒥ ᐊᕕᒃᑐᕐᓯᒪᔪᓂ 
ᑲᑎᒪᓂᖓᓂ ᒪᓕᓪᓗᒋᑦ ᑭᓱᓂᖏᑦ, ᒪᓕᓪᓗᒋ ᖃᓄᐃᑦᑐᓂᖏᑦ ᐊᕕᒃᑐᕐᓯᒪᕕᒋᔭᑦᑎᓐᓂᒃ, ᔪᑲᓐᒥ 
ᐆᒃᑐᑎᒋᓗᒍ ᑕᐃᒃᑯᐊ ᑮᓇᐅᓄᑦ ᐋᖅᑭᒃᓯᒪᓂᖏᓐᓄᑦ ᐊᖏᖃᑎᒋᒍᑕᐅᔪᑦ ᓇᒻᒪᓂᕐᓴᐅᒻᒪᑦ ᖃᓄᐃᓐᓂᖏᓐᓄᑦ 
ᐱᓗᐊᖅᑐᒥᒃ ᑕᐃᒃᑯᐊ ᐊᖅᑯᑎᖃᖅᐸᒋᖅᑎᓪᓗᒋᑦ. 
 
ᓄᓇᑦᓯᐊᕐᒥ ᖃᐅᔨᒪᒐᑦᓯ ᐊᔾᔨᒋᓐᖏᑕᖓᓂᒃ ᑮᓇᐅᔭᑎᒍᑦ ᐱᕙᓪᓕᐊᓂᖃᕐᒪᑕ. ᓄᓇᑦᓯᐊᖅ ᓯᕗᓕᖅᐸᐅᒻᒪᑦ 
ᑮᓇᐅᔭᓕᐅᕐᓂᕐᒧᑦ ᒫᓐᓇᐅᔪᖅ ᐅᖃᐅᓯᐅᓚᐅᖅᑐᓂ ᑭᖑᓪᓕᐹᒥᒃ ᑲᑎᒪᑎᓪᓗᑕ, ᐅᔭᒃᑯᑦ ᑎᓯᓂᖅᐸᒃᑯᑦ 
ᕿᓂᕐᓂᖏᑎᒍᑦ, ᐱᕙᓪᓕᐊᔭᐅᓂᖏᓐᓄᑦ ᐅᔭᕋᓐᓄᑦ ᑎᓯᓂᕐᐸᓄᑦ ᐅᔭᕋᓐᓂᐊᕐᕕᖃᕐᓂᕐᒧᑦ, ᐅᖅᓱᐊᓗᒻᒧ 
ᒐᓴᓕᒧᑦ ᑕᐃᕙᓂ. ᒫᓂᓕ ᐅᕙᒍᑦ ᐊᔾᔨᒋᓐᖏᒻᒪᒍ. ᐃᓚᖏᑦ ᐊᔾᔨᐸᓗᒐᓗᐊᖏᑦ ᑕᒪᒃᑯᓇᓂ ᐱᖓᓱᔪᓂ 
ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᓂ ᐊᒻᒪᓗ ᑕᒪᒃᑯᐊ ᐱᓕᕆᐊᕆᕙᒃᑕᕗᑦ. ᐊᖓᔪᖅᑲᐅᑎᒋᔭᕗᑦ ᑲᑎᒪᖃᑦᑕᕐᒥᒻᒪᑕ 
ᐋᖅᑭᒃᓯᓇᓱᐊᖅᑐᑎᒃ ᑕᒪᒃᑯᓂᖓ ᐊᒻᒪᓗ ᐊᓯᖏᓐᓂᒃ ᐅᖃᐅᓯᒃᓴᐅᔪᓂᒃ ᒥᓂᔅᑕᐅᔪᐃᑦ ᑲᑎᒪᓚᐅᖅᑎᓐᓇᒋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ. ᐅᖃᐅᓯᒃᑯᑦ ᐊᐱᖅᑯᑎ. ᒪᒃᓖᓐ. 

ᐊᐱᖅᑯᑦ 083-1(6): ᐊᒃᖤᐃᑦ ᐅᓗᕆᐊᓇᕈᑎᔪᑦ ᖃᓄᐃᓕᖓᓕᕐᓂᖏᑦ 
 
ᒪᒃᓖᓐ: ᖁᔭᓐᓇᒥᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐅᓪᓗᒥ ᒥᓂᔅᑕᒧᑦ ᐅᕙᖓ ᐱᐅᒋᓛᖓᓐᓄᑦ, 
ᐃᑯᐱᒡᕕᓕᕆᔨᒃᑯᓐᓄᑦ. ᐅᖃᖅᑎ, ᒪᓕᒐᓕᐅᖅᑎᐅᔪᑦ ᖃᐅᔨᒪᒻᒪᑕ ᐅᑭᐅᓂ ᐱᖓᓱᓂ ᐊᒃᓱᐊᓗᒃ 
ᓂᓪᓕᐊᖃᑦᑕᕐᓯᒪᒐᒪ ᐱᔾᔪᑎᒋᓪᓗᒋᑦ ᐊᒃᖤᐃᑦ ᓇᓄᐃᑦ ᐅᕙᖓ ᓄᓇᖓᓂ ᐊᒻᒪᓗ ᑲᑉᐱᐊᓇᖃᑦᑕᕐᓂᖏᓐᓂᒃ. 
 
ᒪᓐᓇᐅᔪᕐᓕ ᑐᓴᖅᓯᒪᒐᒪ ᐆᕕᑎᒥᑦ ᐊᑲᐅᓐᖏᓕᐅᕈᑎᑕᖃᖅᓯᒪᒻᒪᑦ ᑕᑉᐹᓂ ᐊᒻᒪ ᑐᓴᖅᓯᒪᓪᓗᑕ 
ᐊᑲᐅᓐᖏᓕᐅᕈᑎᖃᕐᒪᑕ ᖁᕐᓗᖅᑐᕐᒥ ᐊᒻᒪ ᐃᖃᓗᑦᑑᑦᑎᐊᕐᒥ. 
 
ᐊᔭᐅᓚᐅᖅᐸᕋ ᒥᓂᔅᑕ ᑕᐃᔅᓱᒪᓂ ᖃᐅᔨᓴᕈᓐᓇᕐᒪᖔᖅ ᐊᖏᓂᖅᓴᐅᒻᒪᖔᖅ ᐊᑲᐅᓐᖏᓕᐅᕈᑎᐅᔪᖅ 
ᐊᒃᓇᐃᑦ ᐊᒥᓱᕈᖅᐸᓪᓕᐊᓂᖏᓐᓄᑦ.  ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒫᓐᓇᒨᖓᔪᓂᒃ ᖃᓄᐃᓕᖓᓕᕐᒪᖔᖅ 
ᑕᒪᓐᓇ ᑐᔅᓯᕋᐅᑎᒋᖃᑦᑕᖅᓯᒪᔭᕋ ᐊᒥᓱᐊᖅᑎᑲᓪᓚᒃ ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐄ, ᐱᔾᔪᑎᒋᓪᓗᒋᑦ ᐊᒃᖤᐃᑦ ᐊᒻᒪ 
ᖃᐅᔨᓴᖅᑕᐅᖁᔭᐅᓚᖅᑐᑦ, ᐊᖏᕈᑎᒋᓯᒪᕙᕗᑦ ᖃᐅᔨᓴᕐᓂᐅᔪᓄᑦ ᑮᓇᐅᔭᐃᑦ ᑲᔪᓯᖁᓪᓗᒋᑦ ᑕᐃᒃᑯᓄᖓ 
ᐊᑦᑐᖅᑕᐅᓯᒪᔪᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒪᒃᓚᐃᓐ.  ᐃᓚᒋᐊᕈᑏᑦ. 
 
ᒪᒃᓚᐃᓐ:  ᖁᔭᓐᓇᒦᒃ, ᐅᖃᖅᑏ.  ᐊᕐᕌᓂ, ᕼᐋᒻᒪᓚᒃᑯᑦ ᑲᑎᒪᔨᖏᑦ ᖃᒪᓂᖅᑐᐊᕐᒥ 
ᑐᐊᕕᕐᓇᖅᑐᓕᕆᑲᐃᓐᓇᓚᐅᕐᒪᑕ, ᑕᒪᓐᓇ ᖃᐅᔨᒪᔭᐃᓐᓇᕆᕙᕗᑦ, ᐱᓪᓗᒍ ᑕᒫᓂᑐᐃᓐᓇᐅᖅᑲᓚᐅᕐᒪᑕ 
ᐊᒃᖤᐃᑦ ᓄᓇᓕᖓᓐᓂᑦ ᓱᕋᖅᑎᕆᔪᒻᒪᕆᓚᐅᕐᒪᑕᓗ. 
 
ᑕᐃᒪᐃᒻᒪᑦ ᑐᖁᕋᐃᒋᐊᖃᓚᐅᖅᐳᑦ ᐊᑲᐅᓐᖏᓕᐅᕈᑎᓕᐅᖅᑐᓂᒃ ᐊᒃᖤᓂᒃ ᑐᐊᕕᖅᑐᑎᓪᓗ 
ᑐᖁᕋᖅᑕᐅᓚᐅᖅᐳᑦ.  ᑐᓴᕈᒥᓇᖅᐳᖅ ᒥᓂᔅᑕ ᑭᐅᑦᑕᓯᓐᓇᓕᕐᒪᑦ ᓄᓇᓕᐅᑉ ᑐᔅᓯᕋᐅᑎᖓᓄᑦ ᐊᒻᒪ 
ᖁᕕᐊᒋᕙᕋ ᑐᓴᕐᒪᑦ ᓄᓇᓕᒻᒥᑦ. 
 
ᑕᒪᑐᒧᖓ ᖃᐅᔨᓴᕐᓂᕐᒧᑦ ᐊᖏᕈᑎᖃᑦᑎᐊᓚᐅᕐᒪᑦ ᑮᓇᐅᔭᖅᑖᕈᓯᐊᕐᓂᕐᒧᑦ, ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᖅᑕᐅᓂᐊᖅᐹᑦ ᑕᒪᑐᒧᖓ ᖃᐅᔨᓴᕐᓂᕐᒧᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐄ, ᐊᑐᖅᑕᐅᓂᐊᖅᐳᖅ. 
 
ᐅᖃᖅᑎ:  ᖁᔭᓐᓇᒦᒃ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐅᖃᖅᑏ.  ᒥᓂᔅᑕ ᐊᐱᕆᔭᕐᓂᖅᐳᖅ.  ᑭᐅᑦᑕᐅᑎᒋᔭᖅᑐᓂ; ᑭᐅᕙᑦᑐᓂ ᐅᕙᖓ 
ᑐᓴᕈᒪᔭᖏᓐᓂᑦ.  ᐊᓯᖏᑎᑑᓐᖏᓚᖅ ᒥᓂᔅᑕᑎᑐᑦ ᑕᕝᕙᓂ ᒪᓕᒐᓕᐅᕐᕕᒻᒥ. 
 
>>ᐃᓪᓚᖅᑐᑦ 

ᒥᓂᔅᑕ ᐅᖃᐅᔾᔨᔪᓐᓇᖅᐸ, ᐊᐱᖅᑯᑎᔅᓴᕐᒥᑦ ᐱᕕᖃᓗᐊᖁᓇᖓ, ᐅᖃᐅᑎᔪᓐᓇᖅᐹᖔ ᖃᖓ ᑕᒪᓐᓇ 
ᖃᐅᔨᓴᕐᓂᖅ ᐱᔭᕇᓛᕐᒪᖔᖅ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐅᑎᕐᕕᒋᔪᓐᓇᖅᐸᕋ ᒪᓕᒐᓕᐅᖅᑎᐅᖃᑎᖓ 
ᖃᓄᑎᒋ ᑕᒪᓐᓇ ᐱᓕᕆᐊᖑᒐᓱᐊᕐᓂᐊᕐᒪᖔᖅ ᖃᐅᔨᓴᕐᓂᖅ, ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᖃᐅᔨᓴᕐᓂᖅ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐊᕐᕚᕐᓗᒃ. 
 
ᐊᐱᖅᑯᑦ 084-1(6): ᐃᓪᓗᓕᒑᕐᔪᒻᒥ ᐃᖃᓗᓕᕆᕕᐅᑉ ᒪᑐᐃᖅᑕᐅᑲᓐᓂᕐᓂᖓᑕ ᐅᓪᓗᖓ 
 
ᐊᕐᕚᕐᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐊᑯᓂᒻᒪᕆᒃ ᐅᑕᖅᑭᓯᒪᓕᕋᒪ.  ᐱᔾᔪᑎᒋᓪᓗᒍ 
ᐱᐅᒋᓂᖅᐹᕆᔭᒃᑲᓂᑦ ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ, ᐊᐱᕆᓯᒪᒐᒃᑯ ᐃᖃᓗᓐᓂᐊᕐᓂᐅᑉ ᒥᔅᓵᓄᑦ ᐃᓪᓗᓕᒑᕐᔪᒻᒥ. 
 
ᐃᖃᓗᓕᕆᕕᒃ ᑲᖏᖅᖠᓂᕐᒥ ᐃᖃᓗᓗᐊᕈᓐᓇᖏᒻᒪᑕ ᐊᒻᒪ ᑕᑕᓴᕋᐃᑦᑐᑎᒃ.  ᒥᓂᔅᑕ ᓯᕗᓕᐅᖅᑏᓪᓗ 
ᐊᓯᖏᑦ, ᐊᓯᖏᓐᓄᑦ ᐳᓚᕋᖃᑦᑕᓚᐅᕐᒪᑕ ᐊᓯᖏᓐᓄᑦ ᓄᓇᓕᓐᓄᑦ, ᐅᖃᐅᓯᖃᖅᑐᑎᒃ ᓂᐅᖅᑯᑎᖃᕐᓂᕐᒥᒃ 
ᐊᒻᒪ ᒥᓂᔅᑕ ᐅᖃᖅᓯᒪᒋᕗᖅ ᑭᕙᓪᓕᕐᒥ ᓂᕿᓕᕆᕕᒃ ᐊᒻᒪ ᐃᖃᓗᓕᕆᕕᒃ ᐊᖏᖃᑎᖃᓚᐅᕐᒪᑦ ᐊᓯᖏᓐᓂᑦ 
ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᓂᒃ ᓂᐅᖅᑯᑎᖃᖃᑦᑕᕈᓐᓇᖁᓪᓗᒋᑦ ᐅᑭᐅᖅᑕᖅᑐᒥᐅᑦ ᓂᕿᖏᓐᓂᑦ. 
 
ᒥᓂᔅᑕ ᐅᖃᐅᔾᔨᔪᓐᓇᖅᐹ ᐃᖃᓗᓐᓂᐊᕐᓂᕐᒧᑦ ᑰᑕᐃᑦ ᐃᓪᓗᓕᒑᕐᔪᒻᒥ ᐊᖑᒻᒪᑎᓐᖏᒻᒪᖔᑕ ᑰᑕᖏᓐᓄᑦ 
ᓄᓇᓕᖓᓐᓂᑦ, ᒪᑐᐃᖓᓂᐊᖅᐹ ᐃᖃᓗᓕᕆᕕᒃ ᑕᒫᓂ ᐊᐅᔭᒥ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐊᐱᖅᑯᑏᑦ ᑐᑭᓯᓇᖅᐳᖅ.  ᓯᕗᓕᐅᖅᑎᕗᑦ ᑕᕆᐅᑉ 
ᐊᑭᐊᓅᓚᐅᖅᐳᖅ ᑕᒪᑐᒪ ᒥᔅᓵᓄᑦ ᐊᖏᕈᒻᒥᓪᓗ ᐊᑎᓕᐅᕆᓚᐅᖅᐳᑦ ᐱᔾᔪᑎᒋᓪᓗᒍ ᐃᖃᓗᓕᕆᓂᖅ ᕗᓕᓐᒥ.  
ᑕᒪᓐᓇ ᑐᑭᓯᒋᐊᒃᑲᓂᕐᓂᐊᖅᐸᕗᑦ ᓂᐅᖅᑯᑎᖃᕋᓱᐊᕐᓂᖅ. 
 
ᐃᖃᓗᓕᕆᕕᑦᑕᖃᕐᓂᐊᖅᐸᑦ ᑲᖏᖅᖠᓂᐅᑉ ᓯᓚᑖᓂ ᐃᒻᒪᖃ ᓂᐅᖅᑯᑎᖃᕐᓂᖅᓴᐅᒐᔭᖅᐳᑦ ᐊᒻᒪ 
ᓂᐅᕕᖃᑦᑕᕐᓗᑎᒃ ᐃᖃᓗᓐᓂᒃ. ᖃᐅᔨᒪᔪᒍ ᑕᒪᒃᓱᒥᖓ ᐊᒻᒪᓗ ᑕᑯᔪᒪᓪᓗᑕ ᐊᑲᐅᓯᓂᕐᓴᒥᒃ ᐃᖃᓗᓕᕆᓂᕐᒥᒃ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑦ. ᐃᓚᒋᐊᕈᑦ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᖓ ᖃᐅᔨᓛᖅᐱᑕ. ᐅᐱᓐᓇᕋᓂ ᐃᖃᓪᓕᐊᕐᓇᐅᔪᖅ 
ᐱᒋᐊᓛᓕᕐᒥᒻᒪᑦ ᐊᒡᒌᓯᒥᒃ. ᑐᓴᖅᑎᑦᓱᒪᖅᐱᑎᒍᑦ ᑕᒪᓐᓇ ᓂᐅᕐᕈᑎᒃᓴᓂᒃ ᐃᖃᓗᒐᓱᐊᕐᓇᖅ 
ᐱᒋᐊᓚᐅᖅᑎᓐᓴᒍ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒃᓱᓪᓗᑭᐊᖅ ᑭᐅᑐᐃᓐᓇᕈᒪᓐᖏᑦᑐᒍᑦ 
ᐅᖃᕐᓗᑕ ᖃᐅᔨᓴᖅᑕᐅᔪᖃᕐᓂᐊᕐᓂᖓ. ᑭᓯᐊᓂᓕ ᓄᑕᖑᓪᓗᑕ ᒐᕙᒪᐅᓪᓗᑕ, ᖃᐅᔨᓴᕆᐊᖃᓚᖅᑐᒃᓴᐅᕗᒍ 
ᐃᖃᓗᒐᓱᐊᕐᓇᕈᓚᐅᖅᑎᓐᓇᒍ ᐊᖑᓇᓱᓐᓇᕈᓚᐅᖅᑎᓐᓇᒍ. 
 
ᑕᒪᓐᓇ ᕿᒥᕐᕈᓂᐅᒻᒪᑕ. ᐊᒻᒪᓗ ᑭᐅᖃᑦᑕᕐᓂᐊᖅᑐᒍᑦ ᐃᓕᒃᓯ ᐊᐱᖅᑯᓯᕐᓄᑦ ᓯᕗᓂᑦᑎᓐᓂ. ᓴᖅᑭᓂᐊᖅᑐᖅ 
ᓄᑖᖑᔪᓂᒃ ᑭᓇᐅᔭᓕᐅᕈᑕᐅᔪᓂᒃ ᓄᓇᕗᒧᑦ. ᐃᒃᐱᒍᓱᓗᐊᑐᐃᓐᓇᔾᔭᖏᑦᑐᒍ ᐃᓪᓗᓕᒐᕐᔪᒻᒥᒃ, ᑭᓯᐊᓂᑦᑕᐅᖅ 
ᐊᓯᖏᓐᓂᒃ ᓄᓇᓕᐅᔪᓂᒃ ᑲᒪᓂᐊᕐᒥᔪᒍ ᓲᕐᓗ ᐃᓪᓗᓕᒃ, ᑭᓐᖓᐃᑦ, ᐅᕝᕙᓘᓐᓃᑦ ᐊᓯᖏᓐᓂᒃ ᓄᓇᕗᒻᒥ 
ᓄᓇᓕᐅᔪᓂᒃ. ᖃᓄᖅ ᐱᔪᓐᓇᕐᓂᓕᒫᑦᑎᒍᑦ ᐱᓇᓱᐊᕐᓂᐊᖅᑐᒍᑦ ᖁᕐᕙᖅᑎᓐᓇᓱᐊᕐᓗᒍ ᑕᒪᓐᓇ ᐃᖃᓗᓐᓄᑦ 
ᓂᐅᕐᕈᑎᖃᖃᑦᑕᕐᓂᖅ ᐊᒻᒪ ᐊᓯᖏᑎᒍᑦ. 
 
ᒐᕙᒪᒃᑯᑦ ᐃᑲᔪᖅᑐᐃᑦᑎᐊᖅᑐᑦ ᓄᓇᓕᓕᒫᓂᒃ ᐊᒻᒪᓗ ᑭᐅᔭᐅᓯᒪᑦᑎᐅᓛᖅᐸᓪᓚᐃᔪᒍ ᐊᒡᒋᓯᕈᓚᐅᖅᑎᓐᓴᒍ. 
ᑕᖅᑭᓂ ᐊᒡᒋᖅᑐᓂ ᑐᓴᐅᒪᑎᑦᑎᖃᑦᑕᕐᓂᐊᖅᑐᒍᑦ ᐃᓕᒃᓯᓐᓂᒃ ᑕᒪᒃᑯᓄᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᓂᓐᖏᑦᑐᒍ ᓄᑖᒥᒃ ᑯᑕᒃᓴᐅᔪᓂᒃ ᐃᓪᓗᓕᒐᕐᔪᒻᒧᑦ, 
ᐊᒥᓱᐊᖅᑎᖅᑐᑕ ᑐᒃᓯᕋᖃᑦᑕᕐᓯᒪᒐᓗᐊᕋᑦᑕ ᐅᐱᓐᓇᕋᓂ ᑰᑕᒥ ᐊᖅᑭᒃᓯᓯᒪᒋᖅᑐᒍ ᐃᓪᓗᓕᒐᕐᔪᒻᒧᑦ. ᑕᐃᒪᓕ 
ᖃᖓ ᑕᐃᒃᑯᐊ ᑯᑕᖏᑦ ᓇᒻᒪᒃᓯᔪᓐᓇᓚᖅᐱᑎᒍᑦ ᓂᐅᕆᑎᖃᕈᓐᓇᖃᑦᑕᓛᕋᑦᑕ ᐃᖃᓗᓐᓂ ᑲᖏᖅᖠᓂᕐᒥ 
ᓂᕿᓕᕆᕕᖓᓄᑦ ᐊᒻᒪ ᐊᓯᖏᓐᓄ ᓯᓚᕐᔪᐊᒥ ᓄᓇᓕᐅᔪᓄᑦ. 
 
ᑲᖏᖅᖠᓂᕐᒥ ᓂᕿᓕᕆᕕᐅᔪᖅ ᐃᖃᓗᓕᕆᕕᐅᔪᖅ, ᑕᐃᒃᑯᐊᖃᐃ ᓂᐅᕕᕈᓐᓇᕋᔭᖅᐳᑦ ᑰᑕᐅᔪᓂᒃ 
ᐊᖅᑭᒃᑕᐅᓯᒪᔪᓂᒃ ᐊᑐᐃᓐᓇᐅᑎᑕᐅᓚᐅᖅᑐᓂᒃ ᐃᓪᓗᓕᒐᕐᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᖏᖅᖠᓂᕐᒥᐅᑦ ᓂᐅᕕᕈᓐᓇᕐᓂᖅᐸᑕ 
ᐊᑕᖏᕐᓗᒋᑦ, ᑕᐃᒪᐃᑦᑐᓐᓇᕋᔭᖅᑐᑦ. ᑕᐃᒪᐃᒍᓐᓇᕋᔭᖅᑐᒍ ᑭᓯᐊᓂ ᑕᐃᒃᑯᐊ ᑰᑕᖏᑦ 
ᐊᑕᖏᕈᓐᓇᕐᓂᕈᑦᑎᒍᑦ ᓄᓇᓕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒥᓂᔅᑕᐅᖃᑦᑕᓚᐅᖅᑐᖅ 
ᐃᑯᕆᒡᕕᓕᕆᔨᒃᑯᓐᓄᑦ ᑐᓂᓯᔪᓐᓇᓚᐅᕐᒪᑦ ᑕᐃᒃᓱᒥᖓ ᑰᑕᐅᔪᒥᑦ ᐃᓪᓗᓕᒑᕐᔪᒻᒧᑦ, ᐊᒻᒪᓗ 
ᖁᐊᒃᑯᕕᖃᑦᑎᐊᑎᓪᓗᒋᑦ. 
 
ᖃᐅᔨᒪᔪᒍ ᖁᐊᒃᑯᕕᐅᔪᓂᒃ ᑲᖏᖅᖠᓂᕐᒥᒃ ᒥᑭᓗᐊᕐᒪᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ, ᐃᓪᓗᓕᒐᕐᔪᒻᒥᐅᑦ 
ᓄᖑᑦᑎᒍᓐᓇᖏᑦᑐᑦ ᑰᑕᒥᓂᒃ. ᑕᒪᓐᓇ ᒪᓕᒃᓴᖃᑦᑕᐅᑎᖃᑦᑕᕐᓂᐊᕐᒪᑕ, ᐃᒻᒪᖃ ᐱᕕᖃᖏᒃᑯᑎᑦ ᐅᕙᓂ 
ᑲᖏᖠᓂᖅᒥ ᐃᒡᓗᓕᒑᖅᔪᒥ ᐱᔭᕇᔮᖏᒻᒪᑕ ᐱᔭᐅᔪᓐᓇᖅᑐ ᑭᓪᓕᖓᓄ. ᐱᓇᓱᐊᓐᓂᐊᖀᑦ 
ᐊᑑᑎᒍᑎᐅᓂᐊᕐᑐᓂ ᐅᕙᓂ ᑲᖏᖠᓂᖅᒥ ᐃᒪᐃᒧ ᐃᒡᓗᓕᒑᖅᔪ ᐊᑐᕈᓐᓇᓂᖃᕐᒪᑕ ᐱᔭᐅᔪᓐᓇᖅᑐ 
ᑭᓪᓕᖓᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒋᐊᕈᓐᓇᕐᑕᕗ ᑕᒪᓐᓇ. ᖃᐅᔨᓴᖅᓂᐊᓱᑕᓗ 
ᑕᒪᐃᓂ ᐱᕙᓪᓕᐊᓂᖏᓄ ᐊᒻᒪ ᖃᐅᔨᓴᖅᓗᑕ ᖃᓄᐃᒋᐊᖃᓂᑎᓂ ᐅᑯᓇᓂ ᐃᖃᓗᓐᓂᐊᖅᓂᐅᔪᓂ  

ᓄᓇᕗᒥᒪᒥ. ᑐᑦᑐᓯᐅᓐᓂᐅᕙᑦᑐ ᑲᔪᓯᓂᖃᕐᓯᐊᕐᑐ ᐊᒻᒪ ᑕᑯᒍᒪᒐᔭᖅᓱᑕ ᑕᐃᒪᐃᓂᐊᕐᓗᑎ ᐃᖃᓗᖕᓂᐊᓂᕐᓄ. 
ᖁᔭᓐᓇᒦᒃ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᒃᑲᕐᕆᐊᓗ. 
 
ᐊᐱᖅᑯᑦ 085-1(6): ᐃᖃᓗᖕᓂᑦ ᐊᑕᐅᓯᐅᓕᖓᔪᖅ ᑐᐊᕕᖕᓇᖅᑐᓕᕆᓂᖅ-ᐅᖄᓚᐅᑎᒃᑯᑦ ᓴᖑᓂᖏᑦ 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ 
ᐃᖃᖅᑐᐃᓂᓕᕆᔨᑯᑦ. ᐃᓱᒪᓪᓗᖓ ᑕᒪᖅᒥ ᓄᓇᕗᒥ ᓄᓇᓕᐅᔪ ᐅᖄᓚᒋᐊᓕ ᐃᖃᓗᖕᓄ ᐃᒻᒪᖃ 
ᑐᐊᕕᖅᓇᖅᑐᖃᓯᓂᖃᑕ. 
 
ᐃᒻᒪᖃ ᓇᕿᑦᑕᐃᒋᐊᖃᕈᑎ ᑐᐊᕕᖅᓇᖅᑐᓕᕆᔨᑯ ᓇᒻᒪᖓᓂ ᐊᖁᑎᖃᕆᐊᖃᕐᓱᓂ ᐃᖃᓗᑦᑎᒍ ᓯᕗᓪᓕᖅᒥ 
ᐊᒻᒪ ᐅᑎᖅᑎᑕᐅᑕᖁ ᓄᓇᓕᐅᔪᓄ. ᑕᒪᓐᓇ ᐱᕈᖅᐸᓪᓕᐊᔪ ᐃᓱᒫᓘᑎ ᓄᓇᓕᐅᔪᓄ. ᖃᓄᐃᒍᓐᓇᕿᑕᓕ 
ᖃᓄᐃᒋᐊᖃᕈᑦᑕ ᑕᒪᑐᒧᖓ ᐊᑲᐅᖏᓕᐅᕈᒧ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖃᖅᑐᐃᓂᓕᕆᔨᑯᓄ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑑᑎᓯᒪᔪᒍ ᑕᒪᑐᒥᖓ ᐊᑑᑎᒍᑎᒥ 
ᐊᑯᓂᕈᓘᓕᕐᑐ. ᑕᒪᓂᑑᖏ ᓄᓇᕗᒥ. ᑕᒪᖅᒥ ᐅᖃᓚᒍᑕᐅᕙᑦᑐᐃ ᑭᐅᔭᐃᕙᑦᓱᑎ ᐊᒻᒪ ᐃᒻᒪᖃ 
ᑐᐊᕕᖅᓇᑐᐊᕐᐸ, ᐃᒪᐃᒐᔪᑉᐸᑦᑐᐃ ᐅᑎᕋᔪᑉᐸᓱᑎ ᐸᓖᓯᒃᑯᓐᓄ ᕿᓚᒥᕈᓗ. 
 
ᑎᓕᒋᐊᑲᓐᓂᕈᒪᕙᒃᑲ ᐃᓄᐃᑦ ᑕᖄᓂᑐ ᖃᐅᔨᒃᑲᐃᖁᓗᒋ ᐅᕙᖕᓂ ᐃᒻᒪᖃ ᑕᐃᒪᐃᖏᒃᑲᓗᐊᕐᒪᖔᑕ ᐅᕝᕙᓗ 
ᐃᒪᖃ ᐊᑲᐅᖏᓕᐅᕈᑎᑕᖃᖃ ᐅᑯᓇᓂ ᑐᐊᕕᖕᓇᖅᑐᓕᕆᓂᖅᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑎᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓄᖏ ᓄᓇᕗ ᑭᒡᒐᑐᖅᑕᕗᑦ ᐅᓪᓗᒥᐅᓕᑐ 
ᐃᒪᐃᓕᕙᓪᓕᐊᓯᒻᒪᑕ ᑕᐃᓱᒪᓂᓂ ᓴᕿᕙᓪᓕᐊᓚᐅᖅᓯᒪᒻᒪᓂ ᓄᓇᕗ ᐱᑕᖃᓚᐅᖅᓯᒪᖏᑐ ᖃᓄᐃᒍᑎᓴᓂ 
ᐅᑯᓄᖓ ᐊᑲᐅᖏᓕᐅᕈᑎᓄ ᐊᑑᑎᕙᓕᕐᑕᑎᓄ. 
 
ᐃᒪᐃᑦᑑᔮᖅᒪ ᑕᐃᒪᖓᓂ ᓴᕿᓚᐅᖅᓯᒪᒻᒪᓂ ᓄᓇᕗ ᐱᑕᖃᓕᑉᐸᓕᐊᔪᔭᒪ ᐊᑲᐅᖏᓕᐅᕈᑎᓄ ᐊᒻᒪ 
ᖃᕿᐊᓐᓇᖅᑐᓂ ᒫᓐᓇᐅᓕᖅᑐ ᑕᐃᒪᖓᓂᑦ. ᓱᒻᒪᓕ ᑕᒪᐃᒪᐃᓕᖓᕙ ᑕᒪᓐᓇ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ) ᖁᔭᓐᓇᒦᒃ, ᐅᖃᖅᑎ. ᐅᖃᕈᓐᓇᕐᑐᖓᓕ ᑕᐃᑯᐊ ᐊᐅᓚᑦᓯᔨᖏ 
ᐅᖃᐅᓯᖃᑐᑎ ᑕᒪᒃᑮᓂ ᐅᖃᐅᓯᖅᑖᓐᓂ ᐊᒻᒪᑦᑕᐅᖅ ᐃᓚᖏ ᒪᓕᒐᓕᐅᖅᑏᑦ ᐅᖃᓕᒪᒍᓐᓇᖏᒻᒪᑕ 
ᐃᓄᑦᑎᑐ, ᑭᓯᒥ ᐃᑲᔪᖅᑕᐅᑦᓱᑎ ᐱᒐᐃᒻᒪᑕ ᐅᖄᓚᕕᐅᑦᓱᑎ ᐃᖃᓗᑦᑎᒍᑦ. 
 
ᐱᕙᓪᓕᐊᓂᖓ ᐱᕙᓪᐊᔪᒐᓗᐊᕐ, ᑭᓯᒥ ᐃᒻᒪᖃ ᐃᓱᒪᔪᑦᓴᐅᒐᕕ ᓇᓪᓕᐊᓂ ᐊᑲᐅᖏᓕᐅᕈᒻᒥ ᐅᑯᓇᓂ 
ᖃᓄᐃᓐᓂᖏᓄᑦ, ᑐᑭᓯᑎᑕᐅᒍᒪᑦᑕᕋᓗᐊᕐᑐᖓ ᐃᓕᖕᓄ ᕿᒥᖅᕈᒍᓐᓇᓂᐊᕋᑎᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦ, ᐃᒃᑲᕐᕆᐊᓗ. 

ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓚᖏ ᓄᓇᓕᐅᔪᐃ ᐅᖃᐅᓯᖅᑕᓕᓐᓂ ᐊᑕᐅᓯᐅᖏᑦᑐᒥ 
ᐸᓖᓯᒃᑯ ᐃᓚᖏᓂ ᐊᒻᒪ ᐱᑕᖃᓱᑎ ᐃᓚᖏᓂ ᐃᓄᐃᑦ ᐸᓖᓯᑦᓴᐅᓂᖅᒧ ᐃᓕᓐᓂᐊᖅᑐᓂ. ᐱᔪᓐᓇᑐᑦᓴᐅᕙ 
ᐃᒪᐃᑎᓗᒋ ᐊᓯᐊᓅᖔᖅᓗᒋ ᑕᐃᑯᐊ ᐅᖄᓚᒍᑕᐅᔪᐃᑦ ᖃᓂᓐᓂᖅᓴᓄ ᓄᓇᓕᐅᔪᓄ ᒪᐅᖓᐅᖏ 
ᐃᖃᓗᖕᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  24-ᓂᒃ ᐃᑲᕐᕋᓂᒃ ᑭᐅᔨᑕᖃᖅᐳᖅ.  
ᑕᐃᒫᔅᓴᐃᓐᓇᖅ ᐋᖅᑭᔅᓯᒪᒋᕗᑦ ᓴᔅᑳᑦᓱᐋᓐᒥ.  24-ᓂᒃ ᐃᑲᕐᕋᓂᒃ ᑭᐅᔨᖃᖅᑐᑎᒃ, ᑕᐃᒪᐃᑦᑐᔅᓴᐃᓐᓇᕐᒥᑦ 
ᐊᑐᖅᐳᒍᑦ ᑐᐊᕕᕐᓇᖅᑐᖃᖅᐸᑦ ᓇᓪᓕᐅᒃᑯᒫᖑᔪᓄᑦ ᓴᖑᔭᐅᑦᑕᐅᑎᒋᒐᔭᖅᐳᖅ ᓄᓇᓕᒻᒧᑦ. 
 
ᐅᖃᐅᔾᔨᒋᐊᕈᑎᔅᓴᖃᕈᕕᑦ ᐊᑐᕈᓐᓇᖅᑕᑎᓐᓂᒃ ᑲᑎᒪᖃᑎᒌᒍᓐᓇᖅᐳᒍᑦ ᑕᑯᒋᐊᕐᓗᑕ ᐅᖃᐅᔾᔨᒋᐊᕈᑎᓂᒃ 
ᐊᑲᐅᓐᖏᓕᐅᕈᑎᑕᖃᕐᓂᖅᐸᑦ ᑕᒪᑐᒧᖓ ᐊᑐᖅᑕᑎᓐᓄᑦ ᒫᓐᓇ  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᑭᖑᓪᓕᖅᐹᒥᑦ ᐃᓚᒋᐊᕈᑏᑦ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᑕᒪᓐᓇ ᑐᑭᖃᖅᐹ ᓄᓇᕗᒻᒥᐅᑦ ᓴᖅᑮᔪᓐᓇᕐᒪᑕ 
ᐃᓱᒫᓘᑎᒥᓐᓂᒃ ᐱᓕᕆᕝᕕᓐᓄᑦ? 
 
ᐊᔭᐅᕆᐊᕈᒪᕙᒃᑲ ᓄᓇᓕᒻᒥᐅᑦ ᐅᖃᐅᓯᖃᖁᓪᓗᒋᑦ ᐃᓱᒫᓘᑎᖏᓐᓂᑦ ᐅᕝᕙᓘᓐᓃᑦ 
ᐊᑲᐅᓐᖏᓕᐅᕈᑎᖏᓐᓂᑦ ᐱᓕᕆᕝᕕᓯᓐᓄᑦ.   ᐋᖅᑮᓯᒪᕕᓰ ᐊᑲᐅᓐᖏᓕᐅᕈᑎᓄᑦ ᐅᕝᕙᓘᓐᓃᑦ ᐃᓱᒫᓘᑎᓄᑦ 
ᐅᐸᑦᑕᐅᓂᐊᕐᓂᕈᔅᓯ ᐃᓄᓐᓄᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᑐᑐ. 
 
ᑐᑐ:  ᐊᓯᔾᔨᖅᑐᒥᓂᐅᕗᖓ.  ᐊᖏᕐᕋᖅᓯᒪᔪᖃᖅᑐᓂ ᖃᒥᓐᖔᖅᑐᐃᓐᓇᐅᓪᓗᑎᓪᓗ. 
 
ᐅᖃᖅᑎ:  ᒪᒥᐊᓇᖅ ᑐᑐ.  ᑐᓴᕋᑖᓐᖏᓐᓇᒪ ᐊᐱᖅᑯᒻᒥᑦ ᑭᓯᐊᓂ ᐄ, ᐊᐱᖅᑯᑎᑕᖃᕋᑖᖅᐸᑦ ᓯᕗᓕᐅᖅᑏ 
ᑭᐅᔪᓐᓇᖅᐳᑎᑦ ᐅᖃᐅᓯᕐᒧᑦ ᐊᐱᖅᑯᒧᓪᓘᓐᓃᑦ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐳᐃᒍᑲᓴᒃᑲᒪ ᖃᓄᖅ 
ᐊᐱᖅᑯᑎᐅᕋᑖᕐᒪᖔᖅ.  ᒪᑐᐃᖓᑦᑎᐊᖅᐳᒍᑦ ᐅᖃᐅᔾᔨᒋᐊᕈᑎᓄᑦ ᐃᓱᒪᒋᔭᐅᔪᓄᓪᓘᓐᓃᑦ.  
ᐊᑲᐅᓐᖏᓕᐅᕈᑎᑕᖃᖅᐸᑦ ᐃᖅᑲᓇᐃᔭᖅᑎᓄᑦ ᐃᔾᔪᑎᖃᖅᑐᓂᒃ ᒪᑐᐃᖓᑦᑎᐊᖅᐳᒍᑦ. 
 
ᐅᖃᐅᔾᔭᐅᒍᑦᑕ ᑭᓯᐊᓂ ᐊᑲᐅᓐᖏᓕᐅᕈᑎᓂᒃ ᐊᒻᒪ ᐃᓱᒫᓘᑎᓂᒃ ᐃᓄᓐᓄᑦ ᕿᓂᕈᓐᓇᕐᓂᐊᖅᐳᒍᑦ 
ᐋᖅᑮᒋᐊᕈᑎᔅᓴᓂᒃ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᑐᑐ. 
 
ᐊᐱᖅᑯᑦ 086-1(6): ᓇᓗᓇᐃᖅᑕᐅᓕ ᑮᓇᐅᔭᑦ ᐊᑐᖅᑐᒃᓴᓂᑦ - ᑮᓇᐅᔭᖅᑖᑦ ᓄᑖᓄᑦ ᐃᖅᑲᓇᐃᔮᓄᑦ 
ᐃᓕᓴᐃᔨᓄᑦ 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐱᖅᑯᑎᔅᓴᖃᕋᒪ ᒥᓂᔅᑕᖓᓐᓄᑦ ᑮᓇᐅᔭᓕᕆᔩᑦ. 

ᐊᐱᕆᔪᒪᕙᕋ ᐱᔾᔪᑎᒋᓪᓗᒍ ᐅᖃᐅᓯᕆᓚᐅᖅᑕᖓᓄᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ ᐅᖃᕐᕕᒋᓂᐊᕋᒃᑯᓗ, 
ᐊᑖᓂᑦ ᐃᓕᓐᓂᐊᖅᑐᓕᕆᓂᐅᑉ ᐅᖃᖅᓯᒪᒻᒪᑦ, "ᐱᔾᔪᑎᒋᓪᓗᒍ ᐃᓄᒋᐊᔅᓯᑲᓐᓂᕐᓂᖏᑦ ᐃᓕᓐᓂᐊᖅᑏᑦ 
ᐃᓕᓐᓂᐊᕐᕕᓐᓅᖃᑦᑕᖅᑐᑦ ᑐᑭᓂᔭᐅᒃᑲᓂᕐᓂᐊᕐᒪᑕ $2.8-ᒥᓕᐊᒃᑲᓂᕐᓂᒃ ᓄᑖᓄᑦ ᐃᓕᓴᐃᔨᓄᑦ 
ᐃᖅᑲᓇᐃᔭᖅᑎᑖᓄᑦ." 
 
ᐅᖃᖅᑏ, ᐃᑉᐸᔅᓴᖅ ᑐᓴᓚᐅᕋᑦᑕ ᑲᑎᒪᔨᕋᓛᑐᐃᓐᓇᕐᓂᒃ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᖅᑎᓪᓗᒍ 
$2.8-ᒥᓕᐊᓐ ᐃᓘᓐᓇᖏᑦ ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᓅᔾᔮᓐᖏᓐᓂᕋᖅᑐᓂᒋᑦ. 
 
ᐊᐱᕆᔪᒪᕙᕋ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑕᒪᓐᓇ ᓇᓗᓇᐃᕈᓐᓇᕐᒪᖔᒍ ᐅᖃᐅᓯᕆᓚᐅᖅᑕᖓ ᑮᓇᐅᔭᑎᒍᑦ 
ᐸᕐᓇᐅᑎᓕᕆᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᑮᓇᐅᔭᓕᕆᓂᕐᒧᑦ.  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᑕᑯᓐᓇᖅᑐᒍ ᓯᓚᕐᔪᐊᕐᒥ ᐃᓕᓴᐃᔨᓄᑦ 
ᐃᖅᑲᓇᐃᔮᔅᓴᐃᑦ, ᑐᑭᓯᕗᖓ ᐃᓕᓐᓂᐊᖅᑐᓕᕆᔾᔪᓯᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᖅᐸᑦᑕᖏᑦ 
ᓄᓇᖃᖅᑲᖅᓯᒪᔪᓕᕆᓂᕐᒨᖓᒻᒪᑕ ᐊᒻᒪ ᐊᓯᖏᓐᓄᑦ ᐃᑲᔪᖅᓱᖅᑐᓄᑦ ᐃᓕᓴᐃᔨᓂᒃ ᑕᐃᔭᐅᔪᓄᑦ. 
 
ᖃᐅᔨᒪᔪᒻᒪᕆᐅᓐᖏᒃᑲᓗᐊᖅᑐᖓ ᐃᓕᓐᓂᐊᖅᑐᓕᕆᔾᔪᓯᕐᓂᒃ, ᑕᐃᒪᐃᒻᒪᑦ ᒥᓂᔅᑕᖓᑦ 
ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑮᕙᒻᒪᑕ ᓇᓚᐅᑦᑖᖅᑕᐅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᓪᓗ ᓇᓗᓇᐃᖅᓯᕙᑉᐳᑦ 
ᑕᒪᒃᑯᓂᖓ ᐱᒻᒪᕆᐅᓂᖅᓴᓂᒃ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᓂᖅᓴᓂᒃ ᐃᓕᓐᓂᐊᖅᑐᓕᕆᓂᐅᔪᓂᒃ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ, ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒍᒪᖅᑲᐅᔪᖓ ᒥᓂᔅᑕᐅᔪᒥᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᓯᕗᓪᓕᕐᒥᒃ ᖃᐅᔨᑦᑎᐊᕈᒪᔪᑦ ᑕᐃᒃᑯᐊ ᓇᓗᓇᐃᖅᑕᐅᓯᒪᓚᐅᖅᑐᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᒧᑦ 
ᑮᓇᐅᔭᓄᑦ ᐅᖃᐅᓯᕐᖓᐅᑎᖏᓐᓄᑦ ᓄᑖᓄᑦ ᐃᓕᓐᓂᐊᕈᑎᐅᔪᓄᑦ. ᓂᕆᐅᓚᐅᕋᒪ 
ᖁᕕᐊᓱᑦᑎᐊᕐᓂᐊᕆᐊᒃᓴᖅ ᑕᑯᔪᒪᓪᓗᑕ ᓄᑖᓂᒃ ᐃᓕᓐᓂᐊᖅᑎᐅᔪᓄᑦ ᓄᓇᕗᒻᒥ. 
 
ᒥᓂᔅᑕᐅᔪᖅ ᐊᐱᕆᔪᒪᔭᕋ, ᑕᐃᒪᒃ ᑎᑎᕋᕐᓯᒪᒻᒪᑦ ᐅᖃᐅᓯᖏᓐᓂ ᑭᓇᐅᔭᓂ ᐊᑐᖅᑐᒃᓴᐅᔪᓂ ᐅᖃᕐᓯᒪᒻᒪᑕ 
ᐱᑕᖃᕐᓂᐊᕐᒪᑦ 2.8 ᒥᓕᐊᓐ ᓄᑖᓄᑦ ᐃᓕᓴᐃᔨᒃᓴᐅᔪᓄᑦ ᑭᓯᐊᓂᓕ ᑕᒪᓐᓇ ᑕᐃᒪᐃᑦᑐᔭᓐᖏᒻᒪᑦ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ, ᑕᒪᒃᑯᐊ ᓇᓗᓇᖅᑐᑦ ᐊᒻᒪᓗ ᐅᖃᐅᓯᐅᔪᑦ ᑕᐃᒪᐃᑦᑐᑦ ᑕᒪᐅᖓᐃᓐᓇ 
ᖁᕕᐊᒍᑕᐅᓕᖃᑦᑕᕐᒪᑕ ᐊᒻᒪᓗ ᑐᑭᓯᓂᕐᓗᒍᑕᐅᓕᖃᑦᑕᖅᑐᑎᒃ ᐃᓄᓐᓄᑦ ᐊᒻᒪᓗ ᑕᒪᒃᑯᓄᖓ ᓄᓇᓕᐅᔪᓄᑦ 
ᐊᒻᒪᓗ ᐃᓕᓐᓂᐊᕐᕕᐅᔪᓄᑦ. ᒥᓂᔅᑕᐅᔪᖅ ᐊᐱᕆᔪᒪᔭᕋ ᓇᓗᓇᐃᕐᓯᒋᐊᒃᑲᓐᓂᖁᓪᓗᒍ ᑕᒪᒃᑯᓂᖓ 
ᐅᖃᐅᓯᐅᓯᒪᔪᓂᒃ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐅᖃᐅᓯᕆᔭᐅᑎᓪᓗᒋᑦ ᐅᕝᕙᓘᓐᓃᑦ ᑲᒪᒋᔭᐅᖃᑦᑕᕐᓂᐊᖅᑐᓂ 
ᓯᕗᓂᑦᑎᓐᓂᒃ. ᑕᒪᒃᑯᐊ ᑕᐃᒪᐃᑦᑐᑦ ᑐᑭᓯᓂᕐᓗᒃᑕᐅᖃᑦᑕᕐᓂᐊᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᓱᓕᑦᑎᐊᖅᑐᒥ ᒪᓕᒐᓕᐅᖅᑎᐅᔪᑦ ᐅᖃᐅᓯᖃᖅᑐᖅ. 
ᑕᒪᓐᓇ ᑐᑭᓯᓂᕐᓗᒃᑕᐅᖁᓐᖏᑕᕗᑦ. ᐅᐊᑦᑎᐊᕈ ᐅᖃᖅᑲᐅᒐᒪ ᒪᓕᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ  
ᑮᓇᐅᔭᐃᑦ, ᐃᓕᓐᓂᐊᖅᑎᐅᔪᑦ ᐊᒥᓱᓂᖏᓐᓄᑦ ᑮᓇᐅᔭᖃᖅᑎᑕᐅᓂᖏᑦ ᐊᑐᖅᑕᐅᕙᒃᑐᑦ ᐊᒻᒪᓗ  

ᐅᖃᖅᑲᐅᒐᒪ ᐃᓕᓐᓂᐊᕐᕕᐅᔪᓂ ᐃᑲᔪᖅᑕᐅᓂᖏᓐᓄᑦ ᐃᖅᑲᓇᐃᔭᒃᓴᓂᒃ ᐱᑕᖃᕐᒪᑦ. ᐱᑕᖃᕐᒪᑦ 
ᓄᓇᖃᖅᑳᕐᓯᒪᔪᑦ ᐅᖃᐅᓯᓕᕆᔨᑕᖃᕐᒪᑦ, ᐃᓕᓐᓂᐊᕐᕕᐅᔪᓂᒃ ᐃᓄᓯᓕᕆᔨᐅᔪᓂᒃ. ᑕᐃᒪᓕ 
ᖃᐃᔨᒪᔭᐃᓐᓇᕆᓐᖏᑦᑕᒃᑲᑦ ᓇᓗᓇᐃᕐᓯᒪᓂᖏᑦ ᐅᕝᕙᓘᓐᓃᑦ ᖃᓄᐃᑦᑐᑦ ᐃᓱᒪᒋᔭᐅᒻᒪᖔᑕ ᐃᓕᓴᐃᔨᓄᑦ 
ᐃᖅᑲᓇᐃᔮᖑᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ. 
 
ᖁᓚᓐᖏᑦᑐᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᓇᓗᓇᐃᕐᓯᑦᑎᐊᕈᓐᓇᕐᓂᐊᖅᑐᖅ ᕿᒥᕐᕈᔭᐅᑎᓪᓗᒋᑦ 
ᐊᑐᖅᑐᒃᓴᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᖃᐅᔨᒪᓂᐊᖅᐳᖅ ᐊᐱᕐᓱᕐᓇᐅᔪᖅ ᐱᔭᕇᕐᒪᑦ. ᑲᑎᒪᔾᔪᑎᒃᓴᖅ 7. 
ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴ 9. ᑭᐅᔾᔪᑏᑦ 
ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ ᑮᓇᐅᔭᐃᑦ ᐅᖃᐅᓯᕆᔭᐅᓂᖏᓐᓄᑦ. ᑲᑎᒪᔾᔪᑎᒃᓴᖅ 11. 
ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴ 12. ᐅᓂᒃᑳ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᑲᑎᒪᔨᕋᓛᖑᐃᓐᓇᖅᑐᓄᑦ. 
ᑲᑎᒪᔾᔪᑎᒃᓴᖅ 13. ᐅᓂᒃᑳᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒪᒃᓖᓐ. 
 

ᑲᑎᒻᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 12-1(6): ᐊᑎᖏᑦ ᐃᓄᐃᑦ ᐊᑎᓕᐅᕐᓯᒪᓐᖏᑦᑐᓂ ᐃᓗᕕᖃᖅᑐᑦ ᑯᔾᔪᐊᕌᓗᒻᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᓴᖅᑭᔪᒪᔪᖓ ᑎᑎᖅᑲᐅᔪᒥᒃ. ᓯᕗᓪᓕᖅᐹᒥᒃ ᖁᔭᓐᓇᒦᕈᒪᔭᒃᑲ ᔩᓐ ᓯᒪᐃᓚᒃ ᐊᒻᒪ 
ᑕᐃᕕᑎ ᓯᒪᐃᓚᒃ ᖃᐅᔨᓴᓚᐅᕐᓂᖏᓐᓄᑦ ᐊᒻᒪᓗ ᓴᖅᑭᔪᓐᓇᕐᓂᕐᒧᑦ ᖃᐃᑦᑎᔪᓐᓇᕐᓂᕐᒧᑦ ᐊᓪᓚᕕᓐᓄᑦ ᑕᐃᑯᓂᖓ 
ᐃᓗᕕᐅᔪᓂᒃ ᓇᓗᓇᐃᒃᑯᓯᕐᓯᒪᓐᖏᑦᑐᓂᒃ ᑯᔾᔪᐊᕋᓗᒻᒥ, ᒪᓂᑐᑉᐸᒥ. 
 
ᐊᒻᒪᓗ ᒫᓐᓇᐅᔪᖅ ᒪᓕᒐᓕᐅᖅᑎᐅᖃᑎᒃᕐᑲ ᐅᖃᐅᑎᔪᒪᔭᒃᑲ ᐅᕙᓃᑦᑐᑦ ᑭᒡᒐᖅᑐᖅᑕᖏᑦ ᐃᓚᖏᑦ 
ᐊᑎᖃᑐᐃᓐᓇᕆᐊᖃᕐᒪᑕ ᑕᕝᕙᓂ 12 ᒪᒃᐱᒐᐅᔪᓂ. ᐊᒻᒪᓗ ᑕᖅᑲᒃᑯᐊᑐᐃᓐᓇᐃᑦ ᖃᓄᑐᐃᓐᓇᖅ 
ᑐᑭᓯᒋᐊᒃᑲᓐᓂᕈᒪᒃᐸᑕ ᐊᑎᕐᓂ ᓇᓂᓯᑐᐃᓐᓇᕆᐊᖃᕐᓂᖏᓐᓄᑦ ᑕᐃᒃᑯᓄᖓ ᑐᕌᖓᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ ᐱᒋᐊᖅᑎᑕᓂᒃ. 
ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 17. 
ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᒃᓴᖅ 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19. 
ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 20. ᐃᓱᒪᒃᓴᖅᓯᐅᕈᑕᐅᓂᖏᑦ 
ᑲᑎᒪᔨᕋᓛᑐᐃᓐᓇᐅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ ᑲᑎᒪᔾᔪᑎᒃᓴᐃᑦ, ᒪᓕᒐᒃᓴᖅ 6. ᒪᓕᒃᑐᒋᑦ 
ᐊᔪᖖᒋᑎᑕᐅᓂᕆᔭᕋ ᐱᒋᐊᖅᑎᑦᑎᔾᔪᑎ 02 – 1(6)-ᒧᓐ, ᑲᑎᒪᔨᕋᓛᑐᐃᓐᓇᐅᓗᑎᒃ ᑲᑎᒪᑲᑕᖕᓂᐊᖅᑐᑦ ᑭᓯᐊᓂ 
ᓄᖅᑲᕐᓂᕋᖅᐸᑕ ᐃᒃᑲᕐᕆᐊᓗᒃ ᐃᒃᓯᕙᐅᑕᐅᓗᓂ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖏᓐᓂᑦᑎᓐᓂ ᐊᒥᓲᓛᓄᑦ ᐊᖏᖅᑕᐅᓇᓱᒍᒪᔪᖓ 
ᐅᑎᕐᕕᖃᕈᒪᓪᓗᖓ ᑲᑎᒪᔾᔪᑎᒃᓴᓄᑦ, ᑲᑎᒪᔾᔪᑎᒃᓴᖅ 5. ᖁᔭᓐᓇᒦᒃ.  
 
ᐅᖃᖅᑎ: ᒪᓕᒐᓕᐅᖅᑎ ᐊᒥᓲᓛᓄᑦ ᐊᖏᖅᑕᐅᓇᓱᒍᒪᖕᒪᑦ ᐅᑎᕈᒪᓪᓗᓂ ᑲᑎᒪᔾᔪᑎᒃᓴᖅ 5-ᒧᓐ. ᐋᒃᑳᖅᑐᑦ? 
ᐋᒃᑳᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᓯᔪᑎᑦ.  
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ ᒪᓕᒐᓕᐅᕐᕕᐅᑉ ᐳᓛᕐᕕᐊᓃᑦᑐᓂᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ ᐊᖏᕐᒪᑕ. 
ᐃᓕᑕᖅᓯᔪᒪᔪᖓ ᔪᐊᔾᔨ ᑕᓄᔭᕐᒥᒃ ᒪᐃᔭᐅᔪᖅ ᐃᒡᓗᓕᒑᕐᔪᖕᒥᑦ ᐳᓛᕐᕕᒻᒦᑦᑐᒥᒃ. ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᒃᑐᖅᑐᑎᒃ  
 
ᐅᖃᖅᑎ: ᐃᓕᑕᖅᓯᓂᖅ ᐳᓛᕐᕕᒻᒦᑦᑐᓂ. ᐊᓇᕈᐊᖅ.  
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᔪᖓ ᐃᓚᖓᓐᓂᒃ ᑭᒡᒐᖅᑐᖅᑕᒪ. 
ᓄᓇᕗᑦ ᑐᖖᒐᕕᒃᑯᑦ ᑎᒥᖓᓐᓄᑦ ᐊᖓᔪᖅᑳᑉ ᑐᖏᓕᕆᔭᖓ ᑮᓇᐅᔭᓕᕆᔨᒃᑯᖏᓐᓄᑦ, ᐹᓪ ᖃᓘᔾᔭᖅ 
ᐳᓛᕐᕕᒻᒦᒻᒪᑦ. ᑐᖖᒐᓱᒋᑦ.  
 
>>ᐸᑦᑕᒃᑐᖅᑐᑎᒃ  
 
ᐊᒻᒪ ᐃᓕᑕᕆᔭᐅᖅᑲᐅᒻᒥᔪᒥᒃ, ᐃᓕᓐᓂᐊᕆᐊᖃᑦᑕᓚᐅᖅᓯᒪᓪᓗᓄᒃ ᐃᒡᓗᓕᒑᕐᔪᖕᒥ ᐱᒋᐊᖅᑐᑕ 1959-ᒥ. 
ᐃᓐᓇᕈᖅᐹᓪᓕᖅᓯᒪᓕᕐᑐᖅ ᑕᑯᖅᑲᐅᓪᓗᒍ ᑭᓯᐊᓂ ᐊᓯᔾᔨᓚᐅᖅᑰᔨᒐᓂ ᒪᒃᑯᖅᑰᔨᒻᒪᕆᒃᑐᓂ 
ᐃᓕᑕᕆᔪᒪᒻᒥᔭᕋᑦᑕᐅᖅ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᒃᑐᖅᑐᑎᒃ  
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕐᕕᒻᒦᑦᑐᓂ. ᑲᑎᒪᔨᕋᓛᑐᐃᓐᓇᐅᓗᑕ ᐱᒋᐊᖏᓐᓂᑦᑎᓐᓂ 
ᓄᖅᑲᖔᕐᔪᑲᐃᓐᓇᕐᓂᐊᖅᑐᒍᑦ ᒪᓕᒐᓕᐅᖅᑏᑦ ᑳᕕᕐᕕᖓᓄᐊᑲᐃᓐᓇᕐᓂᐊᖅᑐᒍ ᑳᕕᑐᕆᐊᕐᓗᑕ 
ᐸᓚᐅᒑᖅᑐᕆᐊᖅᑐᕐᓗᑕᓗ.  
 
ᐃᖅᓱᖅᓯᔩ.  
 
>>ᒪᓕᒐᓕᐅᕐᕕᒻᒥ ᑲᑎᒪᔪᑦ ᓄᖅᑲᑲᐃᓐᓇᖅᑐᑎᒃ 3.13-ᒥ ᐅᓐᓄᓴᒃᑯᑦ ᐅᑎᖅᑐᑎᑦ 3.38ᒥ ᐅᓐᓄᓴᒃᑯᑦ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐃᓱᒪᖅᓴᖅᓯᐅᕐᓂᖏᑦ 
 
ᐃᒃᓯᕙᐅᑕᖅ (ᐃᒃᑲᕐᕆᐊᓗᒃ) (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᑲᑎᒪᓂᕐᒥᓄᑦ ᐅᑎᖁᕙᒃᑲ. ᐃᑉᐸᒃᓴᖅ 
ᕿᒥᕐᕈᓚᐅᕋᑦᑕ ᐱᓕᕆᕝᕕᐊᓂᑦ ᐃᓕᓐᓂᐊᖅᑐᓕᕆᔨᒃᑯᑦ. ᓯᕗᓪᓕᖅᐸᐅᑎᑲᐃᓐᓇᕐᓂᐊᖅᑕᕋ ᒥᓂᔅᑕ ᐲᑕ 
ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕆᐊᖅᑐᕐᕕᒻᒧᐊᑐᐃᓐᓇᕆᐊᖃᓕᖅᑐᖓ 
ᐃᖅᑲᓇᐃᔭᖅᑎᖁᑎᒃᑲᓗ. ᐅᖃᓕᒫᕈᓐᓇᕐᓂᐊᕋᒪ ᐅᖃᕆᐊᕐᖓᐅᑎᓐᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᑮᓇᐅᔭᐃᑦ ᓇᓚᐅᑦᑖᖅᑕᐅᓯᒪᔪᓄᐊᑲᐃᓐᓇᕐᓂᐊᖅᑐᒍᑦ. 
ᒪᓕᒐᓕᐅᖅᑏᑦ ᑲᔪᓯᔪᒪᕗᖅᑲᐃ ᕿᒥᕐᕈᓂᕐᒥᑦ ᑮᓇᐅᔭᐃᑦ ᓇᓚᐅᑦᑖᖅᑕᐅᓯᒪᓂᖏᓐᓂᒃ ᐊᒻᒪ ᐱᓕᕆᕝᕕᐊᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ? ᒪᓕᒐᓕᐅᖅᑏᖅᑲᐃ ᒥᓂᔅᑕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 
ᐅᖃᕆᐊᖅᑐᕐᕕᖓᓄᐊᖁᔨᓕᖅᐳᑦ? ᒪᓕᒐᓕᐅᖅᑏᖅᑲᐃ ᖃᐅᔨᒪᔨᑕᕆᔭᐅᔪᓂᑦ ᑲᑎᒪᕝᕕᖕᒧᐊᖁᔨᓕᖅᐳᑦ? 
 
ᖁᔭᓐᓇᒦᒃ. ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᖖᒐᐃᑲᐃᓐᓇᕆᑦ ᖃᐅᔨᒪᔨᑕᕐᓂᒃ. ᒥᓂᔅᑖ.  
 
ᒪᓕᒐᒃᓴᖅ 6 - ᐃᑲᔫᑎᐅᑉ ᓈᓴᐅᑖ 2, 2002-2003 - ᐃᓱᒪᒃᓴᖅᓯᐅᕈᑕᐅᓂᖓ ᑲᑎᒪᔨᕋᓛᓄᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ. ᐅᑯᐊ 
ᐃᖅᑲᓇᐃᔭᖅᑏᑦ ᐅᕙᓃᓚᐅᕐᒥᔪᑦ ᐃᑉᐸᒃᓴᖅ ᑕᕝᕙᓃᖃᑎᒋᒃᑲᓐᓂᑲᐃᓐᓇᕐᓂᐊᖅᑕᒃᑲ. ᓴᐃᒥᓐᓃᑦᑐᖅ ᑳᒻ ᕆᑦᔅ  

ᒥᓂᔅᑕᐅᑉ ᑐᖏᓕᖓ ᐊᒻᒪ ᑕᓕᖅᐱᓐᓃᑦᑐᖅ ᐹᑉ ᓘᕼᐅ ᑮᓇᐅᔭᓕᕆᔨᒃᑯᓐᓄᑦ ᐊᖓᔪᖅᑳᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᔅᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᐃᖅᑲᐃᑎᑦᑐᒪᔭᒃᑲ ᒪᓕᒐᓕᐅᖅᑏᑦ 10 ᒥᓇᒥᒃ 
ᐅᖃᕈᓐᓇᕐᕕᖃᖃᑦᑕᕐᓂᐊᕐᒪᑕ. ᐊᐱᕆᔪᓐᓇᖃᑦᑕᕐᓂᐊᖅᑐᓯ ᑖᔅᓱᒪ 10 ᒥᓇᐅᑉ ᐃᓗᐊᓂ. ᒥᓂᔅᑖ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᒋᐊᖏᓐᓂᑦᑎᓐᓂ, ᑭᐅᔪᒪᒐᒪ 
ᐃᓱᒫᓘᑎᒋᔭᖏᓐᓄᑦ ᒪᓕᒐᓕᐅᖅᑎᖓᑕ ᐃᖃᓗᐃᑦ ᕿᑎᖅᐸᓯᐊᓄᑦ. ᐅᖃᐅᓯᖃᓚᐅᕐᒪᑦ ᐃᓕᓐᓂᐊᕐᕖᑦ 
ᑕᒫᓃᑦᑐᑦ ᐃᖃᓗᖕᓂ ᒥᒃᓵᓄᑦ. ᐃᓕᓴᐃᔩᑦ ᐊᒥᓲᓂᖏᑦ ᒪᓕᒡᓗᑎᒃ ᐃᓕᓐᓂᐊᖅᑎᓄᑦ ᐊᔾᔨᒌᖃᑦᑕᖏᒻᒪᑦ 
ᐱᒋᐊᕐᓂᖓᓂᒃ ᐃᓕᓐᓂᐊᕐᓇᐅᑉ.  
 
ᐃᖃᓗᖕᓂ ᐃᓕᓐᓂᐊᕐᕖᑦ ᐱᔾᔪᑎᒋᓪᓗᒋᑦ ᐃᓕᓴᐃᔩᑦ ᐃᓕᓐᓂᐊᖅᑎᓄᑦ ᐊᒥᓲᓂᕆᔭᖏᓐᓄᑦ ᒪᓕᖕᓂᖏᑦ  
30 ᐅᖓᑖᓄᓪᓗ ᐊᑕᐅᓯᕐᒧᑦ ᐱᑕᖃᕆᖖᒋᓚᖅ. ᓇᑲᓱᒃ ᐃᓕᓐᓂᐊᕐᕕᒻᒥ, ᐃᓕᓐᓂᐊᑦᑏᑦ ᐊᒥᓲᓂᖏᓐᓄᑦ 
ᒪᓕᒃᑐᑦ ᐃᓕᓴᐃᔩᑦ 25-ᖑᕗᑦ ᐊᑕᐅᓯᕐᒧᑦ. ᐃᓚᖏᑦ 20-ᓂᑦ ᐃᓕᓐᓂᐊᖅᑎᖁᑎᖃᐅᖅᐳᑦ ᐊᑕᐅᓯᕐᒥᒃ 
ᐃᓕᓐᓂᐊᕐᕕᐅᔪᒥᒃ ᐃᒡᓗᕈᓯᕆᔭᐅᔪᒥᒃ.  
 
ᔫᒥ ᐃᓕᓐᓂᐊᕐᕕᒻᒥ, ᐊᒥᓲᓛᖏᑦ ᐃᓕᓐᓂᐊᑦᑏᑦ ᐊᒥᓲᓂᖏᓐᓄᑦ ᒪᓕᒃᑐᑦ ᐃᓕᓴᐃᔩᑦ 23-ᖑᕗᑦ. 
ᐊᒥᓲᓛᖑᔪᓂᑦ ᐃᓕᓐᓂᐊᑦᑏᑦ ᐊᒥᓲᓂᖏᓐᓄᑦ ᒪᓕᒃᑐᑦ ᐃᓕᓴᐃᔩᑦ 31-ᖑᕗᑦ ᐊᑕᐅᓯᕐᒧᑦ, ᑭᓯᐊᓂ 
ᐃᖅᑲᓇᐃᔭᖅᑎᓄᑦ ᐋᖅᑭᒋᐊᖅᑕᐅᓚᐅᕐᐳᖅ ᐱᒋᐊᕐᓂᖓᓂᑦ ᐃᓕᓐᓂᐊᕐᓇᐅᑉ. ᐃᓕᓐᓂᐊᖅᑏᑦ 
ᐊᒥᓲᓂᖏᓐᓄᑦ ᒪᓕᒃᑐᑦ ᑲᑕᒋᐊᓚᐅᕐᒪᑦ 23-ᓄᑦ ᐊᑕᐅᓯᕐᒧᑦ.  
 
ᐊᖅᓴᕐᓃᑦ ᐃᓕᓐᓂᐊᕐᕕᖕᒥ, ᐊᒥᓲᓛᖑᔪᑦ ᐃᓕᓐᓂᐊᑦᑏᑦ ᐊᒥᓲᓂᖏᓐᓄᑦ ᒪᓕᒃᑐᑦ ᐃᓕᓴᐃᔩᑦ 26-ᖑᕗᑦ 
ᐊᑕᐅᓯᕐᒧᑦ, ᑭᓯᐊᓂ ᐊᓯᖏᑦ ᐃᓕᓐᓂᐊᕐᕕᒋᔭᐅᔪᑦ ᐃᒡᓗᕈᓰᑦ ᖃᓂᒋᔮᓃᑦᑐᑦ, ᐃᓕᓐᓂᐊᑦᑏᑦ ᐊᒥᓲᓂᖏᓐᓄᑦ 
ᒪᓕᒃᑐᑦ ᐃᓕᓴᐃᔩᑦ 23-ᖑᕗᑦ ᐊᑕᐅᓯᕐᒧᑦ.  
 
ᒪᓕᒐᓕᐅᖅᑎ ᑕᐃᒪ ᐅᖃᖅᑲᐅᒻᒪᑦ ᐃᓛᓐᓂᒃᑯᑦ ᐃᓕᓐᓂᐊᖅᑎᑦᑎᔾᔪᑎᒋᓂᐊᖅᑕᖏᓐᓂᑦ ᓇᒻᒥᓂᖅ 
ᓴᓇᔭᕆᐊᖃᓲᖑᓂᕋᖅᑐᓂᒋᑦ ᐊᖅᓴᕐᓃᑦ ᐃᓕᓐᓂᐊᕐᕕᒻᒥ. ᐃᓕᓐᓂᐊᕐᕕᒻᒧᐊᓚᐅᕋᑦᑕ ᐅᖃᕈᓐᓇᖅᑐᖓ 7 
ᐳᓴᓐᑎᑐᐃᓐᓇᖓᓂ ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᖃᑦᑕᖅᐳᑦ ᓴᓂᕌᒍᑦ ᐃᓛᒃᑰᖓᔪᓄᑦ 
ᐃᓕᓐᓂᐊᖅᑎᑦᑎᔾᔪᑎᓄᑦ.  
 
ᐱᒋᐊᕐᓂᖓᓂᑦ ᐃᓕᓐᓂᐊᕐᓇᐅᑉ ᐊᒥᓲᓛᖑᓚᐅᖅᐳᑦ ᐃᓕᓐᓂᐊᑦᑏᑦ ᐊᒥᓲᓂᖏᓐᓄᑦ ᒪᓕᒃᑐᑦ ᐃᓕᓴᐃᔩᑦ. 
ᐃᓚᖏᑦ ᐊᑲᐅᖖᒋᓕᐅᕈᑎᔪᑦ ᓴᖅᑭᖃᑦᑕᓚᐅᖅᐳᑦ ᐃᓕᓐᓂᐊᕆᐊᖃᑦᑕᖏᑦᑐᓄᑦ 
ᐊᑲᐅᖖᒋᓕᐅᕈᑎᖃᕐᓂᖏᓐᓄᑦ ᑭᓯᐊᓂ ᐃᑲᔪᖅᑕᐅᖃᑦᑕᖅᑐᑎᒃ ᐃᖅᑲᓇᐃᔭᖅᑎᖏᓐᓄᑦ ᐃᓕᓐᓂᐊᕐᕕᐅᑉ.  
 
ᐊᐅᓚᓂᕆᔭᖓ ᐃᓕᓐᓂᐊᕐᕕᐅᑉ ᐱᕚᓪᓕᖅᐹᓪᓕᖅᓯᒪᓪᓗᓂ. ᑕᑯᖖᒍᐊᖅᑐᒋᑦ ᐃᓕᓐᓂᐊᕐᕖᑦ ᐊᓯᖏᑦ 
ᐊᑲᐅᖖᒋᓕᐅᕈᑎᒋᔭᕗᑦ ᖃᓄᐃᓗᐊᖏᒻᒪᕆᑉᐳᖅ.  
 
ᐃᔅᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᒪᑉᐱᒐᖅ 9-5-ᒦᓚᐅᕋᑦᑕ ᐃᑉᐸᒃᓴᖅ, ᑖᓐᓇ ᐱᒋᐊᕐᕕᒋᓂᐊᖅᑕᕗᑦ. 
ᐃᑉᐸᒃᓴᖅ ᑕᕝᕗᖓ ᐃᓱᖃᓚᐅᖅᑐᓂ. ᐅᖃᐅᓯᒃᓴᑐᐃᓐᓇᖅᑕᖃᐅᖅᐸ ᐅᕝᕙᓘᓐᓃᑦ ᐊᐱᖅᑯᓯᒃᓴᓂᑦ ᐱᔾᔪᑎᒋᓪᓗᒍ 
ᒪᒃᐱᒐᖅ 9-5? ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓴᓚᐅᕋᑦᑕ ᓰᐱᓰᒃᑯᑦ ᓈᓚᐅᑎᖓᑦᑎᒍᑦ, ᖁᕐᓗᖅᑑᕐᒥᑦ 
ᐆᒃᑑᑎᖃᓚᐅᖅᐳᑦ , ᐃᔅᓯᕙᐅᑕᖓ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᖁᕐᓗᖅᑑᕐᒥ, ᐅᖃᓚᐅᕐᒪᑦ 
ᑐᓴᒐᒃᓴᐅᔪᒥᒃ ᓈᓚᐅᑎᒃᑯᑦ 235-ᖑᑉᐸᑕ ᐃᓕᓐᓂᐊᖅᑎᐅᔪᑦ. 100-ᖑᔪᑦ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᐃᒥᐊᓗᒻᒧᑦ 
ᐃᑦᑕᒃᑕᐅᓯᒪᔪᑦ. ᐊᓈᓇᒋᔭᖏᑦ ᐃᒥᖃᑦᑕᕐᓂᖅᐸᑕ ᓇᔾᔨᓪᓗᑎᒃ, ᐊᒻᒪ ᐅᕙᓂ ᐅᖃᐅᓯᖃᓐᖏᑦᑐᒍᑦ 
ᐃᒥᐊᓗᖃᑦᑕᕐᓯᒪᔪᑦ ᐊᒥᓱᓂᒃ, ᑕᒪᒃᑯᐊ ᓇᔾᔨᐊᖑᔪᑦ ᐃᑦᑕᑕᐅᓯᒪᔪᑦ ᐊᒻᒪᓗ ᑕᒪᒃᑯᐊ ᓱᕈᓯᐅᔪᑦ 
ᖃᐅᔨᔭᐅᕙᒃᑐᑎᒃ ᐃᓕᓐᓂᐊᕆᐊᖅᐸ. 
 

 



ᕿᑎᖅᑰ, ᒪᐃ 2, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

300 

ᓯᕗᓂᑦᑎᓐᓂ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒪᔨᐅᔪᑦ, ᐅᑭᐅᖅᑲᐃ ᖁᓕ ᐊᓂᒍᓕᖅᑐᑦ, 
ᐅᖃᐅᓯᖃᖃᑦᑕᓚᐅᕐᓯᒪᒻᒪᑕ ᐃᓕᓐᓂᐊᖅᑎᐅᔪᓂᒃ ᐊᓯᖏᓐᓄᑦ ᓴᐅᓴᕋᐃᑦᑐᓂᒃ. ᖃᐅᔨᑦᑕᓯᓐᓇᓕᓚᐅᕐᓯᒪᔪᑦ 
ᑕᒪᒃᑯᓂᖓ ᓱᕈᓯᐅᔪᓂᒃ ᐊᑲᐅᓐᖏᓕᐅᕈᑕᐅᔪᓂᒃ, ᑕᐃᒃᑯᐊ ᓱᓇᕝᕙ ᐃᒥᐊᓗᒻᒧᑦ ᐃᑦᑕᑦᑕᐅᓯᒪᓂ̀ᑯᑎᓪᓗᒋᑦ 
ᑕᐃᒃᑯᐊ ᓇᔾᔨᐊᖑᑎᓪᓗᒋᑦ ᐊᓈᓇᖏᑦ ᐃᒥᖃᑦᑕᖅᑐᒥᐅᓪᓗᑎᒃ ᓇᔾᔨᓪᓗᑎᒃ. ᑕᒪᒃᑯᐊ 
ᖃᓄᐃᓕᒃᑲᓐᓂᕈᓐᓇᓚᐅᓐᖏᒻᒪᑕ ᓇᔾᔨᐊᖑᔪᑦ ᐊᓈᓇᖏᓐᓄᑦ ᐊᑕᒻᒪᑕ. 
 
ᑕᐃᒪᓕ, ᐊᐱᖅᑯᑎᒋᔭᕋ ᐃᒃᓯᕙᐅᑖᖅ, ᐱᓕᕆᖃᑎᖃᕐᓂᐊᕈᕕᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ 
ᑕᒪᒃᓱᒧᖓ ᐅᐱᓐᓇᕋᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᒪᔨᐅᔪᑦ ᐅᖃᖃᑎᖃᕆᐊᖃᕐᒪᑕ ᐊᖓᔪᖅᑳᕆᔭᐅᔪᑦ 
ᑐᓴᖅᑎᑕᐅᔭᕆᐊᖃᖅᑐᑎᒃ ᖃᓄᐃᓕᒐᔭᕐᓂᖏᓐᓂᒃ ᐃᒥᖃᑦᑕᖅᐸᑕ ᐃᒥᐊᓗᒻᒥ ᓇᔾᔨᓪᓗᑎᒃ ᑕᐃᒃᑯᐊ 
ᕿᑐᕐᖓᖏᑦ ᐃᑦᑕᒃᑕᐅᓯᒪᔪᓐᓇᕐᒪᑕ ᐃᓅᓯᓕᒫᖏᓐᓄᑦ. ᐱᑕᖃᖅᐸ ᐸᕐᓇᒍᑕᐅᔪᒥᒃ ᐋᖅᑭᒃᑕᐅᓯᒪᔪᒥᒃ ᑕᒪᓐᓇ 
ᐊᑲᐅᓐᖏᓕᐅᕈᑕᐅᔪᖅ ᐊᐅᓚᔾᔭᒋᐊᖅᐸᓪᓕᐊᓗᒍ. 
 
ᐊᖓᔪᖅᑳᕆᔭᐅᔪᑦ ᑐᓴᐅᒪᑎᑕᐅᔭᕆᐊᖃᖅᑐᑦ ᐊᒻᒪᓗ ᖃᐅᔨᒪᑎᑕᐅᓗᑎᒃ. ᖃᐅᔨᒪᓕᕋᐃᑉᐸᑕ ᑭᓇᑐᐃᓐᓇᖅ 
ᓇᔾᔨᓂᖓᓂᒃ, ᑐᓴᐅᒪᑎᑕᐅᔭᕆᐊᖃᖅᑐᑦ ᐊᒃᑕᕐᓇᕐᓂᖓᓂᒃ ᐃᒥᐊᓗᒻᒥ ᐃᒥᖃᑦᑕᖅᐸᑕ ᓇᔾᔨᐊᖓᓄᑦ 
ᐊᒃᑕᓇᕐᒪᑦ. ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᑮᓇᐅᔭᓂ ᑐᕌᖓᑎᑦᑎᔪᖃᕐᒪᖔᖅ ᑕᐃᒪᐃᑦᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖓ ᑐᑭᓯᑦᑎᐊᕈᒃᑯ, ᑕᕝᕙᓂ 
ᐅᖃᐅᓯᖏᓐᓂ ᐊᐱᕆᕋᑖᕐᒪᑦ ᐸᕐᓇᒍᑎᖃᕐᒪᖔᑦᑕ ᑮᓇᐅᔭᓂᓪᓗᓐᓂᑦ ᐊᑐᐃᓐᓇᖅᑕᖃᕐᒪᖔᖅ 
ᐱᔾᔪᑎᖃᖅᑐᓄᑦ ᐊᓈᓇᒋᔭᐅᔪᓄᑦ ᓇᔾᔨᔪᓄᑦ ᐊᒃᑕᕐᓇᖅᑐᒥᑦᑐᑦ. 
 
ᓯᕗᓪᓕᖅᐹᒥᒃ, ᑐᓴᖅᑎᑦᑎᔪᒪᔪᖓ ᐃᓕᓴᐃᔨᐅᒻᒪᑕ, ᐋᓐᓂᐊᖅᑐᓕᕆᔨᐅᓐᖏᒻᒪᑕ. ᖃᐅᔨᓴᕈᓐᓇᖏᒻᒪᑕ 
ᐅᐱᓐᓇᕋᓂ ᓗᑖᖑᓐᖏᒻᒪᑕ ᐋᓐᓂᐊᖅᑐᓕᕆᔨᐅᓐᖏᒻᒪᑕ. ᑕᒪᒃᑯᐊ ᐃᓕᓐᓂᐊᖅᑎᐅᔪᑦ 
ᖃᐅᔨᔭᐅᔭᕆᐊᖃᖅᑐᑦ ᓱᕈᓯᕐᓄᑦ ᓘᒃᑖᖑᔪᓂᑦ ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔨᐅᔪᓂᒃ. ᑕᒪᒃᑯᐊ 
ᐋᓐᓂᐊᕐᓂᕐᒧᑦ ᖃᐅᔨᒪᔪᒻᒪᕆᐅᒻᒪᑕ ᑕᒪᒃᑯᓂᖓ ᖃᐅᔨᓴᕆᐊᖃᕋᔭᖅᑐᑦ ᓱᕈᓯᕐᓄᑦ ᐃᒥᐊᓗᒻᒥ 
ᐃᑦᑕᒃᑕᐅᓯᒪᔪᓄᑦ. 
 
ᖃᐅᔨᒪᓐᖏᑦᑐᖓ ᐃᓱᓕᕝᕕᒋᔪᓐᓇᖅᑕᖏᓐᓂᒃ ᒪᓕᒐᐅᑉ ᐃᓗᐊᓂ ᖃᐅᔨᓴᕐᓂᐅᔪᑦ ᑐᕌᖓᔪᓂᒃ 
ᐃᓕᓐᓂᐊᕐᕕᐅᔪᓂᒃ ᑕᒪᒃᑯᓄᖓ ᑐᕌᖓᔪᓄᑦ. ᑐᓴᖅᑎᑦᓱᒪᔭᒃᑲ ᒪᓕᒐᓕᐅᖅᑎᐅᔪᑦ ᐱᓕᕆᖃᑎᖃᖃᑦᑕᕋᑦᑕ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ ᐊᒻᒪᓗ ᑲᑎᒪᔨᕋᓛᖑᓐᓇᖅᑐᓂᒃ ᑕᐅᕙᓐᖓ ᐅᐊᓕᓂᕐᒥᑦᒃ. 
ᐱᓕᕆᖃᑎᒋᕙᒃᑕᕗᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᑎᓐᓇᓱᐊᖅᑐᒋᑦ ᓄᑕᕋᕐᓄᑦ ᐃᒥᐊᓗᒻᒧᑦ 
ᐃᑦᑕᑦᑕᐅᓯᒪᔪᓄᑦ ᓇᔾᔨᐊᖑᑎᓪᓗᒋᑦ ᑭᒃᑯᑐᐃᓐᓇᕐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᓇᓱᐊᖅᑐᖓ, ᐊᖓᔪᖅᑳᖑᓪᓗᖓ, ᑕᒪᒃᑯᐊ 
ᐃᓕᓴᐃᔨᐅᔪᑦ ᐊᖓᔪᖅᑳᕆᔭᐅᔪᓂᒃ ᐅᖃᖃᑎᖃᓲᖑᒻᒪᑕ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᒥᒃᓵᓄᑦ ᐊᒻᒪ 
ᐃᓕᓴᐃᔨᐅᔪᖅ ᐅᖃᖃᑎᖃᕆᓪᓗᓂ ᐊᖓᔪᖅᑳᖑᔪᒧᑦ ᓱᕈᓯᐅᑉ ᒥᒃᓵᓄᑦ. 
 
ᖃᐅᔨᒍᒪᒐᓗᐊᖅᑐᖓ ᑕᒪᓐᓇ ᑐᓴᖅᑎᑦᑎᔾᔪᑕᐅᔪᓐᓇᕐᒪᖔᖅ ᖃᓄᖅ ᐃᒥᐊᓗᒃ ᐊᒃᑕᕐᓇᕈᓐᓇᕐᓂᖓᓂᒃ 
ᐊᕐᓇᒧᑦ ᓇᔾᔨᔪᒧᑦ. ᑐᓴᖅᑎᑕᐅᓯᒪᒃᐸᑕ ᓇᔾᔨᓪᓗᑎᒃ ᐃᒥᖃᑦᑕᕆᐊᖏᓐᓂᒃ ᑕᒪᒃᑯᐊ ᕿᑐᕐᖓᖏᑦ 
ᐃᓕᑦᑎᕇᓕᕈᓐᓇᕐᒪᑕ. ᐅᐸᓗᖓᐃᔭᑐᐃᓐᓇᕐᓗᒋᑦ ᑕᐃᒪᒃᓴᐃᓐᓇᑦᑕᐅᖅ, ᖃᐅᔨᒪᒐᒪ ᓯᒡᒐᓕᐊᖅᑐᖃᑦᑕᕐᓂᖅ  

ᑎᒥᒧᑦ ᐱᐅᓐᖏᒻᒪᑦ. ᖃᓄᕐᓕ ᖃᐅᔨᒪᕕᒍ ᑕᒪᓐᓇ, ᐊᑐᖃᑦᑕᕐᓯᒪᒐᒃᑯᑦ. 
 
ᑕᐃᒃᑯᐊ ᕿᑐᕐᖓᒃᑲᑦ ᓯᒡᒐᓕᐊᖅᑐᖃᑦᑕᖏᒃᑲᓗᐊᖅᐸᑕ, ᑐᓴᖅᑎᒍᓐᓇᖅᑕᒃᑲ ᓯᒡᒐᓕᐊᖅᑐᖃᑦᑕᕐᓂᖅ ᑎᒥᒧᑦ 
ᐱᐅᓐᖏᒻᒪᑦ. ᐅᑭᐅᑦ ᖁᓕᑦ ᐊᓂᒍᖅᑐᑦ ᖃᐅᔨᒪᓚᐅᓐᖏᑦᑐᒍ ᐃᓄᒍᑦᑕ ᖃᓪᓗᓈᖑᒐᓗᐊᖅᐸ ᑕᒪᒃᑯᐊ 
ᐃᒥᐊᓗᐃᑦ ᖃᓄᐃᓕᔪᓐᓇᕐᓂᖏᓐᓄᑦ, ᐊᓪᓚᑦ ᐃᒥᓗᐊᖅᐸᖏᒃᑲᓗᐊᕐᓗᑎᒃ ᓇᔾᔨᓪᓗᑎᒃ ᐃᑦᑕᒃᓯᔪᓐᓇᕐᒪᑕ 
ᐊᒻᒪᓗ ᐊᒃᑐᐃᓂᖃᖅᑐᓂ ᑕᒪᒃᑯᓄᖓ ᓱᕈᓯᕐᓄᑦ. 
 
ᑕᐃᒪᓐᓇᒃ ᑐᓴᕈᒪᔪᖓ ᑐᓴᖅᑎᑦᑎᔪᓐᓇᕐᒪᖔᑕ ᑖᒃᑯᓂᓐᖓ ᐊᖓᔪᖅᑳᕆᔭᓂᑦ ᐃᓕᓐᓂᐊᕐᕕᓐᓄᑦ 
ᐅᓪᓗᖃᖅᑎᑕᐅᒑᖓᑕ ᐃᓕᓐᓂᐊᖅᑐᓕᕆᔨᒃᑯᑎᒍᑦ ᑐᓴᐅᒪᑎᑕᐅᖁᓪᓗᒋᑦ ᐃᒥᐊᓗᖅᑐᓐᓂᐅᑉ 
ᐅᓗᕆᐊᓇᕐᓂᖏᓐᓂᑦ ᓇᔾᔨᔪᖃᖅᑎᓪᓗᒍ. ᐃᓄᖁᑎᓕᒫᕗᑦ ᐅᐸᓗᖓᐃᔭᕆᐊᖃᖅᐸᕗᑦ ᓯᕗᓂᒃᓴᒧᑦ ᐊᒻᒪ 
ᑕᒪᓐᓇ ᖃᐅᔨᒪᓂᕐᒥᒃ ᐃᓕᓐᓂᐊᖅᑎᑦᑎᓂᕐᒧᑦ ᐃᓚᒋᔭᐅᒻᒪᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐄ, ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ 
ᐃᓕᑕᕆᕙᕗᑦ ᐊᑦᑐᐃᕙᒻᒪᑦ ᐃᓕᓐᓂᐊᖅᑎᓂᑦ. ᐄ, ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐱᓕᕆᖃᑎᒋᕙᕗᑦ ᐊᒻᒪ 
ᐃᓕᑕᖅᓯᔪᑦ ᐃᓗᐊᓐᖏᓕᐅᕈᑎᒥᒃ. ᑐᓴᒐᒃᓴᐃᑦ ᐊᑐᐃᓐᓇᐅᑦᑎᐊᖁᒻᒥᔭᕋᓗᐊᕗᑦᑕᐅᖅ ᐊᖓᔪᖅᑳᕆᔭᐅᔪᓄᑦ 
ᐅᓪᓗᖃᖅᑎᑕᐅᑎᓪᓗᒋᑦ ᐃᓕᓐᓂᐊᕕᒻᒥ. 
 
ᓄᓇᓖᑦ ᑐᓴᖅᑎᔪᓐᓇᕐᒥᔭᕗᑦ ᑕᒪᑐᒧᓐᖓ ᐊᑐᐃᓐᓇᐅᒍᓐᓇᕋᔭᕐᓂᖓᓂᒃ ᐊᖓᔪᖅᑳᕆᔭᐅᔪᓄᑦ 
ᐅᓪᓗᖃᖅᑎᑕᐅᑎᓪᓗᒋᑦ. ᐃᒻᒪᖄ ᑕᒪᓐᓇ ᒪᑐᐃᖅᐹᓪᓕᕈᑕᐅᔪᓐᓇᖅᑐᖅ ᐅᖃᖃᑎᒌᖃᑦᑕᕐᓂᕐᒧᑦ 
ᑐᑭᓯᐊᒪᔭᐅᓂᖅᓴᐅᔪᓐᓇᖅᓯᖁᓪᓗᒍ ᓄᖅᑲᒃᑎᒐᒃᓴᐅᓂᖓᑎᒍᑦ ᐊᒻᒪ ᐊᑦᑐᐃᓂᕆᕙᒃᑕᖏᓐᓂᑦ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ. ᑭᓇᓗ? ᐅᖃᐅᓯᒃᓴᖃᖅᑐᖃᖅᐹ? ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᑐᓴᖅᑕᐃᓐᓇᕆᖅᑲᐅᓐᖏᓇᒃᑯ ᒥᓂᔅᑕᐅᑉ ᐅᓂᒃᑳᖓ 
ᒪᑐᐃᕈᑎᒋᓚᐅᖅᑕᕐᓄᑦ ᐃᒃᐸᒃᓴᖅ ᑭᓯᐊᓂ ᐃᓚᖓᓐᓂᒃ ᐅᖃᐅᓯᖃᓚᐅᕋᒪ ᐃᓕᓐᓂᐊᖅᑏᑦ ᐊᒥᓲᓂᖏᓐᓂᑦ 
ᐃᓕᓴᐃᔨᓄᑦ ᑕᒫᓂ ᐃᖃᓗᓐᓂ ᐊᒻᒪᓗ ᐋᖅᑭᒃᑕᐅᓯᒪᓕᕐᓂᖓᓂᒃ. 
 
ᐊᐱᕆᔪᒪᔭᕋ ᐃᖅᑲᓇᐃᔭᖅᑎᖁᑎᖏᓪᓗ ᖃᓄᖅ ᐋᖅᑭᑦᑕᐅᓚᐅᕐᒪᖔᖅ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑑ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐅᖃᐅᓯᕆᖅᑲᐅᔭᖅᑕᒍᑦ ᐃᒻᒪᖄ 
ᑕᐃᒫᖑᑦᑎᐊᖏᑦᑐᖅ ᑐᑭᓯᓇᖅᑎᑕᐅᖅᑲᐅᒻᒪᑦ. ᒪᑐᐃᕈᑎᒋᔭᕐᓂ ᐅᖃᐅᓯᖃᖅᑲᐅᒐᒪ ᐃᓕᓐᓂᐊᖅᑏᑦ 
ᐊᒥᓲᓂᖅᓴᐅᓂᕆᔭᖏᓐᓂᑦ ᐃᓕᓴᐃᔨᓂᑦ ᔫᒥ ᐃᓕᓐᓂᐊᕐᕕᒻᒥ ᐊᑕᐅᓯᕐᒥ ᐃᓪᓗᕈᓯᕐᒥ ᐃᓂᓐᓂᐊᖅᑎᖃᖅᑐᑎᑦ 
33ᓂᑦ, ᐋᖅᑭᑦᑕᐅᓚᐅᕐᓂᕐᒪᑦ 23ᑐᐃᓐᓇᐅᓕᖅᑐᑎᑦ ᐃᓕᓐᓂᐊᖅᑏᑦ. ᑕᒪᓐᓇ ᐊᑐᐃᒻᒪᑦ 
ᐃᓕᓐᓂᐊᖅᑎᑐᐃᓐᓇᐅᓐᖏᑦᑐᓂᑦ, ᐅᖁᒪᐃᒃᓴᖅᑎᑦᑎᒻᒥᒻᒪᑦ ᐃᓕᓴᐃᔨᓄᑦ. ᑕᒪᓐᓇ 
ᐅᕿᓪᓕᕚᓕᕈᑕᐅᓇᓱᓚᐅᖅᑐᖅ ᑕᐃᑲᓂ ᐃᓪᓗᕈᓯᕐᒥ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕚ. ᑐᑑ. 

ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᐃᓛᒃ ᐅᓐᓃᖑᒐᓗᐊᖅᑎᓪᓗᒋᑦ ᓈᓴᐅᑎᑦ ᑐᓴᕈᒪᑐᐃᓐᓇᖅᑐᖓ 
ᐋᖅᑭᑦᑕᐅᔪᒥᓂᐅᓐᖏᓐᓇᕋᕐᒪᒍ ᐅᕿᓪᓕᕚᓪᓕᖅᑎᑕᐅᓇᕋᖔᖅᑐᓂᐅᒃ. ᐊᐱᕆᔪᒪᔭᕋ ᖃᓄᖅ 
ᐅᕿᓪᓕᕚᓪᓕᖅᑎᑕᐅᓚᐅᕐᒪᖔᑦ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑑ. ᒥᓂᔅᑕ ᕿᓚᕝᕚ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᓕᓴᐃᔩᖅ ᑲᑎᒪᓚᐅᖅᐳᑦ ᑕᑯᓐᓇᖅᑐᒋᓪᓗ 
ᐃᓕᓐᓂᐊᖅᑏᑦ ᐊᒥᓲᓂᖏᑦ ᑕᐃᑲᓂ ᐊᑕᐅᓯᕐᒥ ᐃᒡᓗᕈᓯᕐᒥ ᐊᒻᒪ ᕿᒥᕐᕈᓪᓗᑎᑦ ᖃᓄᐃᓕᖓᔪᒥᒃ 
ᐃᓕᓐᓂᐊᕐᕕᒻᒥ ᐋᖅᑭᑦᑕᐅᓕᖅᑐᓂᓗ ᐃᓕᓐᓂᐊᖅᑏᑦ ᐊᒥᓲᓂᖅᓴᐅᑎᒋᓂᖃᕐᒪᑕ 23:1ᒥᒃ. ᑕᒪᓐᓇ ᑕᕝᕙ 
ᐋᖅᑭᒋᐊᕆᔾᔪᑕᐅᓕᓚᐅᖅᐳᖅ ᐃᖅᑲᓇᐃᔭᖅᑎᓄᑦ ᑕᐃᑲᓂ ᐃᓕᓐᓂᐊᕕᒻᒥ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕚ. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᑐᓴᕈᒪᑐᐃᓐᓇᓕᖅᐳᖓᓕ ᐅᖃᕆᐊᒃᑲᓐᓂᕈᓐᓇᕐᒪᖔᖅ ᑕᒪᑐᒧᓐᖓ. ᓲᕐᓗ 
ᐊᒡᒍᖅᑐᐃᒋᐊᒃᑲᓐᓂᓚᐅᖅᐹᑦ ᐃᓕᓐᓂᐊᖅᑎᓂᑦ. ᓄᑦᑎᕆᓚᐅᖅᐹᑦ ᐃᓕᓐᓂᐊᖅᑎᓂᑦ ᒍᓚᐃᒥᒃ ᐊᓯᐊᓄᑦ, 
ᐃᒫᑐᐃᓐᓇᖅ ᓄᑦᑎᕋᒃᓴᐅᓐᖏᒻᒪᑕ ᐃᓕᓐᓂᐊᖅᑏᑦ ᐊᓯᐊᓄᑦ ᒍᓚᐃᒧᑦ. ᑕᒪᒃᑯᐊ ᐃᒡᓗᕈᓰ 
ᐊᒥᓲᓂᖃᖅᑎᒋᒻᒪᑕ ᒍᓚᐃᑦ ᓇᓪᓕᐊᓐᓂᑦ. 
 
ᐊᓱᐃᓪᓛᑦ ᐊᐱᕆᔪᒪᔭᕋ ᐅᖃᒃᑲᓐᓂᕈᓐᓇᕐᒪᖔᖅ ᖃᓄᖅ ᐋᖅᑭᒋᐊᖅᑕᐅᓚᐅᕐᓂᕐᒪᖔᖅ, ᑕᒪᓐᓇᐃᓛ 
ᐃᓗᐊᓐᖏᓕᐅᕈᑦ ᐃᖃᓗᓐᓂ ᔫᒥᒥᑐᐃᓐᓇᐅᓐᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑑ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᒪᒥᐊᓇᐅᒐᓗᐊᖅ ᐊᑕᖐᔪᖁᑎᖃᓐᖏᓐᓇᒪ ᐊᒡᒍᖅᑐᖅᑕᐅᓚᐅᖅᑐᓂᑦ 
ᖃᓄᕐᓘᓐᓃᑦ ᐋᖅᑭᒋᐊᖅᑕᐅᓪᓚᑦᑖᕐᓂᕐᒪᖔᖅ ᑭᓯᐊᓂ ᐅᖃᕆᐊᕈᓐᓇᖅᐳᖓ ᒪᓕᒐᓕᐅᖅᑎᒧᑦ ᐃᓕᓴᐃᔩᑦ ᐊᒻᒪ 
ᐊᖏᔪᖅᑳᖏᑦ ᐃᓕᓴᐃᔩᑦ, ᐋᖅᑮᒋᐊᓚᐅᕐᒪᑕ ᐊᒥᓲᓂᖏᓐᓄᑦ ᐃᓕᓐᓂᐊᖅᑏᑦ ᐊᑕᐅᓯᕐᒥᒃ ᐃᓪᓕᕈᓯᕐᒥᒃ.  ᑭᓯᐊᓂ 
ᑐᑭᓯᒋᐊᖅᑎᒃᑲᓐᓂᕈᓐᓇᑦᑎᐊᖅᐸᕋ ᐃᔾᔪᑎᒋᓪᓗᒍ ᖃᓄᖅ ᑕᒪᓐᓇ ᐊᑲᐅᓐᖏᓕᐅᕈᑦ ᐋᖅᑭᒋᐊᖅᑕᐅᓚᐅᕐᒪᖔᖅ 
ᑕᐃᑲᓂ ᐃᓕᓐᓂᐊᕐᕕᒻᒥ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐃᒃᓯᕙᐅᑖᖅ, ᖃᐅᔨᒪᕗᖓ ᐱᑕᖃᓚᐅᕐᒪᑦ, ᐊᒻᒪ ᐅᖃᐅᓯᖃᓐᖏᓚᖓ ᔫᒥ 
ᐃᓕᓐᓂᐊᕐᕖᓐᓇᕐᒥᑦ ᑭᓯᐊᓂ ᐃᓕᓐᓂᐊᕐᕕᓐᓂᑦ ᐃᖃᓗᓐᓂ ᐊᒻᒪ ᐃᖅᑲᐅᒪᑦᑎᐊᕈᒪ ᐃᒃᓯᕙᐅᑖᖅ, ᐃᖅᑲᐅᒪᕗᖓ 
ᐅᖃᐅᓯᖃᖅᑎᓪᓗᑕ ᑕᒪᑐᒥᖓᔅᓴᐃᓐᓇᖅ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᒫᓂ ᐃᖃᓗᓐᓂ. 
 
ᐃᓱᒫᓘᑎᖃᓚᐅᕐᒪᑕ ᒥᑭᓗᐊᕐᓂᖏᓐᓄᑦ ᐃᓪᓕᕈᓰᑦ.  ᐅᖃᐅᔭᐅᓚᐅᖅᐳᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᑲᐅᓐᖏᓕᐅᕈᑎᐅᓂᕋᐃᒐᑎᒃ, ᐋᖅᑭᑦᑕᐅᒌᖅᓯᒪᓂᕋᐃᓪᓗᑎᒃ.  ᐊᐱᕆᒐᒪ ᖃᓅᓐᓂᕐᒪᖔᖅ, ᐅᐅᔾᔭᐅᓚᐅᖅᐳᖓ 
ᐱᔾᔪᑎᖃᕐᓂᕋᖅᑕᐅᓪᓗᓂ ᐱᓯᒪᑦᑏᓐᓇᕐᓂᕐᒥᒃ ᐃᓕᓐᓂᐊᖅᑎᓄᑦ ᐃᑲᔪᖅᑎᓂᒃ. 
 
ᖃᐅᔨᒪᓪᓚᑦᑖᓐᖏᓚᖓ ᖃᓄᖅ ᐅᖃᓚᐅᕐᒪᖔᑕ, ᐃᓕᓐᓂᐊᖅᑏᑦ ᐃᑲᔪᖅᑎᖏᑦ ᑕᐃᒫᒐᓚᓪᓘᓐᓃᑦ.  
ᑕᐃᒪᐃᓐᓂᖅᐸᑦ ᐊᐱᕆᔪᒪᕙᕋ ᒥᓂᔅᑕ ᖃᐅᔨᒋᐊᖁᓪᓗᒍ ᑕᒪᓐᓇ ᐃᓚᒋᒻᒪᖔᒍ ᐋᖅᑭᑦᑕᐅᒌᓚᐅᕐᒪᖔᖅ  

ᐋᒡᒐᓘᓐᓃᑦ.  ᐱᓪᓗᒍ ᑕᐃᒪᐃᓕᖓᑉᐸᑦ, ᐃᓕᓴᐃᔩᑦ ᐃᑲᔪᖅᑎᖏᑦ ᓱᓕᒪᓕᒋᐊᖃᕐᒪᑕ ᐃᓕᓴᐃᔩᑦ 
ᖃᓄᐃᖁᔭᖏᓐᓂᑦ, ᐃᓕᓴᐃᔨᐅᔪᒥᒃ ᑕᐃᑲᓃᑦᑐᒥᒃ. 
 
ᑕᐃᒪᐃᒻᒪᑦ ᐱᓕᕆᐊᔅᓴᖃᒃᑲᓐᓂᕈᑕᐅᕗᖅ ᐃᓕᓴᐃᔨᒧᑦ ᐃᓕᓐᓂᐊᕐᕝᓐᓃᑦᑐᑦ ᐊᔪᕆᖅᓯᐅᔾᔨᓪᓗᑎᒃ 
ᖃᐅᔨᓴᕆᐊᖃᖅᑐᑎᒃ ᐃᓕᓴᐃᔩᑦ ᐃᓕᓐᓂᐊᕐᕕᒻᒦᖏᓐᓇᕆᐊᓕᓐᓄᑦ.  ᖃᐅᔨᒪᒋᐊᕈᒪᑐᐃᓐᓇᖅᐳᖓ ᑕᒪᓐᓇ 
ᐊᑐᖅᑕᐅᓚᐅᓐᖏᒃᑲᓗᐊᕐᒪᖔᖅ ᐊᑲᐅᓐᖏᓕᐅᕈᒻᒧᑦ ᐋᖅᑮᔾᔪᑕᐅᔪᓂᒃ. 
 
ᐃᒃᓯᕙᐅᑖᖅ, ᐅᖃᖅᑲᐅᒐᒪ ᐅᐊᑦᑎᐊᕈ ᒪᓕᒐᓕᐅᕐᕕᒻᒥ, ᐱᓕᕆᐊᕆᒐᑦᑎᒃᑯ, ᐊᒻᒪ ᓱᓕ ᐊᑐᖅᑕᐅᒻᒪᑦ 
ᑎᒍᓚᐅᖅᑕᕗᑦ ᒥᓂᔅᑕ ᐸᓯᓐᖏᓚᕋᓗ, ᑭᓯᐊᓂ ᐊᑐᓕᖅᓯᒪᔭᕗᑦ ᐊᒻᒪ ᑮᓇᐅᔭᖅᑖᕈᓯᐊᕐᓂᕆᕙᑦᑕᖓᓄᑦ 
ᐊᓯᓕᒫᖏᓐᓄᓪᓗ, ᐊᐅᓚᓂᖃᑦᑎᐊᓐᖏᒻᒪᑦ. 
 
ᑲᔪᓰᓐᓇᕐᓂᐊᕈᑦᑕ ᐅᖃᐅᓯᖃᑐᐃᓐᓇᖃᑦᑕᕐᓗᑕ ᐅᖃᐅᓯᕐᓂᒃ, ᐅᖃᐅᓯᕆᖅᑰᓚᐅᖅᑕᕋ ᑕᒪᓐᓇ 
ᐅᖃᐅᓯᔅᓴᖃᕐᕕᓐᓂᑦ, ᐅᖃᖅᑐᖓ ᐊᑲᐅᓐᖏᓕᐅᕈᑎᐅᓐᖏᒻᒪᑦ, ᐱᐅᓯᕙᓪᓕᐊᔾᔮᖏᒻᒪᑕ.  ᑕᒪᑐᒧᖓᐃᓐᓇᖅ 
ᐅᖃᐅᓯᐅᔪᒧᑦ, ᑕᒪᓐᓇ ᐃᓕᓐᓂᐊᖅᑏᑦ ᐊᒻᒪ ᐃᓕᓴᐃᔩᑦ ᐊᒥᓲᓂᖏᑦ ᐊᑲᐅᓐᖏᓕᐅᕈᑎᒻᒪᕆᐅᒻᒪᑦ ᓄᓇᕗᒻᒥ 
ᖃᓄᐃᒋᐊᕈᑕᐅᓐᖏᑉᐸᑦ ᐅᖃᐅᓯᐅᖃᑦᑕᖏᑉᐸᑦ ᑕᑯᓐᓇᖅᑕᐅᓐᖏᑉᐸᓪᓗ ᐊᑲᐅᓐᖏᓕᐅᕈᑎᐅᑎᑕᐅᓗᓂ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᒥᓂᔅᑕᒧᑦ, ᑕᐃᒪᐃᓕᖓᑐᐃᓐᓇᕐᓂᐊᕐᒪᑕ ᓱᕐᕋᓐᓇᑎᒃ. 
 
ᑕᐃᒪᐃᓕᖓᔅᓴᐃᓐᓇᕐᓂᖅ ᐱᐅᓐᖏᒻᒪᑦ, ᐃᒃᓯᕙᐅᑖᖅ, ᐋᖅᑮᒋᐊᕆᐊᖃᕋᑦᑕ ᓱᕈᓯᕗᑦ ᐱᔪᓐᓇᖅᑕᖏᓐᓂᑦ 
ᐱᔭᕇᖅᓯᑦᑎᐊᕈᓐᓇᖁᓪᓗᒋᑦ ᐊᑦᑎᓂᖅᓴᕐᒦᓐᖏᓪᓗᑎᒃ ᐃᓕᓐᓂᐊᖅᑐᓕᕆᓂᕐᒥᒃ ᑕᒪᓐᓇ ᐊᑐᖅᑕᐅᔪᖅ 
ᐱᔾᔪᑎᒋᓪᓗᒍ. 
 
ᓱᓕᒃᑲᓐᓂᖅ ᐸᓯᔭᔅᓴᐅᓐᖏᓚᑦ ᓱᕈᓰᑦ ᐊᒻᒪ ᐃᓕᓴᐃᔩᑦ ᐸᓯᔭᔅᓴᐅᓐᖏᓚᑦ.  ᐊᓯᔾᔨᕐᓂᖅᑕᖃᕆᐊᖃᖅᐳᖅ ᑕᒪᑐᒥᖓ 
ᐊᑐᖅᑕᐅᔪᒥᒃ.  ᑕᑯᓐᓇᖅᐸᕋ ᒥᓂᔅᑕ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᓄᑖᓂᒃ ᐆᑦᑐᖁᓪᓗᒋᑦ ᑲᔪᓯᒋᐊᖁᓪᓗᒋᑦ 
ᐅᖃᑐᐃᓐᓇᓐᖏᓪᓗᑎᒃ ᐋᖅᑮᔪᒥᓂᐅᓂᕋᐃᓪᓗᑎᒃ ᐊᑲᐅᓐᖏᓕᐅᕈᑎᓂᒃ, ᑕᕝᕙ ᐋᖅᑭᑉᐳᑦ. 
 
ᑕᒪᔾᔭ ᑕᑯᔪᒪᔭᒃᑲ ᒐᕙᒪᑦᑎᓐᓂᑦ, ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑕᑯᒋᐊᕐᓗᑕ ᓄᑖᓂᒃ ᐊᑐᕋᔅᓴᓂᒃ ᐋᖅᑭᔅᓱᕐᓗᒋᓪᓗ 
ᐊᑲᐅᓐᖏᓕᐅᕈᑎᐅᔪᑦ.  ᐅᖃᐅᓐᓇᕐᓂᐊᕈᑦᑕ ᐋᖅᑮᓂᕋᐃᓗᑕ, ᐋᖅᑭᑉᐳᖅ, ᖃᓄᐃᓐᖏᓚᖅ.  ᑕᑯᒋᐊᕐᓗᒋᑦ 
ᓴᖅᑭᐊᔪᑦ  ᐆᑦᑑᑎᒋᓗᒍ, 50% ᓱᕈᓰᑦ ᐃᓕᓐᓂᐊᖅᑏᑦ ᖁᑦᑎᓐᓂᓕᒻᒥᑦ 10 ᓄᖅᑲᖃᑦᑕᖅᑐᑦ 
ᐆᑦᑑᑎᒋᒃᑲᓐᓂᕈᓐᓇᖅᐸᕋ. 
 
ᐱᐅᓐᖏᓂᖅᑕᖃᕐᒪᑦ ᐃᓕᓐᓂᐊᖅᑐᓕᕆᓂᕐᒥᒃ ᐊᓯᔾᔨᕆᐊᖃᖅᑐᑎᒍᓗ.  ᐃᓱᓕᕝᕕᖃᖅᐸᑕ ᐊᑐᕋᔅᓴᐅᔪᑦ ᑕᖅᑳᓂ, 
ᕿᓂᕆᐊᖃᖅᐳᒍᑦ ᐊᑕᐅᑦᑎᒦᓐᓂᖅᓴᓂᒃ ᐊᑑᑎᖃᑦᑎᐊᕐᓂᖅᓴᓂᓪᓗ ᐃᓕᓐᓂᐊᖅᑐᓕᕆᓂᖅ ᐃᓕᓴᕕᓐᓂᑦ 
ᐊᑐᕈᓐᓇᖅᑕᖏᓐᓂᑦ ᑐᓂᔭᐅᑦᑎᐊᕈᓐᓇᖁᓪᓗᒋᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ):  ᖁᔭᓐᓇᒦᒃ, ᑐᑐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᖃᐅᓯᓕᒫᖏᓐᓂᑦ ᑐᓴᕋᑖᓐᖏᓐᓇᒪ ᐊᐱᖅᑯᒻᒥᑦ, 
ᐅᖃᐅᓯᑐᐃᓐᓇᐅᕋᑖᕐᒪᑕ ᑭᓯᐊᓂ ᑐᓴᖅᐸᒃᑲ ᐃᓱᒫᓘᑎᖏᑦ. 
 
ᐃᑦᓯᕙᐅᑕᖅᖅ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ. ᕿᓚᕝᕙᖅ. ᑲᔪᓯᒃᑲᓐᓂᕈᒪᕖᑦ? ᑐᑐ. ᖁᔭᓐᓇᒦᒃ. 
ᐅᖃᐅᓯᑦᓴᑦ. ᐃᒻᒪᖃ ᐱᑕᖃᖏᐸ ᐅᑯᓇᓂ 9-5, ᑲᔪᓯᒋᐊᓂᐊᕋᑕ ᐅᕗᖓ 9-6 ᑐᖔᒍ 9-5. ᐊᓯᖏᓐᓂ 
ᐅᖃᐅᓯᑦᓴᓂ? ᐃᒻᒪᖃ ᐱᑕᖃᕈᓐᓂᖃ ᐅᖃᐅᓯᑦᓴᓂ. ᑐᑐ. 

ᑐᑐ: ᖁᔭᓐᓇᒦᒃ, ᐃᑦᓯᕙᐅᑖ. ᑕᑯᑐᐃᓐᓇᕐᓱᒋ ᐅᖃᐅᓯᖅᑕᖏ ᐊᑎᐊᓂ ᐊᖓᔪᖃᐅᑎᓂ, ᐃᒪᐃᓕᖓᓂᖃᒪ 
ᐊᑑᑎᓂᐊᕐᑐᓂ, ᐊᑐᕈᑎᖏᓄ ᐊᒻᒪ ᖃᓄᐃᓂᐊᕈᑎᖏᓄ ᐅᑯᓇᓂ ᐃᓕᓐᓂᐊᖅᑐᓕᕆᔨᑯ ᒥᓂᔅᑕᖓᓄ. 
ᐊᐱᕆᔪᒪᓪᓗᒍ ᑕᕝᕙᓂ ᑎᑎᖅᓯᒪᓂᖓᓂ ᐅᑯᓇᓂ ᐱᓕᕆᕝᕕ, ᐱᓕᕆᕝᕕᐊ ᐃᓕᓐᓂᐊᖅᑐᓕᕆᔨᑯ ᐸᖅᓇᑦᓯᒪᕙ 
ᕿᒥᖅᕈᓗᑎ ᐱᕙᓪᓕᐊᑎᑦᓯᓪᓗᑎ ᖃᓄᐃᓕᖓᓂᖏᓄ ᐃᓕᓐᓂᐊᖅᓂᐅᑉ, ᐊᑐᕈᑎᖏᓄ ᐊᒻᒪ ᐱᕙᓪᓕᐊᑎᓗᒋ 
ᖃᓄᐃᓐᓂᖏᓄ ᐅᑯᓇᓂ ᐃᓕᓐᓂᐊᖅᓂᓂ ᑕᒪᐃᓄ ᓄᓇᕗᒥ? v ᖁᔭᓐᓇᒦᒃ, ᐅᖃᖅᑎ. 
 
ᐃᑦᓯᕙᐅᑕᖅᖅ: (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᓕᓐᓂᐊᖅᑐᓕᕆᓂᖅᓄ 
ᖃᓄᐃᓕᖓᓂᖏᓄ ᐱᓕᕆᓯᒪᔭᕗ ᑕᐃᑦᓱᒪᓂ ᕿᖕᖓᐅ ᐊᑐᐊᒐᖓᓄ ᑎᑎᕋᖅᓯᒪᔪᓂ ᐃᓚᖏ ᐸᖅᓇᔾᔪᑎᐅᑉ 
ᐊᑐᕋᑦᓴᐅᔪᖅ ᒥᑦᓴᐅᓯᓗᒋ ᐊᕙᑎ ᐊᖅᕌᒍᐃᑦ, ᑕᒪᓐᓇ ᐆᑦᑑᑎᑐᐃᓐᓇᖅ, ᐃᒫᒃ ᐱᔪᒪᓯᒪᒐᑦᑕ ᕿᑐᖓᕗᑦ 
ᐃᓱᓕᑦᓯᓗᑎ ᐃᓕᓐᓂᐊᖅᑕᖏᓂ ᑕᒪᐃᓂ ᐅᖃᐅᓯᖃᕐᓗᑎ. ᐱᑕᖃᕐᒥᔪᒍ ᓇᐃᓈᖅᓯᒪᓂᕐᓴᒥ ᐸᖅᓇᔾᔪᒥ 
ᐅᑯᓇᓂ ᖁᓖᑦ ᐊᖅᕌᒍᓂ ᑕᐃᒪᐃᒧ ᐱᑕᖃᕐᓂᐊᕋᑕ ᐃᖃᓇᐃᔭᖅᕕᖕᒥ ᐅᑯᓇᓂ ᐃᓄᑦᑎᑐ ᐱᓕᕆᔭᐅᓗᓂ 
ᐅᖃᐅᓯᖅᓂ ᐊᖅᕌᒍᐊᓂ 2020. 
 
ᐊᑐᐊᒐᖅ ᑐᓐᓂᕈᑎᐅᓯᒪᔪᖅ ᑕᐃᑦᓱᒪᓂ ᕿᖕᖓᐅᖅ ᐊᑐᐊᒐᖓᓂ, ᑎᓕᔭᐅᒋᐊᑲᓐᓂᓚᐅᕋᑦᑕ 
ᐱᓕᕆᖁᔭᐅᓗᑕ ᐅᑯᓂᖓ ᑲᑐᑎᖃᑎᒌᓂ ᐅᕙᓂ ᐸᖅᓇᔾᔪᑎᓂ ᐱᓕᕆᔭᓂ, ᐃᒪᐃᑦᑐᓂ ᐊᕕᑦᑐᖅᓯᒪᔪᐃᑦ 
ᐃᓄᐃᑦ ᑲᑐᑎᖃᑎᒌᖏ ᐃᒪᐃᓐᓂᐊᕐᒪ ᐱᓕᕆᔪᓐᓇᓂᐊᕋᑕ ᖃᓄᐃᒋᐊᕐᓗᑎᒍ ᐃᓕᓐᓂᐊᖅᑐᓕᕆᓂᖅᓄ 
ᓄᓇᕗᒥ. ᐄᖕ, ᐱᑕᖃᑐᒍ ᐸᖅᓇᔾᔪᑎᓂ ᐱᕙᓪᓕᐊᑎᓪᓗᒋ ᐃᓕᓐᓂᐊᖅᑐᓕᕆᓂᖅᓄ ᖃᓄᐃᑕᐅᔪᓂ ᐃᓗᐊᓂ 
ᐃᓕᓐᓂᐊᖅᑐᓕᕆᓂᖅᓄᖓᔪᓂ. ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕᖅᖅ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ. ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐱᐅᔪᖅ ᑐᓴᕆᐊᒥ ᐸᖅᓇᔾᔪᑎᓴᖃᕋᑕ. ᐃᓱᒪᓪᓗᖓ ᐃᒻᒪᖃ ᒥᓂᔅᑕ 
ᖃᐅᔨᒪᔭᐅᑲᖃᖏ ᑕᐃᑯᐊ ᐸᖅᓇᔾᔪᐅᑎᔪ ᐅᕙᑦᑎᓂ. ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕᖅᖅ: (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕᖅ. ᓇᓪᓕᐊ ᐸᖅᓇᔾᔪᑎ ᐅᖃᐅᓯᕆᕙᖓ? ᐅᓇᐅᕚ 
ᐃᓕᓐᓂᐊᖅᑐᓕᕆᓂᖅᓄᖓᔪ ᖃᓄᐃᓕᖓᓂᖏ ᐅᕝᕙᓗ ᐱᓕᕆᕙᑕᖏ ᐱᓕᕆᔭᕗ ᐅᑯᓇᓂ ᐃᓄᐃᑦ ᐊᒻᒪ 
ᐊᓯᖏ ᑲᑐᑎᖃᑎᒌᑦ? ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅᖅ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᑎᐊᓃᑦᑐᒍ ᐊᖓᔪᖃᐅᑎᓂ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᖃᕆᐊᑦᓯᐊᕈᒪᑐᐃᓐᓇᕐᑐᖓ ᑕᐃᑯᐊ ᐸᖅᓇᔾᔪᑎᓂ ᑕᐃᑦᓱᒪ ᐱᓕᕆᕝᕕᐅᔫᑉ 
ᐱᕙᓪᓕᐊᑎᒋᐊᓕᖏᓂ ᖃᓄᐃᓕᖓᓂᖏᓄ ᐅᑯᓇᓂ ᐃᓕᓐᓂᐊᖅᑐᓕᕆᓂᖅᓂ ᓄᓇᕗᒥ. ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅᖅ: (ᑐᓵᔨᑎᒍ): ᒥᓂᔅᑕ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐱᓕᕆᖃᑎᖃᕈᒪᒐᑦᑕ 
ᐱᓕᕆᖃᑎᒋᒋᐊᑲᓐᓂᓗᒋ ᐅᑯᓇᓂ ᐊᔾᔨᒌᖏᑐ ᑲᑐᑎᖃᑎᒌᓂ ᐃᒪᐃᑦᑐᓂ ᐃᓕᓐᓂᐊᖅᑐᓕᕆᔨᑯᖏ 
ᓄᓇᓕᖕᓂ, ᑕᐃᒪᐃᒧ ᐃᓕᓐᓂᐊᖅᑐᓕᕆᓂᖅᓄ ᖃᓄᐃᓕᖓᓂᖏᓄ ᑕᒪᐃᓂ ᓄᓇᓕᖕᓂ 
ᐱᕙᓪᓕᐊᑎᑕᐅᔪᓐᓇᑐ. 
 
ᐱᓕᕆᔪᒍ ᐋᕿᒋᐊᕆᕙᓕᐊᓱᑕ ᖁᓕᓄ ᐊᖅᕌᒍᓄ ᐸᖅᓇᔾᔪᑎᒥ ᐊᒻᒪ ᐱᓕᕆᔭᖅ ᑲᔪᓯᖏᓐᓇᕐᑐ ᐊᒻᒪ 
ᐱᔭᕇᖅᑕᐅᐸ ᓴᕿᑕᐅᓛᕐᓱᓂ ᑲᑎᒪᕕᖕᒥ. ᐃᒻᒪᖃ ᐋᒥᑦᓯᓐᓂᕈᒪ ᓇᓪᓕᐊᓂ, ᑐᒡᓕᕋ ᐃᓕᒋᓕᐅᑎᓂᐊᕐᑕᖏ  

ᑭᐅᓕᕈᓂ ᐊᐱᖁᑎᒧ ᐅᑯᓇᓂ ᖃᓄᐃᒋᐊᓕᓄ ᐃᓗᐊᓂ ᐱᓕᕆᕝᕕᐊᑕ ᐃᓕᓐᓂᐊᖅᑐᓕᕆᔨᑯ. ᖁᔭᓐᓇᒦᒃ. 
 
ᐃᑦᓯᕙᐅᑕᖅᖅ: (ᑐᓵᔨᑎᒍ): ᖁᔭᓐᓇᒦᒃ. ᒥᔅᑕ. ᕆᔅ ᐃᓚᒋᐊᖅᓯᔪᕖᑦ? 
 
ᒥᔅᑕ ᐅᕆᔅ: ᖁᔭᓐᓇᒦᒃ, ᐃᑦᓯᕙᐅᑕᖅᖅ. ᐃᓚᖏ ᑕᕗᖓᖓᔪᑦ ᐱᓕᕆᓂᐊᕐᑕᕗ ᐅᑯᓇᓂ ᐱᓕᕆᓗᐊᓂᐊᕐᓱᒋ, 
ᒥᓂᔅᑕ ᐅᖃᖃᐅᒪ ᐅᑯᓇᓂ ᐃᓕᓐᓂᐊᖅᑐᓕᕆᔨᑯᓂ ᐊᒻᒪ ᓄᓇᓕᖕᓂ ᐱᕙᓪᓕᐊᑎᑦᓯᓗᑎ ᐃᓕᓐᓂᐊᖅᓂᓄ 
ᐱᕙᓪᓕᐊᓂᖏᓄ ᐸᖅᓇᔾᔪᑎᓂ. 
 
ᑕᒪᓐᓇ ᐃᓚᒋᒻᒪᒍ ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓚᐅᓂᕐᓴᐅᔪᓐᓇᕐᒪᑕ 
ᐅᖃᖃᑎᒋᒍᑕᐅᔪᓂᒃ ᓴᖅᑭᑕᐅᓚᐅᖅᑐᒥ ᑕᒫᓂ ᐊᕐᕋᒍᒥ ᐱᓕᕆᐊᖏᓐᓄᑦ ᐊᒻᒪᓗ ᑲᒪᒋᔭᕆᐊᖃᖅᑲᖏᓐᓂᒃ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᖏᑕ ᑐᕌᕋᓱᐊᖅᑕᖏᓐᓂᒃ 
ᐊᑐᓂᑦ ᐃᓕᓐᓂᐊᕐᕕᐅᔪᑦ. ᑕᒪᒃᑯᐊ ᑐᕋᖅᑕᐅᓇᓱᐊᖅᑐᑦ ᐊᑐᕐᓂᐊᕐᓗᒋᑦ ᐊᒻᒪᓗ ᐊᖅᑭᒃᓯᓕᕐᓗᑕ ᐸᕐᓇᒍᑕᐅᔪᓂᒃ 
ᑲᒪᔪᓐᓇᖅᑐᓂᒃ ᖃᓄᐃᑦᑐᓂᖏᓐᓂᒃ ᒪᓕᒐᓕᐅᖅᑎᐅᔪᑉ ᐅᖃᐅᓯᕆᓯᒪᔭᖏᓐᓂᒃ. 
 
ᑕᒪᒃᑯᐊ ᐱᓕᕆᐊᖑᔪᑦ ᓲᕐᓗ ᐱᔭᕇᕐᓂᕐᒧᑦ, ᐃᓕᓐᓂᐊᕐᕕᒻᒥᑎᑕᐅᓂᖏᓐᓄᑦ, ᕿᒥᕐᕈᓗᒋᑦ ᐃᓕᓐᓂᐊᕈᑕᐅᔪᓄᑦ, 
ᓱᕐᓗ, ᐅᖃᐅᓯᕆᖅᑲᐅᔭᑎᑦ ᓈᓴᐅᓯᕆᓂᖅ. ᓱᓕ ᐱᓕᕆᖃᑎᖃᕐᒥᔪᒍᑦ ᐃᓕᓐᓂᐊᖅᑎᐅᔪᓂᒃ ᐋᖅᑭᒃᓯᓂᐊᕐᓗᑕ 
ᐃᑲᔪᕈᑎᒃᓴᐅᔪᓂᒃ ᓇᓴᐅᓯᕆᔭᕆᐅᓴᓂᕐᒧᑦ ᐃᒃᐱᒋᔭᐅᓇᓱᐊᕐᓗᒋᑦ ᐊᔪᓐᖏᓐᓂᖏᑦ ᐃᓕᓐᓂᐊᕐᕕᓐᓂᒃ. ᑕᒪᓐᓇ 
ᓇᓗᓇᐃᕐᓯᕗᖅ ᐸᕐᓇᒍᑕᐅᔪᓂᒃ ᐃᓕᓐᓂᐊᖅᑎᑕᐃᓐᓇᐅᖏᑦᑐᓄᑦ ᑭᓯᐊᓂᓕᑦᑕᐅᖅ ᐃᓕᓴᐃᔨᐅᔪᓄᑦ 
ᐱᐅᓯᒃᑲᓐᓂᖁᓪᓗᒋᑦ ᓇᓴᐅᓯᕆᓂᕐᒧᑦ ᐃᓕᓐᓂᐊᖅᑎᑦᑎᓂᐅᔪᖅ ᐃᓕᓐᓂᐊᕐᕕᐅᔪᓂ. 
 
ᐱᓕᕆᓇᓱᐊᕐᒥᔪᒍ ᐊᑐᖅᑐᒋᑦ ᖃᐅᔨᒪᔪᓄᑦ ᐱᕙᓪᓕᐊᓂᖏᓐᓄᑦ ᐱᕕᒃᓴᐅᔪᓄᑦ ᕿᒥᕐᕈᓗᒋᑦ ᖃᓄᖅ 
ᐃᑲᔪᖅᑐᐃᑲᓐᓂᕈᓐᓇᕐᒪᖔᑕ ᐃᓕᓴᐃᔨᓄᑦ ᐃᑲᔪᖅᑐᐃᔨᐅᔪᓂᒃ ᑕᒪᒃᓱᒧᖓ ᐃᓕᓐᓂᐊᕋᒃᓴᓕᕆᔨᒃᑯᓐᑯᓄᑦ ᐊᒻᒪᓗ 
ᑭᖑᓪᓕᖅᐹᒥᒃ ᐃᓄᒃᑎᑐᑦ ᐃᓕᓐᓂᐊᖅᑎᑦᑎᓂᕐᒧᑦ ᐋᖅᑭᒃᓯᓂᐊᕐᓗᑕ ᖃᓄᐃᓕᐅᖅᑕᐅᓂᐊᕐᒪᖔᑕ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᓂᐅᔪᖅ ᐊᒻᒪ ᐃᑲᔪᖅᑐᐃᑲᓐᓂᕈᓐᓇᕐᓗᑎᒃ ᐃᓕᓐᓂᐊᕈᑎᒃᓴᑎᒍᑦ. 
 
ᐸᕐᓇᒍᑕᐅᔪᓂᒃ ᐱᐅᓯᕙᓪᓕᑎᒃᑲᓐᓂᕐᓗᒍ ᐃᓕᓐᓂᐊᖅᑎᑦᑎᓂᕐᒧᑦ ᐱᖓᓱᓪᓗᐊᑕᐅᒻᒪᑕ. ᐃᓕᓴᐃᔨᐅᔪᑦ 
ᓯᕗᓪᓕᐅᑦᔭᐅᒻᒪᑕ ᐊᒻᒪ ᑕᒪᒃᑯᐊ ᐊᔪᓐᖏᑦᑐᑦ ᐃᓕᓴᐃᔨᐅᔪᑦ ᐱᓕᕆᔪᒪᒐᔭᖅᑐᖅ ᐃᓕᓐᐊᕈᑎᒃᓴᐅᔪᓂᒃ. ᐊᐃᒃᐸᖓ 
ᐃᓕᓐᓂᐊᕈᑎᒃᓴᐅᔪᓂᒃ ᐊᒻᒪᓗ ᐅᖃᕐᓯᒪᓪᓗᑕ ᐊᕐᕋᒍᓄᑦ ᖁᓕᓄᑦ ᐸᕐᓇᓯᒪᔪᖅ ᐃᓕᓐᓂᐊᕈᑎᒃᓴᐅᔪᓂᒃ 
ᐱᕙᓪᓕᐊᔭᐅᔪᓂᒃ. ᒪᓐᓇᕈᓗᒃ ᓴᖅᑭᑕᐅᓚᓕᖅᑐᑦ. ᐊᒻᒪᓗ ᐱᖓᔪᐊᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᐅᔪᑦ 
ᐊᑐᐃᓐᓇᐅᓂᖏᑦ ᐃᑲᔪᕈᑕᐅᔪᓐᓇᖅᑐᑦ ᐃᓕᓐᓂᐊᒐᒃᓴᐅᔪᓄᑦ ᐊᒻᒪᓗ ᑕᒪᒃᑯᐊ ᐃᓕᓐᓂᐊᖅᑎᑦᑎᓂᕐᒧᑦ 
ᐱᐅᓯᕙᓪᓕᑎᑦᑎᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕆᑦᔅ, ᑐᑐ. 
 
ᑐᑐ: ᐃᒃᓯᕙᐅᑖᖅ, ᖁᔭᓐᓇᒦᕈᒪᔭᕋ ᕆᑦᔅ ᑭᐅᔾᔪᑎᖓᓄᑦ ᐊᒻᒪᓗ ᓇᓗᓇᐃᕐᓯᒋᐊᑲᓐᓂᕐᓗᖓ, 
ᐃᓕᓐᓂᐊᖅᑕᐅᔭᕆᐊᓕ, ᒪᓕᒃᐸᑲᑦᑕ ᐊᓪᐳᕐᑕᒥ ᐃᓕᓐᓂᐊᖅᑕᐅᕙᒃᑐᓂᒃ ᐊᒻᒪᓗ ᐊᒥᓱᓂ ᐱᐅᔪᓂ 
ᐃᓕᓴᐃᔨᖃᐅᖅᑐᑕ. 
 
ᑕᐃᒪᓕ, ᐱᖓᔪᐊ ᐊᑐᐃᓐᓇᖃᕐᓂᖅ ᐃᑲᔪᕈᓐᓇᖅᑐᓂᒃ, ᐊᓪᐳᕐᑕᒥ, ᖃᐅᔨᔭᐅᓂᐊᕐᒪᑕ ᐱᐅᔪᓂᖓᓂ 
ᑲᓇᑕᓕᒫᒥ ᑐᖏᓕᕆᔭᐅᔪᑦ ᐊᔪᓐᖏᓐᓂᖏᓐᓄᑦ ᖃᐅᔨᓴᖅᑕᐅᓂᐅᔪᓄᑦ, ᓈᓴᐅᓯᕆᓂᕐᒥᑐᐃᓐᓇᐅᖏᑦᑐ 
ᑭᓯᐊᓂᑦᑕᐅᖅ ᐊᓯᖏᓐᓂ ᓯᕗᓪᓕᖅᐸᐅᖃᑕᐅᓚᐅᖅᑐᑦ ᐊᒻᒪᓗ ᐊᔾᔨᖏᓐᓂᒃ ᐊᑐᖅᑐᒍ ᐊᑦᑎᓂᖅᐸᐅᓪᓗᑕ. 
 
ᖃᐅᔨᒪᓐᖏᑦᑐᖓ ᑕᒪᒃᑯᐊ ᐃᓕᓐᓂᐊᖅᑕᐅᕙᒃᑐᓄᒪᓐᖓᖅ ᐊᒻᒪᓗ ᖃᐅᔨᒪᓪᓗᖓ ᐱᐅᔪᐊᓗᓐᓂ 
ᐃᓕᓴᐃᔨᑕᖃᖅᑐᖅ ᖃᓪᓗᓈᑎᑐᑦ ᐃᓕᓴᐃᔨᐅᔪᐅᓂᒃ, ᐊᔾᔨᒋᑐᐃᓐᓇᕆᐊᖃᕋᓗᐊᕐᒪᑕ. ᑕᐃᒪᓕ 
ᑭᓱᑐᐃᓐᓇᕐᓂᒃ ᐊᑐᐃᓐᓇᖃᓐᖏᓗᐊᕐᓂᑎᓐᓄᑦ. 
 

 



ᕿᑎᖅᑰ, ᒪᐃ 2, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

306 

ᑐᓴᕈᒪᒐᓗᐊᖅᑐᖓ ᐅᕝᕙᓘᓐᓃᑦ ᐱᓕᕆᕕᐅᔪᖅ ᐅᕝᕙᓘᓐᓃᑦ ᒥᓂᔅᑕᐅᔪᖅ ᐊᑐᐃᓐᓇᐅᑎᑦᑎᔪᓐᓇᖅᐸᑦ 
ᐅᕙᑦᑎᓐᓄᑦ ᐊᑎᖃᖅᑎᓪᓗᒍᖃᐃ ᐱᔪᒪᒐᔭᓐᖑᐊᖅᑕᕗᑦ. ᑕᐃᒪᓕᑭᐊᕐᖓᐃ ᑭᓱᓂᒃ ᐱᔭᕆᐊᖃᖅᑐᕙᑦ 
ᐃᓕᓐᓂᐊᕈᑎᒃᓴᐅᔪᓂᒃ ᑕᒪᒃᑯᓂᖓ ᓇᒻᒪᒃᑐᓂ ᐱᑕᖃᕐᓂᐊᕐᒪᑦ ᐊᒻᒪᓗ ᐊᔾᔨᖏᓐᓂᒃ ᐱᐅᓯᒋᐊᕈᓐᓇᕐᓗᑎᒃ 
ᐃᓕᓐᓂᐊᕐᓂᐅᔪᖅ ᓄᓇᕗᒻᒥ ᖁᕝᕙᓯᖃᑕᐅᔪᓐᓇᕐᓂᐊᕐᒪᑦ. 
 
ᖃᐅᔨᒪᓇᕐᒪᑦ ᐱᐅᔪᐊᓪᓗᒻᒥ ᐃᓕᓐᓂᐊᖅᑐᓕᕆᓂᖃᕋᑦᑕ. ᐊᓪᐳᑕᒥᐅᑦ ᐊᒃᓱᐊᓗᒃ ᐱᑦᑎᐊᖅᑐᑦ. ᑕᐃᒪᓕ 
ᐱᔾᔪᑎᑕᖃᖅᑐᔭᓐᖏᒃᑲᓗᐊᕐᒪᑦ ᐱᐅᓐᖏᓂᕐᓴᐅᓗᑕ. ᐊᐱᕆᔪᒪᔭᕋ ᒥᓂᔅᑕᐅᔪᖅ, ᓂᕆᐅᒋᓐᖏᑕᕋ ᑕᒫᓂ 
ᐱᓇᓱᐊᕈᓯᕐᒥ ᐱᓇᓱᐊᕈᓯᐅᓛᖅᑐᒥᓗᓐᓂᒃ, ᑭᓯᐊᓂᓕ ᑕᒪᓐᓇ ᐊᖏᕈᓐᓇᖅᐸᒍ ᑐᓴᖅᑎᑦᑎᔪᓐᓇᕐᓗᓂ 
ᒪᓕᒐᓕᐅᖅᑎᓂᒃ, ᒪᓕᒐᓕᐅᕐᕕᒻᒧᑦ. 
 
ᑕᐃᒪᓕ, ᑕᒪᒃᓱᒥᖓ ᐱᔪᒪᔭᓂᐊᕈᑦᑕ, ᐃᒪᓐᓇ ᐊᑭᖃᕐᓂᐊᖅᑐᖅ. ᑕᐃᒪᓕ ᖃᐃᔨᒪᐸᓗᒍᓐᓇᖏᒻᒪᕆᒃᑯᑕ 
ᖃᓄᐃᑦᑐᓂ ᐱᔭᕆᐊᖃᕐᒪᖔᑕ ᐊᒻᒪᓗ ᑕᐃᒃᑯᐊ ᐱᓇᓱᐊᕐᓗᒋᑦ ᐱᔪᒪᔭᕗᑦ. 
 
ᐊᒻᒪᓗ, ᐅᖃᐅᓯᖃᖅᑎᓪᓗᖓ ᓄᓇᓕᓐᓄᑕᐅᕙᓪᓕᐊᓂᖏᓐᓄᑦ ᑲᒪᒋᔭᐅᔭᕆᐊᖃᖅᑐᑦ ᐊᒻᒪᓗ ᓴᓐᖏᓂᐅᔪᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐅᖃᖅᑲᐅᒐᒪ ᐅᖃᐅᓯᕆᔭᕐᒥ 
ᐊᔾᔨᒌᔾᔪᒥᒋᐊᖃᕐᓂᖏᓐᓄᑦ, ᐊᑲᕐᕆᓂᕐᓴᐅᓗᑎᒃ, ᐊᒻᒪᓗ ᐊᑲᐅᓂᕐᓴᐅᓗᑎᒃ. ᐃᓚᖏᑦ 
ᓇᓗᓇᐃᕐᓯᔾᔪᑕᐅᔪᓐᓇᖅᑐ ᓇᑭᑦ ᐃᑲᔪᕈᑕᐅᔪᓐᓇᖅᑐ ᐱᔪᓐᓇᕐᒪᖔᑦᑎᒍᑦ ᐃᓕᓐᓂᐊᕐᕕᓐᓄᑦ, ᐃᓪᓗᕈᓰᑦ 
ᐱᑕᖃᕆᐊᖃᕐᓂᖏᓐᓂᑦ ᑕᒪᒃᑯᐊ ᐱᓪᓗᒋᑦ ᑕᐃᒪᐃᒻᒪᑦ ᑕᒪᓐᓇ ᑐᔅᓯᕋᕐᕕᒋᑐᐃᓐᓇᖅᐸᕋ ᒥᓂᔅᑕᒥᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ.  ᐊᐱᖅᑯᑎᓪᓚᑦᑖᕐᒥᒃ ᑐᓴᕋᑖᓐᖏᓐᓇᒪ, ᑭᓯᐊᓂ ᒥᓂᔅᑕ ᕿᓚᕝᕙᖅ, 
ᑭᐅᔪᒪᒍᕕᑦ ᑐᑐ ᐅᖃᐅᓯᖓᓄᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐸᕐᓇᐅᑏᑦ ᓵᑦᑎᓃᑦᑐᑦ, ᑖᒃᑯᐊᖑᕗᑦ 
ᐊᑐᐃᓐᓇᐅᔪᑦ ᒫᓐᓇ, ᐸᕐᓇᐅᑏᑦ ᑐᓂᐅᖅᑲᕐᓂᐊᖅᐸᒃᑲ ᑲᑎᒪᔨᕋᓛᓄᑦ.  ᑐᓂᓯᓂᐊᖅᐳᖓ ᑐᑭᓯᒋᐊᕈᑎᔅᓴᓂᒃ 
ᖃᓄᐃᓕᖓᓕᕐᒪᖔᖅᑕ ᐸᕐᓇᐅᑎᓂᒃ ᑲᑎᒪᔨᕋᓛᖑᖃᑎᓐᓄᑦ ᐊᒻᒪ ᖃᓄᖅ ᐱᓕᕆᐊᖑᒻᒪᖔᑕ ᐱᓕᕆᕝᕕᑎᓐᓂᑦ. 
 
ᑭᓯᐊᓂ ᖃᐅᔨᔪᒪᕗᖓ ᑭᓱᒥᒃ ᐅᖃᐅᓯᖃᕐᒪᖔᖅᐱᑦ.  ᐃᓕᑕᖅᓯᒋᐊᖃᖅᑰᕋᕕᑦ ᐃᓚᖏᓐᓂᑦ ᐱᓕᕆᐊᓂᒃ 
ᐸᕐᓇᐅᑎᒃᓂ ᐱᔾᔪᑎᖃᖅᑐᓂᒃ ᐊᑯᓂᐊᓂᐊᖅᑐᖅ ᐱᓕᕆᐊᓂᒃ, ᓲᕐᓗ ᖁᓕᓄᑦ ᐊᕐᕌᒍᓄᑦ ᐸᕐᓇᐅᑎᓄᑦ 
ᐆᑦᑑᑎᒋᓗᒍ, ᐊᑯᓂᒻᒪᕆᒃ ᐸᕐᓇᐅᑎᓕᐅᕆᐊᑐᒻᒪᑦ.  ᐊᒻᒪ ᐃᓕᓐᓂᐊᖅᑎᓄᑦ ᐱᔭᕇᖅᓯᕙᑦᑐᓄᑦ 
ᐃᓕᓐᓂᐊᕐᓂᒥᓐᓂᒃ ᑕᒪᒃᑮᓐᓂᒃ ᐅᖃᐅᓯᖃᕐᒪᑕ 20-ᓄᑦ ᐊᕐᕌᒍᓄᑦ ᐸᕐᓇᐅᑎᓂᒃ ᐊᑯᓂᒻᒪᕆᐅᒻᒪᑦ.  
ᑐᓂᓯᔪᓐᓇᕐᓂᐊᖅᐸᒃᑲ ᑲᑎᒪᔨᕋᓛᑦ ᖁᓕᓄᑦ ᐊᕐᕌᒍᓄᑦ ᐸᕐᓇᐅᑎᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑐᑐ, ᑲᔪᓯᔪᒪᕖᑦ? 
 
ᑐᑐ:  ᑐᓴᕋᑖᕋᒃᑯ ᒥᓂᔅᑕ ᐊᐱᕆᑎᓪᓗᒍ ᓇᓕᐊᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ, ᐃᓕᓴᕕᓐᓂᑦ 
ᐃᓕᓐᓂᐊᖅᑐᓕᕆᓂᕐᓄᑦ, ᐱᒋᐊᓕᕋᑖᓂᒃ 12-ᒧᑦ.  ᑕᒪᔾᔭ ᑕᑯᒋᐊᕋᓱᐊᖅᑕᕋ, ᐱᑕᖃᖁᔭᕗᑦ.  ᐃᓕᓴᐃᔨᖃᕋᑦᑕ, 
ᑭᓯᐊᓂ ᐊᒥᒐᖅᑰᕋᑦᑕ.  ᐃᒻᒪᖃ ᐱᑕᖃᓐᖏᓇᑦᑕ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᓂᒃ.  
ᐃᒻᒪᖃ ᑮᓇᐅᔭᖃᓐᖏᓇᑦᑕ ᑐᓂᔭᐅᔪᓐᓇᖅᑐᓂᒃ ᓈᒻᒪᑦᑐᓄᑦ ᐃᓕᓐᓂᐊᕈᑎᔅᓴᓄᑦ ᐅᖃᓕᒫᒐᕐᓄᓪᓗ ᐊᒻᒪ 
ᐱᕙᓪᓕᐊᑎᑕᐅᒋᐊᓕᓐᓄᑦ ᐊᒻᒪ ᐊᑲᐅᓐᖏᓕᐅᕈᑎᐅᒋᐊᖃᓐᖏᓚᖅ ᖃᓪᓗᓈᑎᑐᑦ ᐃᓕᓐᓂᐊᕈᑏᑦ 
ᐋᓪᕘᑕᒦᓐᖔᖅᐸᒻᒪᑕ ᐃᓕᓐᓂᐊᕈᑎᔅᓴᐃᑦ.  ᑭᓯᐊᓂ ᐃᓄᑦᑎᑑᖓᔪᓄᑦ. 

ᐅᖃᓚᐅᕋᒪ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᕐᓂᒃ ᐃᑉᐸᔅᓴᖅ, ᖃᐅᔨᒪᒋᐊᕆᐊᖃᖅᐳᒍᑦ ᐃᓄᑦᑎᑐᑦ ᐅᕝᕙᓘᓐᓃᑦ 
ᖃᓪᓗᓈᑎᑐᑦ ᐃᓕᓐᓂᐊᖅᑎᑕᐅᒻᒪᖔᖅ, ᑕᐃᒪᓐᓇᔅᓴᐃᓐᓇᖅ ᐃᓕᓐᓂᐊᕐᓂᖃᕆᐊᖃᕐᒪᑕ. 
 
ᑭᓯᐊᓂᓕ, ᑕᐃᒪᐅᓕᖓᖅᑰᓐᖏᒻᒪᑦ ᒫᓐᓇ ᐊᒻᒪ ᓱᓕ, ᐃᓕᓐᓂᐊᕈᑎᔅᓴᐃᑦ ᐊᑑᑎᖃᑦᑎᐊᖅᑐᑦ ᐱᕙᓪᓕᐊᑎᑕᐅᓗᑎᒃ 
ᓱᕈᓯᖅ ᐊᓯᐊᓂᒃ ᐃᓕᓐᓂᐊᓕᖅᐸᑦ, ᑕᕝᕙᓂᔅᓴᐃᓐᓈᕈᓐᓇᕆᐊᖃᕐᒪᑕ.  ᑕᑯᒋᐊᕆᐊᖃᕋᑦᑕ ᐊᑐᕋᔅᓴᓂᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐱᑕᖃᕆᐊᖃᖅᑐᒋᔭᖏᓐᓂᑦ ᑕᒪᓐᓇ ᑲᔪᓯᑎᒋᐊᕈᓐᓇᖁᓪᓗᒍ ᐱᐅᓂᖅᓴᓂᒃ 
ᐃᓕᓐᓂᐊᖅᑐᓕᕆᓂᖃᖁᓪᓗᑕ ᑕᒫᓂ ᓄᓇᕗᒻᒥ.  ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑐᑐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐱᔾᔪᑎᒋᓪᓗᒍ ᐃᓕᓐᓂᐊᕈᑏᑦ ᐊᒻᒪ 
ᐊᑐᐃᓐᓇᐅᑎᑕᐅᓂᖏᑦ ᓄᓇᕗᒻᒥ, ᑕᒪᓐᓇ ᓯᕗᓪᓕᐅᔾᔭᐅᖁᓯᒪᒐᑦᑎᒍ.  ᐃᓕᑕᖅᓯᕗᒍᑦ ᐊᒥᒐᖅᓴᕋᑦᑕ ᑕᒪᒃᑯᓂᖓ 
ᐃᓕᓐᓂᐊᕈᑎᔅᓴᓂᒃ ᐊᒻᒪ ᓴᓇᒋᐊᖃᖅᑐᑕ ᐃᓕᓐᓂᐊᕈᑎᔅᓴᓂᒃ ᓄᓇᕗᒻᒥ ᐃᓕᓐᓂᐊᕐᕕᓐᓄᑦ ᒪᓕᑦᑐᒋᑦ ᓄᓇᓕᓐᓂᑦ 
ᖃᓄᐃᖁᔨᓂᖏᑦ. 
 
ᐃᓕᓐᓂᐊᕈᑎᔅᓴᓕᐅᑐᐃᓐᓇᖏᓪᓗᑕ ᑭᓯᐊᓂ ᐃᓕᒍᑎᔅᓴᓂᒃ, ᕿᒥᕐᕈᓯᒪᕗᒍᑦ ᐃᓕᓐᓂᐊᕈᑎᔅᓴᓂᒃ ᓄᓇᓕᓐᓂᑦ 
ᐃᓚᓕᐅᔾᔭᐅᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ.  ᑕᑯᒋᐊᖅᓯᒪᕙᕗᑦ ᐊᑐᓂᑦ ᐃᓕᓐᓂᐊᕐᕖᑦ.  ᑭᓐᖓᕐᓂᑦ 
ᐆᑦᑑᑎᒋᓗᒍ, ᐱᓕᕆᖃᑎᖃᓚᐅᖅᐳᒍᑦ ᐃᓐᓇᑐᖃᕐᓂᒃ ᐊᒻᒪ ᐅᓪᓗᒥᐅᔪᖅ ᐊᒥᓲᓂᖅᓴᐅᓕᖅᐳᑦ ᐃᓐᓇᑐᖃᐃᑦ 
ᐱᓕᕆᖃᑕᐅᔪᑦ.  ᐱᓗᐊᖅᑐᒥᑦ ᐊᕐᕕᐊᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᓪᓚᕝᕕᒻᒪᕆᖓᑦ, ᐊᔅᓱᕈᑦᑎᐊᖅᐳᒍᑦ 
ᐋᖅᑮᓇᓱᐊᖅᑐᑕ ᐃᓕᓐᓂᐊᕈᑎᔅᓴᓂᒃ ᑕᒪᑐᒧᓐᖔᖓᔪᓂᒃ.  ᑕᒪᔾᔭᐅᒻᒥᒻᒪᑕ ᐅᖃᐅᓯᐅᕙᑦᑐᑦ ᓄᑖᓂᒃ 
ᐃᓕᓐᓂᐊᕈᑎᔅᓴᓕᐅᖁᔨᔪᑦ.  ᓄᓇᓖᑦ ᑭᖑᕝᕖᕙᓪᓕᐊᓕᕐᒪᑕ. ᐃᓕᓐᓂᐊᖅᑐᓕᕆᓂᕐᒥᒃ. 
 
ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ ᐊᔾᔨᒋᓕᖅᑎᑕᐅᔭᕆᐊᖃᕐᓂᖏᓐᓂᒃ ᐃᓕᓐᓂᐊᒐᒃᓴᐅᔪᑦ 
ᐃᓕᓐᓂᐊᖅᑎᐅᔪᓄᑦ ᐃᓕᓐᓂᐊᖅᑕᐅᔪᑦ ᖃᓪᓗᓈᑎᑐᑦ ᐅᖃᐅᓯᕐᒥᒃ ᐊᒻᒪᓗ ᐃᓄᒃᑎᑐᑦ. ᖃᓄᑎᒋ ᓇᓕᐊᓐᓂ 
ᐃᓕᓐᓂᐊᖅᑎᒋᒪᖔᑕ. ᐊᖏᖃᑎᒋᔭᕋ ᒪᓕᒐᓕᐅᖅᑎᐅᔪᖅ ᑕᒪᒃᑯᐊ ᐃᓕᓐᓂᐊᖅᑎᑦᑎᔾᔪᑎᒃᓴᐅᔪᑦ 
ᓴᖅᑭᑕᐅᔭᕆᐊᖃᖅᑐᑦ ᐊᒻᒪᓗ ᒪᓕᒍᓐᓇᖅᐸ ᐊᑐᐃᓐᓇᐅᓂᖏᑦ ᐱᔪᒪᔭᐅᓂᖏᑦ ᒪᓕᓪᓗᒋᑦ, 
ᐃᓄᒃᑎᑐᒐᓗᐊᖅᐸ ᖃᓪᓗᓇᑎᑐᕋᓗᐊᖅᐸᑕ. 
 
ᑕᑯᔪᒪᒐᑦᑕ ᐊᑐᓂᑦ ᐃᓕᓐᓂᐊᖅᑎᐅᔪᒥᒃ ᖃᐅᔨᒪᓂᖃᖅᑐᒥᒃ ᑕᒪᒃᑭᓐᓂᒃ ᓇᓕᐊᓐᓂᑐᐃᓐᓇᖅ. ᖃᓪᓗᓇᑎᑐᑦ 
ᐊᒻᒪᓗ ᐃᓄᒃᑎᑐᑦ. ᑕᒪᓐᓇ ᓇᓗᓇᐃᕐᓯᔾᔪᑎᓪᓚᕆᐅᒻᒪᑦ ᒪᑭᒪᑦᑎᐊᕐᓂᖓᓐᓄᑦ ᐃᓕᓐᓂᐊᖅᑐᓕᕆᓂᑦᑕ. 
ᑕᐃᒪᐃᓕᖓᑉᐸ ᐊᔾᔨᒋᒥᒃ ᐃᓕᓐᓂᐊᕐᓯᒪᓂᖃᕈᓐᓇᖅᐳᑦ ᖃᓪᓗᓇᑎᑐᑦ ᐊᒻᒪᓗ ᐃᓄᒃᑎᑐ ᑲᑎᓐᖓᓗᑎᒃ 
ᐊᒻᒪᓗ ᑭᓯᐊᓂᓕ ᑕᐃᒪᐃᓕᐅᕈᓐᓇᖅᑐᒍᑦ ᑕᒪᓐᓇ ᐃᓕᓐᓂᐊᕐᓂᐅᔪᖅ ᐊᖑᒻᒪᑎᑉᐸᑦ ᖃᓪᓗᓇᑎᑐᒐᓗᐊᖅᑲᑦ 
ᐃᓄᒃᑎᑐᒐᓗᐊᖅᑲᑦ. ᐅᒡᒍᐊᕐᓇᕋᓗᐊᖅᐳᖅ, ᓱᓕ ᑕᐃᒪᓐᖏᒻᒪᑦ ᓄᓇᕗᒻᒥ, ᐱᓗᐊᖅᑐᒥ ᑕᒪᒃᑯᐊ 
ᓂᕆᐅᒋᔭᐅᔪᑦ ᓄᓇᓕᓐᓂ ᐊᒥᓲᑎᓪᓗᒋᑦ. ᑕᒪᓐᓇ ᓯᕗᓪᓕᐅᑎᔪᒪᔭᕗᑦ ᐱᓕᕆᕕᒋᔭᑦᑎᓐᓂᒃ ᐊᒻᒪ 
ᑲᔪᓯᓂᐊᖅᑐᒍᑦ ᐱᓕᕆᓐᓇᕐᓗᑕ ᐊᒃᓱᕈᕐᓗᑕ ᑕᒪᓐᓇ ᐱᓇᓱᐊᕐᓗᒍᑦ. ᖁᔭᓐᓇᒦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ. ᑐᑐ. ᓱᓕ ᐅᖃᐅᓯᒃᓴᑲᓐᓂᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᖓᕐᒥ 9-6, ᓇᓗᓇᐃᕐᓯᒪᑦᑎᐊᖅᑐᖅ, ᐊᓪᓚᕝᕕᒻᒥ 
ᑲᒪᒋᔭᐅᒋᐊᖃᕐᓂᖏᑦ ᑐᕌᕋᓱᐊᖅᑕᖓ ᐸᕐᓇᓂᕐᒧᑦ, ᐱᕙᓪᓕᐊᔭᐅᓂᖏᓐᓄᑦ ᒪᓕᒐᕐᓄᑦ, ᐊᑐᐊᒐᕐᓄᑦ, 
ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐊᖏᔪᖅᑳᖃᕐᕕᐅᔪᒥᒃ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᐅᔪᖅ 
ᐱᕙᓪᓕᐊᔭᐅᓂᖏᓐᓄᑦ. 

ᐊᐱᕆᔪᒪᔭᕋ ᒥᓂᔅᑕᐅᔪᖅ ᖃᓄᐃᑦᑐᓂᒃ ᐸᕐᓇᒍᑎᖃᕐᒪᖔᖅ ᓴᖅᑭᑕᐅᓯᒪᔪᓂᒃ. ᐃᒃᐱᐊᕐᔪᒻᒥᑎᓪᓗᖓ 
ᐱᓇᓱᐊᕈᓰᒃ ᒪᕐᕈᓕᖅᑐᒃ, ᖃᐅᔨᒪᓚᐅᓐᖏᒻᒪᑕ ᖃᓄᐃᑦᑐᓂᒃ ᐱᓕᕆᐊᖑᔪᓂᒃ ᐸᕐᓇᒃᑕᐅᓯᒪᔪᖃᕐᒪᖔᖅ 
ᓄᓇᓕᓐᓄᑦ, ᐅᕝᕙᓘᓐᓃᑦ ᖃᑦᓯᓂᒃ ᐃᓕᓴᐃᔨᖃᕈᓐᓇᕐᓂᐊᕐᒪᖔᑕ. 
 
ᑕᒪᒃᑯᓂᖓ ᐸᕐᓇᒐᓱᐊᕐᓗᓂ ᖃᓄᑎᒋᐅᒻᒪᑦ ᐊᒻᒪᓗ ᖃᖓᒃᑯᑦ ᐸᕐᓇᒃᑕᐅᓱᖑᕙᑦ. ᖁᔭᓐᓇᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐊᐱᕆᔪᒪᔭᕋ ᒪᓕᒐᓕᐅᖅᑎᐅᔪᖅ ᐅᖃᐅᓯᖃᕐᒪᖔᖅ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂᒃ, ᐃᓕᓴᐃᔨᐅᔪᓂᒃ ᐅᕝᕙᓘᓐᓃ ᐃᓕᓐᓂᐊᕐᕕᒻᒥ ᐊᖓᔪᖅᑳᖑᔪᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᐊᖓᔪᖅᑳᖃᕐᕕᒥᑦᑐᖅ, ᐅᖃᐅᓯᖃᖅᑐᖅ 
ᐃᖅᑲᓇᐃᔭᖅᑎᓄᑦ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ ᐸᕐᓇᒃᑎᐊᕐᓂᕐᒧᑦ ᐸᕐᓇᓂᕐᒧᓪᓗ ᐊᐅᓚᑕᐅᑦᑎᐊᕐᓂᖏᓐᓄᑦ. 
ᑕᒪᒃᑯᐊᕈᔪᐃᑦ ᐊᖓᔪᖅᑲᖃᕐᕕᐅᑉ ᐊᑖᓂᑦᑐᑦ. 
 
ᐊᐱᖅᑯᑎᒋᔭᕋ, ᓄᓇᓕᓐᓂᓚᐅᕋᒪ ᓱᓕ ᖃᐅᔨᒪᓚᐅᓐᖏᒻᒪᑕ ᖃᓄᐃᑦᑐᓂ ᐱᓕᕆᐊᖑᔪᓂᒃ 
ᐱᑎᑦᑎᓂᐊᕐᒪᖔᕐᒥᒃ ᐊᒻᒪ ᖃᐅᔨᒪᓚᐅᓐᖏᒻᒪᑕ ᖃᓄᐃᑦᑐᓂᒃ ᐃᖅᑲᓇᐃᔭᖅᑎᖃᕐᓂᐊᕐᒪᖔᑕ. ᖃᓄᐃᑦᑐᓂ 
ᑖᒃᑯᐊ ᐸᕐᓇᓂᖃᓱᖑᕙᑦ. ᖃᓄᖅ ᐸᓐᓇᒃᐸᒃᐸᑦ ᐃᓕᓐᓂᐊᕐᕕᐅᔪᑦ ᓄᓇᓕᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᖅᑲᐅᔭᕋ ᖃᓄᐃᑦᑐᓪᓚᕆᒻᒥ 
ᐸᕐᓇᒍᑕᐅᔪᒥᒃ ᐅᖃᐅᓯᖃᖅᑲᐅᒻᒪᖔᖅ, ᑐᓴᕋᑖᓐᖏᑕᕋ ᖃᓄᐃᑦᑐᓪᓚᕆᒻᒥᒃ ᑐᒃᓯᕋᕐᒪᖔᖅ. ᐅᖃᐅᓯᖃᖅᐸᑦ 
ᐃᓕᓐᓂᐊᕐᕕᐅᔪᓂ ᐊᖓᔪᖅᑳᖑᔪᓂᒃ ᐅᕝᕙᓘᓐᓃᑦ ᐸᕐᓇᓂᕐᔪᒥᒃ ᓄᓇᓕᓐᓂ, ᑭᐅᔪᓐᓇᖅᑕᕋᓗᐊᕋ. 
 
ᑭᓯᐊᓂ, ᐃᓕᓐᓂᐊᕐᕕᐅᔪᓂ ᐊᖓᔪᖅᑳᖑᔪᑦ, ᐊᐱᕆᒃᐸᑦ, ᐸᕐᓇᐃᕙᒃᑐᑦ ᐃᖅᑲᓇᐃᔭᖅᑎᐅᔪᓄᑦ, ᐊᒥᓲᓂᖏᑦ 
ᐃᓕᓴᐃᔨᖃᕆᐊᖃᕐᓂᕆᒐᔭᖅᑕᖏᑦ. ᐊᖓᔪᖅᑳᖑᔪᑦ ᑐᓴᖅᑎᑕᐅᕙᒃᑐᑦ ᓯᕗᕐᖓᒍᑦ ᐅᐸᓗᐊᖑᔭᕈᔭᐅᓪᓗᑎᒃ 
ᐸᕐᓇᒍᑕᐅᔪᓂ ᐊᒡᒋᖅᑐᒧᑦ ᐃᓕᓐᓂᐊᕐᓇᐅᔪᒧᑦ ᐊᕐᕋᒍᒧᑦ. ᐅᐸᓗᖓᐃᔭᐃᕙᒃᑐᒍ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ 
ᓈᓴᐅᑎᓂᒃ ᒪᓕᒃᑐᒋᑦ ᐊᕐᕋᓂᐅᓚᐅᖅᑐᓂᒃ ᐊᒻᒪᓗ ᑕᒪᒃᑯᐊ ᐊᒥᓱᓂᖏᑦ ᒪᓐᓇᒧᑦ 
ᑎᑭᐅᒪᑎᑕᐅᒋᐊᕐᓂᐊᕐᓕᖅᑐᑦ ᐊᑐᕐᓗᑎᒃ ᑐᒃᓯᕋᐅᑕᐅᔪᓂᒃ ᐊᒻᒪᓗ ᐸᓇᒍᑕᐅᔪᓂᒃ ᐋᖅᑭᒃᑕᐅᓯᒪᔪᓂᒃ 
ᓄᓇᓕᐅᔪᓂᑦ, ᑭᓯᐊᓂ ᐱᒋᐊᕆᕐᓯᒪᓕᕈᑦᑎᒍᑦ ᑭᖑᓪᓗᖅᐹᒥᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᓴᓇᓂᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᔭᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᑕᒪᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᖃᓄᑎᒋᑦ ᐸᕐᓇᓯᒪᑦᑎᐊᓂᕐᒥᒃ 
ᐱᔪᓐᓇᖅᐸᑦ ᐊᒥᒐᕐᓯᖃᑦᑕᖅᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᐃᓪᓗᓂ ᓄᓇᓕᐅᔪᓂ. ᖁᔭᓐᓇᒥᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓴᔨᑎᒍᑦ): ᖁᔭᓐᓇᒥᒃ. ᐱᔾᔪᑎᒋᓪᓗᒋᑦ ᐊᐅᓚᓂᖏᓐᓄᑦ ᐃᓕᓐᓂᐊᕐᕕᐅᔪᑦ, 
ᐊᒻᒪᓗ ᑮᓇᐅᔭᖃᖅᑎᑕᐅᓂᖏᑦ ᑐᓂᔭᐅᕙᒃᑐᑦ ᑕᐃᒃᑯᓄᖓ, ᐃᒪᐃᒐᔪᒻᒪᑕ ᐃᓕᓐᓂᐊᕐᕕᐅᔪᑦ ᐸᕐᓇᒃᑐᑎᒃ  
ᖃᓄᐃᑦᑐᓪᓚᕆᓐᓄᑦ ᐱᖁᑎᒋᓂᐊᖅᑕᖏᓐᓂᒃ ᐊᕐᕋᒍᒧᑦ ᖃᐃᔪᒧᑦ ᐃᓕᓐᓂᐊᕐᕕᐅᓂᐊᖅᑐᒧᑦ.  
 
ᖃᐅᔨᒪᔪᐃᓐᓇᐅᔪᒍ ᑕᒪᓐᓇ ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᑎᓂᖅ ᑲᒪᒋᔭᐅᒻᒪᑦ ᐊᓯᐊᓄᑦ ᐱᓕᕆᕕᐅᔪᓄᑦ 
ᑕᕝᕙᓂ ᒐᕙᒪᒃᑯᓐᓂᑦ ᓄᓇᕗᒻ. ᐸᕐᓇᒍᑕᐅᔪᑦ ᐃᓕᓴᐃᔨᐅᔪᓄᑦ ᓱᓕ ᑲᒪᒋᔭᐅᕙᓪᓕᐊᒻᒪᑕ ᐊᒻᒪᓗ ᐊᔪᕐᓇᕐᒪᑦ 
ᑭᓱᓂᒃ ᐱᑕᖃᕆᐊᖃᕐᒪᖔᑕ. 
 
ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᐱᑕᖃᕆᐊᖃᖅᐸᑕ ᐱᓕᕆᕝᕕᐅᑉ ᐊᒻᒪ ᐃᖅᑲᓇᐃᔭᖅᑏᑦ ᐱᓕᕆᐊᕆᕚ 
ᐃᓪᓗᓕᕆᓂᖅ ᑕᒪᑐᒧᓐᖔᖓᔪᓄᑦ. 
 
ᐃᒃᓯᔭᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑐᑭᓯᓇᖅᑰᕈᓐᓃᕋᒪ.  ᐅᖃᐅᓯᖃᓐᖏᓐᓇᒪ ᐃᓪᓗᓂᒃ.  
ᐊᐱᖅᑯᑎᒐ ᕆᑦᔅ ᐅᖃᖅᑲᐅᒻᒪᑦ, ᖃᓪᓗᓈᑎᑐᑦ, ᕿᓂᕐᒪᑕ ᐱᐅᓂᖅᓴᓂᒃ ᐃᓕᓴᐃᔨᓂᒃ.  ᑖᒃᑯᐊ ᐱᐅᓂᖅᓴᐃᑦ 
ᐃᓕᓴᐃᔩᑦ ᐊᑦᑐᐃᓂᖃᕈᓐᓇᖅᑐᒻᒪᕆᐅᒻᒪᑕ ᐃᓕᓐᓂᐊᖅᑎᓂᒃ, ᐅᖃᐅᔾᔭᐅᓯᒪᒐᑦᑕ, ᑭᓯᐊᓂ ᐃᖅᑲᓇᐃᔭᖅᑎᓄᑦ 
ᐃᓪᓗᑕᖃᓐᖏᑉᐸᑦ ᐃᓚᖏᓐᓂᑦ ᓄᓇᓕᓐᓂᑦ, ᑕᒪᑐᒧᖓᓕ ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᓕᖅᑎᑦᑎᒃᑲᔪᒻᒪᑕ 
ᐊᐃᑉᐸᕇᓐᓂᒃ ᑐᓐᖓᓇᖅᑐᓂᒃ ᐃᓕᓴᐃᔨᓂᒃ ᑲᑐᔾᔨᔪᓐᓇᖅᑐᓂᒃ ᐃᓪᓗᒥᒃ. 
 
ᑕᐃᒪᐃᒻᒪᑦ ᖃᓄᖅ ᐱᐅᓂᖅᓴᓂᒃ ᐃᓕᓴᐃᔨᖃᕈᓐᓇᖅᐱᑕ ᐊᒥᒐᖅᓴᖅᑎᓪᓗᑕ ᐃᓪᓗᓂᒃ?  ᐃᓪᓗᓂᒃ 
ᐅᖃᐅᓯᖃᓐᖏᓚᖓ.  ᐊᐱᖅᑯᑎᒐᓕ ᐊᒥᒐᕐᒪᑕ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᐊᑐᐃᓐᓇᐅᔪᑦ ᒫᓐᓇ, ᖃᓄᕐᓕ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᖅᐸᑦ ᑕᒪᑐᒥᖓ ᐅᖃᐅᓯᖃᖅᑎᓪᓗᑕ ᐱᐅᓂᖅᓴᓂᒃ ᐃᓕᓴᐃᔨᓂᒃ ᐊᒻᒪ 
ᖃᓄᑎᒋ ᐱᐅᓂᖃᖅᐸᑦ ᑕᒪᒃᑯᐊ ᐃᓕᓴᐃᔩᑦ ᐃᓕᓴᐃᔨᖃᕆᐊᖃᖅᑎᓪᓗᑕ ᑲᑐᔾᔨᔪᓂᒃ ᐃᓪᓗᓂᒃ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᑦᑎᖃᑦᑕᕆᐊᖃᖅᑎᓪᓗᑕ ᐊᐃᑉᐸᕇᓐᓂᒃ.  ᐃᒻᒪᖃ ᑐᑭᓯᔭᔅᓴᐅᓐᖏᓚᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐱᔾᔪᑎᒋᓪᓗᒍ ᐊᐱᖅᑯᑏᑦ, ᐅᖃᖅᐲᑦ ᐅᖃᐅᓯᖃᓐᖏᓐᓂᕋᖅᑐᑎᑦ 
ᐃᓪᓗᓕᕆᓂᕐᒥᒃ, ᑭᓯᐊᓂᐅᖃᐅᓯᕆᓕᖅᑭᖃᑦᑕᕋᕕᐅᒃ ᐅᖃᓕᒪᑎᓪᓗᑎᑦ.  ᖁᔭᓐᓇᒦᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᖃᐅᔨᒪᕗᖓ ᖃᓄᐃᓕᐅᕐᒪᖔᖅ ᑭᓯᐊᓂ 
ᑕᑯᒋᐊᖅᑐᒍ ᑖᓐᓇ ᐊᐱᖅᑯᑎᐅᔪᖅ ᐊᓯᐊᒍᑦ ᐊᒻᒪ ᑭᐅᔾᔪᑎᒋᑦᑎᐊᕋᓱᐊᕐᓗᒍ.  ᑕᑯᒋᐊᕈᑦᑎᒍ ᐊᕐᕌᒎᖃᑦᑕᖅᓯᒪᔪᑦ, 
ᐊᒥᓲᓚᐅᕐᒪᑕ ᐃᓕᓴᐃᔩᑦ ᑲᑎᑎᑕᐅᓯᒪᔪᑦ ᑲᑐᔾᔨᓪᓗᑎᒃ ᐃᓪᓗᓂᒃ.  ᑕᑯᒋᐊᕈᑦᑕ ᐅᓪᓗᒥᐅᔪᒥᒃ, ᓱᓕ 
ᑲᑎᑎᑕᐅᓯᒪᑦᑎᐊᕐᒪᑕ ᐃᓕᓴᐃᔩᑦ ᓄᓇᓕᓐᓂᑦ. 
 
ᑭᓯᐊᓂ ᐅᖃᐅᑎᒋᐊᕈᒪᕙᕋ ᒪᓕᒐᓕᐅᖅᑎ ᐃᖅᑲᓇᐃᔭᓕᖅᑎᑦᑎᕙᒃᑲᑦᑕ ᐱᔪᓐᓇᕐᓂᖃᑦᑎᐊᖅᑐᓂᒃ ᐃᓕᓴᐃᔨᓂᒃ 
ᐊᒻᒪ ᐃᖅᑲᓇᐃᔭᓕᖅᑎᑉᐸᓐᖏᓚᕗᑦ ᑲᑎᑎᑕᐅᓯᒪᓃᓐᓇᖏᓐᓄᑦ ᐊᒻᒪ ᑲᑐᔾᔨᔪᓐᓇᕐᓂᖏᓐᓄᑦ ᐃᓪᓗᒥᒃ.  
ᑕᐃᒪᓐᖓᓕᒫᖅ ᐃᖅᑲᓇᐃᔭᓕᖅᑎᑦᑎᒐᓱᐊᖅᐸᑉᐳᒍᑦ ᐱᐅᓂᖅᐹᓂᒃ ᐃᓕᓴᐃᔨᓂᒃ ᐃᖅᑲᓇᐃᔭᓕᖅᑎᑉᐸᑦᑐᑎᒍᓗ 
ᒪᓕᑦᑐᒋᑦ ᖃᐅᔾᔨᑎᖏᑦ ᐊᒻᒪ ᐱᔪᓐᓇᕐᓂᖏᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐅᐃᓕᐊᒻᔅ.  

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ.  ᒪᑉᐱᖅᑐᒐᖅ 9-6-ᒧᑦ ᐊᐱᖅᑯᑎᖃᕈᒪᕗᖓ ᓂᐅᕕᖃᑦᑕᕐᓂᕐᒧᑦ 
ᐱᔨᑦᓯᕐᓂᕐᓄᑦ.  ᐊᖏᓪᓕᒋᐊᖅᓯᒪᔪᒻᒪᕆᐅᒻᒪᑕ ᑖᒃᑯᐊ.  ᖃᓄᐃᑦᑐᓂᒃ ᐱᔨᑦᓯᕐᓂᕐᓂᒃ ᓂᐅᕕᖃᑦᑕᕋᑦᑕ ᑖᒃᑯᓄᖓ 
ᐊᖏᓪᓕᒋᐊᕈᑕᐅᔪᓂᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᐃᓕᐊᒻᔅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐱᔾᔪᑎᒋᓪᓗᒍ ᐊᖏᓪᓕᒋᐊᖅᓯᒪᓂᖏᑦ  ᐊᑖᓂᑦ 
ᓂᐅᕕᖃᑦᑕᕐᓂᕐᒧᑦ ᐱᔨᑦᓯᕐᓂᕐᓂᒃ ᐊᑭᖏᑦ ᓂᐅᕕᖃᑦᑕᕐᓂᕐᓄᑦ ᐊᒻᒪ ᐊᓯᖏᓐᓄᑦ ᐱᔨᑦᓯᕐᓂᕐᓄᑦ 
ᐊᑭᑦᑐᕆᐊᕈᑕᐅᓯᒪᕗᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᑐᑭᓯᓐᖏᓐᓇᒪ ᑭᓱᓂᒃ ᓂᐅᕕᖅᐸᒻᒪᖔᑕ ᐊᑭᑦᑐᕆᐊᕈᑕᐅᔪᓄᑦ?  ᓂᐅᕕᕐᓂᖅᐱᓰ 
ᑮᓪᓚᔫᓂᒃ, ᑭᓪᓘᑎᓂᒃ, ᕿᔪᓐᓂᒃ, ᐸᐃᑉᐹᓂᒃ, ᑭᓱᓂᒃ ᓂᐅᕕᖅᐸᑉᐱᓯ?  ᖁᔭᓐᓇᒦᒃ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᐃᓕᐊᒻᔅ.  ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑮᓇᐅᔭᓕᕆᔨᕗᑦ ᑕᒪᑐᒥᖓ ᑭᐅᑎᓐᓂᐊᖅᐸᕋ 
ᐊᐱᖅᑯᑎᓐᓄᑦ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓘᐊ. 
 
ᓘᐊ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑮᓇᐅᔭᑎᒍᑦ ᐸᕐᓇᐅᑎᓕᐅᓕᕋᐃᒐᑦᑕ ᐱᓕᕆᕝᕕᓄᑦ ᐅᕝᕙᓘᓐᓃᑦ 
ᐊᕕᑦᑐᖅᓯᒪᔪᓄᑦ ᖃᐅᔨᓴᖅᑳᖅᐸᑉᐳᒍᑦ ᐃᖅᑲᓇᐃᔭᖅᑎᓄᑦ ᑮᓇᐅᔾᔭᔅᓵᔅᓴᓂᒃ ᐊᒻᒪ ᐱᑕᖃᕐᓂᖅᐸᑦ, ᒪᓕᑦᑐᒋᑦ 
ᖃᓄᐃᓐᓂᐅᔪᑦ ᐊᒻᒪ ᑮᓇᐅᔾᔭᔅᓵᔅᓴᓄᑦ ᑲᑎᑎᕆᕙᑉᐳᒍᑦ ᖃᐅᔨᒋᐊᕆᐊᖃᖅᐳᒍᑦ ᓈᒻᒪᒃᑲᓗᐊᕐᒪᖔᑕ ᑮᓇᐅᔭᐃᑦ 
ᑮᓇᐅᔾᔭᔅᓵᓄᑦ ᓯᕗᓪᓕᐅᑎᓪᓗᒋᑦ ᑮᓇᐅᔭᓂᒃ ᐊᒥᐊᒃᑯᖅᑕᖃᖅᐸᑦ ᐱᓕᐅᑎᒋᓱᑎᒍ ᓇᓪᓕᐊᓄ ᐊᓯᖏᓄ 
ᐊᐅᓚᔪᓐᓇᐅᑎᖏᓄ ᐊᒻᒪ ᐃᖏᖅᕋᔾᔪᑎᖏᓄ ᑮᓇᐅᔭᓂ, ᐃᒫᒃ ᓂᐅᕕᖅᑐᓄ ᐱᔨᑦᓯᕋᐅᑎᓄ ᐊᒻᒪ 
ᐃᖏᖅᕋᔾᔪᑎᓄ, ᖃᖓᑦᑕᖃᑕᓂᖏᓄ. 
 
ᑕᐃᒪᐃᓕᖓᑎᓗᒍ ᐱᑕᖃᔪᒪ ᐊᑉᐸᕆᐊᕆᓂᒥ ᐅᑯᓇᓂ ᑮᓇᐅᔭᓵᖏᑦᑕ ᑮᓇᐅᔭᖏᓂ ᑕᐃᒪᐃᖁᔭᖁᓯᒪᔪᓂ, 
ᑕᐃᒪᓗ ᓴᓂᖅᕙᑕᐅᓗᑎ ᓂᐅᖅᕕᖅᑕᐅᔪ ᐱᔨᑦᓯᕋᐅᑎᓄ ᐱᕕᖃᑎᓯᓗᑎ ᐅᑯᓇᓂ ᖃᓄᐃᑐᓂ ᐱᔭᑦᓴᓂ 
ᓂᐅᕕᐊᕆᑐᐃᓐᓇᕆᐊᖃᑕᑎᓂ. ᓇᓪᓕᐊᓄᖃᑕᐅᓗᐊᓚᐅᖏᑐᒐᓗᐊ ᓱᓕ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᓗᐊᓪ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐊᐱᕆᓇᓱᐊᕐᑐᖓᓕ, ᓂᐅᕕᖅᑕᓄ ᐱᔨᑦᓯᕋᐅᑎᓂ ᐱᑕᖃᒪ ᖁᕝᕙᑐᓂ 
ᐊᑉᐸᔾᔭᖏᑦᑐᓂ ᑕᐃᒪᐃᓕᒐᓱᐊᕐᑐᖓ. ᓂᕆᐅᑉᐲ ᓂᐅᕕᒃᑲᓐᓂᓐᓂᐊᕆᐊ, ᐅᕝᕙᓗ ᑕᒪᓐᓇ ᓂᐅᕕᖅᓂ 
ᐱᔨᑦᓯᕋᐅᑎᓄ, ᐃᓕᖓᕗ ᐅᑯᓄᖓ ᑮᓇᐅᔭᓴᓄ ᐅᕙᓗ ᓂᐅᕕᖅᓗᒋᑦ? ᖁᔭᓐᓇᒦ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕᖅ. ᖃᓄᐃᓂᐅᕙᑦᑐᓕ ᐃᒫᒃ ᓯᕗᓪᓕᖅᒥ 
ᓂᖏᖅᑖᓄ ᐊᒻᒪ ᐃᑲᔫᑎᓂ ᓈᓴᖅᑕᐅᒪᕙᑐ ᐊᒻᒪᓗ ᐊᒥᐊᒃᑯᖓ ᑐᓐᓂᕈᑎᐅᕙᑦᓱᑎ ᓂᐅᕕᖅᑕᐅᔪ 
ᐱᔨᑦᓯᕋᐅᑎᖏᓄ. ᒥᔅᑕ. ᓗᐊᓪ ᐅᖃᕐᑎᓚᐅᓚᒍᐊᐃ ᐅᖃᐅᓯᖃᒐᓚᑐᐃᓐᓇᓗᓂ ᖃᓄᐃᓕᖓᕙᓂᖏᓂ. 
 
ᐃᑦᓯᕙᐅᑕᖅ:  (ᑐᓵᔨᑎᒍ):ᓗᐊᓪ. 

ᓗᐊᓪ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᒪᐃᒐᔪᐸᑲᑕᓕ ᐊᑭᓕᖅᓱᐃᓱᑕ ᐅᕙᒍ ᑮᓇᐅᔾᔭᑦᓵᖏᓂ ᐊᒻᒪ 
ᖃᓄᐃᒋᐊᕐᐸᑐᑎᒍ ᑮᓇᐅᔭᑦᓴᒫᑦ ᐅᑯᓇᓂ ᐊᖓᔪᖃᐅᑎᓄ ᐱᔭᑦᓴᖏᓄ ᐊᒻᒪ ᐸᖅᓇᔾᔪᑎᖏᓄ. 
 
ᑮᓇᐅᔾᔭᑦᓵᖏ ᖁᕝᕙᖅᒪᑕ ᐅᑯᓇᖓ 600 ᑕᐅᓴᓐ ᐅᑯᓄᖓ 614, ᖁᕙᕆᐊᖃᓚᐅᕋᑎᒍ ᐅᑯᓄᖓ ᓇᓪᓕᐊ 
ᓄᑖᑦ ᑮᓇᐅᔭᑦᓴᒫᓂ. ᐃᒪᐃᓕᓯᓗᑕ ᐅᑯᓇᓂ 600 ᑕᐅᓴᓐ ᐊᖅᕌᓂ, ᖁᕝᕙᖅᓱᑎᒍ ᐅᑯᓄᖓ ᓇᓪᓕᐊᓄ 
ᐊᑭᑦᑐᕆᐊᕈᑎᓂ ᐅᕙᓂ 53ᒥ. ᐊᒻᒪ ᐊᑉᐸᑕᖃᕗ ᐃᒪᐃᑦᑐᓄ 39 ᑕᐅᓴᓐ ᐱᓪᓗᒍ ᐊᑭᖓᓄ ᖃᓄᐃᑐᓂᖏ 
ᐊᑉᐸᓯᓐᓂᖅᓴᐅᔪᒪᑕ ᑕᕙᓂ ᐊᖅᕌᒍᒥ ᐅᑯᓄᖓ ᐃᖃᓇᐃᔭᖅᑎᖃᓂᓄ ᐊᖓᔪᖃᐅᑎᖃᓂᓂ. 
 
ᑕᐃᒪᐃᒧ, 39 ᑕᐅᓴᓐ ᐊᑉᐸᑕᐅᓂᖏᓂ ᑐᓐᓂᕈᑎᐅᓗᓂ ᐅᑯᓄᖓ ᐊᐅᓪᓚᐸᑦᑐ ᐊᒻᒪ ᐃᖏᖅᕋᔾᔪᑎᓄ 
ᐅᑯᓇᓂ ᐊᑭᖏᓂ 17 ᑕᐅᓴᓐ ᐊᒻᒪ ᓂᐅᕕᖅᑕᐅᔪ ᐱᔨᑦᓯᕋᑕᐅᓂᖏᓄ ᐅᑯᓇᓂ ᐊᑭᖏᓂ 22, ᐅᑯᓄᖓ 
ᑲᑎᑦᑐ 39 ᑕᐅᓴᓐ ᐃᒪᐃᓂᐊᓗᑎ ᐊᑉᐸᑎᕆᓂ. 
 
ᐃᒪᐃᓗᐊᕐᒪᓕ, ᑕᐃᑯᐊ ᓂᐅᕕᖅᑐᓄ ᐱᔨᑦᓯᕋᐅᑎ ᐃᓕᕆᔭᐅᓗᑎ ᐊᖓᔪᖃᖃᕕᖏᓂ, ᑭᓯᐊᓂ 
ᖃᓄᐃᒋᐊᑕᐅᒋᐊᓕ ᐃᓕᖓᓗᐊᕐᓱᑎ ᐱᒍᑎᖏᓄ. ᐄᖕ, ᓴᓂᖅᕙᑦᑕᐅᓯᒪᓚᕆᖏᑦᑐᐃ. ᐊᑐᖅᑕᐅᓛᕐᑐᐃ 
ᐅᑯᓄᖓ ᓂᐅᕕᖅᑕᐅᔪᓄ ᐱᔨᑦᓯᕋᐅᑎᖏᓄ ᐱᕙᓪᓕᐊᔪᖏᓇᓗᑎ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᓗᐊᓪ. ᐊᖅᕚᓗ.  
 
ᐊᖅᕚᓗ: ᐱᒋᐊᖃᑕᑎ ᐅᑯᓄᖓ 2002-2003, ᐃᒪᐃᓕᖓᓗᑎ ᐅᑯᓇᓂ ᐅᖃᐅᓯᖅᓂᐅᕕ, ᐱᒋᐊᖃᓂᐊᑐᑎ 
8 ᑕᐅᓴᓐ ᑖᓚᓂ. ᐱᖃᕋᕕ ᐊᑉᐸᐃᓂᖅᒥ ᐅᑯᓇᓂ ᑮᓇᐅᔭᑕᓂ ᑕᕝᕙᖓ ᖁᓪᓕᐊᓂ. 
ᐱᔭᕆᐊᑐᓪᓚᕆᖏᑲᓗᐊᕐᑐᑎ 25 ᑕᐅᓴᓐ ᑖᓚᓂ ᐅᑯᓄᖓ ᓂᐅᕕᖅᑕᐅᔪᑦ ᐱᔨᑦᓯᕋᐅᑎᖏᓄ, ᑭᓯᐊᓂ 
ᐱᓯᒪᓂᐊᕈᑎᒍ ᖃᑦᓯᐅᓂᖏᓄ ᐅᑯᓇᓂ 776 ᑕᐅᓴᓐ ᑖᓚᓂ, ᑕᕗᖓᖅᑕᐃ.  
 
ᑕᒪᑐᒧᖓᓗᓂ ᐅᑯᓇᓂ ᐱᐅᔪᐃ ᑮᓇᐅᔭᑦᓴᒫᓂ ᐊᒻᒪ ᐱᐅᔪ ᒐᕙᒪ, ᐱᐅᓂᖅᓴᐅᓂᖏᒪᓕ 
ᑐᓐᓂᕈᑎᒋᑐᐃᓐᓇᓗᒋ ᐅᑯᓇᓂ ᓂᐅᕕᖅᑕᐅᔪ ᐱᔨᑦᓯᕋᐅᑎᖏᓄ ᐃᓚᒋᓕᐅᑐ ᑮᓇᐅᔭᑦᓴ ᐅᑯᓄᖓ 
ᐃᓕᓐᓂᐊᖅᕕᖕᓄ ᐱᔨᑦᓯᑕᐅᓂᖏᓄ ᐃᒪᐃᑦᑐ 9-18. 
 
ᐱᕚᓪᓕᖅᑎᓐᓇᓱᒡᓗᒋᑦ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᓄᑦ ᑭᖑᕝᕕᐅᑎᖃᑦᑕᖅᑐᑦ ᐊᒻᒪ ᐃᓐᓇᑐᖃᐃᑦ 
ᐃᑲᔪᕆᐊᖅᓯᒪᓂᕆᖃᑦᑕᖅᑕᖏᑦ ᐃᓕᓐᓂᐊᕐᕕᓐᓄᑦ, ᐊᓯᕈᓘᔭᖏᓪᓗ. ᐊᖓᔪᖅᑳᖃᕐᕕᒻᒧᐊᖖᒋᖔᕐᓗᒍ. 
ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕚᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᔾᔪᑎᒋᓪᓗᒋᑦ ᑮᓇᐅᔭᐃᑦ ᐃᓕᔭᐅᔪᑦ 
ᐃᓗᐊᓄᑦ ᐊᖓᔪᖅᑳᖃᕐᕕᐅᑉ, ᐊᐅᓚᑕᐅᒻᒪᑦ ᐊᓪᓚᒡᕕᖓᓄᑦ ᑲᒪᒋᔭᐅᓪᓗᓂᓗ ᒥᓂᔅᑕᐅᑉ ᑐᖏᓕᖓᓄᑦ. 
ᑕᐃᒫᒃ ᐱᔪᒪᒍᑦᑕ ᓅᑦᑐᓐᓇᖅᑕᕗᑦ ᐊᓯᖏᓐᓄᑦ ᒪᒃᐱᒐᕐᓄᑦ.  
 
ᐋᖅᑭᒃᑕᐅᒋᐊᓚᐅᖅᑐᑦ ᐊᕐᕌᓂ ᑕᑯᒍᑦᑎᒍᑦ ᑭᐅᓗᒍᓗ ᐊᐱᖅᑯᓯᕆᖅᑲᐅᔭᐃᑦ, ᐊᑕᐅᓯᕐᒥᒃ ᑭᑭᑦᑎᓯᒪᔪᖃᕐᒪᑦ 
ᐅᖃᐅᓯᕆᓇᒍᓗ ᓲᖃᐃᒻᒪ ᐃᓚᒋᒻᒪᒍ ᐊᒃᑐᖅᑕᐅᓂᖃᖅᓯᒪᔪᑦ ᐋᖅᑭᒋᐊᖅᑕᐅᓂᑰᔪᑦ ᓴᓂᕌᓂᑦ 
ᐊᕐᕌᒎᓚᐅᖅᑐᒥ ᑮᓐᓇᐅᔾᔭᒃᓵᕆᔭᐅᖃᑦᑕᖅᑐᑦ ᖃᔅᓯᐅᓂᖏᓐᓄᑦ, ᑕᑯᒍᑦᑎᒍᑦ ᑖᒃᑯᐊ ᖃᔅᓯᐅᓂᖏᑦ ᒪᓕᒡᓗᒍ 
ᐊᐱᖅᑯᓯᐅᔪᖅ, ᐄ ᐃᓚᒋᓕᐅᑎᓯᒪᕗᑦ. 
 
ᐊᐅᓚᓂᕐᒧᑦ ᐊᑐᖅᑕᐅᔭᕆᐊᖃᖅᑐᑦ ᐊᓪᓚᒡᕕᒻᒥ ᐅᕙᑦᑎᓐᓄᑦ ᐱᔪᓐᓇᕐᕕᖃᖅᑎᑦᑎᕗᑦ ᓲᖃᐃᒻᒪ 
ᖃᓂᒋᔮᓃᑦᑐᓂᑦ $25,000 ᐱᑕᖃᒃᑲᓐᓂᕐᒪᑦ ᓅᑦᑐᓐᓇᖅᑐᑎᒍᓪᓗ ᐊᓯᖏᓐᓄᑦ 
ᓯᕗᓪᓕᖅᐸᐅᑦᑎᐅᑎᔭᕆᐊᓕᓐᓄᑦ ᐱᓕᕆᕝᕕᑦᑎᓐᓂ ᓇᓗᓇᐃᖅᑕᐅᓯᒪᓕᑐᐊᖅᐸᑕ. ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕚᖅ. ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ. ᐊᑏᑐᖅ ᓅᑕᐅᓂᐊᖅᐳᑦ ᐊᓯᐊᓄᖔᖅ ᐱᔭᕆᐊᖃᒻᒪᕆᓐᓂᖅᓴᐅᔪᒧᑦ ᓲᖃᐃᒻᒪ 
ᑕᒪᑦᑕᐸᓘᕙᓪᓚᐃᔪᖅ ᐃᖅᑲᓇᐃᔭᖅᓯᒪᔪᐃᓐᓇᐅᒐᑦᑕ ᓄᓇᓕᖕᓂ, ᐊᕕᒃᑐᖅᓯᒪᓂᐅᔪᓂᓪᓗ ᓄᓇᑦᓯᐊᑉ 
ᒐᕙᒪᒃᑯᖏᓐᓄᑦ , ᒐᕙᒪᑐᖃᒃᑯᓐᓄᑦ.  
 
ᓄᓇᓕᐅᔪᓄᑦ ᐱᔨᑦᓯᕋᖅᑎᐅᓪᓗᑕ ᐊᔾᔨᒌᖏᑦᑐᓄᑦ ᖁᕝᕙᓯᓐᓂᓕᕇᒃᑐᓄᑦ, ᑕᐃᕙᒃᑕᕋᓕ ᒫᔾᔨᒥᑦ ᑐᐊᕖᓐᓇᖅ 
ᐱᓕᕆᓂᕐᒥᑦ, ᑮᓇᐅᔭᓂᑦ ᐊᒥᐊᒃᑯᖃᑐᐃᓐᓇᕆᐊᖃᖅᑎᓪᓗᓯ, ᑕᐃᒪ ᐅᖃᖅᑲᐅᒐᕕᑦ, ᑎᑭᓴᐃᓪᓗᓂ 
ᐊᒃᓴᓗᐊᒃᑲᓐᓂᖅᓴᓂᑦ ᐊᒻᒪ ᖃᒧᑕᐅᔭᒃᓴᒃᑲᓐᓂᕐᓂᑦ, ᐊᒃᓴᓗᐊᖁᑎᒋᓂᐊᖅᑕᖏᓐᓂ ᓄᓇᒥᐅᑕᓕᕆᔨᒃᑯᑦ 
ᐊᓯᖏᓪᓗ. ᐱᓗᐊᖅᑐᒥ ᓴᓇᔪᓕᕆᔨᒃᑯᓐᓄᑦ ᑕᒪᒃᑯᓂᖓ ᐊᑭᓕᖅᓱᐃᖃᑦᑕᕐᒪᑕ ᐃᓛᓐᓂᒃᑯᓪᓗ  
$28,000-ᖑᔪᑦ ᐊᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐊᑐᕆᐊᖃᖖᒋᑕᔅᓯᓐᓄᑦ ᓲᖃᐃᒻᒪ ᐱᓇᓱᒃᑐᐊᓘᓗᓯ 
$28,000-ᓂᑦ ᐱᖏᓐᓇᔅᓯ, ᑭᓯᐊᓂᓕ, ᐱᓇᓱᖔᕋᔅᓯ ᐃᓱᐊᓂᑦ, ᑐᓂᓯᔭᐅᒃᑲᓐᓂᕐᓂᐊᕐᓂᔅᓯᓐᓂᑦ  
$776,000-ᑲᓐᓂᕐᓂᑦ ᐊᕐᕌᒍ ᑕᒪᑐᒧᖓ ᓴᐳᔾᔭᐅᓯᒪᔾᔪᑎᒋᓂᐊᖅᑕᔅᓯᓐᓄᑦ.  
 
ᐊᑐᕈᔅᓯᐅᒃ ᑮᓇᐅᔭᐃᑦ, ᓈᒪᓗᒍ ᐱᖖᒋᑐᐃᓐᓇᕆᐊᖃᕋᔅᓯ ᐊᕐᕌᒍᑉᐸᑦ ᓲᖃᐃᒻᒪ ᐊᐅᓚᑦᑎᔩᑦ 
ᐅᖃᑐᐃᓐᓇᕆᐊᖃᕐᒪᑕ ᐊᑐᕆᐊᖃᖏᓐᓂᕋᐃᓗᓂ. ᐊᑏᑐᖅ ᑭᖑᓪᓕᕐᒥᑦ ᑮᓇᐅᔭᓕᕆᓕᕈᔅᓯ 
ᐋᖅᑭᓐᓂᐊᖅᐸᓯᐅᒃ ᓅᓪᓗᓯᐅᒃ ᐊᑐᕆᐊᖃᖅᑕᔅᓯᓐᓄᖔᖅ ᓲᕐᓗ 9-18-ᑎᑐᑦ. 
 
ᑕᒻᒪᖅᑐᖓ ᐅᖃᕐᕕᖃᖅᑰᕋᒪ, ᐃᔅᓯᕙᐅᑖᖅ. ᐃᒻᒪᖃ ᐊᐱᕆᖔᓪᓗᐊᖅᑕᕋ ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ 
ᑕᒪᑐᒥᖓ. ᑭᓯᐊᓂᓕ, ᐃᓛᓐᓂᒃᑯᑦ ᐋᖅᑭᑦᑎᐊᖅᓯᒪᒐᑎᒃ ᓅᑕᐅᔪᑦ ᑮᓇᐅᔭᐃᑦ, ᓲᕐᓗ, ᓂᐅᕕᕈᑎᖃᕐᓂᕐᒧᑦ 
ᐱᔨᑦᓯᕈᑎᖃᖅᑐᓄᑦ, ᑕᐃᓐᓇ ᑮᓇᐅᔭᓕᕆᔨ ᐅᖃᖃᑖᕐᒪᑦ ᑖᔅᓱᒥᖓ ᐊᑐᕆᐊᑐᖏᓐᓂᑦᑎᓐᓂ ᑭᓯᐊᓂ ᑭᓯᐊᓂ 
ᐃᓕᔭᕆᐊᖃᕋᓗᐊᕋᑦᑎᒍᑦ ᐊᓯᐊᓄᖔᖅ ᑕᕝᕗᖓ ᒪᒃᐱᒐᕐᒧᑦ. ᐊᑏᑐᖅ ᐊᑑᑎᖃᕐᓂᖅᓴᒧᑦ ᑮᓇᐅᔭᓂᑦ 
ᓅᑎᕆᓂᐊᖅᐳᓯ ᐱᓕᕆᔾᔪᑎᑭᒃᓴᕋᔅᓯ ᐊᑐᕆᐊᖃᖅᑐᒧᐊᖅᑕᐅᖔᕆᐊᖃᖅᐳᑦ ᐅᖃᕈᓐᓇᕐᓂᐊᕋᔅᓯ 
ᐱᑦᑎᐊᓕᓂᔅᓯᓐᓂ. ᓇᓕᖅᑯᑦᑎᑦᑎᐊᖅᐳᓯ.  
 
ᐃᔅᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓘᒃ. ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᖅᑭᒋᐊᖅᑕᐅᓚᐅᖅᑐᑦ ᐊᕐᕌᓂᓂᓴᕐᓂᑦ 
ᑲᑎᓕᒫᖅᑐᒋᑦ ᐊᑯᓐᓂᖓᓂ $17 ᐊᒻᒪ $25,000-ᖑᕗᑦ ᐊᕐᕌᓂᓂᓴᐃᑦ ᐊᒻᒪ ᑲᑎᒪᓂᕆᔭᕗᑦ 
ᑲᔪᓯᒋᐊᖅᑎᓚᐅᖅᑎᓪᓗᑎᒍᑦ ᐅᓪᓗᒥ, ᐃᖅᑲᓇᐃᔭᖅᑎᖁᑎᒃᑲ ᑖᒃᑯᓂᖓ ᑮᓇᐅᔭᓂᑦ 
ᐊᑐᕐᓂᖅᓴᐅᔪᓄᐊᖅᓯᑎᓐᓂᐊᖅᐸᒃᑲ. ᑕᐃᒫᒃ ᐱᑲᐅᑎᒋᓇᓱᓐᓂᐊᖅᐳᖓ ᑲᑎᒪᓂᕗᑦ ᑲᔪᓯᒋᐊᓚᐅᖅᑎᓪᓗᒍ 
ᐅᓪᓗᒥ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᐊᑎᓕᐅᖅᓯᒪᔪᖁᑎᖃᒃᑲᓐᓂᖏᓐᓇᒪ. 
ᒪᓕᒐᓕᐅᖅᑏᑦ ᐃᖅᑲᐅᒪᓇᓱᖁᕙᒃᑲ ᑮᓇᐅᔭᓕᕆᓂᕐᒧᑦ ᐃᓗᓕᖏᑕ ᒥᒃᓵᓄᐊᖓᔪᑦ ᐱᓕᕆᐊᕆᔭᕗᑦ 
ᑮᓇᐅᔭᐃᑦ ᐊᑐᖅᑐᒥᓂᕐᓄᑦ. ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓪᓕᒋᐊᖅᓯᓚᔪᓃᑉᐳᒍᑦ, 9-6-ᒥ, ᐊᖓᔪᖅᑳᖃᕐᕕᒃ, 
ᐅᖃᐅᓯᒃᓴᖃᖅᑐᖃᖅᐸ? ᐅᖃᐅᓯᒃᓴᖃᖅᑐᖃᖏᑉᐸᑦ, ᑲᑎᓕᒫᖅᑐᒋᑦ ᐊᐅᓚᓂᕐᒧᐊᖓᔪᑦ 
ᐋᖅᑭᐅᒪᐃᓐᓇᕈᑎᓄᓪᓗ, $776,000. ᐊᖏᖅᐱᓰ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑕᐅᖏᑦᑐᖅ. ᑲᔪᓯᔪᖅ. ᒪᑉᐱᒐᖅ 9-7. ᐃᓕᓐᓂᐊᖅᑐᓕᕆᓂᖅ. 
ᓇᐃᓈᖅᓯᒪᓪᓗᓂ ᓇᓗᓇᐃᖅᓯᒪᓂᖓ. ᐊᑐᐊᒐᐃᑦ ᐊᒻᒪ ᐸᕐᓇᓐᓂᖅ. ᕼᐊᕕᐅᔭᖅ. 

Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ ᒪᒃᐱᒐᕐᒥᑦ 2001-2002-ᒥ, $413,000 
ᓇᓚᐅᑦᑖᖅᑕᐅᓯᒪᔪᑦ, ᐊᑐᖅᑕᐅᓯᒪᖅᑰᔨᖏᒻᒪᑦ ᓇᓚᐅᑦᑖᖅᑕᐅᓯᒪᓂᖏᑦ ᒪᓕᒃᑕᐅᓪᓗᑎᒃ. 
ᖃᓄᐃᖅᑰᔨᖏᑦᑑᒐᓗᐊᖅ ᑭᓯᐊᓂ ᐃᓱᒫᓘᑎᒋᒐᒃᑯᓕ ᖃᔅᓰᓐᓇᕈᕆᐊᖅᓯᒪᓂᖓ. ᐊᑐᖅᑐᕕᓂᐅᔮᕋᔅᓯ 
ᐊᑦᑎᓐᓂᖅᓴᐅᔪᒦᑦᑐᒥᑦ. ᐊᑐᓪᓗᐊᓚᐅᕋᓗᐊᕋᔅᓯ $413,000-ᓂᑦ. ᖃᓄᐃᒻᒪᑦ ᑖᒃᑯᐊ ᐊᑐᖅᑕᐅᓚᐅᖖᒋᓚᑦ 
ᑭᓱᒧᓪᓗ ᐊᑐᖅᑕᐅᓐᓂᖅᐸᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔮᖅ. ᑮᓇᐅᔭᐃᑦ ᓇᓚᐅᑦᑖᖅᑕᐅᓯᒪᔪᓃᓖᑦᑐᒍᑦ  
2002-2003-ᒧᑦ. ᒪᒃᐱᒐᖅ 9-7-ᒦᑦᑐᒍᑦ. ᓇᓕᐊᓐᓂᑦ ᐱᔾᔪᑎᖃᕋᕕᑦ ᕼᐊᕕᐅᔮᖅ? 
 
Hᐊᕕᐅᔭᖅ: ᒪᒃᐱᒐᖅ 9-7-ᒥ ᐃᓗᐊᓂ ᐃᑲᔫᑎᑦ ᐊᒻᒪ ᑐᓂᓯᔭᐅᔾᔪᓯᐊᑦ ᐊᕐᕌᓂ ᑮᓇᐅᔭᐃᑦ 
ᓇᓚᐅᑦᑖᖅᑕᐅᓯᒪᓂᕆᓚᐅᖅᑕᖏᓐᓂ $413,000-ᖑᓚᐅᕐᒪᑕ ᑭᓯᐊᓂ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ 
ᐊᑐᑐᐃᓐᓇᕐᓂᕋᔅᓯ $562,000-ᓂᑦ. ᖁᔭᓈᖅᑕᐅᔪᖃᓚᐅᕐᒪᑦ ᐱᓂᐊᒐᒃᓴᐅᔪᒥᑦ ᐅᕝᕙᓘᓐᓃᑦ 
ᐱᓇᓱᒃᑐᖃᑦᑎᐊᖖᒋᓗᐊᕐᓂᕐᒪᑦ ᐃᑲᔫᑎᓄᑦ. ᖃᓄᐃᒻᒪᑦ ᑲᑕᒋᐊᕐᓂᖅᐸ ᑮᓇᐅᔭᐃᑦ 
ᓇᓚᐅᑦᑖᖅᑕᐅᓯᒪᓂᖏᓐᓂ? ᖁᐊᓇᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔮᖅ. ᒥᓂᔅᑕ ᕿᓚᕝᕚᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᑯᒍᔅᓯᐅᒃ ᐃᑲᔫᑎᑦ ᑐᓂᔾᔪᓯᐊᖑᓂᑯᐃᓪᓗ 
$352,000-ᑕᖃᕐᒪᑦ ᖁᓛᓂᓗ ᓇᓪᓕᐅᒃᑯᒫᖃᖅᑎᑦᑎᓂᖅ ᐊᒻᒪ ᐃᑲᔫᑎᓂᑦ 1 ᒥᓕᐊᓐ ᑖᓚᑕᖃᕐᒪᑦ. ᑖᒃᑯᐊ 
ᐋᖅᑭᒋᐊᖅᓯᔾᔪᑎᑐᐃᓐᓇᐃᑦ ᐊᓯᔾᔨᖅᑕᐅᔭᕆᐊᖃᖅᓯᒪᔪᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᕼᐊᕕᐅᔭᖅ.  
 
Hᐊᕕᐅᔭᖅ: ᖁᐊᓇᖅ. ᐅᖃᐅᓯᖃᖅᑐᖓ ᐱᔾᔪᑎᒋᓪᓗᒍ 9-8 ᓲᖃᐃᒻᒪ ᓈᓴᐅᑎᖏᑦ ᐊᔾᔨᒋᒻᒪᒋᑦ ᐅᑯᐊ  
9-7-ᒦᑦᑐᑦ ᓇᓗᓇᐃᖅᓯᒪᔪᓂᐅᖅᑰᕐᑐᖅ. ᐅᖃᖅᓯᒪᒻᒪᑦ ᐅᖃᓕᒫᒐᖃᕐᕕᒻᒥᑦ ᐱᔨᑦᓯᕈᑎᖃᕐᓂᖅ. ᖃᓄᐃᑦᑐᑦᑕᐅᖅ 
ᐅᖃᓕᒫᒐᖃᕐᕕᒻᒥ ᐱᔨᑦᓯᕈᑎᖃᕐᓂᐅᔪᑦ? ᓯᕗᓪᓕᖅᐹᒥᑦ ᓇᓚᐅᑦᑖᕐᓂᕋᔅᓯ ᑕᐃᑯᖓ ᐊᕐᕌᒍᒧᑦ $413,000-ᓂᑦ 
ᑭᓯᐊᓂ ᐊᑐᕐᓂᖅᑐᓯ $352,000-ᑐᐃᓐᓇᕐᓂᑦ. ᑖᒃᑯᐊᑦᑕᐃᓐᓇᐅᖅᑰᕐᒪᑕ ᐅᖃᐅᓯᖃᖅᑎᓪᓗᑕ ᐃᑲᔫᑎᓂᑦ 
ᑐᓂᔭᐅᔾᔪᓯᐊᓂᓪᓗ. ᖃᐅᔨᑦᑎᐊᕋᓱᑐᐃᓐᓇᖅᑐᖓ.  
 
ᑮᓇᐅᔭᐃᑦ ᓇᓚᐅᑦᑖᖅᑕᐅᓯᒪᓂᖏᓐᓂ ᐱᔪᒪᓐᓂᕋᔅᓯ $413,000-ᓂᑦ ᑭᓯᐊᓂ ᐊᑐᕐᓂᖅᑐᓯ  
$352,000-ᑐᐃᓐᓇᕐᓂᑦ. ᖃᐅᔨᔪᒪᑐᐃᓐᓇᖅᑐᖓ ᖁᔭᓈᖅᑕᐅᓯᒪᓕᕐᒪᖔᑕ ᐃᑲᔫᑎᖃᕐᓂᐅᔪᑦ ᑖᒃᑯᓄᖓ 
ᐅᖃᓕᒫᒐᖃᕐᕕᓐᓄᑦ. ᖃᓄᐃᑦᑐᓂᑦ ᖁᔭᓈᖅᓯᓐᓂᕋᔅᓯ, ᖃᔅᓰᓐᓇᕈᕆᐊᕐᓂᖅᐸᑕ, ᓇᓚᐅᑦᑖᑐᐃᓐᓇᖅᑐᖓ, $40-
$50,000-ᓂᑦ? 
 
ᖃᐅᔨᔪᒪᑐᐃᓐᓇᖅᑐᖓ ᖃᓄᐃᒻᒪᑦ ᓈᓴᐅᑎᖏᑦ ᐊᑦᑎᒃᓯᒋᐊᕐᓂᕐᒪᖔᑕ. ᐃᒻᒪᖃ ᓇᑲᑎᕆᔪᖃᕐᓂᕐᒪᑦ 
ᐱᔨᑦᓯᕈᑕᐅᔪᓄᑦ ᐅᖃᓕᒫᒐᖃᕐᕕᖕᓂ. ᖃᐅᔨᒪᓇᖓ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐊᑦᑎᐊᖅ ᐅᖃᐅᓯᕆᖅᑲᐅᒐᒃᑯ 
ᖃᔅᓰᓐᓇᕈᕆᐊᖅᑕᐅᓯᒪᓂᖏᑦ. ᐊᕝᕙᖓᓂᒃ ᐃᖅᑲᓇᐃᔮᖑᔫᑉ ᓅᑕᐅᔪᖃᓚᐅᕐᒪᑦ, ᐊᑕᐅᓯᕐᒥᒃ 
ᐃᖅᑲᓇᐃᔮᖑᔪᒥᒃ ᓅᑕᐅᔪᖃᓚᐅᕐᒪᑦ ᐅᕝᕙᓘᓐᓃᑦ ᐊᕝᕙᐃᓐᓇᕐᒥᒃ ᐃᖅᑲᓇᐃᔮᖑᔪᒥᒃ ᓅᑕᐅᔪᖃᕐᓂᕐᒪᑦ, 
ᐲᖅᑕᐅᑦᑎᐊᒻᒪᕆᒐᓂ ᓅᑕᐅᓪᓗᓂ. ᐃᓗᐊᓂ ᑐᓐᓂᕐᕈᑏᑦ ᐃᑲᔫᓯᐊᓪᓗ ᐃᓚᖏᑦ ᑮᓇᐅᔭᐃᑦ ᓅᑕᐅᓂᕐᒪᑕ 
ᐃᓗᐊᒍᑦ ᓇᓪᓕᐅᒃᑯᒫᑦ ᐊᒻᒪ ᐃᑲᔫᑎᑦ ᐊᕝᕙᖓᓄᑦ ᑭᓇᑐᐃᓐᓇᐅᑉ ᐃᖅᑲᓇᐃᔭᕐᕕᒋᔪᓐᓇᖅᑕᖓᑕ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ.  

Hᐊᕕᐅᔭᖅ: ᑐᑭᓯᖅᑰᖅᐸᕋ ᑭᒡᒍᓯᖓ. ᐃᒻᒪᖃ ᐃᖅᑲᓇᐃᔮᖑᐃᓐᓇᕈᓐᓇᓕᕐᓗᓂ ᐋᖅᑭᒋᐊᕐᓂᕋᔅᓯᐅᒃ. 
ᖃᓄᐃᒃᓴᖏᒃᑲᓗᐊᖅᐳᓯᖃᐃ ᐱᔾᔪᑎᖃᖅᑎᓪᓗᖓ 9-8-ᒥᒃ ᓲᖃᐃᒻᒪ ᐊᔾᔨᑐᐃᓐᓇᕆᒻᒪᒍ ᑐᓐᓂᕐᕈᑏᑦ 
ᐃᑲᔫᓯᐊᓪᓗ. 
 
ᐱᔪᓐᓇᕈᒪ, ᐊᐱᕆᔪᒪᔭᕋᓗᐊᕋ ᒥᓂᔅᑕ ᓇᓗᓇᐃᖅᓯᑦᑎᐊᖁᓗᒍ, ᐅᖃᖅᑲᐅᒐᕕᑦ ᐃᑲᔪᖅᑐᐃᓂᕋᖅᑐᑎᑦ 
ᐅᖃᓕᒫᒐᖃᕐᕖᑦ ᐊᐅᓚᑎᑕᐅᓂᖏᓐᓂᑦ ᐊᑐᓂ ᐊᕕᒃᑐᖅᓯᒪᓂᐅᔪᒥᑦ. ᑕᑯᓪᓗᒋᑦ ᐊᕕᒃᑐᖅᓯᒪᓂᐅᔪᑦ, 
ᐅᕙᓐᓄᓪᓕ, ᐊᐅᓚᓂᖏᑦ ᐊᑐᓂ ᐊᕕᒃᑐᖅᓯᒪᓂᐅᔪᑦ, ᑐᑭᓯᒐᒃᑯᓕ, ᐃᖃᓗᒃᑑᑦᑎᐊᖅ ᑐᑦᑕᕐᕕᒋᒐᑦᑎᒍᑦ, 
ᑮᓇᐅᔭᐃᑦ ᑐᑦᑕᕐᕕᐅᔪᓄᖖᒐᐅᖔᖅᑰᔨᒻᒪᑕ ᓄᓇᓕᐅᔪᓅᖖᒋᖔᕐᑐᖅ ᐊᕕᒃᑐᖅᓯᒪᓂᐅᔪᓂᑦ.  
 
ᖃᐅᔨᑦᑎᐊᕋᓱᑐᐃᓐᓇᖅᑐᖓ ᓲᖃᐃᒻᒪ ᑕᑯᓪᓗᒍ ᐅᖃᖅᓯᒪᔪᖅ ᒪᒃᐱᒐᖅ 9-7-ᒥ, ᑭᒃᑯᑐᐃᓐᓇᕐᓄᑦ ᑐᕌᖓᔪᑦ 
ᐅᖃᓕᒫᒐᖃᕐᕖᑦ ᐱᔨᑦᓯᕈᑎᖃᖅᑐᑦ, ᑖᒃᑯᐊ ᐊᑐᓂᐅᖅᑰᕐᒪᑕ ᓄᓇᓕᐅᔪᓄᑦ. ᓇᓗᓇᐃᔭᖅᓯᒪᓂᖏᓐᓄᐊᖅᑐᓂ, 
ᑕᑯᓪᓗᒋᑦ ᐊᕕᒃᑐᖅᓯᒪᓂᐅᔪᑦ, ᐃᓱᒪᓇᕆᒐᒃᑯ ᑮᓇᐅᔭᐃᑦ ᐊᕕᒃᑐᖅᓯᒪᓂᐅᔪᑦ 
ᑐᑦᑕᕐᕕᖏᓐᓄᐊᖃᖅᐸᓪᓕᐊᑐᐃᓐᓇᖅᑰᔨᒻᒪᑕ ᓄᓇᓕᐅᔪᓅᖖᒋᖔᕐᑐᖅ.  
 
ᑐᑭᓯᑦᑎᐊᕈᒪᑐᐃᓐᓇᖅᑕᕋ ᑕᒪᓐᓇ. ᖃᐅᔨᒪᓪᓗᖓ ᑖᔅᓱᒥᖓ ᐅᖃᐅᓯᖃᕆᐊᖅᑲᐅᓂᓐᓂ ᑭᓯᐊᓂ 
ᑎᑎᕋᖅᓯᒪᔪᓄᐊᖅᑕᐅᓂᐊᕐᓗᓂ, ᓇᓗᓇᐃᖅᑕᐅᑦᑎᐊᒃᑲᓐᓂᖁᑐᐃᓐᓇᖅᑐᒍ ᑐᑭᓯᑦᑎᐊᕈᒪᓪᓗᒍᓗ ᑕᒪᓐᓇ, 
ᐅᑯᐊ ᐊᑐᓂ ᓄᓇᓕᐅᔪᓄᑦ ᑐᕌᖓᕙᑦ ᐊᕕᒃᑐᖅᓯᒪᓂᐅᔪᓂᑦ? ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓂᔭᐅᔾᔪᓯᐊᖑᓚᐅᕐᑐᖅ ᑐᕌᖓᓚᐅᕐᐳᖅ 
ᑭᒃᑯᑐᐃᓐᓇᕐᓄᑦ ᑐᕌᖓᔪᓄᑦ ᐅᖃᓕᒫᒐᖃᕐᕕᓐᓄᑦ ᐊᑐᓂ ᓄᓇᓕᐅᔪᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕚᖅ. ᑲᔪᓯᒃᑲᓐᓂᕈᒪᕖᑦ, ᕼᐊᕕᐅᔮᖅ? ᑭᓇᑐᐃᓐᓇᖅ?  
9-7-ᒦᑦᑐᒍᑦ. ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓈᖅᑕᐅᓯᒪᔪᑦ. ᐊᑐᐊᒐᐃᑦ ᐊᒻᒪ ᐸᕐᓇᖕᓂᖅ. ᑲᑎᓕᒫᖅᑐᒋᑦ 
ᐊᐅᓚᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 2 ᒥᓕᐊᓐ 10,000 ᑖᓚᐃᑦ. ᐊᖏᖅᐱᓰ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᓅᓐᓂᐊᖅᐳᖓ 9-9-ᒧᑦ, 9-8 ᐃᓚᑐᐃᓐᓇᕆᒻᒪᒍ ᒪᒃᐱᒐᐅᑉ 
ᕿᒪᑲᐃᓐᓇᖅᑕᑦᑕ. ᐃᓕᓐᓂᐊᖅᑐᓕᕆᓂᕐᒧᐊᖓᔪᑦ ᓇᐃᓈᖅᓯᒪᔪᑦ. ᑎᒥᐅᔪᑦ ᐱᔨᑦᓯᕐᓂᖏᑦ. 
ᐅᖃᐅᓯᒃᓴᖃᖅᑐᖃᖅᐹ? ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓗᐊᓂ ᑎᒥᐅᔫᑉ ᐱᔨᑦᓯᕐᓂᖏᑦ, ᐃᖅᑲᓇᐃᔭᖅᑎᓄᑦ ᐊᑭᓕᐅᓯᐊᑦ ᐃᑲᔫᓯᐊᓪᓗ, 
ᐃᓗᐊᓂ 2001/2002, 1 ᒥᓕᐊᓐ 76,000 ᑖᓚᐅᓚᐅᕐᒪᑕ ᐊᒻᒪ 2002/2002-ᒥ ᑮᓇᐅᔭᐃᑦ 
ᓇᓚᐅᑦᑖᖅᑕᐅᓯᒪᓂᖏᓐᓂ 1 ᒥᓕᐊᓐ 333,000-ᖑᓪᓗᑎᒃ. 2002/2003ᒥ ᓇᓚᐅᒃᓵᒐᓂ $1 ᒥᓕᐊᓐ 333 
ᑕᐅᓴᐅᕗᑦ. 
 
ᐳᓴᓐᑎᑎᒍᑦ ᖃᓄᖅ ᐃᓚᒋᐊᓚᐅᖅᐸᑦ ᐃᖅᑲᓇᐃᔭᖅᑏᑦ? ᖃᑦᑎᓄᑦ ᐃᖅᑲᓇᐃᔭᖅᑎᓄᑦ ᑕᒪᓐᓇ ᐃᑲᔫᑎᖃᕋᔭᖅᐸ? 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕌ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᓚᒋᐊᕐᓂᖅ ᐱᔾᔪᑕᐅᕗᖅ ᐃᓚᒋᐊᕈᑎᓄᑦ 
ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑕᐅᓚᐅᖅᑐᒥᒃ ᓄᓇᕗᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᓐᓂᒃ. ᖁᔭᓐᓇᒦᒃ 
ᐃᒃᓯᕙᐅᑖ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕌ. ᐱᔭᕇᖅᐲᑦ? 
 
ᓄᑕᕋᒃ (ᑐᓵᔨᑎᒍᑦ): ᑕᐃᒫᖅᑐᖓ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕌ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐃᒃᓯᕙᐅᑖ. 2001/2002ᒥ ᒥᓂᔅᑕᐅᕝᕕᐅᑉ ᐊᐅᓚᑦᑎᓂᕐᒧᑦ ᐱᔨᑦᑎᕋᖅᑎᖁᑎᖏᑦ 
ᐃᓚᒋᐊᖅᑕᐅᓚᐅᖅᐳᑦ ᐱᖃᓯᐅᑎᖁᓪᓗᒋᑦ ᐊᑭᑐᔪᓂᑦ ᐸᕐᓇᐃᔨᒥᒃ ᐊᒻᒪ 2002/2003ᒧᑦ 
ᐃᓚᒋᐊᖅᑕᐅᒃᑲᓐᓂᖅᓯᒪᕗᑦ ᐃᓕᓐᓂᐊᕐᕕᓐᓄᑦ ᐊᐅᓚᓂᕐᓄᑦ ᐃᖅᑲᓇᐃᔮᒧᑦ. 
 
ᑭᓱᐃᑦ ᓂᕆᐅᒋᔭᐅᕙᑦ ᓯᕗᒧᐊᕈᑕᐅᓂᐊᖅᑐᑦ ᑕᒪᑐᒪᐅᑉ ᓴᖅᑭᖅᑎᑕᐅᓂᖓᓄᑦ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐊᑭᑐᔪᓄᑦ ᐃᓚᒋᐊᕈᑎᓄᑦ, 
ᐃᖅᑲᓇᐃᔭᖅᑎᖃᖅᐳᒍᑦ ᐊᑭᑐᔪᓄᑦ ᑮᓇᐅᔭᓂᑦ ᐸᕐᓇᐃᓂᕐᒧᓪᓗ ᐱᓕᕆᔪᓂᑦ. ᑕᒪᓐᓇ ᐃᓚᒋᐊᕐᓂᐅᑉ 
ᐃᓚᒋᔭᖓ, ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐃᓱᒫᓘᑕᐅᓚᐅᖅᑐᑦ ᐅᕙᑦᑎᓐᓄᑦ ᐊᒻᒪ 
ᐊᓯᔾᔨᖅᑕᐅᔭᕆᐊᖃᓚᐅᖅᑐᓄᑦ ᐃᓚᒋᐊᕈᑕᐅᓚᕿᓯᒪᕗᑦ. 
 
ᐊᒻᒪ ᑕᒪᓐᓇ ᐱᓕᕆᐊᖑᑦᑎᐊᓚᐅᖅᑎᓪᓗᒍ ᓯᕗᒧᐊᕈᑕᐅᔪᒻᒪᕆᐅᓯᒪᕗᖅ. ᑎᑭᓴᖅᑕᐅᔭᕆᐊᓖᑦ 
ᐸᕐᓇᑕᐅᓚᐅᖅᐳᑦ, ᑕᒪᓐᓇᓗ ᐃᓚᒋᐊᕐᓂᕐᒧᑦ ᐃᓚᒋᔭᐅᓚᐅᖅᑐᑦ. ᐃᒪᓐᓇᐃᓕᐅᕐᓂᐊᓚᐅᖅᑐᑦ 
ᐃᓕᓐᓂᐊᕕᓐᓂ ᐅᖃᖃᑎᒋᒐᑦᑎᒍ ᐃᓕᓐᓂᐊᖅᑐᓕᕆᔩᑦ ᓄᓇᓖᓪᓗ, ᑕᒪᓐᓇᑦᑕᐅᖅ ᐃᓚᒋᐊᕈᑕᐅᓚᐅᕐᒥᔪᑦ. 
ᐊᒻᒪᓗ ᓄᓇ ᐊᒻᒪ ᓄᓇᐅᑉ ᐊᖏᓂᖓ ᐱᔾᔪᑕᐅᒃᑲᓐᓂᓚᐅᕐᒥᔪᖅ. ᑮᓇᐅᔭᐃᑦ ᓇᑭᓐᖔᕋᔭᕐᓂᖏᓐᓂᓪᓕ, 
ᖃᓄᖅ ᐊᒡᒍᑐᖅᑕᐅᓂᐊᕐᓂᕆᔭᖏᑦ, ᑕᒪᒃᑯᐊ ᓯᕗᒧᐊᕈᑕᐅᒻᒪᕆᒃᓯᒪᒋᕗᑦᑕᐅᖅ. 
 
ᑖᒃᑯᐊᖑᕗᑦ ᐱᔾᔪᑕᐅᔪᑦ ᐃᓚᒋᐊᕐᓂᕐᒧᑦ ᐊᒻᒪ ᑕᒪᒃᑯᓂᓐᖓ ᐱᓕᕆᔪᖁᑎᖃᖅᐳᒍᑦ ᐃᓄᒃ ᐊᑕᐅᓯᕐᒥᒃ ᐊᒻᒪ 
ᐊᒥᓱᓂᑦ ᐱᕚᓪᓕᕈᑕᐅᓯᒪᕗᖅ ᐊᒻᒪ ᐊᑭᖓᓄᑦ ᐱᓕᕆᓂᐊᕈᑦᑕ ᐃᓚᒋᐊᕐᓂᐊᓚᐅᖅᑐᑦ. ᑐᖏᓕᕋ 
ᐃᓚᒋᐊᖅᓯᓂᐊᖅᑐᖅ ᐅᖃᐅᓯᕆᔭᕐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᕆᑦᔅ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐲᑦ. 
 
ᕆᑦᔅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐱᔾᔪᑎᒋᓪᓗᒋᑦ ᐃᓕᓐᓂᐊᕐᕕᓐᓂᑦ ᐊᐅᓚᑦᑎᓂᕐᒧᑦ ᑮᓇᐅᔭᐃᑦ 
ᐃᑲᔪᖅᑎᓄᑦ ᐃᖅᑲᓇᐃᔭᖅᑎᓄᑦ ᐅᖃᐅᓯᕆᖅᑲᐅᔭᕐᓄᑦ, ᐱᐅᓂᖅᓴᖅᑕᖃᖅᐹ ᐃᓕᓐᐊᕐᕕᓐᓄᑦ 
ᑮᓇᐅᔭᓕᕆᓂᕐᓂᒃ.  ᑐᓴᖅᓯᒪᒐᑦᑕ ᐃᓱᒫᓘᑎᒋᔭᖏᓐᓂᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐊᒻᒪ 
ᐊᓯᖏᓐᓂᑦ ᑐᓂᔭᐅᖃᑦᑕᕈᒪᔪᓂᒃ ᑮᓇᐅᔭᑎᒍᑦ ᑐᑭᓯᒋᐊᕈᑎᔅᓴᓂᒃ ᑭᖑᕙᓐᖏᓪᓗᑎᒃ.  ᖃᐅᒪᕗᒍᑦᑕᐅᖅ 
ᐊᖏᔫᒻᒪᑕ ᑮᓇᐅᔭᓄᑦ ᑐᑭᓯᒋᐊᕈᑎᔅᓴᐃᑦ ᐊᑐᖅᑕᐅᔪᓐᓇᖅᑐᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ  
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑕᐅᔪᑦ ᐃᑲᔫᑎᐅᔪᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ 
ᖃᐅᔨᒪᒋᐊᖁᓪᓗᒋᑦ ᒐᕙᒪᒃᑯᑦ ᑐᓂᓯᖃᑦᑕᕋᓗᐊᕐᒪᖔᑕ ᑭᖑᕙᓐᖏᑦᑐᓂᒃ ᑮᓇᐅᔭᓅᖓᔪᓂᒃ 
ᑐᑭᓯᒋᐊᕈᑎᔅᓴᓂᒃ ᐱᔾᔪᑎᖃᖅᑐᓂᒃ ᐊᖏᔪᓂᒃ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕆᑦᔅ.  ᐅᐃᓕᐊᒻᔅ. 

ᐅᐃᓕᐊᒻᔅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᖃᓄᐃᑦᑑᕙᑦ ᐊᑐᖅᑕᐅᕙᑦᑐᑦ ᒐᕙᒪᒃᑯᓐᓄᑦ ᓴᖅᑮᒐᐃᒐᔅᓯ ᓄᑖᓂᒃ 
ᐃᖅᑲᓇᐃᔮᔅᓴᓂᒃ ᐱᓕᕆᕝᕕᒻᒧᑦ?  ᐊᖏᖅᑕᐅᖅᑳᕆᐊᖃᖅᐱᓰ ᒥᓂᔅᑕᓄᑦ ᐅᕝᕙᓘᓐᓃᑦ ᖃᓄᑭᐊᖅ 
ᐃᖅᑲᓇᐃᔮᔅᓴᐃᑦ ᓴᖅᑭᑐᐃᓐᓇᖅᐸᑉᐹᑦ ᐃᓕᓪᓗᓯᐅᓪᓗ.  ᖃᓄᐃᑦᑐᓂᒃ ᐊᑐᖅᐸᑉᐱᓯ ᓴᖅᑮᓪᓗᓯ ᓄᑖᓂᒃ 
ᐃᖅᑲᓇᐃᔮᔅᓴᓂᒃ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ,ᐅᐃᓕᐊᒻᔅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓯᕗᓪᓕᖅᐹᒥ ᓴᖅᑭᔮᖅᑎᑕᐅᒐᔭᖅᐳᖅ 
ᐃᖅᑲᓇᐃᔮᔅᓴᖅ ᐊᒻᒪ ᒪᑐᐃᖓᓕᖅᐸᑦ ᐃᖅᑲᓇᐃᔮᔅᓴᖅ ᑐᔅᓯᕋᐅᑦ ᑮᓇᐅᔭᓄᑦ ᑐᓂᔭᐅᕙᑉᐳᑦ ᑮᓇᐅᔭᓕᕆᔩᑦ 
ᑲᑎᒪᔨᖏᓐᓄᑦ.  ᑐᑭᓯᒋᐊᕈᑎᑕᖃᕋᔭᖅᐳᖅ ᐃᖅᑲᓇᐃᔭᖅᑏᑦ ᐱᓕᕆᐊᔅᓴᖏᓐᓄᑦ.  ᓴᖅᑮᑐᐃᓐᓇᓐᖏᓚᒍᑦ 
ᐃᖅᑲᓇᐃᔮᔅᓴᓂᒃ ᐃᓐᓄᐃᖃᑦᑕᖅᐳᒍᑦ ᐱᑕᖃᕆᐊᓕᓐᓂᒃ ᐃᓕᓴᕕᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ.  ᐅᐃᓕᐊᒻᔅ. 
 
ᐅᐃᓕᐊᒻᔅ:  ᐊᖏᔪᖅᑳᖃᕐᕕᓂᑦ ᐊᒻᒪ ᐊᐅᓚᓂᕐᒧᑦ ᐱᔨᑦᓯᕋᖅᑎᓄᑦ ᐊᒻᒪ ᐊᓯᖏᓐᓄᑦ ᐊᕕᑦᑐᖅᓯᒪᔪᓄᑦ 
ᐊᓪᓚᕝᕕᒻᒪᕆᒃᑯᑦ, ᓄᑖᖅᑕᖃᖅᑰᕐᒪᑦ ᐊᑐᐅᓯᕐᒧᑦ ᐊᕐᕌᒍᒧᑦ ᐃᖅᑲᓇᐃᔮᔅᓴᕐᒥᒃ ᑕᕝᕙᓂ.  ᑕᑯᒍᒪᓇᖅᐳᖅ 
ᐊᕐᕌᒍᒧᑦ ᐃᖅᑲᓇᐃᔮᔅᓴᓂᒃ ᓄᓇᓕᒻᒥᐅᑎᒍᑦ.  ᖃᐅᔨᒪᒋᐊᕈᒪᕗᖓ ᑕᐃᒪᐃᓐᓂᐊᕋᓗᐊᕐᒪᖔᖅ ᐱᓪᓗᒍ 
ᒐᕙᒪᒃᑯᑦ ᓇᒻᒥᓂᖅ ᐱᔨᑦᓯᕆᐊᖃᓐᖏᒻᒪᑕ, ᐱᔨᑦᓯᕆᐊᖃᕐᒪᑕ ᓄᓇᓕᓐᓂᑦ ᐊᒻᒪ ᐱᓗᐊᖅᑐᒥᑦ 
ᐃᓕᓐᓂᐊᕐᕕᓐᓂᑦ.  ᑕᐃᒪᐃᒻᒪᑦ ᑕᒪᓐᓇ ᐅᖃᐅᓯᕆᔪᒪᕋᑖᑉᐸᕋ.  ᓂᕆᐅᓇᖅᐳᖅ ᑕᒪᓐᓇ 
ᐊᑦᑐᐃᑦᑎᐊᕐᓂᖃᕆᐊᖓ ᓄᓇᓕᒻᒥᐅᑎᒎᖅᑐᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕕᓕᐊᒻᔅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ:  ᑕᒪᓐᓇ ᐱᔾᔪᑎᒋᓪᓗᒍ ᓴᖅᑮᓂᖅ ᐊᓯᖏᓐᓂᑦ ᐃᖅᑲᓇᐃᔮᔅᓴᓂᒃ, ᐃᑲᔫᑎᐅᔪᑦ 
ᐲᖅᓯᒐᔭᕐᒪᑕ ᐊᑦᑐᕐᓂᓗᓐᓂᐅᔪᓂᒃ ᓄᑕᓄᑦ ᐃᖅᑲᓇᐃᔮᔅᓴᐅᒐᔭᖅᑐᓄᑦ.  ᒫᓐᓇᐅᔪᖅ 
ᓇᓗᓇᐃᖅᓱᒐᓱᐊᕈᒪᕗᖓ ᐱᒻᒪᕆᐅᓂᖓᓂᑦ ᓴᖅᑮᓂᐅᔫᑉ ᐃᖅᑲᓇᐃᔮᓂᒃ ᐱᓕᕆᕝᕕᑎᓐᓂᑦ 
ᐱᑕᖃᒃᑲᓐᓂᖁᓪᓗᒍ. . . ᐃᑲᔫᑕᐅᖁᓪᓗᒍ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᑲᔫᑎᖃᒃᑲᓐᓂᖁᓪᓗᒋᑦ 
ᓄᓇᓕᓐᓄᑦ, ᐊᒻᒪ ᐃᓕᓐᓂᐊᕐᕕᓄᑦ ᐊᒻᒪ ᓄᓇᓕᒻᒥᐅᓄᑦ. 
 
ᑕᒪᒃᑯᐊ ᖃᐅᔨᓴᖅᑐᒋᑦ ᐱᐅᓂᖏᑦ ᐊᒻᒪ ᐱᐅᓐᖏᓐᓂᖏᑦ ᐃᖅᑲᓇᐃᔮᔅᓴᓄᑦ, ᑕᒪᒃᑯᐊ 
ᐃᓱᒪᔅᓴᖅᓯᐅᕈᑕᐅᕙᑉᐳᑦ ᐱᓕᕆᐊᖑᕙᓪᓕᐊᑎᓪᓗᒋᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᕐᒥᓕᒫᑲᓴᒃ ᐊᕕᒃᑐᕐᓯᒪᔪᑦ ᐊᒥᓱᕈᕆᐊᖅᑐᑦ ᐃᖏᕐᕋᓂᕐᒧᑦ. ᐊᐱᕆᔪᒪᔭᕋᔭ 
ᒥᓂᔅᑕᐅᔪᖅ ᐃᖏᕐᕋᖃᑦᑕᕐᓂ ᐊᒥᓱᕈᕆᐊᕐᒪᑦ ᐃᒪᓐᓇᓂᒃ 78 ᑕᐅᓴᓐ. ᖃᓄᐃᒻᒪᓂᒃᑯᐊ 
ᐃᖏᕐᕋᖃᑦᑕᕐᓂᕐᓴᐅᓂᐊᖅᑐᒋᕙᑦ ᐊᒻᒪᓗ ᑕᒪᓐᓇᖃᐃ ᓇᓗᓇᐃᕆᐊᒃᑲᓐᓂᕈᓐᓇᖅᐸᐅᒃ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖏᕐᕋᖃᑦᑕᕐᓂᕐᒧᑦ ᑕᒪᒃᑯᓄᖓ ᑮᓇᐅᔭᐃᑦ 
ᐊᑐᖅᑐᒃᓴᐃᑦ ᐊᒥᓱᕈᕆᐊᕐᓯᒪᒐᓛᒃᑐᑦ ᑭᓯᐊᓂᓕ ᓇᓗᓇᐃᕐᓯᕕᒋᒋᐊᕈᒪᕙᑦᓯ ᐊᖅᑭᒋᐊᕈᑕᐅᔪᑦ 
ᐊᑭᓕᖅᑕᐅᓂᖏᓐᓄᑦ ᐃᑲᔪᓯᐊᖑᔪᓄᑦ ᐊᒥᓱᕈᕆᐊᕐᒥᒻᒪᑕ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ, 
ᐃᖅᑲᓇᐃᔭᖅᑎᐅᔪᑦ ᐊᐅᓪᓚᕆᐊᖃᖅᐸᒃᑐᑦ ᐃᖅᑲᓇᐃᔭᖏᓐᓄᑦ, ᐊᒻᒪ ᑳᓐᑐᕋᒃᑕᐅᕙᒃᑐᓄᑦ ᐊᒻᒪᓗ ᒪᓕᓪᓗᒋᑦ 
ᐃᖏᕐᕋᖃᑦᑕᕐᓂᕐᒧᑦ ᐃᑲᔪᖅᑐᐃᔾᔪᑕᐅᓗᑎᒃ ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔮᖏᓐᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᐃᓕᐊᒻᔅ. ᖁᔭᓐᓇᒥᒃ, ᓱᓕᒃᑲᓐᓂᖅ. 
 
ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓪᓕᒋᐊᕐᓯᒪᔪᖅ. ᐊᖓᔪᖅᑳᖃᕐᕕᐅᔪᖅ. ᑲᑎᑦᑐᒋᑦ ᐊᐅᓚᓂᕐᒧᑦ 
ᒪᑭᒪᐃᓐᓇᕈᑎᓄᑦ, 2.5 ᒥᐊᓕᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᒪᒃᐱᒐᖅ 9-10. ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓪᓕᓗᒋᐊᕐᓯᒪᔪᑦ. 
ᓱᒃᑯᐊᕿᕙᒃᑐᓄᑦ. ᐊᐱᖅᑯᑎᒃᓴᐃᑦ ᑕᕝᕙᓂ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒪᒃᐱᒐᕐᒥ 9-10, ᐃᓚᓯᒪᔪᖅ 300 ᑕᐅᓴᓂᒃ. ᖃᓄᐃᒻᒪᑦ ᐊᒥᓱᕈᕆᐊᖅᑕᐅᓚᐅᖅᐸᑦ. 
ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᓂᖏᓐᓄᑦ ᐅᕝᕙᓘᓐᓃᑦ ᐃᓄᒋᐊᒃᓯᕙᓪᓕᐊᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᒪᒥᐊᓇᖅ, ᐃᒃᓯᕙᐅᑖᖅ. 300 ᑕᐅᓴᓐᓄᑦ, ᒫᓐᓇᐅᔪᖅ ᑭᐅᔪᓐᓇᖏᑕᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒪᒃᐱᒐᕐᒥᑦᑐᒍᑦ 9-10. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ 2001/2002 ᐃᒪᐃᑦᑐᓚᐅᕐᒪᑦ 1 
ᒥᓕᐊᓐ 865 ᑕᐅᓴ, 2002/2003, ᐃᒪᓐᓇᐅᓕᕐᖓᑦ 2 ᒥᓕᐊᓐ 186 ᑕᐅᓴᓐ. 
 
ᐊᐱᕆᓇᓱᐊᖅᑐᖓ ᖃᓄᐃᒻᒪᑦ 300 ᑕᐅᓴᓂᒃ ᖃᑦᓯᓐᓇᕈᕆᐊᕐᒪᖔᖅ. ᐃᖅᑲᓇᐃᔮᒃᑲᓐᓂᐅᔪᓄᑦ ᐅᕝᕙᓘᓐᓃᑦ 
ᐃᓄᒋᐊᒃᓯᑲᓐᓂᕐᓂᖏᓐᓄᑦ ᓄᓇᕗᒻ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕆᐊᑐᐃᓐᓇᕐᓗᒍ 300 ᑕᐅᓴᓐ 
ᐊᒥᓱᕈᕆᐊᕐᓂᐅᔪᑦ, 286 ᑕᐅᓴᓐ ᐊᓪᓚᕝᕕᑦᑎᓄᑦ. ᐃᓕᓐᓂᐊᖅᑎᑦᑎᑲᓐᓂᖃᑦᑕᕈᒪᒐᑦᑕ 
ᓱᒃᑯᐊᕿᑎᑦᑎᔨᐅᔪᓂᒃ. ᑕᒪᓐᓇ ᑐᕌᖓᔪᑦ ᐃᓕᓐᓂᐊᖅᑎᑦᑎᓂᕐᒧᑦ ᐅᐱᓐᓇᕋᓂ ᐃᓕᓐᓂᐊᖅᑎᑦᑎᑲᓐᓂᕈᒪᒐᑦᑕ 
ᓱᒃᑯᐊᕿᑎᑦᑎᔨᐅᔪᓄᑦ. ᐊᒻᒪ 186 ᑕᐅᓴᓐ ᐃᓐᓇᕐᓄᑦ, ᑕᒪᓐᓇ ᐱᔾᔪᑎᖃᓗᐊᖅᑐᖅ 
ᐊᖏᓪᓕᒋᐊᖅᓯᒪᓂᖏᓐᓄᑦ. ᑐᒃᓯᕋᖅᓯᒪᒻᒥᔪᒍᑦ ᓄᑖᓂᒃ ᑮᓇᐅᔭᖃᖅᑎᓴᐅᓂᕐᒥᒃ 186 ᑕᐅᓴᓂᒃ ᑕᒪᒃᑯᐊ 
ᐊᒥᒐᕐᓂᕆᕙᑦᑕᖏᑦ ᐊᓐᖑᒪᑎᓇᓱᐊᕈᒪᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᔭᕆᖅᐱᑦ? ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓕᑦᓯᐊᕋᒪ. ᓇᓕᐊᖑᕙ ᒪᑉᐱᖅᑎᒐᖅ ᐃᑲᔫᑎᒃᓴᖅ 
ᐃᑲᔫᓯᐊᕈᑎᓄᑦ ᑮᓇᐅᔭᒃᑕᓄᑦ, ᓇᓕᐊᓃᑉᐸᒎᖅ? 9-10ᒦᓐᖏᓛᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. 9-16ᒨᕈᑦᑕ ᐱᖃᑕᐅᓯᒪᓂᐊᖅᑐᑦ 
ᐃᖅᑲᓇᐃᔭᖅᑎᑦᓯᓂᕐᒧᑦ ᐊᒻᒪᓗ ᐱᓕᒻᒪᑦᓴᕐᓂᒃᒧᑦ ᐱᔨᑦᓯᕈᑎᓄᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒍᒪᔪᖓ ᑕᒪᓐᓇ ᐱᓕᕆᐊᕆᕙᓪᓕᐊᓂᕐᒪᖔᖅᐱᐅᒃ . 
. . ᐊᐱᕆᓯᒪᒐᓗᐊᕋᒃᑯᒃ ᒥᓂᔅᑕ ᑲᒪᒋᔭᖃᖅᑐᓂᒃ ᐃᓐᓇᑐᖃᕐᓂᒃ, ᐃᓱᒪᒋᓯᒪᔾᓗᒍ, ᐃᓐᓇᖁᖃᐅᓕᖅᑐᐃᑦ 
ᒪᑯᐊ ᐅᑭᐅᓖᑦ 60 ᐅᖓᑖᓂᓪᓗ, ᐃᖅᑲᓇᐃᔭᕐᓇᖅᑐᒦᓚᐅᖅᓯᒪᓐᖏᒻᒪᑕ ᐊᒻᒪᓗ 
ᐃᑲᔫᓯᐊᕐᓇᖅᑐᒦᓚᐅᖅᓯᒪᓐᖏᒻᒪᑕ, ᐆᓚᓇᓱᓚᐅᖅᓯᒪᒻᒪᑕᓕ ᒥᑭᒋᐊᕐᓂᐊᓂᒃᑯᑦ 
ᓂᐅᕕᐊᒃᓴᐅᑎᑦᓯᕙᓐᓂᒃᑯᓪᓗ. ᐃᓚᒋᑦ ᐃᓛᓐᓂᒃᑯᑦ ᐃᖅᑲᓇᐃᔭᖅᐸᒃᑲᓗᐊᖅᑐᑎᒃ. 
 
ᑭᓯᐊᓂᓕ ᐃᖅᑲᓇᐃᔭᕈᓐᓃᑐᖅᓯᐅᑎᑖᖅᑎᑕᐅᒪᓚᐅᖅᓯᒪᓐᖏᓚᑦ. ᐆᑦᑐᑎᒋᓗᒍ, ᐱᖃᓐᓇᕆᔭᒻᒪᕆᒐ 
ᖃᐅᓱᐃᑦᑐᕐᒥᐅᖅ, ᐊᑎᖓ ᑲᓪᓚᒃ, ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐃᖅᑲᓇᐃ.ᓚᐅᖅᑐᒥᓂᐅᑎᓪᓗᒍ, 
ᐃᖅᑲᓇᐃᔭᕈᓐᓃᖅᑎᑕᐅᕙᓚᐅᖅᓯᒪᕗᖅ ᑕᖅᑭᓕᒫᒥᒃ, ᐅᑭᐊᒃᓵᒥᓪᓗ, ᐃᖅᑲᓇᐃᔭᓕᖅᑎᑕᐅᒃᑲᓐᓂᖅᐸᑦᑐᓂ 
ᐊᒻᒪᓗ ᑕᐃᒪᐃᓚᐅᖅᐳᖅᑦ ᐊᕐᕌᒍᓂᒃ ᐊᕙᑎᓂᒃ.ᐃᖅᑲᓇᐃᔭᕈᓐᓃᖅᑐᖅᓯᐅᑎᑖᕈᓐᓇᓚᐅᖅᓯᒪᓐᖏᓚᖅ 
ᑕᐃᒪᐃᓐᓂᕆᕙᓚᐅᖅᓯᒪᔭᖓᓄᑦ. 
 
ᑕᐃᒪᓐᓇᐃᑦᑐᕋᓴᐅᕗᑦ ᐃᖅᑲᓇᐃᔭᖃᑦᑕᖅᓯᒪᔪᑦ ᐃᖅᑲᓇᐃ.ᕈᓐᓃᖅᑎᑕᐅᑲᐃᓐᓇᖃᑦᑕᖅᓯᒪᔪᓂᒃ, ᐊᒻᒪᓗ 
ᐃᖅᑲᓇᐃ.ᕕᓐᓃᖅᑐᖅᓯᐅᑎᑖᕈᓐᓇᐃᓪᓕᓯᒪᓪᓗᑎᒃ, ᑕᒪᓐᓇ ᐱᔮᕆᔭᐅᔫᔮᖅᐸᒻᒪᑦ 
ᑮᓇᐅᔭᖃᖅᑎᑕᐅᑦᑕᐃᓕᒪᓇᓱᒃᑯᑎᒃ ᐃᖅᑲᓇᐃᔭᖅᕕᐃᒋᔭᖏᓐᓄᑦ, ᐊᑭᓖᒋᐊᑐᕋᔭᓐᖏᒻᒪᑕ 
ᐊᑭᓕᖅᑕᐅᔭᕆᐊᓕᓐᓂᒃ. ᐅᓪᓗᒥᐅᓕᖅᑐᕐᓕ ᐃᓐᓇᖅᑐᖅᓯᐅᑎᑖᖅᐸᓕᖅᐳᐃᑦ ᒐᕙᒪᑐᖃᒃᑯᓐᓂ, ᐊᒻᒪᓗᖃᐃ 
ᐱᕙᒋᓪᓗᑎᒃ ᓄᓇᕗᑦ ᑐᓐᖓᕕᒃᑯᓐᓂ ᒥᑭᑦᑐᑯᓗᒻᒥ $100ᑐᐃᓐᓇᑯᓗᓐᓂᒃ ᑕᖅᑭᑕᒫᖅ. 
 
ᑕᒪᒃᑯᐊ ᑮᓇᐅᔭᖅᑖᖑᕙᑦᑐᑦ ᐃᖅᑲᓇᐃᔭᕈᓐᓃᑐᖅᓯᐅᑏᑦ ᐊᒥᒐᕋᐃᒻᒪᑕ ᐃᓅᔾᔪᑎᖏᓐᓄᑦ, ᐱᓗᐊᖅᑐᒥᓪᓕ 
ᐃᑲᔪᖅᑐᕋᐃᒻᒪᑕ ᖃᑕᓐᖑᑎᕋᓴᖏᓐᓂᒃ, ᑮᓇᐅᔭᖃᖅᑎᑕᐅᒃᑲᓐᓂᖅᐸᑉᐳᐃᑦ ᐃᓄᓕᕆᔭᐅᓂᒃᑯᑦ. ᐃᓅᕙᑉᐳᑦ 
ᓱᒃᑰᓂᒃᑯᑦ ᐊᑖᒍᑦ ᓇᓗᓇᐱᖅᑕᐅᒪᓂᖓᒍᑦ ᐊᒻᒪᓗ ᐃᓅᓇᓱᐊᕆᐊᖃᕐᒪᑕ ᓄᓇᓕᓐᓂ ᐊᒥᒐᖅᑐᓄᑦ 
ᑮᓇᐅᔭᓄᑦ. 
 
ᐃᓱᒪᒐᓗᐊᖅᐳᖓ ᒥᓂᔅᑕ ᑲᒪᒋᔭᖃᖅᑐᒥᒃ ᐃᑲᔫᓯᐊᖅᑐᓕᕆᓂᕐᒧᑦ ᐃᓱᒪᓯᒪᒻᒪᖔᖅ 
ᐃᑲᔫᓯᐊᖅᑎᑦᓯᖔᓐᖏᓪᓗᓂ ᐃᓐᓇᑐᖃᕐᓂᒃ, ᐊᓯᐊᒍᑦ ᑮᓇᐅᔭᖃᖅᑎᑕᐅᒍᓐᓴᕋᔭᕐᒪᖔᑕ 
ᑲᓐᖑᓇᓐᖏᓂᖅᓴᑎᒍᑦ.  ᐃᓅᑉ ᐅᐱᒋᓂᕆᔭᖓ ᑎᒍᕙᒃᑯᑦᑎᒍ ᐃᑲᔫᓯᐊᖅᑎᒐᐃᒐᑦᑎᒍ. ᐃᖅᑲᓇᐃᔮᓂᒃ 
ᕿᓂᕐᓂᐊᓐᖏᓚᕐᓕ “ᐃᖅᑲᓇᐃᔭᕈᓐᓃᖅᓯᒪᒻᒪᑕ”. ᕿᓂᓐᖏᓚᓪᓕ ᐃᓕᓐᓂᐊᑲᓐᓂᕈᓐᓇᓂᕐᒥᑦ ᐃᖅᑲᓇᐃᔮᓄᑦ, 
ᐃᑲᔪᓯᐊᖅᑐᓗᕆᓂᖅᒨᒃᑲᓐᓂᕋᑦᑎᒍ. ᐅᐱᒋᓂᕆᔭᖏᓐᓂᒃ ᐃᓚᓐᖓᐃᕙᒃᑲᑦᑕ ᓇᒻᒥᓂᖅ ᒪᑭᒪᒍᓐᓇᕐᓂᐊᓂ. 
 
ᐃᓱᒪᕗᖓᓕ ᐃᑲᔫᓯᐊᖅᑐᓕᕆᓂᕐᒦᓐᖔᖓᓚᖓᒐᓗᐊᖅᑎᓪᓗᒍ ᑮᓇᐅᔭᑦ, ᐃᑲᔫᓯᐊᖅᑎᖔᓐᖏᓪᓗᒋᑦ, 
ᑕᐃᖔᕐᓗᒋᑦ ᐃᓚᒋᐊᕈᑎᐅᒋᐊᖅ ᐃᖅᑲᓇᐃ.ᕈᓐᓃᖅᑐᖅᓯᐅᑎᖏᓐᓄᑦ, ᐃᓄᑦᑎᑐᑦ ᑕᐃᒍᓐᓇᖏᓐᓇᒃᑯᑦ, 
ᑭᓯᐊᓂᓕ ᖃᐅᔨᒍᒪᕗᖓ ᐃᓐᓇᑐᖃᐃᑦ ᐃᓚᒋᐊᕈᑎᖔᓂᒃ ᐃᖅᑲᓇᐃᔭᕈᓐᓃᖅᑐᖅᓯᐅᑎᓂᒃ 
ᐱᒍᓐᓇᕋᔭᕐᒪᖔᑕ ᐃᓅᓇᓱᐊᕐᓂᐊᕐᒪᑕ ᖁᓛᒍᑦ ᓱᒃᑰᓂᐅᑉ. ᖃᐅᔨᒍᒪᔪᖓ ᑕᒪᓐᓇ ᐃᓱᒪᒋᓯᒪᒻᒪ,ᖓᖅᐱᐅᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐄ, ᑕᐃᒪᐃᒻᒪᑦ ᑐᒃᓯᕋᒃᑲᓂᖅᓯᒪᕗᒍᑦ 
ᑮᓇᐅᔭᖅᑖᒃᑲᓐᓂᕈᓐᓇᓂᕐᒥᒃ. ᐆᑦᑐᑎᒋᓗᒍ, 2001/2002ᒥᒃ, ᐃᓚᒋᐊᕈᑏᑦ ᐃᑲᔫᑎᓄᑦ ᐅᑭᐅᓕᓐᓄᑦ 65ᓂᒃ 
ᐅᖓᑎᐊᓄᓪᓗ, 531 ᖑᓚᐅᖅᐳᑦ ᐱᕙᓚᐅᖅᑐᐃᑦ 135 ᑖᓚᓂᒃ ᑕᖅᑭᑕᒫᖅ ᖁᓛᒃᑲᓐᓂᐊᒍᑦ ᐃᑲᔫᑎᓄᑦ. 

ᒪᓕᒃᖢᒍ ᒐᕙᒪᑐᖃᒃᑯᑦ ᐃᑑᔾᔪᓯᐊᕆᕙᒃᑕᖏᑦ  ᐃᓐᓇᑐᖃᐃᑦ ᐱᔪᓐᓇᖅᑕᖏᑦ, ᑕᒪᓐᓇ ᖁᓛᒍᑦ  
ᐃᑲᔫᓯᐊᕈᑕᐅᕙᒃᑐᑦ ᐃᓐᓇᑐᖃᓄᑦ ᒪᑐᐃᓐᖓᓐᒪᑦ 65 ᐊᕐᕌᒍᓄᑦ ᑎᑭᐅᒪᔪᓄᑦ ᐅᓪᓗᒥᓱᓕ ᐊᑐᖅᑕᐅᔪᖅ. 
 
ᑕᐃᒪᓕ ᑕᒪᒃᑯᐊ ᐃᓐᓇᑐᖃᕗᑦ ᖁᓚᐅᑦᑎᒋᐊᖅᑎᓯᒪᓂᐊᖅᑕᕗᑦ ᖁᓛᒍᑦ ᐃᑲᔫᓯᐊᕈᑎᒧᑦ 
ᐊᐱᖅᑯᑕᐅᖅᑲᐅᔪᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᒐᑦᑕ ᑕᒪᒃᑯᐊ ᐃᑲᔫᓯᐊᖅᐸᒃᑐᑦ 
ᑐᓐᓂᕆᖁᔭᐅᕙᒻᒪᑕ ᑮᓇᐅᔭᒃᓴᖏᑦ ᓂᐅᕕᕐᕕᖕᒧᑦ ᑐᓐᓂᕆᖁᔭᐅᓪᓗᑎᒃ ᐊᒻᒪᓗ ᓂᐅᕕᖅᐸᒃᖢᑎᒃ ᓂᕿᓂᒃ. 
ᑕᐃᒪᓕ ᐃᓐᓇᑐᖃᐃᑦ 65 ᐅᖓᑖᓄᓪᓗ ᐊᕌᒍᓖᑦ, ᐱᖃᑦᑕᕈᑎᒃ 135 ᑖᓚᓂᒃ ᑕᖅᑭᑕᒫᖅ, ᓱᕐᓗ ᐅᕙᓂ 
ᐃᖃᓗᖕᓂᑦ, ᑕᒪᒃᑯᐊ ᑐᓂᔭᐅᔪᑦ ᑮᓇᐅᔭᒃᓴᑦ ᐊᑎᖃᖃᑦᑕᖅᐹᑦ ᐊᑎᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓗᒍ ᐊᐱᖅᑯᑎᒋᔭᖓ, ᐅᑕᖅᑭᒐᑦᑕ 
ᐃᖅᑲᓇᐃᔭᖅᑎᓐᓂᒃ ᖃᐅᑦᑎᐊᕆᓪᓗᑎᒍᑦ ᖃᐅᒍᓂ ᑭᐅᑦᑎᐊᕈᓐᓇᕐᓂᐊᖅᑐᑦᖅ. ᑭᓯᐊᓂ ᓯᕗᓪᓕᕐᒥᑦ 
ᓇᓗᓇᐃᕆᓗᖓ ᑐᑭᓯᓂᕐᓗᒃᑐᖃᖁᓇᒍ ᐅᖃᐅᓯᕆᖅᑲᐅᔭᒪ ᐅᐊᑦᑎᐊᖅ. 
 
ᑕᒪᓐᓇ ᐊᖏᓕᒋᐊᕈᑎᖓ ᐊᖑᒻᒪᔾᔪᑎᑐᐃᓐᓇᐅᖕᒪᑦ ᐃᓐᓇᕐᓄᑦ. ᐃᓚᒋᐊᕈᑎᐅᖏᑦᑐᖅ ᐊᒻᒪᓗ 
ᐊᖏᓕᒋᐊᕈᑕᐅᓇᓂ. ᑕᒪᓐᓇ ᐱᓪᓗᒍ ᐊᐱᖅᑯᑏᑦ, ᑭᐅᔪᓐᓇᓐᖏᑕᕋ. ᖃᐅᔨᒪᓗᐊᖏᓐᓇᒃᑭᑦ ᐊᑐᖅᑕᐅᓂᖏᑦ 
ᑕᒪᒃᑯᐊ ᐃᑲᔫᓯᐊᕈᑕᐅᕙᒃᑐᑦ. ᐊᐱᕆᓂᐊᖅᐸᒃᑲ ᐃᖅᑲᓇᐃᔭᖅᑎᒃᑲ ᑕᒪᑐᒧᖓ ᖃᐃᑐᐊᕈᑎᒃ. 
ᖃᐅᕙᓪᓕᐊᓕᖅᑐᒃᓴᐅᔪᑦ ᒫᓐᓇ ᑕᐅᑐᒃᑯᑎᒃ ᑕᑯᔭᒐᒃᓴᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑕᒪᓐᓇ ᐋᖅᑭᒋᐊᕌᓪᓚᒡᓚᒍ. 
ᐃᑲᔫᓯᐊᖅᑐᓕᕆᔪᒍᑦ. ᑕᐃᒪᓕ ᐃᖅᑲᓇᐃᔭᖅᑎᑎᑦ ᐅᐸᖁᓚᐅᒃᑭᑦ ᑭᐅᔭᐅᔪᓐᓇᖁᓪᓗᒋᑦ ᑲᑎᒪᔨᕋᓛᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖅᑲᓇᐃᔭᖅᑎᒃᑲ 
ᖃᐅᕙᓪᓕᐊᔪᒃᓴᐅᓕᖅᑐᑦ. ᑭᐅᔭᐅᑦᑎᐊᖁᒐᒃᑭᑦ ᑲᑎᒪᔨᕋᓛᑦ ᐅᕙᓃᓐᓂᓐᓂᑦ ᐃᑲᔫᓯᐊᖅᑐᓕᕆᑎᓪᓗᑕ. 
ᐱᓕᕆᔨᓪᓗᐊᑕᕗᑦ ᖃᐃᔪᓐᓇᖏᒻᒪᑦ ᑭᓯᐊᓂ ᐱᓕᕆᖃᑎᒋᖃᑦᑕᖅᑕᖓ ᐊᑐᐃᓐᓇᐅᔫᒐᓗᐊᖅ. 
 
ᖃᓄᐃᒃᓴᖏᒃᑯᕕᑦ ᐃᑦᓯᕙᐅᑖᖅ, ᖃᐅᖁᔪᒪᒐᒃᑭᑦ ᐱᓕᕆᔨᒃᑲ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᑦᑎᐊᖁᓪᓗᑕ ᐃᒪᖄ ᓄᖅᑲᖓᑲᐃᓐᓇᕈᑦᑕ 5 ᒥᓂᒥᑦ ᐊᒻᒪᓗ ᐱᔭᕇᕈᑦᑕ 
ᐅᑎᕐᓂᐊᖅᐳᒍ ᑕᕝᕗᖓ ᑲᑎᒪᓂᕐᒧᑦ. 
 
>>ᑲᑎᒪᔨᕋᓛᑦ ᓄᖅᑲᓚᐅᖅᑐᑦ 5:08-ᒥᑦ ᐊᒻᒪ ᐱᒋᐊᖅᑎᑕᐅᓪᓗᑎᒃ 5:19-ᒥᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᒃᓯᒐᑦᑕ ᑲᑎᒪᔪᓐᓇᖅᓯᒻᒥᔪᒍᑦ, ᓱᓕ ᑕᕝᕙᓂ ᒪᒃᐱᖅᑐᒐᕐᒥᑦ ᐱᓕᕆᔪᒍᑦ. 
ᒥᓂᔅᑕ ᕿᓚᕝᕙᖅ ᓇᓗᓇᐃᕆᖁᔭᕋ ᐱᓕᕆᔨᒥᓂᒃ ᖃᐃᓂᐊᖅᑐᓂᒃ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐊᑎᕈᓯᖏᑦ ᐊᔾᔨᒋᓐᖏᐊᕐᔪᒃᑕᖏᑦ 
ᐱᓕᕆᔨᒪ ᓯᕗᓪᓕᐅᖅᑲᐅᔪᓂᒃ. ᑕᓕᖅᐱᓐᓂᑦ ᐅᓇ ᐃᑲᔫᓯᐊᖅᑐᓕᕆᓂᕐᒧᑦ ᑲᒪᔨᒋᔭᕗᑦ, ᒪᐅᒃ ᒪᑲᐃ.  
ᖃᐃᔪᓐᓇᖏᒻᒪᑦ ᑲᒪᔨᓪᓚᑦᑖᖅ ᑭᖑᕝᕕᖅᑎᒋᓂᐊᖅᑕᖓ ᑖᓐᓇ ᐱᓕᕆᔨᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑐᓐᖓᓱᒋᑦ ᒪᒃᑲᐃ. ᐊᕐᕚᕐᓗᒃ, ᐃᒻᒪᖄ 
ᐊᐱᕆᒃᑲᓐᓂᕈᕝ ᐊᐱᖅᑯᑎᕐᓂᒃ ᑭᐅᔭᐅᓂᐊᕋᕕᑦ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓈᓴᐅᑎᐅᔪᑦ ᑐᕌᖓᑐᐃᓐᓇᖅᑐᑦ 
ᐊᑭᓕᖅᑕᐅᓂᖏᓐᓄᑦ ᐊᒻᒪᓗ ᐃᑲᔪᕈᑕᐅᔪᓄᑦ, ᐅᖃᐅᓯᖃᑐᐃᓐᓇᖅᑐᒍᑦ ᓱᒃᑯᐊᕿᑎᑦᑎᔨᒧᑦ 
ᐃᖅᑲᓇᐃᔭᖅᑎᓄᑦ ᒫᓐᓇᐅᔪᖅ ᐊᒻᒪ ᐃᓱᒪᖅᑲᐅᒐᒪ, 9-16, ᑕᒪᔾᔭᑐᕙᓪᓚᐃᔪᑦ ᐊᑭᓕᕆᐊᖃᖅᑐᑦ ᐊᒻᒪ 
ᐊᑭᓕᐅᑦᔭᐅᔭᕆᐊᖃᖅᑐᖅ. ᐅᖃᐅᓯᖃᖅᑐᑦ ᐊᑭᓕᐅᑎᓂᒃ ᐊᒻᒪᓗ ᐊᑭᓕᖅᑕᐅᔾᔪᑎᓂᒃ, ᐅᕙᓂ. 
 
22 ᒥᓕᐊᓐ 600 ᑕᐅᓴᓐ 9-16-ᒥᑦᑐᑦ ᐊᑐᖅᑕᐅᔪᑦ ᓱᒃᑯᐊᕿᑎᑦᑎᔨᒧᑦ. ᑲᒪᒋᔪᒪᔭᕋ 9-16 ᐊᑕᐅᑦᓯᑯᑦᑕᐅᖅ 
ᑲᒪᒋᔭᖃᕆᓪᓗᑕ 9-10 ᖃᓄᐃᒃᓴᖏᒃᑯᓯ. ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ, ᐊᐱᕆᓂᐊᖅᐸᒃᑲ ᒪᓕᒐᓕᐅᖅᑎᐅᔪᑦ. ᑖᓐᓇ ᒪᒃᐱᒐᐅᔪᖅ 
ᓱᒃᑯᐊᕿᑎᑦᑎᔨᓄᑦ ᐊᒻᒪᓗ ᑕᐃᒪᐅᒻᒪᑕ ᐃᖅᑲᓇᐃᔭᕐᓂᕐᒧᑦ ᐊᒻᒪ ᐃᖅᑲᓇᐃᔭᒃᓴᖃᓂᕐᒧᑦ ᑕᒪᒃᑯᐊ 
ᑕᐃᒪᐃᑦᑐᓄᑦ ᑐᕌᖓᔪᑦ. ᖃᓄᐃᓐᖏᓚᖅ ᑕᐃᒪᐃᓕᐅᕈᑦᑕ ᑕᐃᒫᒃ ᐊᕐᕚᕐᓗᒃ ᐅᖃᖅᑲᐅᒻᒪᑦ. 
 
ᐄ, ᑕᐃᒪᐃᓕᐅᕐᓂᐊᖅᐳᒍ, ᐊᖏᖅᑐᖃᖅᑐᖅ. ᖁᔭᓐᓇᒦᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ) ᖁᔭᓐᓇᒥᒃ, ᐃᒃᓯᕙᐅᑖ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᐃᒃᓯᕙᐅᑖᖅ, ᓯᕗᓪᓕᖅᐹᒃᒥ 
ᐊᐱᕆᔪᒪᔪᖓ. ᑲᒪᔪᒪᒐᑦᑕ 9-10 ᐊᒻᒪ ᐱᔭᕇᕐᓗᒍ. ᓲᕐᓗ, ᐊᑎᖃᖅᑎᐸᓪᓚᐃᔭᕗᑦ ᐃᑦᑐᒃᓯᐅᑎᑦ ᐃᓐᓇᐅᔪᓄᑦ 
ᑮᓇᐅᔭᖅᑖᖑᕙᒃᑐᑦ ᐊᕐᓇᐅᒐᓗᐊᖅᐸᑦ ᐊᖑᑎᐅᒐᓗᐊᖅᐸᑦ, ᑲᓇᑕᒥ ᐃᑦᑐᕐᓯᐅᑎᖃᕐᕕᓐᓄᑦ, 608 ᑕᐅᓴᓐ 
ᐱᖃᑦᑕᖅᑕᖏᑦ ᑕᖅᑭᑕᒫᑦ ᐊᒻᒪ 100 ᓄᓇᕗᒻᒥ ᑐᓐᖓᕕᒃᑯᓐᓂᑦ. 
 
ᓄᓇᕗᒻᒥᐅᑕᐅᓪᓗᑕ, ᒪᓕᒃᑐᒋᑦ ᑲᓇᑕᒥ ᒪᓕᒐᐅᔪᑦ, ᑭᓇᑐᐃᓐᓇᖅ ᐃᓄᑐᒍᓂ ᐃᓪᓗᒥ ᓄᓇᕗᒻᒥ, 
ᐃᓪᓗᒐᓗᐊᖅᐸᑦ ᐃᓐᓇᕐᓄ ᐃᓂᒋᔭᓂᒃᑲᓗᐊᖅᐸᑦ ᑕᒪᓐᓇ ᖃᑦᓯᓐᓇᐅᓂᖅᐸᐅᒻᒪ ᐱᔪᓐᓇᖅᑕᖓ ᐃᓐᓇᐅᔪᑉ. 
ᑕᒪᓐᓇ ᓇᓗᓇᐃᖅᑕᐅᖄᖁᔭᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᖅᐱᑕ ᑲᑎᑦᑐᒋᑦ ᐅᕝᕙᓘᓐᓃᑦ 
ᐅᖃᐅᓯᖃᑐᐃᓐᓇᖅᐱᑕ ᓄᓇᕗᑦ ᒐᕙᒪᒃᑯᖏᓐᓂᒃ ᐃᑦᑐᕐᓯᐅᑎᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᓂᒃᑲᔭᖅᑐᑦ ᓱᒃᑯᓂᖅᐸᖑᔪᓂᒃ, ᑕᐃᒪᓐᓇᑐᐃᓐᓇᕐᓂᒃ 
ᐱᓐᓂᖅᐸᑕ ᐊᕐᕋᒍᑕᒫᑕᑦ. ᓲᕐᓗ, $608, ᐅᒃᑐᑎᒋᑐᐃᓐᓇᕐᓗᒍ $100 ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ 
ᑲᑎᓪᓗᒍ $708. 
 
$708 ᐊᑕᓂᑉᐸᓪᓚᐃᔪᑦ ᓱᒃᑯᓂᖅᐸᓂ ᓇᓗᓇᐃᒃᑯᑕᕐᓂ ᐅᖓᑖᓂᑉᐸᓗᓐᓂᒃ ᐊᑕᐅᓯᕐᒧᑦ ᐃᓄᒻᒧᑦ. ᑕᐃᓐᓇ 
ᐃᓱᓕᕝᕕᖃᖅᐸ ᓱᒃᑯᓂᖅᐸᓄᑦ 1000, 800 ᖃᑦᓯᐊᕙᑦ ᐃᓱᒪᒋᔭᐅᓂᖏᑦ ᓱᒃᑯᓂᖅᐸᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖃᑦᑕᕐᓗᑎᒃ ᑕᐃᒃᑯᐊ ᐅᖃᕈᑎᓕᕆᔨᓄᑦ ᖃᐅᔨᒪᖃᑦᑕᕐᓂᐊᕐᒪᑕ 
ᓇᓕᐊᓐᓂ ᓇᕿᒋᐊᓕᒻᒥᒃ ᓇᕿᑦᑎᔭᕆᐊᖃᒃᓴᖅ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᒃᑯᐊᕿᔪᓕᕆᔨᒋᔭᕗᑦ 
ᑭᐅᑎᓐᓂᐊᖅᐸᕋ ᑖᒃᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑲᐃ 
ᒪᑲᐃ: ᖁᔭᓐᓇᒦ, ᐃᒃᓯᕙᐅᑖᖅ. ᑐᑭᓯᔭᒃᑯᑦ ᐊᐱᖅᑯᑎᖓᓂᒃ, ᐅᖃᖅᑲᐅᒐᕕᑦ 708 ᑐᓂᔭᐅᕙᒃᑐᑦ 
ᐃᓚᖃᓐᖏᑦᑐᒧᑦ ᐃᓄᒻᒧᑦ ᐊᒻᒪ ᐊᐱᕐᓱᕋᑖᕋᕕᑦ ᑕᒪᓐᓇ ᖁᓚᓂᒻᒪᖓ ᐊᑕᓂᒻᒪᖓᑦ ᓱᒃᑯᓂᖅᐸᓂ ᓄᓇᕗᒻᒥ. 
 
ᓯᕗᓪᓕᖅᐹᒥᒃ ᒫᓐᓇᐅᔪᖅ, ᐅᕙᓂ ᐊᓪᓚᕝᕕᐅᔪᒥᒃ ᓱᒃᑯᐊᕿᑎᑦᑎᔨᒃᑯᓐᓄᑦ, ᐅᒃᑐᖅᐸᓐᖏᑕᕗᑦ 
ᓇᐅᒃᑯᖓᒻᒪᖓ ᓱᒃᑯᓂᖅᐸᖑᔪᑦ. ᐋᖅᑭᒃᓯᑐᐃᓐᓇᖅᐸᒃᑐᒍᑦ ᐱᔪᒪᔭᐅᔪᓂᒃ. 
 
ᑕᐃᒪᐃᒻᒪᑦ ᐃᓄᑐᐊᕐᒧᑦ ᐆᑦᑑᑎᒋᓗᒍ ᐃᖃᓗᓐᓂ ᒪᓕᒃᑲᔭᖅᐳᖅ ᓂᕿᖃᕆᐊᖃᕐᓂᖓᓄᑦ, 
ᐃᓪᓗᖃᕆᐊᖃᕐᓂᖓᓄᑦ, ᐃᑯᒻᒪᖅᑯᑎᖃᕆᐊᖃᕐᓂᖓᓄᑦ ᐊᒻᒪ ᐊᓐᓄᕌᖃᕆᐊᖃᕐᓂᖓᓄᑦ ᐊᓯᖏᓐᓄᓪᓗ 
ᐃᑲᔫᑎᐅᔪᓄᑦ.  ᑕᐃᒪᐃᒻᒪᑦ ᐃᓄᑐᐊᕐᒧᑦ ᐱᑕᖃᕆᐊᖃᖅᑐᑦ ᐊᑯᓐᓂᖓᓃᑉᐳᑦ 500 ᐊᒻᒪ 700-ᑖᓚᐃᑦ 
ᑕᖅᑭᒧᑦ ᐊᑕᐅᓯᕐᒧᑦ. 
 
ᑕᒪᓐᓇ ᐱᔾᔪᑎᖃᖅᐳᖅ ᐃᓪᓗᓅᖅᑲᖅᑕᐃᑦ ᐋᖅᑭᑦᑕᐅᓯᒪᒻᒪᑕ ᐊᑭᑭᓐᓂᖅᐹᒻᒪᕆᖓᓂᑦ 32-ᑖᓚ ᑕᖅᑭᒧᑦ 
ᖃᑦᑏᓐᓇᐅᓂᖅᓴᓂᓪᓘᓪᓃᑦ ᐊᒻᒪ ᐃᓐᓇᑐᖃᕐᓅᑉᐸᑦ ᐊᑭᖃᕐᓇᑎᒃ.  ᓂᕿᓄᑦ ᐃᑲᔫᑏᑦ ᐃᖃᓗᓐᓂ ᓱᓕ 
ᐆᑦᑑᑎᒋᓗᒍ 259-ᑖᓚᐅᕗᑦ ᑕᖅᑭᒧᑦ ᐊᒻᒪ ᐊᓐᓄᕌᓄᑦ ᐃᑲᔫᑎᐅᔪᑦ ᐃᑯᒻᒪᖅᑯᑎᓄᓪᓗ.  ᑮᓇᐅᔭᓕᐊᑦ 
ᐅᕙᑦᑎᓃᓐᖔᖅᑐᑦ ᐃᓚᖏᑦ ᐊᑭᐅᔪᑦ ᐃᓚᓕᐅᔾᔭᐅᓐᖏᓚᑦ.  ᓄᓇᕗᑦ ᑐᓐᖓᕕᒃᑯᑦ ᐃᓚᓕᐅᔾᔭᐅᓐᖏᓚᑦ, 
ᐃᓐᓇᑐᖃᕐᓄᑦ ᐊᑭᓕᐅᑕᐃᑦ ᐊᒻᒪ ᑮᓇᐅᔭᓕᐅᕈᑕᐅᓐᖏᑦᑐᑦ ᐊᑭᓕᐅᑕᐃᑦ.  ᑕᐃᒪᐃᒻᒪᑦ ᐊᒥᐊᒃᑯᒋᔭᖏᑦ ᖁᓛᒍᑦ 
ᑐᓂᔭᐅᒐᔭᖅᐳᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ ᒪᑲᐃ.  ᐊᕐᕚᕐᓗᒃ. 
 
ᐊᕐᕚᕐᓗᒃ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᔾᔨᒌᓐᖏᑦᑑᑎᐅᒻᒪᑕ ᑮᓇᐅᔭᓕᕆᔾᔪᓰᑦ.  ᑭᓯᐊᓂ ᑕᒪᓐᓇ 
ᐊᒥᓲᓂᖅᓴᐃᑦ ᐃᑲᔫᓯᐊᖅᑐᓕᕆᔨᒃᑯᓐᓃᓐᖔᖅᐹᑦ ᐊᑭᑭᓪᓕᒋᐊᖅᑕᐅᓚᐅᖅᑎᓐᓇᒋᑦ.  ᐃᓚᖏᑦ ᐃᓐᓇᑐᖃᐃᑦ 
ᑐᓂᔭᐅᓚᐅᖅᓯᒪᓐᖏᑦᑐᑦ ᐃᑲᔫᓯᐊᖅᑐᓕᕆᔨᒃᑯᓐᓂᒃ ᐊᑭᑭᓪᓕᒋᐊᓚᐅᖅᐳᑦ.  ᐃᓚᖏᑦ ᐃᓐᓇᑐᖃᐃᑦ ᓱᓕ 
ᐊᖑᓇᓱᑉᐸᒻᒪᑕ ᐃᓅᓇᓱᐊᖅᑐᑎᓪᓗ ᓄᓇᒦᓐᖔᖅᑐᓂᒃ. 
 
ᖃᐅᔨᓴᕐᓂᖅᑕᖃᖅᐹ ᐃᓕᖅᑯᓯᑐᖃᓕᕆᔨᒃᑯᓐᓂᑦ ᐊᒻᒪ ᐃᑲᔫᓯᐊᖅᑐᓕᕆᔨᒃᑯᓐᓂᑦ 
ᖃᐅᔨᒋᐊᒃᑲᓐᓂᕋᓱᐊᖅᑐᓂᒃ ᐅᕝᕙᓘᓐᓃᑦ ᐃᓱᒪᓕᐅᕈᑕᐅᓯᒪᔪᓂᒃ ᐃᑲᔪᖅᓱᕈᑎᓄᑦ ᐃᓐᓇᑐᖃᕐᓄᑦ?  
ᐆᑦᑑᑎᒋᓗᒍ, ᑲᓇᑕᒥ ᐃᑲᔫᓯᐊᖑᖃᑦᑕᖅᑐᑦ ᐃᓐᓇᑐᖃᕐᓄᑦ ᐃᓚᒋᕚ ᐊᒻᒪ ᓄᓇᕗᑦ 
ᑐᓐᖓᕕᒃᑯᓐᓃᓐᖔᖅᐸᑦᑐᓪᓗ.  ᐅᖄᓚᓐᖏᖔᕐᓗᑎᒃ ᑕᐃᒃᑯᓂᖓ ᐃᑲᔫᓯᐊᖃᑦᑕᖅᑐᓂᒃ ᐅᕝᕙᓘᓐᓃᑦ 
ᓇᓕᐊᓐᓂᑐᐃᓐᓇᖅ ᒐᕙᒪᒃᑯᑦ ᐃᒻᒪ ᒐᕙᒪᒃᑯᑦ ᐅᖃᐅᓯᖏᑎᒍᑦ.  ᐊᓯᐊᒎᕈᑎᑕᖃᖅᐹ ᐊᑐᖅᑕᐅᔪᓐᓇᖅᑐᒥᑦ.  
ᐆᑦᑑᑎᒋᓗᒍ, ᐋᖅᑭᑦᑕᐅᓯᒪᔪᓂᒃ ᑮᓇᐅᔭᓕᐊᖑᓂᐊᖅᑐᓂᒃ ᑐᓂᔭᐅᖃᑦᑕᕐᓗᑎᒃ ᓯᒃᑭᐅᓗᑎᒃ 
ᓇᓕᖅᑲᐅᓐᖏᖔᖅᑐᓂᒃ ᓂᐅᕕᕈᑎᔅᓴᓂᒃ ᐃᓐᓇᑐᖃᕐᓄᑦ.  ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᕐᓗᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓯᕗᓪᓕᖅᐹᒥᑦ ᓇᓗᓇᐃᖅᓯᔪᒪᕗᖓ 
ᖃᐅᔨᒪᑦᑎᐊᕐᓂᐊᕋᑦᑕ ᖃᓄᖅ ᐅᖃᐅᓯᖃᕐᒪᖔᖅᑕ.  ᐃᑲᔫᓯᐊᖃᑦᑕᖅᑐᑦ ᐅᕝᕙᓘᓐᓃᑦ 
ᐃᓐᓇᑐᖃᖅᓯᐅᑎᑖᖃᑦᑕᖅᑐᑦ, ᑕᒪᒃᑯᓂᖓ ᐊᑐᖃᑦᑕᖏᒻᒪᑕ, ᐃᓚᒋᐊᕈᑎᒃᑰᖅᐸᒻᒪᑕ ᑲᑎᑦᑐᒋᑦ 135-ᑖᓚ 
ᐅᖃᐅᓯᕆᖅᑲᐅᔭᕗᑦ ᐅᐊᑦᑎᐊᕈ.  ᑕᒪᒃᑯᐊ ᐱᔾᔪᑎᖃᑐᐃᓐᓇᖅᐳᑦ ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ ᐊᒻᒪ 
ᐃᓄᒋᐊᔅᓯᕙᓪᓕᐊᓂᖏᓐᓄᑦ. 
 
186-ᑕᐅᓴᑦ ᑕᕝᕙᓃᑉᐳᑦ ᓇᓚᐅᑦᑖᖅᓯᒪᔭᖅᑎᓐᓂᑦ.  ᐃᓚᒋᐊᕈᑎᐅᕗᑦ ᐃᑲᔫᑎᓄᑦ ᐃᓐᓇᑐᖃᕐᓄᑦ. 
ᑐᑭᓯᔭᐃᓐᓇᕆᖁᕙᔅᓯ ᐅᕘᓈᖃᑦᑕᖏᒻᒪᑕ.  ᐊᓯᐊᓃᓐᖔᖅᐸᑦᑐᑎᒃ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):  ᑐᑭᓯᑦᑎᐊᓐᖏᓇᒃᑯ.  22-ᒥᓕᐊᓐ 600-ᑕᐅᓴᒃᑰᖅᐸᓐᖏᓛᑦ ᒪᑲᐃ 
ᐅᖃᐅᓯᕆᖅᑲᐅᔭᖏᓐᓐᓄᑦ ᐱᔾᔪᑎᒋᓪᓗᒋᑦ ᑖᒃᑯᐊ ᐃᓚᖏᐊᕈᑏᑦ ᐃᑲᔫᑏᑦ?  ᐅᖃᖅᐲᑦ 22-
ᒥᓕᐊᓐᓃᓐᖔᖅᐸᓐᖏᒻᒪᑕ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᕐᓗᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.   ᑕᒪᒃᑯᐊ ᐊᖏᕈᑎᒋᒋᐊᖃᖅᐸᑲᑦᑎᒍ 
ᓇᓚᐅᑦᑖᖅᓯᒪᔪᑦ ᐃᓛᒃᑯᑦ.  ᓇᓗᓕᖅᑎᑦᑎᒃᑲᓐᓂᕈᒪᓐᖏᒃᑲᓗᐊᖅᑐᖓ ᐱᔾᔪᑎᒋᓪᓗᒋᑦ ᑖᒃᑯᐊ ᓈᓴᐅᑏᑦ.  186-
ᑕᐅᓴᐅᕗᑦ ᐅᖃᐅᓯᕆᖅᑲᐅᔭᒃᑲ ᐃᓄᒋᐊᔅᓯᕙᓪᓕᐊᓂᕐᒧᑦ ᐊᑖᓂᑦ 9-10 ᑖᒃᑯᐊᖑᓪᓗᑎᓪᓗ ᐃᖅᑲᓇᐃᔭᕐᓂᕐᒧᑦ. 
 
ᐊᒻᒪᓗ ᐅᑯᐊᖑᓪᓗᑎ ᐃᖃᓇᐃᔭᖅᓂᓂ ᐊᒻᒪ ᐱᓇᓱᐊᕆᐊᓂ ᐱᔨᑦᓯᕋᑕᐅᓂᖏᓄ ᐊᑎᐊᓃᑦᑐᐃᑦ 9-16. 
ᐅᖃᐅᓯᕆᒋᐊᑲᓐᓂᑐᐃᓐᓇᓗᒋ ᐅᑯᓇᓂ 9-10, ᐃᖕᓇᐃᑦ ᐃᑲᔫᓯᐊᖏ ᐅᕗᖓᖅᑐ 135 ᑕᐅᓴᓐ ᑕᕿᑕᒫᑦ. 
ᑕᕙᓂ ᐃᓚᒋᐊᕈᑦ ᐊᓚᒃᑲᐸᑦᑐ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ. ᕿᓚᕝᕙᖅ. ᒥᔅᑕ. ᐊᖅᕚᓗ. 
 
ᐊᖅᕚᓗ: ᑐᑭᓯᔭᕋ ᑕᒪᓐᓇ. ᐅᖃᐅᓯᖃᑐᖓᓕ ᐅᑯᓂᖓ 9-10 ᐅᓂᒃᑳᕆᐊᖓᐅᑎᓐᓂᐅᕕ. ᓱᒃᑯᐊᕿᕙᑦᑐ 
ᐱᔭᑦᓴᖏ ᐱᓕᑦᓯᒪᑕ ᑮᓇᐅᔭᑦᓴᒫᓄ ᐊᑦᑕᕕᐅᓗᑎ ᑕᐃᑯᓄᖓ ᐱᔭᕆᐊᓕᖕᓄ, ᐊᒻᒪᑦᑕᐅᖅ ᖃᓄᐃᒋᐊᓕᖏ 
ᐊᒻᒪ ᐃᑲᔪᖅᓱᓗᒋ ᑕᐃᑯᓄᖓ ᐱᓕᑕᐅᔪᓄ ᐃᑲᔫᓯᐊᓂ ᐃᒪᐃᓐᓂᐊᖁᓗᒋ ᐱᔪᓐᓇᓯᐊᓂᖁᓗᒋ 
ᐃᒻᒥᓂᖅᓱᓗᑎ ᐊᒻᒪ ᐃᓱᒪᒋᔭᖃᓯᐊᓗᑎ ᖃᓄᐃᓂᖏᓄ ᐋᓐᓂᐊᖃᖏᓂᒧ, ᐱᔪᓐᓇᓗᑎ ᐊᒻᒪ ᐱᓇᓱᐊᕐᓗᑎ, 
ᐃᓕᓐᓂᐊᖅᓗᑎ, ᐃᓕᓐᓂᐊᓐᓂᖃᐸᓗᑎ, ᐱᓕᕆᓗᑎ ᐱᓕᒻᒪᑦᓴᓗᑎ ᐊᓯᕈᓘᔭᖏᓗ.  
 
ᑭᓯᐊᓂ ᐱᑕᖃᖏᒪ ᑕᒪᑐᒧᖓ ᐱᔭᑦᓴᒧ, ᐱᓗᐊᖅᑐᒥ ᐅᓂᒃᑳᕆᐊᖓᐅᑎᓐᓂ, ᐱᑕᖃᕆᐊᒥ ᐱᑦᓯᐊᑐᒥ 
ᖃᓄᐃᒋᐊᕐᓂᓄ ᐱᕙᓪᓕᐊᑎᓐᓂᐊᕐᓗᒋ ᓇᓪᓕᐊ ᐊᑲᐅᓂᕐᓴᐅᔪᓇᑐ ᐅᑯᓄᖓ ᐃᖕᓇᖅᓄ, ᐃᕝᕕ 
ᐅᓂᒃᑳᕆᐊᖓᐅᑎᖓᓂ. ᑲᔪᓯᒋᓐᓇᓂᐊᕐᑐᒍ ᐊᒡᒍᑐᒥᒪᑎᓗᒋ ᐅᑯᓂᖓ ᐊᓯᖏᓂ ᓱᒃᑯᐊᕿᕙᑦᑐᐃᑦ ᐃᒻᒪᖃ 
ᑲᓇᑕᒥ ᐃᑲᔫᓯᐊᓂ ᐊᒻᒪ ᑐᖓᕕᒃᑯᓐᓂ 1 ᑕᐅᓴᓐ ᑖᓚᐃᑦ ᐊᑐᖏᑦᑐᐃᑦ. 
 
ᐊᐱᖁᑎᒐᓕ ᐅᕙᓂ ᐃᓕᓇᔭᕿᒌᑦ ᐅᓂᒃᑳᕆᐊᖓᐅᑎᓐᓂ ᖃᓄᐃᒋᐊᕈᑎᓂ ᐅᑯᓇᓂ ᐃᓕᑕᖅᓯᓂ ᐃᖕᓇᖅᓄ 
ᐃᒪᐃᓕᖓᒪᑕ ᐅᑯᓇᓂ ᓱᒃᑯᐊᕿᕙᑦᑐᓂ ᐱᓪᓗᒍ ᐃᓕᓐᓂᐊᕆᐊᕈᒪᖏᒪᑕ ᐅᕝᕙᓗ ᐃᓕᓐᓂᐊᓂᖅᑖᕈᒪᖏᒪᑕ 
ᐅᕝᕙᓗ ᕿᓈᖏᒻᒪᑕ ᐃᖃᓇᐃᔮᓂ. 

ᐱᒋᐊᓪᓚᕕᖃᖏᑦᑐᐃ. ᐃᖕᓇᐅᓕᖅᒪᑕ ᒫᓐᓇ. ᐃᓕᑕᕆᔪᓐᓇᖅᑕᕗ ᐃᓕᖁᓯᓕᕆᔨᑎᒍᑦ. ᐃᓕᑕᕆᔪᓐᓇᖃᕘᑦ 
ᒪᑉᐱᒐᖅᓂ 9-10ᓂ? ᑕᐃᒪᑐᐊᖅ ᐊᐱᖁᑎᑲᓂ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ. ᐊᖅᕚᓗ. ᑕᐃᓐᓇ ᑭᖑᓪᓕᖅᐹᖑᕙ ᐊᐱᖁᑎᓐᓂᐅᕕ. 
ᐅᑎᖅᕕᒋᓂᐊᕋᑭ ᓯᐊᕈ ᐊᓯᑎ ᒪᓕᒐᓕᐅᖅᑏᑦ ᐱᕕᖃᑎᓂᐊᕋᑭ ᐅᖃᕈᒪᔭᖏᓂ. ᒥᔅᑕ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᑯᓇᓂ ᐅᓂᒃᑳᕆᐊᖓᐅᑎᓂ, 
ᐋᕿᒋᐊᕆᒍᓐᓇᕐᑐᒍ ᐅᖃᐅᓯᖅᑕᖏ ᖃᐅᔨᓚᕿᓂᐊᕋᑦᑕ ᖃᓄᐃᓕᓂᕐᓂᐅᕕ. ᐃᓱᒪᒋᔭᕋ ᐃᓛᖃᐃ 
ᑕᐃᒪᐃᓕᖓᔪᓂᓇᑐ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ. ᐊᖅᕚᓗ, ᑭᖑᓪᓕᖅᐹ ᐊᐱᖁᑏᑦ. 
 
ᐊᖅᕚᓗ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕᖅ. ᖃᐅᔨᒪᔪᐃᓐᓇᐅᔪᒍ ᐃᓪᓗᑕᖃᕆᐊᖓᓂ ᖃᓄᐃᔭᐅᒋᐊᓕᒥ 
ᒥᔅᑕ. ᒪᖃᐃ ᐅᖃᐅᓯᕆᖃᐅᔭᖓᓂ ᐅᓪᓗᒥᒋᐊᖅ. ᕿᒥᖅᕈᒋᐊᖃᕋᔭᕐᑕᓯ ᓱᓇᒃᑯᑎᖏᓐᓂ, ᐃᑯᒻᒪᖁᑎᖃᓐᓂ, 
ᐃᒥᖅᑕᖅᑕᐅᓂᓄ ᐱᔨᑦᓯᖅᑕᐅᓂ, ᑭᓯᐊᓂ ᐅᖃᐅᓯᕆᓇᓱᐊᑕᕋ ᑕᐃᒪᐃᓕᖓᒐᓗᐊᕐᑎᓗᒋ ᑕᒪᒃᑯᐊ 
ᐃᓱᒪᒋᒋᐊᖃᕋᑎᒍᓕ ᐃᖕᓇᐃᑦ ᐱᓗᐊᖅᑐᒥ ᐃᖃᓇᐃᔭᓚᐅᖅᓯᒪᖏᓯᐊᕐᑐᐃ ᐃᓅᓯᖏᓂ. 
 
ᐃᓚᐅᓚᐅᖅᓯᒪᖏᒻᒪᑕ ᐱᓕᑎᕆᓗᑎ ᐅᑯᓄᖓ ᐅᑎᖅᑐᑦᓴᔭᐅᒐᔭᖅᑐᓄ. ᖃᓄᖅᓕ ᐃᓕᑕᕆᓇᔭᕿᑎᒍ 
ᑕᐃᑯᐊ ᑭᓇᒃᑯᑦ, ᐅᑯᑎᒎᓇᐅᖏᑦᑐ ᓱᒃᑯᐊᕿᕙᓐᓂᑯᑦ. ᐊᓯᖏᓐᓂᓖ ᕿᒥᕈᒍᓐᓇᖏᓇᑕ ᖃᓄᐃᑦᑐᒥᑭᐊ 
ᐸᖅᓇᔾᔪᑎᒥ ᐅᑯᓄᖓ ᐃᖕᓇᖅᓄ ᐱᓗᐊᖅᑐᓂ? ᐃᐱᕋᐃᓐᓇᑐᐃᓐᓇᕆᖃᖏᓇᑎᒍ ᑕᒪᓂ ᑭᓯᐊᓂ 
ᐃᒻᒪᖃᖃᐃ ᐱᓕᕆᖃᑎᖃᓗᑎ ᐱᓕᕆᕝᕕᐊ ᐃᓕᖁᓯᓕᕆᔨᑯ ᐃᒪᐃᒻᒪ ᐱᔪᓐᓇᓂᐊᕐᒪᑕ ᐃᓚᒋᓕᐅᑎᔪ 
ᐃᑲᔫᑎᓂ. 
 
ᐃᑦᓯᕙᐅᑕᖅ: (ᑐᓵᔨᑎᒍ) ᖁᔭᓐᓇᒦᒃ, ᒥᔅᑕ. ᐊᖅᕚᓗ. ᒥᓂᔅᑕ. ᐲᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᑯᓇᓂ ᖃᐅᔨᓴᖅᓂᓂ ᐱᓕᕆᐊᖑᓚᐅᖅᑐ 
ᐅᑯᐊ ᓱᒃᑯᐊᕿᕙᑦᑐ ᐃᓕᖓᓂᖃᕋᑖᖅᑐ ᐅᑯᓄᖓ ᐅᖃᐅᓯᐅᓚᐅᕋᓂ ᑭᓯᐊᓂ ᒥᔅᑕ. ᐊᖅᕚᓘᑉ ᐅᖃᐅᓯᖏ 
ᒪᓕᓪᓗᒋᑦ, ᐃᓄᒃ ᐃᖅᑲᓇᐃᔭᖃᑕᐅᓚᐅᖅᓯᒪᓐᖏᑉᐸᑦ ᐅᕝᕙᓘᓐᓃᑦ ᐃᖅᑲᓇᐃᔭᕈᓐᓃᖅᑐᖅᓯᐅᑎᓄᑦ 
ᐃᓕᓯᓯᒪᓚᐅᖅᓯᒪᓐᖏᑉᐸᑦ, 60ᓂᒃ 64ᓄᒃ ᐊᕐᕋᒍᖃᕈᕕᑦ, 175 ᑖᓚᓂᒃ ᑕᖅᑭᑕᒫᖅ ᑮᓇᐅᔭᖅᑖᖅᑎᑕᐅᕙᑉᐳᑦ, 
ᑕᒪᓐᓇ ᖃᐅᔨᒪᔭᐅᖁᑲᐃᓐᓇᖅᑕᕋ. 
 
ᐅᖃᓕᒪᐅᑎᖃᕋᑦᑕ ᐃᑲᔫᒃᓴᑲᓐᓂᖃᖅᑎᑦᓯᓂᕐᒥᒃ ᐃᓐᓇᕐᓄᒃ ᑕᐃᒪᐃᒻᒪᑦ ᐅᖃᓕᒪᖃᑎᒋᒋᐸᖃᕐᓂᐊᖅᐸᒃᑲ 
ᒪᓕᒐᓕᐅᖅᑎᐅᖃᑎᒃᑲ ᖃᓄᖅᑑᕆᐊᒃᑲᓐᓂᕈᓐᓇᕐᒪᖔᑦᑕ. ᐃᒻᒪᖄᐅᖃᓕᒪᖃᑎᒋᒃᑲᓐᓂᓚᐅᕐᓗᒋᒃ 
ᒪᓕᒐᓕᐅᖅᑎᐅᖃᑎᒃᑲ ᕿᒥᕐᕈᒋᐊᖃᕋᔭᖅᐸᓪᓚᐃᕙᕗᑦ ᑭᓯᐊᓂᓕ ᐅᖃᓕᒪᐅᑎᒋᒃᑲᓐᓂᕆᐊᖃᕋᔭᖅᐸᕋ 
ᒪᓕᒐᓕᐅᖅᑎᐅᖃᑎᒃᓴᓄᑦ ᐃᓱᒪᓕᐅᕆᓚᐅᓐᖏᓂᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 9-10ᒥᒃ, ᐅᖃᐅᓯᕐᖓᐅᑎᓂᒃ ᑕᐃᒍᓐᓇᖅᑕᐃᖃᐃ ᑕᐃᒫᒃ, ᑭᖑᓪᓕᕐᒥ, 
ᐅᖃᕇᖅᓯᒪᓕᖅᑎᓪᓗᑎᒃ ᐃᓱᒪᖅᓴᖅᓯᐅᕋᕕᑦ ᐃᓅᓯᖃᑦᓯᐊᕐᓂᕐᒥᒃ, ᐱᔪᓐᓇᕐᓂᖃᕐᕋᑦᓯ ᐊᒻᒪᓗ ᑕᒪᒃᑯᐊ 
ᐃᓚᐅᖃᑕᐅᕗᐃᑦ ᓄᓇᓕᓐᓄ ᒪᒥᓴᕐᓂᐅᔪᐃᑦ, ᐃᓕᓐᓂᐊᕐᓂᖅ, ᐃᓕᓐᓂᐊᕐᓂᖅ ᐊᓯᖏᓪᓗ, 
ᑕᒪᓐᓇᐅᒐᓗᐊᖅᑎᓪᓗᒍ, ᑕᐃᒍᒪᑲᐃᓐᓇᖅᑕᕋ ᓄᓇᓕᓐᓂ ᒪᒥᓴᕐᓂᐅᔪᑦ. 

ᐆᒃᑑᑎᖃᕈᒪᑐᐃᓐᓇᖅᑐᖓ. ᑕᒪᓐᓇᑦᑕᐅᖅ ᐊᕐᕌᓂ ᐅᖃᐅᓯᕆᓚᐅᖅᓯᒪᒻᒥᒐᒃᑯ ᐊᒻᒪᓗ 
ᐅᖃᓯᕆᒃᑲᓐᓂᕈᒪᑐᐃᓐᓇᖅᓱᒍᓪᓗ. ᓄᓇᓕᒐ ᐱᓕᕆᖃᑎᖃᖅᑎᓪᓗᒍ ᓄᓇᓕᒃᑲᓐᓂᕐᒥᒃ, ᒪᒥᓴᕐᓂᒃᑯᑦ ᐆᑦᑐᑎᒋᓗᒍ, 
ᑕᒪᓐᓇ ᐊᔪᕐᓇᑦᓯᐊᕐᒪᑦ ᑮᓇᐅᔭᖃᖅᑎᑕᐅᑎᓐᓇᒍ ᓄᓇᓕᓐᓄᐊᖃᑦᑕᕐᓂᒃ ᐊᓯᖏᓐᓄᑦ. 
 
ᐅᖃᓕᒪᐅᑎᖃᕋᒪᒃ ᐃᓄᕋᓴᖕᓂ, ᐊᑕᐅᓯᐅᓐᖏᑦᑐᒥᒃ, ᐅᕙᓂ ᐃᓄᕋᓴᐅᑎᑦᓯᒪᓐᖏᓐᓇᕕᐅᒃ. ᐱᓕᕆᖃᑎᖃᖅᐸᒃᑲᑦᑕ 
ᐃᓄᕋᓴᓐᓂ ᐊᒻᒪᓗ ᑕᒪᓐᓇ ᑕᑯᓯᒪᔭᕐᓂ, ᐊᑐᕐᓂᖃᖅᓯᒪᔪᒻᒪᕆᐅᖃᑦᑕᖅᓯᒪᕗᖅ ᑭᓯᐊᓂᓕ ᐃᓄᕋᓴᓐᓄᒃ 
ᐱᓕᕆᐊᒃᓴᐅᒻᒪᑦ, ᑭᓯᐊᓂᓕ ᐃᓄᐃᑦ ᐃᓅᓯᒥᓂᒃ ᐋᖅᑭᒋᐊᕆᕙᑉᐳᐃᑦ, ᖃᓄᐃᓐᓂᕆᕙᑦᑕᖏᑦ, ᐅᓪᓗᑕᒫᖅ. 
ᓄᓇᓕᓐᓂ ᑲᑎᒪᓚᐅᖅᑎᓪᓗᒋᑦ, ᓄᓇᓖᑦ ᐊᓯᖏᓐᓂ ᐊᒻᒪᓗ ᐱᓕᕆᖃᑎᖃᖅᓱᑎᒃ ᐅᖃᐅᑎᖃᕈᓐᓇᖅᓯᒪᓪᓗᑎᒃ 
ᖃᓄᐃᓐᓂᕆᖃᑦᑕᖅᓯᔭᖏᓐᓂᒃ ᐊᒻᒪᓗ ᐃᒻᒥᓂᒃ ᒪᒥᓴᐃᒍᓐᓇᓂᕐᒥᓂᒃ. 
 
ᑕᒫᓂ, ᑮᓇᐅᔭᖃᖅᑎᑕᐅᒍᓐᓇᑑᒃᓴᐅᔫᒐᓗᐊᑦ ᓄᓇᓕᓐᓄᐊᕈᓐᓇᓂᕐᒥᒃ ᐊᓯᖏᓐᓄᑦ ᐃᓄᕋᓴᕐᓄᑦ ᖃᖓᑕᑎᑦᓯᓂᒃᑯᑦ 
ᐱᓕᕆᖃᕈᓐᓇᖁᓪᓗᓄᒋᑦ ᑕᒪᓐᖓᓪᓚᑦᑖᖅ ᐅᖃᐅᓯᕆᔭᑦᑎᓐᓂ, ᓄᓇᓕᓐᓂ ᒪᒥᓴᐃᓂᖅ. 
ᑕᒻᒪᖅᓯᒪᓐᖏᑑᒐᓗᐊᖅᑲᐃ ᑭᓯᐊᓂᓕ ᐅᕙᓃᓐᖏᒻᒪᑦ, ᓇᒥᒃᑭᐊᖃᐃ. ᖃᐅᔨᒋᐸᑐᐃᓐᓇᖅᑐᖓ ᑕᕝᕙᓂ ᒪᑉᐱᒐᕐᒥ 
ᑐᑭᓯᐊᒐᓗᐊᕐᒪᖔᒃᑯ. ᖁᐊᓇᖅᑯᑎᑦ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓕᐊᓇᐱᒍᓱᑦᑎᐊᖅᐳᖓ ᓄᓇᓖᑦ ᐃᒻᒥᓂᒃ 
ᐱᓕᕆᒍᓐᓇᓚᐅᕐᖓᑕ ᑕᒪᑦᓱᒥᖓ ᓄᓇᓕᓐᓂ ᒪᒥᓴᐃᓂᕐᒥᒃ ᐊᒻᒪᓗ ᑕᒪᓐᓇ ᐅᐱᒋᑦᑎᐊᖅᐸᕗᑦ ᒐᕙᒪᐅᓪᓗᑕ. 
 
ᕼᐊᕕᐅᔭᖅ ᐅᖃᖅᑲᐅᒻᒥᒻᒪᑦ, (ᑐᓵᔨᑎᒎᕈᓐᓃᖅᑐᖅ) ᒪᑯᐊ ᐃᓄᕋᓴᐅᑎᓪᓗᒋᑦ, ᐊᒻᒪᓗ ᐊᔾᔨᒋᔮᖅᑎᓪᓗᒍ 
ᐅᖃᐅᓯᕆᓯᒪᔭᖓ, ᐃᓄᒃ ᐱᐅᓯᕚᓪᓕᖃᑕᐅᕗᖅ ᐱᓕᕆᖃᑕᐅᓂᐊᓄᑦ. ᐊᔭᐅᕆᐊᕈᒪᑐᐃᓐᓇᖅᐸᕗᑦ ᓄᓇᓖᑦ 
ᐊᒻᒪᓗ ᑲᑐᔾᔨᖃᑎᒌᒃᐸᑦᑐᐃᑦ ᐱᔪᓐᓇᕐᓂᓕᒫᖏᓐᓂᒃ ᐱᓇᓱᐊᕋᓐᓂᕐᒥᒃ ᐃᑲᔪᕐᓂᕐᒥᒃ ᓄᓇᓕᒻᒥᐅᑕᐅᔪᓂᒃ. 
 
ᑕᒪᓐᓇ ᐅᖃᓚᐅᖅᑐᒍ, ᑕᒪᓐᓇ ᑮᓇᐅᔭᖃᖅᑎᐸᓐᖏᑕᕗᑦ ᑕᐃᒃᑯᓄᖓ ᑮᓇᐅᔭᓄᑦ ᓇᓗᓇᐃᖅᑕᐅᓯᒪᔪᓄᑦ 
ᒪᒃᐱᒐᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᕿᓚᕝᕙᖅ, Hᐊᕕᐅᔭᖅ. 
 
Hᐊᕕᐅᔭᖅ: ᖁᐊᓇᖅᑯᑎᑦ. ᐅᖃᖅᑎ. ᑕᕝᕙᓂᒃᓴᐃᓐᓇᑐᒍᑦ, ᐅᖃᐅᓯᖃᖅᑐᒍᑦ ᓄᓇᓕᐅᔪᓄᑦ 
ᒪᒥᓴᖅᑕᐃᓐᓇᐅᓗᑕ ᒪᓕᒐᓕᐅᕐᕕᒻᒥ. 
 
ᓄᓇᓕᓐᓂ ᒪᒥᓴᕐᓂᐅᔪᖅ ᐅᖃᖅᑲᐅᒐᒪ, ᓄᓇᑦᑎᓐᓂᒃ ᐃᓚᖏᑦ ᐊᕐᕋᒍᑕᒪᑦ ᑲᒪᒋᔭᐅᕙᒃᑐᖅ ᐅᑭᐅᓄᑦ 
ᖁᓕᓄᑦ ᑮᓇᐅᔭᓕᐅᕋᓱᐊᖅᑐᑎᒃ, ᑭᓯᐊᓂᓕ ᐊᒃᓱᕈᐃᓐᓇᕐᒪᑕ. ᐱᔾᔪᑎᒋᓪᓗᒍ ᐊᓯᖏᓐᓄᕈᓐᓇᖏᒻᒪᑕ 
ᓄᓇᓕᐅᔪᓄᑦ ᑐᓴᖅᑎᑦᑎᓇᓱᐊᕐᓗᑎᑐᒃ, ᐅᐸᑦᑕᐅᓗᑎᓪᓗᓂ ᐅᓂᒃᑳᕈᓐᓇᖅᑐᓂᒃ ᐊᑐᕐᓯᒪᔭᒥᓂᒃ ᓄᓇᓕᐅᔪᓂ 
ᒪᒥᓴᕐᓂᕐᒧᑦ. 
 
ᑕᑯᔪᒪᒐᓗᐊᖅᑐᖓ ᑕᒪᒃᓱᒪᓂ ᑭᓇᐅᔭᓂᒃ ᐊᑐᐃᓐᓇᐅᑎᑦᑎᔪᓐᓇᕐᓗᑕ ᑕᐃᒪᐃᑦᑐᓄᑦ ᐃᑲᔪᕈᑎᒃᓴᐅᔪᓂᒃ 
ᓄᓇᓕᐅᔪᓄᑦ ᐱᓕᕆᔪᓐᓇᕐᓂᐊᒪᑕ ᓄᓇᓕᐅᔪᓂ ᒪᒥᓴᕐᓂᕐᒥᒃ. ᐅᖃᐅᓯᖃᖅᑎᓪᓗᑕ ᓄᓇᓕᓐᓂ 
ᒪᒥᓴᓐᓂᕐᒥᓂ, ᓄᓇᓕᓐᓂ ᑲᒪᒋᔭᐅᔪᓐᓇᖅᑐᖅ, ᓄᓇᓕᐅᔪᓂᒃ ᒪᒥᓴᕐᓗᑎᒃ. ᑭᓯᐊᓂᓕ ᖃᐃᖁᔨᒐᓗᐊᖅᑐᓂ 
ᐊᓯᖏᓐᓂᒃ ᓄᓇᓕᐅᔪᓂᒃ ᐅᐸᒃᓯᔪᒪᓪᓗᓂᓘᓐᓃᑦ. ᑕᒪᒃᑯᓂᖓ ᐅᖃᖃᑦᑕᐅᑎᖃᑦᑕᖅᑐᓂ 
ᖃᐅᔨᖃᑦᑕᕐᓂᑯᓐᓂᒃ ᐃᓕᑉᐸᓪᓕᐊᔪᓐᓇᕐᒪᑕ, ᐃᓄᓯᕐᒧᑦ ᐊᑲᐅᓯᔾᔪᑕᐅᓂᕐᓴᐅᒻᒪᑦ. ᑕᒪᓐᓇ ᑕᑯᓯᒪᔭᕋ. 

ᓇᓂᓯᔪᒪᒐᓗᐊᖅᑐᖓ ᓇᒥᑭᐊ ᑕᒪᓐᓇ ᐅᖃᐅᓯᕆᔪᓐᓇᕐᓗᒍ. ᓂᕆᐅᒃᑲᒪᖃᐃ ᑕᑯᔪᓐᓇᓂᐊᖅᑐᒋᓪᓗᖓ 
ᒪᒃᐱᒐᐅᔪᓂᒃ ᐅᕙᓂ. ᐱᑕᖃᓐᖏᑉᐸᑦ, ᑕᒪᓐᓇ ᐅᖃᐅᓯᕆᐊᕐᔪᒍᒪᔭᕋ ᑕᕝᕙᓂ ᑮᓇᐅᔭᓂ ᐊᑐᖅᑐᒃᓴᐅᔪᓂᒃ 
ᑕᐃᒪᐃᒍᓐᓇᖅᐸᑦ. 
 
ᐊᑐᖅᑐᖓ ᓄᓇᒋᔭᕐᓂᒃ ᐅᒃᑐᑎᒋᓗᒍ. ᖃᐅᔨᒪᔪᖓ ᑮᓇᐅᔭᓕᐅᕋᓱᐊᓚᐅᕐᒪᑕ. ᐊᑕᐅᓯᕐᒥᒃ ᓄᓇᓕᐅᔪᓂᒃ 
ᐊᓯᐊᓄᑦ ᒥᒃᓴᐅᓴᒃᓯᓚᐅᕐᒪᑕ ᐊᑭᖃᕋᔭᕆᐊᖓ 20 ᑕᐅᓴᓂ ᐊᕐᕋᒍᑕᒫᑦ, ᐅᕙᖓ ᓄᓇᖓᓐᓂᒃ 
ᐅᖃᐅᓯᖃᖅᑐᖓ. ᐊᓯᖏᓪᓕᖃᐃ ᓄᓇᓕᐅᔪᑦ ᑕᐃᒪᐃᒃᑐᓴᐃᓐᓇᕐᓂᑦᑕᐅᖅ ᕿᒥᕐᕈᒐᔭᕐᒥᔪᑦ ᓄᓇᓕᐅᔪᓂ 
ᒪᒥᓴᕐᓂᕐᒧᑦ. 
 
20 ᑕᐅᓴ ᐄ ᐱᔭᕆᐊᑐᔪᖅ ᓇᓂᓇᓱᒋᐊᖓ, ᑕᒪᓐᓇ ᑭᓯᐊᓂ ᐅᖃᐅᓯᕆᔭᕆᐊᖃᓕᕋᑦᑎᒍᑦ, ᐅᒃᑐᑎᐅᔪᒥᒃ 
ᐅᖃᐅᓯᖃᕈᓐᓇᕐᒥᔪᖓ ᖁᓕᐅᓗᑎᒃ ᐃᓐᓇᐅᔪᑦ ᐊᒻᒪ ᐅᕕᒃᑲᐃᑦ ᐃᖅᑭᓃᑦ ᓄᓇᖓᓐᓄᓚᐅᕐᒪᑕ ᐊᕐᕋᓂ 
ᓂᐅᕕᖅᑕᐅᓯᒪᔪᒃᑯᑦ ᑭᓯᐊᓂᑦᑕᐅ ᐊᒃᓱᕈᓚᐅᕐᒥᔪᑦ ᑮᓇᐅᔭᓂ ᓇᒻᒪᒃᓯᑎᑦᑎᓇᓱᐊᕆᐊᒃᓴᖅ, ᐅᖃᓚᐅᕐᒪᑕ 20 
ᐊᐅᓚᖅᑎᑎᔪᒥᓂᐅᔪᒪᒋᐊᒃᓴᖅ. ᖃᐅᔨᒪᖁᒋᑦᓯ ᑕᐃᒃᑯᐊ ᑐᒃᓯᕋᒃᑲᓐᓂᓛᕐᒥᒻᒪᑕ ᑕᐃᒪᐃᒃᑐᓴᐃᓐᓇᕐᒧᑦ 
ᒪᒥᓴᕐᓂᕐᒧᑦ. 
 
ᐊᒥᓱᓂᕐᓴᐃᑦ ᐃᓄᐃᑦ ᓄᓇᓕᓐᓄ ᒪᒥᓴᖅᑐᓄᑦ ᐃᓚᐅᕙᒃᑐᑦ, 70 ᐅᕝᕙᓘᓐᓃᑦ 80% ᓱᒃᑯᐊᕿᓐᓇᖅᑐᑦ. 
ᐊᑎᓕ ᑕᒪᓐᓇ ᕿᒥᕐᕈᑦᑎᐊᓚᐅᕐᓚᕗᑦ ᖃᓄᐃᑦᑐᓂ ᓴᖅᑭᔪᓐᓇᖅᑕᒻᒪᖔᑦᑕ. ᖁᐊᓇᖅᑯᑎᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, Hᐊᕕᐅᔭᖅ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒃᐳᖓ ᐱᓕᕆᕕᒋᔭᕗᑦ ᐃᓚᐅᖃᑕᐅᖃᑦᑕᕐᒪᑕ 
ᐊᓯᖏᓐᓂᒃ ᐱᓕᕆᕕᐅᔪᓂᒃ ᓄᓇᓕᓐᓂ ᒪᒥᓴᕐᓂᕐᒧᑦ. ᐆᒃᑐᑎᒋᓗᒍ, ᐃᖅᑲᖅᑐᐃᕕᓕᕆᓂᖅ, 
ᐃᓕᓐᓂᐊᖅᑐᓕᕆᓂᖅ ᐊᒻᒪ ᐋᓐᓂᐊᖅᑐᓕᕆᓂᖅ ᐃᓄᓕᕆᔨᒃᑯᓪᓗ ᓄᓇᓕᐅᔪᓂᑦ ᐱᕋᔭᒃᑕᐃᓕᒪᑎᑦᑎᓂᕐᒧᑦ 
ᑐᕌᖓᔪᓂᑦ ᑮᓇᐅᔭᓂᑦ ᐱᓇᓱᒃᑐᑎᒃ ᒐᕙᒪᑐᖃᒃᑯᓐᓂᑦ.  
 
ᓂᕆᐅᓕᖅᑎᑦᑎᔪᒪᖏᑦᑐᖓ ᓄᓇᓕᐅᔪᓂᑦ ᓂᕿᑖᕈᑎᑖᕈᑕᐅᖃᑦᑕᖅᑐᑦ ᐊᔾᔨᖏᓐᓂᑦ 
ᐱᓕᕆᐊᒃᓴᖃᓕᕐᓂᐊᕐᓂᕋᕐᓗᒋᑦ ᐊᒻᒪ ᑲᒪᓕᕈᑕᐅᓂᐊᕐᓂᕋᕐᓗᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑎᑐᑦ 
ᐃᓄᓕᕆᔨᒃᑯᑎᑐᓪᓗ. ᐱᓕᕆᐊᕗᑦ ᐃᑲᔪᕈᒪᓂᕆᔭᕗᑦ ᓄᓇᓕᐅᔪᓂᑦ ᒪᒥᓴᖃᑦᑕᕐᓂᕆᔭᖏᓐᓄᑦ, 
ᑐᑭᓯᒋᐊᑦᑎᐊᕈᑎᒃᑲᓐᓂᒃᓴᓂᑦ ᐊᑐᐃᓐᓇᕈᐃᕕᒋᔪᓐᓇᑦᑎᐊᖅᑐᑎᒍᑦ ᐃᑲᔪᖃᑦᑕᕐᓂᐊᖅᑐᑦ ᑲᑐᔾᔨᔪᓂᑦ 
ᓄᓇᓕᖕᓂᓗ ᑐᕌᒐᕆᓯᒪᔭᖏᓐᓂᑦ ᑎᑭᑦᑎᖁᓪᓗᒋᑦ. 
 
ᐊᓱᐃᓪᓛᒃ ᐃᔅᓯᕙᐅᑖᖅ, ᓱᓕᖏᑦᑐᓂᑦ ᓂᕆᐅᓕᖅᑎᑦᑎᔪᒪᖖᒋᓚᖓ ᐱᓪᓗᒍ ᐅᐸᒍᑎᓂᕆᔭᕗᑦ ᐅᑯᓄᖓ 
ᑲᑎᒪᔨᕋᓛᑐᐃᓐᓇᕐᓄᑦ. ᐱᓕᕆᕝᕕᕗᑦ ᑖᒃᑯᓂᖓ ᐊᐅᓚᑦᑎᖏᒻᒪᑕ. ᑲᒪᒋᔭᕆᐊᖃᖅᑕᒃᑲ ᐊᑐᓃᖓᑎᑦᑐᒪᒐᒃᑭᑦ 
ᑲᒪᒋᔭᕆᔭᑦᑎᓐᓄᑦ ᐊᓯᑦᑕᓗ ᐱᓕᕆᕝᕖᑦ ᑲᒪᒋᔭᕆᔭᖏᑦ ᐃᓱᒪᒃᑯᑦ ᐊᒃᓱᕈᕈᑎᖃᖃᑦᑕᖅᑐᓄᑦ ᑐᕌᖓᔪᑦ 
ᐱᓂᐊᒐᒃᓴᐃᑦ ᐊᒻᒪ ᑲᔪᓯᑎᑕᐅᖃᑦᑕᕐᓂᖏᑦ.  
 
ᑭᓯᐊᓂᓕ, ᑕᐃᒪ ᐅᖃᖅᑲᐅᒐᒪ ᖁᕕᐊᑉᐳᖓ ᐱᓕᕆᕝᕕᕗᑦ ᐃᑲᔫᑎᖃᖃᑦᑕᕐᒪᑕ ᐃᓚᖏᓐᓂ 
ᐱᕙᓪᓕᐊᓂᕆᔭᖏᓐᓂᑦ ᓄᓇᓕᖕᓂ ᒪᒥᓴᐃᓂᐅᖃᑦᑕᖅᑐᓄᑦ ᐱᓕᕆᔾᔪᓯᐅᖃᑦᑕᖅᑐᓄᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔾᔪᑎᒋᓪᓗᒋᑦ ᕼᐊᕕᐅᔭᐅᑉ ᐅᖃᐅᓯᕆᑲᐃᓐᓇᖅᑕᖏᑦ ᐃᓗᐊᓃᑦᑐᑦ 
9-10 ᐊᒻᒪ ᐅᖃᕆᐊᕐᖓᐅᑎᖓᓂᒃ, ᐱᔾᔪᑎᖓ ᖃᓄᐃᒻᒪᑦ ᕼᐊᕕᐅᔭᖅ ᐊᐱᖅᓱᓗᐊᕐᒪᖔᑦ ᑖᒃᑯᐊ ᒥᒃᓵᓄᑦ 
ᐱᔾᔪᑎᖓ ᑕᕝᕙᓂ ᑎᑎᕋᖅᓯᒪᒻᒥᔪᖅ. ᕼᐊᕕᐅᔭᖅ ᑲᔪᓯᒋᐊᕈᓐᓇᖅᓯᕗᑎᑦ.  

Hᐊᕕᐅᔭᖅ (ᑐᓵᔨᑎᒍᑦ): ᑕᑯᒃᑲᓐᓂᕈᒪᑐᐃᓐᓇᖅᑐᖓ. ᐅᓇ ᐊᐱᖅᑯᓯᐅᖏᑦᑐᖅ ᐅᖃᐅᓯᑐᐃᓐᓇᓪᓗᐊᑕᖅ. 
ᐅᖃᕈᒪᑐᐃᓐᓇᖅᑐᖓ ᐃᓐᓇᑐᖃᐃᑦ ᒪᒃᑯᒃᑐᓪᓗ ᐊᒃᓱᕈᕈᑎᖃᐃᓐᓇᓲᖑᓂᖏᓐᓂ ᐱᓂᐊᒐᒃᓴᐅᔪᓂᑦ 
ᓴᖅᑭᔮᖅᑎᑦᑎᓇᓱᒃᑐᑎᒃ ᓄᓇᓕᖕᓄᑦ ᒪᒥᓴᕈᑕᐅᖃᑦᑕᕐᓂᐊᖅᑐᓂᑦ. 
 
ᓲᕐᓗ ᐱᓕᕆᖃᑎᒋᔪᓐᓇᕈᑦᑎᒍᑦ ᐱᓕᕆᕝᕕᖓ ᐃᑯᐱᒡᕕᓕᕆᔨᒃᑯᑦ ᐊᒻᒪ ᐱᓕᕆᕝᕕᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪ ᐱᓕᕆᖃᑎᒌᒃᑯᔅᓯ ᐱᓕᕆᕝᕕᐅᔪᓯᒍᑦ ᐃᒻᒪᖃ 
ᑮᓇᐅᔭᖁᑎᓯ ᑲᑎᓪᓗᒋᑦ ᑖᓐᓇ ᑐᕌᒐᐅᔪᖅ ᓴᖅᑭᓐᓇᓱᒡᓗᒍ. ᑕᒪᓐᓇ ᐊᔪᕐᓇᖏᑉᐸᑦ ᑕᑯᔪᒪᔭᕋᓗᐊᕋ 
ᓴᖅᑭᑕᐅᑎᓪᓗᒍ. ᐅᖃᐅᓯᖃᖅᑎᓪᓗᑎᑦ ᓄᓇᓕᖕᓂ ᒪᒥᓴᐃᓂᐅᔪᓂᑦ ᖃᓄᐃᒻᒪᒃᑭᐊᖅ ᐅᖃᐅᓯᕆᔭᕌᖓᑦᑎᒍᑦ 
ᑮᓇᐅᔭᓂᑦ ᓴᓂᕐᕙᐃᕕᐅᓯᒪᖃᑦᑕᖖᒋᓚᑦ.  
 
ᐃᒻᒪᖃ ᐊᑐᕈᑦᑎᒍᑦ ᐱᖓᓲᔪᑦ ᐱᓕᕆᕝᕖᑦ ᑮᓇᐅᔭᖁᑎᑖᕆᓯᒪᔭᖏᑦ ᑲᑎᑦᑎᐊᒻᒪᕆᓪᓗᒋᑦ ᐊᑕᐅᓯᕐᒧᑦ, 
ᐃᒻᒪᖃ ᑕᒪᓐᓇ ᐃᑲᔪᕐᓂᖃᕈᓐᓇᕋᔭᕐᐳᖅ. ᐅᓇ ᐊᐱᖅᑯᓯᐅᖏᑦᑐᖅ. ᐅᖃᕈᒪᑐᐃᓐᓇᑲᐃᓐᓇᖅᑐᖓ ᓲᖃᐃᒻᒪ 
ᐱᓕᕆᖃᑎᒌᒋᐊᖃᕋᑦᑕ. ᖃᐅᔨᒪᒐᑦᑕ ᑕᐃᒪ ᒥᓂᔅᑕᖓ ᐃᑯᐱᒡᕕᓕᕆᔨᒃᑯᑦ ᑕᕝᕙᓃᒻᒪᑦ ᐅᓇ 
ᐅᖃᐅᓯᑐᐃᓐᓇᓪᓗᐊᑕᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔮᖅ. ᒥᓂᔅᑖ.  
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᑎᑦᑐᒪᑐᐃᓐᓇᖅᑕᕋ ᒪᓕᒐᓕᐅᖅᑎ ᑖᒃᑯᐊ 
ᐅᖃᐅᓯᕆᔭᑎᑦ ᑎᑎᕋᖅᑕᐅᕙᓪᓕᐊᓂᖏᓐᓂ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ: ᓇᐃᑦᑐᑯᓗᒃ ᐊᐱᖅᑯᓯᖅ ᓂᕿᑖᕈᑎᑖᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᑭᓇᑐᐃᓐᓇᖅ ᐱᖃᑦᑕᕐᒪᑦ 
ᑕᖅᑭᑕᒫᑦ, ᖃᐅᔾᔩᑦᑐᕕᓂᐅᑐᐃᓐᓇᕆᐊᖃᕋᒪ ᐅᐊᑦᑎᐊᓂᑦ, ᑭᓇᑐᐃᓐᓇᖅ ᑮᓇᐅᔭᖅᑖᖃᑦᑕᖅᑐᑦ ᐊᑯᓐᓂᖓᓂ 
$500 ᐊᒻᒪ $700 ᑕᖅᑭᒧᑦ. ᖃᐅᔨᔪᒪᑐᐃᓐᓇᖅᑐᖓ ᖃᓄᖅ ᑖᒃᑯᐊ ᓈᓴᐅᑎᑦ ᐋᖅᑭᒃᑕᐅᓯᒪᖕᒪᖔᑕ. 
ᐃᒻᒪᖃ ᑖᓐᓇ ᖁᔭᓈᑲᐃᓐᓇᕐᓗᒍ ᐊᓯᐊᓂᖔᖅ ᐊᐱᕆᖔᕐᓂᐊᖅᐳᖓ. ᖃᓄᕐᓕ 500 ᐊᒻᒪ 700-ᓂᑦ 
ᓴᖅᑭᑦᑎᓚᐅᕋᔅᓯ? ᐃᒻᒪᖃ ᐅᐊᑦᑎᐊᖅ ᑐᑭᓯᑦᑎᐊᕐᓂᖏᓐᓇᒪ. ᖁᐊᓇᖅᑯᑎᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᒪᒥᐊᓇᖅ ᐃᔅᓯᕙᐅᑖᖅ. ᑐᑭᓯᕗᖓᖃᐃ ᐊᐱᖅᑯᓯᕆᔭᖓ 
ᐃᓗᐊᓃᓐᓂᖓᓂ 9-16 ᐅᕝᕙᓘᓐᓃᑦ ᓇᓗᓇᐃᑦᑎᐊᕈᓐᓇᖅᐱᐅᒃ ᐃᔅᓯᕙᐅᑖᖅ? 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐱᔭᕇᑲᐃᓐᓇᕐᓂᐊᖅᑕᕗᑦ 9-10 ᓯᕗᓪᓕᖅᐸᐅᑦᑎᐅᑎᔭᕆᐊᖃᕐᒪᑦ ᓅᓐᓂᐊᖅᐳᒍᑦ 9-
16-ᒧᑦ ᖃᐅᔨᒪᔨᑕᖁᑎᑎᑦ ᐊᓂᓚᐅᖏᓐᓂᖏᓐᓂ. ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐃᓗᐊᓂ 9-16 ᐊᒻᒪ 9-10, ᐱᓕᕆᐊᕆᓂᐊᖅᑰᔨᖅᑲᐅᒐᓗᐊᕋᑦᑎᒍᑦ ᑖᒃᑯᐊ ᒪᕐᕉᒃ ᒪᒃᐱᒑᒃ 
ᐊᑕᐅᑦᑎᒃᑯᑦ. ᐊᕐᕚᕐᓗᒃ ᐊᐱᖅᑯᓯᖃᖅᑲᐅᓂᖓᓄᖅᑲᐃ ᐱᔾᔪᑎᖃᖅᑐᓂ ᑮᓇᐅᔭᖁᑎᑖᖑᕙᒃᓂ  
9-16-ᒦᑦᑐᓂᑦ ᐊᒻᒪ ᐱᓕᕆᐊᖃᕈᒪᖅᑲᐅᓂᖓᓄᑦ ᑖᔅᓱᒥᖓ ᒪᓕᒐᓕᐅᖅᑏᑦ ᐊᖏᖅᑲᐅᒻᒪᑕ.  
 
ᑖᔅᓱᒥᖓ ᐱᓕᕆᐊᖃᕐᓂᐊᕐᓂᕋᕐᓗᑕ ᐊᖏᖃᑎᒌᖅᑰᔨᖅᑲᐅᒐᓗᐊᕋᑦᑕ. ᐊᕐᕚᕐᓗᒃ ᐊᐱᖅᑯᓯᖃᖅᑎᓪᓗᒍ 
ᐱᔾᔪᑎᒋᓪᓗᓂᒋᑦ 22 ᒥᓕᐊᓐ ᑖᓚᐅᔪᑦ ᐃᓗᐊᓃᑦᑐᑦ 9-16 ᐊᒻᒪ ᖃᔅᓯᐅᓂᖏᓐᓂ ᓇᓗᓇᐃᔭᐃᓯᒪᔪᑦ  
9-10-ᒥ, ᐊᐱᕆᔪᒪᓕᖅᑲᐅᒐᒪ ᖃᓄᐃᒻᒪᑦ ᐊᑐᓃᖓᔪᓃᒻᒪᖔᑕ ᒪᒃᐱᒐᕐᓂᑦ. ᓇᓗᓇᐃᑦᑎᐊᕈᓐᓇᖅᐱᐅᒃ ᖃᓄᐃᒻᒪᑦ 
ᐊᓯᐊᓃᒻᒪᖔᖅ ᒪᒃᐱᒐᕐᒥᑦ? ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᐱᕆᒌᖅᑲᐅᓪᓗᑎᑦ ᑖᔅᓱᒥᖓ. ᒥᓂᔅᑖ.  

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᕆᑦᔅ ᓇᓗᓇᐃᖅᓯᑦᑎᐊᕐᓂᐊᕐᐳᖅ ᖃᓄᐃᒻᒪᑦ ᑖᒃᑯᐊ ᒪᕐᕉᒃ 
ᐃᓛᒃᑰᖓᒻᒪᖔᑎᒃ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ.  
 
ᕆᑦᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒃᐱᒐᖅ 9-10 ᐱᔾᔪᑎᖃᕐᒪᑦ ᑐᑦᑕᕐᕕᐅᔪᒥᒃ, ᐊᓪᓚᕝᕕᓪᓗᐊᑕᐅᔪᒥᑦ 
ᐊᐅᓚᑦᑎᕕᐅᔪᒥᒃ ᑖᓐᓇ ᐊᑐᐊᒐᕐᓄᑦ ᐊᐅᓚᑦᑎᕕᐅᓪᓗᓂ ᐊᒻᒪ ᐱᓂᐊᒐᒃᓴᓄᑦ ᐱᕙᓪᓕᐊᑎᑦᑎᕕᐅᓪᓗᓂ 
ᓂᕿᑖᕈᑎᑖᖅᑎᑦᑎᔨᓄᑦ.  
 
ᑖᓐᓇ ᐱᓪᓗᒍ, ᒥᓂᔅᑕᖃᕐᕕᒻᒧᑦ ᐃᓚᒋᔭᐅᖖᒋᓚᖅ ᑐᓂᓯᖃᑦᑕᖅᑐᑦ ᓂᕿᑖᕈᑎᑖᕈᑎᒃᓴᓂᑦ ᓯᒃᑭᖖᒍᐊᕐᓂᑦ. 
ᒪᒃᐱᒐᖅ 9-16 ᐱᔾᔪᑎᖃᕐᐳᖅ ᐊᓪᓚᒡᕕᒋᔭᐅᔪᓂᑦ, ᐃᖅᑲᓇᐃᔭᖅᑐᓕᕆᔨᖏᓐᓂᑦ ᐊᓪᓚᒡᕕᐅᔪᓂᑦ 
ᑖᒃᑯᐊᖑᓪᓗᑎᒃ ᐊᓪᓚᒡᕖᑦ ᑲᒪᒋᔭᖃᖃᑦᑕᖅᑐᑦ ᐃᖏᕐᕋᑎᑦᑎᓂᕐᒥᑦ ᓂᕿᑖᕈᑎᑖᕈᑕᐅᕙᒃᑐᓂᑦ ᐊᒻᒪ 
ᐃᖅᑲᓇᐃᔮᒃᓴᖅᓯᐅᖅᑐᓕᕆᔨᖏᓐᓂᑦ.  
 
ᓂᕿᑖᕈᑎᑖᖅᑎᑦᑎᔨᐅᖃᑦᑕᖅᐳᑦ ᐊᓯᖏᓐᓂᒡᓗ ᐃᓚᒋᔭᖏᓐᓂᑦ ᐱᓂᐊᒐᒃᓴᐅᔪᓂᑦ. ᑖᓐᓇ ᐱᔾᔪᑎᑑᓪᓗᓂ 
ᐊᕕᒃᓯᒪᓂᕆᔭᖓᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕆᑦᔅ. ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᑖᓐᓇ ᐊᐱᖅᑯᓯᕆᔪᒪᖅᑲᐅᒐᒃᑯ ᓂᕿᑖᕈᑎᑖᖅᑎᑦᑎᔨ ᑕᕝᕙᓃᓐᓂᖓᓂ ᐅᕝᕙᓘᓐᓃᑦ 
ᑐᑭᒧᐊᒃᑎᑦᑎᔨᖓ. ᑐᑦᑕᕐᕕᐅᔪᖅ, ᓂᕿᑖᕈᑎᑖᖅᑎᑦᑎᔩᑦ ᐊᒻᒪ ᐃᒡᓗᓕᕆᔨᒃᑯᑦ ᖃᓄᑎᒋ 
ᐱᓕᕆᖃᑎᒌᑦᑎᐊᖅᑎᒋᕙᑦ? ᐅᖃᐅᓯᖃᖅᑲᐅᒻᒥᖕᒪᑦ ᐃᒡᓗᓕᕆᓂᐅᑉ ᒥᒃᓵᓄᑦ, 
ᐊᑭᓕᖅᑕᐅᔭᕆᐊᖃᖃᑦᑕᕐᓂᕋᖅᑐᓂᒋᑦ ᐃᒡᓗᖏᑦ ᓂᕿᑖᕈᑎᑖᖅᐸᒃᑐᑦ. 
 
ᐱᓕᕆᖃᑎᒌᑦᑎᐊᖃᑦᑕᖅᐳᖅᑲᐃ ᐱᓕᕆᐊᖃᖅᑎᓪᓗᒋᑦ ᐊᑭᓕᐅᑕᐅᕙᒃᑐᓂᑦ ᐃᒡᓗᒧᑦ? ᖁᔭᓐᓇᒦᒃ.  
 
ᐃᔅᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕌᖅ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᑉᐳᖓ ᓂᕿᑖᕈᑎᑖᖅᑐᓕᕆᔨᒃᑯᓐᓄᑦ 
ᑐᑭᒧᐊᒃᑎᑦᑎᔨ ᑕᕝᕙᓃᓐᓂᖓᓂ, ᒪᑲᐃ ᐅᕙᓃᑦᑐᖅ, ᓇᓗᓇᐃᖅᓯᑦᑎᐊᕐᓗᓂ ᐅᓂᒃᑳᖅᑎᓐᓂᐊᖅᐸᕋ 
ᑖᔅᓱᒧᖓ ᐊᐱᖅᑯᓯᐅᑲᐃᓐᓇᖅᑐᒧᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒪᑲᐃ.  
 
ᒪᑲᐃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᖅᑲᓇᐃᔭᖅᑏᑦ ᓄᓇᓕᖕᓂ ᐱᓕᕆᖃᑎᖃᑦᑎᐊᓲᖑᕗᑦ ᐊᓯᖏᓐᓂᑦ 
ᐃᖅᑲᓇᐃᔭᕐᕕᖕᓂᑦ ᓈᒻᒪᓈᑦᑎᐊᕐᓂᖅᓴᐅᖃᑦᑕᕐᒪᑕᓕ ᐃᖅᑲᓇᐃᔭᕐᕕᖏᓐᓄᑦ. ᐃᓚᖓ ᑕᕝᕙ ᐃᒡᓗᓕᕆᔨᐅᔪᑦ 
ᐊᑭᓕᖅᑕᐅᑦᑎᐊᖃᑦᑕᖁᓪᓗᒋᑦ ᓂᕿᑖᕈᑎᑖᖅᐸᒃᑐᑦ ᐃᒡᓗᒥᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑲᐃ. ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᐊᐱᖅᑯᓯᖅ ᐊᐱᖅᑯᓯᐅᒃᑲᓐᓂᓛᖅᑐᒃᓴᐅᕗᖅ 
ᐱᓕᕆᖃᑎᖃᓕᕈᑦᑕ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓂᒃ ᐊᒻᒪ ᑮᓇᐅᔭᖁᑎᖏᓐᓂᑦ ᓇᓚᐅᑦᑖᖅᑕᐅᓯᒪᔪᓂᑦ. 
ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᐅᖃᖅᑲᐅᒻᒪᑦ ᑕᒪᓐᓇ ᖃᐅᔨᒋᐊᕐᕕᒋᓚᖓᒋᐊᒥᒃ ᐊᒻᒪᓗ ᐅᑭᐅᒃᓴᖑᓚᐅᖅᑐᒥᒃ 
ᒥᓂᔅᑕ ᐅᖃᓚᐅᖅᓯᒪᒻᒪᑦ ᐃᓪᓗᓂᒃ ᐊᑭᓕᖅᑑᑎᓄᑦ ᐆᒃᑐᕈᑎᐅᕙᑦᑐᓂᒃ ᐱᓕᕆᐊᖑᓚᖓᒋᐊᕐᓗ. ᐊᐱᕆᔭᐅᒻᒪᑦ,  

ᒥᓂᔅᑕ ᑭᐅᓚᖅᓯᒪᒻᒪᑦ ᑕᐃᒫᒃ. ᐱᓕᕆᕝᕖᑦ ᐱᓕᕆᖃᑎᖃᖅᓯᒪᓕᖅᑲ ᐃᓪᓗᓕᕆᔨᕐᔪᐊᒃᑯᓐᓂ ᐃᓪᓄᓗᑦ 
ᐊᑭᓗᖅᑐᐊᓄᑦ ᐆᒃᑐᕋᐅᑎᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔾᔪᑎᒋᓪᓗᒍ ᑕᒪᓐᓇ ᐃᑲᔫᓯᐊᕐᓂᕐᒧᑦ 
ᕿᒥᕐᕈᔭᐅᓂᖅ ᐱᓕᕆᐊᖑᔪᒧᑦ, ᕿᒥᕐᕈᓯᒪᓕᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᑮᓇᐅᔭᖃᖅᑎᑕᐅᓂᖓ ᐃᑲ ᔪᓯᐊᖅᑐᓕᕆᓂᐅᑉ, 22ᒥᓕᐊᓐ 600ᑕᐅᓴᓐ 
ᐊᖏᓪᓕᒋᐊᖅᓯᒫᕐᔪᒻᒪᑦ. ᓄᓇᓕᓕᒫᓂᒃ ᓄᓇᕘᒥᒃ, ᐃᓅᔾᔪᑏᒃ ᐊᑭᑐᔪᒻᒪᕆᐅᒻᒪᑕ, ᓂᑮᑦ, ᐊᓐᓄᕌᓪᓄᓗ 
ᐊᑭᑐᔪᒻᒪᕆᐅᒻᒪᑕ. 
 
ᑖᓐᓇ ᐊᖏᓪᓕᒋᐊᖅᓯᒪᓂᖅ ᐱᔾᔪᑎᖃᖅᐸ ᐊᑭᖏᑕ ᐃᓅᔾᔪᑏᑦ ᓄᓇᓕᓐᓂ? ᓱᓇ ᐱᔾᔪᑕᐅᕙ 
ᐊᖏᓪᓕᒋᐊᖅᓯᒪᓂᖓᓄᑦ, ᐅᓄᖅᓯᕙᓪᓕᐊᓂᖏᓅᕙᖃᐃ ᐃᓄᐃᑦ ᓱᓇᒧᑦ ᑕᐃᒪᐃᓪᖓᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᓪᓕᒋᐊᖅᓯᒪᓂᐅᔪᖅ 9-16ᒥᒃ ᐃᑲᔪᓯᐊᕐᓂᐅᑦ 
ᐊᑖᓂ, ᐅᖃᖅᑲᐅᒐᒪᐃᓛᒃ, ᑖᓐᓇ 22ᒥᓕᐊᓐ ᐊᖏᓪᓕᒋᐊᖅᓯᒪᓂᖓ ᐱᔾᔪᑎᖃᓗᐊᖅᑐᖅ ᐊᑐᓕᖁᔭᐅᓯᒪᔪᓂᒃ 
ᐊᖏᓪᓕᒋᐊᖅᑕᐅᖁᔭᐅᓯᒪᔪᖅ ᐃᓚᓐᖓᐃᔭᖅᑕᐅᔭᓐᖏᑦᑐᑦ ᐃᖅᑲᓇᐃᔭᐅᑎᒥᓂᖏᓐᓄᑦ, ᐱᓗᐊᖅᑐᒥᓪᓕ 
ᐃᖅᑲᓇᐃᔭᓕᓵᖅᑐᓄᑦ. ᑕᐃᒪᐃᑉᐸᓚᐅᖅᓯᒪᓐᖏᒻᒪᑦ, ᑭᓯᐊᓂᓕ ᐊᑐᖅᑕᐅᕙᓪᓕᐊᓂᐊᓕᕐᒪᑦ. 
 
ᐅᓪᓗᒥᓕ ᐃᑲᔫᓯᐊᕋᓱᐊᖅᑐᖅ ᑮᓇᐅᔭᓕᐅᒐᓛᒃᓯᒪᑉᐸᑦ, ᑭᓪᓕᖃᕐᑎᑕᐅᓂᐊ 150 ᑖᓚ ᐊᒻᒪᓗ ᑐᒃᓯᕋᓯᒪᔪᒍᑦ 
ᐊᖏᓪᓕᒋᐊᖅᑕᐅᖁᓪᓗᒍ 200 ᑖᓚᓄᑦ ᐃᓄᑐᐊᕐᒧᑦ ᐊᒻᒪᓗ ᖁᕝᕙᓯᓐᓂᖅᓴᒋᐊ 400 ᑖᓚᐅᑦ ᐊᐃᑉᐸᓕᓐᓄᑦ 
ᕿᒥᕐᕈᓂᖃᓚᐳᖅᑎᓪᓗᒋᑦ. ᐅᑯᐊᖑᕗᑦ ᐊᓯᔾᔨᖅᑕᐅᖁᓯᒪᔭᕗᑦ ᐊᑐᓕᖁᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓱᓕᒃᑲᓐᓃ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 9-10ᒥᒃ ᐊᒻᒪᓗ 9-16ᒥᒃ, 9-10 2ᒥᓕᐊᒻᒨᖓᒻᒪᑦ, ᐳᓴᖃᐃ 
ᑕᐃᒪᐃᓚᐃᖅᓯᒪᓐᖏᓚᖅ ᐊᕐᕋᒍᕆ.ᑦᑎᓅᓚᐅᓐᖏᓂᑦᑎᓐᓂ.. ᐆᑦᑐᑎᒋᓗᒍ, ᐃᓕᓐᓂᐊᖅᑐᓕᕆᓂᐅᑉ 
ᐅᑖᓃᓚᐅᖅᑎᓐᓇᒍ ᐃᖃᔫᓯᐊᖅᑐᓂᕆᓕᖅ, ᓇᓚᐅᑕᐅᓯᒪᔪᖃᖅᑎᑕᐅᒐᕕᑦ 2002/2003 ᑕᐃᑲᓐᖓᑦ 2 ᒥᓕᐊᓐ 
186 ᑕᐅᓴᓐ ᑮᓇᐅᔭᖃᖅᑎᑕᐅᓂᐅᔪᐱᑦ ᑕᒪᑦᓱᒧᖓ. ᐱᔾᔪᒋᓪᓗᒋᑦ ᐊᖓᔪᖅᑳᖃᕐᕕᒻᒦᑦᑐᐃᑦ ᐃᖅᑲᓇᐃᔭᖅᑏᑦ 
ᐊᒻᒪᓗ ᐱᔪᓐᓇᕐᓂᖏᑦ ᑕᒪᒃᑯᓂᐊ ᐱᓕᕆᐊᖃᕈᓐᓇᕐᓂᖏᓐᓂᒃ ᐊᒻᒪᓗ ᓄᓇᓖᑦ ᐃᖅᑲᓇᐃᔭᖅᑎᖏᑦ. ᐅᖃᖅᓯᒪᒻᒪᑦ 
ᐃᑲᔫᓯᐊᕐᓂᕐᒧᑦ ᐱᓕᕆᐊᖑᔪᐃᑦ ᑮᓇᐅᔭᖃᖅᑎᑦᓯᓂᒃᑯᑦ ᐊᑦᑕᓇᑦᑕᐃᓕᒪᑎᑦᓯᔪᒦᓐᓇᑎᑦᓯᕗᖅ ᐊᒻᒪᓗ ᑖᓐᓇ 
ᐱᓕᕆᐊᖅ ᐃᓱᒪᐅᕈᑕᐅᑦᓯᐊᖅᐸᑉᐳᖅ ᒪᓕᓪᓗᒍ ᖃᓄᐃᓐᖏᑦᓯᐊᕐᓂᖓ. 
 
ᒪᑯᐊᖑᕗᑦ ᒪᒥᓴᕐᓃᑦ, ᐃᓕᓐᓂᐊᕐᓂᖅ ᐊᒻᒪᓗ ᐃᓚᖏᑦ ᐱᓕᕆᐊᑦ ᑕᕝᕙᓃᖅᑲᐅᓐᖏᒻᒪᑕ ᐊᕐᕌᒍᕆᒪᐅᖅᑕᑎᓐᓂ, 
ᐃᑲᔫᓯᐊᕐᓂᑐᐃᓐᓇᓚᐅᖅᓯᒪᑎᓪᓗ, ᐱᓕᕆᐊᒃᓴᑦ ᐊᖏᓪᓕᕚᓪᓕᖅᓯᒪᕚᑦ ᑕᒪᒃᑯᐊ ᐱᓕᕿᐊᑦ ᐱᔾᔪᑎᒋᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᑉ, ᑕᐃᒃᑯᐊ 
ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᕆᖏᓐᓇᒃᑭᑦ ᐊᒻᒪ ᐊᖓᔪᖅᑲᐅᑎᒃᑲ ᑕᒪᒃᓱᒧᖓ ᑭᐅᔾᔪᑎᒃᓴᐅᔪᒧᑦ ᕿᓂᖅᑐᑦ 
ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᑭᓯᐊᓂᓕ ᖃᐅᔨᒪᖁᔨᔪᒍ ᐃᓚᖏᑦ ᐃᓄᐃᑦ ᐃᖅᑲᓇᐃᔭᕐᓂᕐᓴᐅᕙᒻᒪᑕ 
ᐊᒻᒪᓗ ᐃᖅᑲᓇᐃᔭᓚᐅᕐᓇᑎᒃ ᐃᓕᓐᓂᐊᖅᐸᒃᑐᑎᒃ ᐃᖅᑲᓇᐃᔮᖏᓐᓄᑦ ᐊᒻᒪᓗ ᐃᖅᑲᓇᐃᔭᖃᑦᑕᕐᓯᒪᓪᓗᑎᒃ 
ᑭᓯᐊᓂᓕ ᖃᑦᓯᐅᒻᒪᖔᑕ ᐊᑐᐃᓐᓇᕆᓐᖏᑕᒃᑲ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᐅᓂᕐᓴᒥᒃ ᐸᕐᓇᓂᒃᑕᖃᕆᐊᖃᖅᑐᖅ ᐅᖓᑖᓂᒻᒪᑕ 2 ᒥᓕᐊᓐ 
ᓱᒃᑯᐊᕿᕙᒃᑐᓄᑦ ᒐᕙᒪᖃᕐᕕᐅᔪᒥᒃ ᒪᒃᐱᖓᕐᒥ 9-10. ᑕᒪᒃᑯᐊ ᑕᑯᔪᒪᒐᓗᐊᕋᒃᑭᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ 
ᐊᓯᖏᓐᓂ ᐃᑲᔪᑎᖃᕈᓐᓇᖅᑐᓄᑦ ᐱᓕᕆᐊᓄᑦ ᓄᓇᓕᐅᔪᓂ ᐃᖅᑲᓇᐃᔭᖅᑎᐅᔪᓄᑦ. ᐃᓱᒪᒐᒪᓕ 2 ᒥᓕᐊᓐ 
ᑕᐃᒃᑯᐊ 2 ᒥᓕᐊᓐᒧ ᑐᓂᐅᖅᑲᖅᑕᐃᑦᑎᐊᕐᓗᑎᒃ ᓱᒃᑯᐊᕿᔭᕆᐊᖃᓪᓚᕆᑦᑐᓄᑦ ᑕᐃᒃᑯᐊ ᐃᒻᒥᓂᒃ 
ᒪᑭᑉᐸᓪᓕᐊᔪᓐᓇᕐᓂᐊᕐᒪᑕ. ᑕᒪᓐᓇ ᐱᔾᔪᑎᑦᒃᑎᐊᕙᐅᒻᒪᑦ ᐱᓕᕆᐊᒧᑦ. 
 
ᐃᒪᐃᑦᑐᓂᒃ ᓂᕆᐅᒃᑲᒪ ᑕᕝᕙᓐᖓ ᑮᓇᐅᔭᓂᑦ. ᐃᓕᓐᓂᐊᕐᓗᑎᒃ ᐃᖅᑲᓇᐃᔭᕆᐅᕐᓴᓂᕐᒧᑦ ᐊᒻᒪᓗ 
ᐊᐱᖅᑯᑎᒋᔪᒪᔭᕋ ᑕᒪᒃᑯᐊ ᓱᒃᑯᐊᕿᕙᒃᑐᑦ ᑮᓇᐅᔭᖃᖅᑎᑕᐅᒃᑲᓐᓂᕆᐊᖃᖅᑐᑦ ᐃᓕᓐᓂᐊᖅᑎᑕᐅᓂᕐᒧᑦ 
ᐃᖅᑲᓇᐃᔭᕈᓐᓇᕐᓯᓂᐊᕐᒪᑕ, ᑕᒪᓐᓇᖃᐃ ᐱᔾᔪᑎᒋᔭᖓ ᑕᕝᕙᓂ 2 ᒥᓕᐊᓂ ᓴᓂᕐᕙᖅᑕᐅᓯᒪᔪᓂ ᑕᕝᕙᓂ. 
 
ᐅᖃᐅᓯᖃᓐᖏᑦᑐᖓ ᓯᑎᐅᔪᒥᒃ ᐃᖃᓗᓐᓂᒃ, ᐅᖃᐅᓯᖃᖅᑐᖓᓕ ᒥᑭᔪᑕᐅᓂᕐᓴᐅᔪᓂᒃ ᓄᓇᓕᐅᔪᑦ 
ᐃᖅᑲᓇᐃᔭᒃᓴᖅᑕᖃᓐᖏᑦᑐᓂᒃ. ᖃᓄᐃᑦᑐᓂᖏᒃᑯᐊ ᑐᕌᖅᑕᐅᓇᓱᐊᖅᑐᓂᒃ ᐱᓇᓱᐊᖅᑐᑦ. ᐅᕙᓂ ᑕᑯᓚᐅᓐᖏᓐᓇᒪ 
ᐅᖃᐅᓯᖃᖅᑐᓂᒃ ᓱᒃᑯᐊᕿᕙᒃᑐᓂᒃ ᐃᓕᓐᓂᐊᖅᑎᑕᐅᑲᓐᓂᕐᓂᖏᓐᓄᑦ ᓴᓇᓐᖑᐊᕐᓂᕐᒧᑦ ᐊᐅᓚᖃᑦᑕᕐᓂᕐᒧᑦ 
ᐊᓯᖏᓐᓂᓗᓐᓂ ᐃᓕᖅᑯᓯᑐᖃᖅᑎᒍᑦ ᐱᓇᓱᐊᖅᑕᐅᔪᓐᓇᖅᑐᓂᒃ. ᖃᐅᔨᒪᔪᖓ ᐃᓄᐃᑦ ᐆᒪᔪᓐᓇᖅᑐᑦ ᐊᑐᕐᓗᑎ 
ᖃᐅᔨᒪᔭᑐᖃᕐᒥᓂᒃ ᐊᒻᒪᓗ ᐅᒃᐱᕆᔭᒥᓐᓂ ᐃᒪᐃᑦᑐᓂ, ᐊᓯᕙᕐᓂᕐᒧᑦ, ᓴᓇᓐᖑᐊᕐᓂᕐᒧᑦ, ᑐᒃᑐᓕᐊᖃᑦᑕᕐᓂᕐᒧᑦ ᐊᒻᒪ 
ᐃᖃᓪᓕᐊᖃᑦᑕᕐᓂᕐᒧᑦ, ᑭᓯᐊᓂᑦᑕᐅᖅ ᐊᑭᖃᕋᓗᐊᕐᒥᑎᓪᓗᒋᑦ. 
 
ᑕᐃᒪᓕ ᑎᓕᐅᕆᓇᓱᐊᖅᐸᑕ ᓱᒃᑯᐊᕿᕙᒃᑐᓂᒃ ᑎᓕᐅᖅᑕᐅᑲᓐᓂᕆᐊᖃᕋᓗᐊᖅᐳᑦ ᐊᐅᓪᓚᖃᑦᑕᕐᓂᕐᒧᑦ 
ᐊᖏᕐᕋᕐᓯᒪᑐᐃᓐᓇᖏᓪᓗᑎᒃ ᓱᒃᑯᐊᕿᑐᐃᓐᓇᖃᑦᑕᖏᓪᓗᑎᒃ. ᐊᓯᕙᖅᑎᓪᓚᕆᑦᑕᖃᐅᕐᒪᑦ ᓂᕿᖃᖅᑎᑦᑎᕙᒃᑐᓂᒃ 
ᓄᓇᓕᓐᓂ ᓄᑖᒥᓂᕐᓂᒃ ᓂᕿᓂᒃ. ᐊᓯᕙᖅᑎᑕᖃᕐᓂᐊᕈᓐᓂᖅᐸᑦ ᐃᓕᖅᑯᓯᑐᖃᖅᑎᒍᑦ ᖃᐅᔨᒪᔪᓂᒃ 
ᓂᕿᖃᖅᑎᑦᑎᔪᓂᒃ, ᒐᕙᒪᒃᑯᑦ ᐊᒥᓱᒃᑲᓐᓂᐊᓗᓂᒃ ᒥᓕᐊᖏᓐᓂᑦᑐᓂᒃ ᑐᓂᓯᖃᑦᑕᕆᐊᖃᕐᓂᐊᒪᑕ ᐃᒪᐃᑦᑐᓄᑦ 
ᐊᕿᒋᒥᓂᕐᓄᑦ ᐊᒻᒪᓗ ᐃᒻᒧᕐᓯᐅᒐᐃᑦ ᓂᕿᖏᓐᓄᑦ ᐃᓄᓐᓄᑦ. 
 
ᐅᖃᐅᓯᖃᖃᑦᑕᕐᒪᑕ ᑮᓇᐅᔭᑦᔭᒃᓴᓂᕐᒧᑦ ᐃᖅᑲᓇᐃᔭᕐᓗᑎᒃ. ᑕᒪᓐᓇ ᒥᑭᔪᑯᓗᒻᒪᑦ ᑕᒪᓐᓇᓕᒪᖅ ᑕᑯᓐᓇᖅᑐᒍ. ᑕᓐᓇ 
ᐅᖃᐅᓯᕆᕙ ᐱᔾᔪᑎᒋᓪᓗᒍ ᑐᓂᓯᑐᐃᓐᓇᕈᓐᓇᖏᓐᓇᑦᑎᒍᑦ 2 ᒥᓕᐊᓂᒃ ᓱᖁᑎᒋᔪᓐᓂᕐᓗᒋᓪᓗ. ᑕᐃᒪᓕ 
ᑎᓕᐅᕆᐊᒃᑲᓐᓂᕈᒪᑐᐃᓐᓇᖅᑕᒃᑲ ᐱᓕᕆᕕᐅᔪᑦ ᐃᓕᓐᓂᐊᖅᑎᑦᑎᑲᓐᓂᕐᓗᑎᒃ ᐊᒻᒪᓗ ᑕᐃᒃᑯᐊ ᓱᒃᑯᐊᕿᕙᒃᑐᑦ 
ᐊᓯᕙᖅᑎᑕᐅᖃᑦᑕᕐᓗᑎᑐᒃ ᓄᓇᓕᐅᔪᓄᑦ. 
 
ᕿᒥᕐᕈᓗᒍ ᐃᖃᓗᐃ, ᐅᕙᓂᓕ ᐊᑭᑐᓗᐊᕋᓗᓐᖏᒻᒪᑦ, ᑭᓯᐊᓂᓕ ᑕᐅᑐᑦᑐᒍ ᐊᐅᓱᐃᑦᑐᖅ ᐊᑭᑐᔪᐊᓗᓕᕈᓐᓇᕐᒪᑦ 
ᑕᒪᒃᑯᐊ ᐃᓄᐃᑦ ᓂᕿᖏ ᑭᖑᕝᕕᕋᓱᐊᕐᓗᒋᑦ. ᐊᑐᓂᑦ ᓄᓇᓕᐅᔪᑦ ᐊᔾᔨᒋᓐᖏᐊᔪᒃᑐᓂᒃ ᐊᑭᖃᕐᒪᑕ 
ᐅᒪᓇᓱᐊᕐᓂᕐᒧᑦ. ᖃᓄᑎᒋᑦ ᐊᑭᑦᑐᕆᐊᖅᑕᐅᕙᒃᐸᑦ, ᐊᕐᕋᒍᑕᒫᑦ ᐅᕝᕙᓘᓐᓃᑦ ᐊᕐᕋᒍᑦ ᐱᖓᓱᑦ ᐊᓂᒍᕋᐃᒻᓐᒪᑕ. 
ᖃᓄᐃᑦᑐᓂᒃ ᒪᓕᒃᐸᒃᐸᑦ ᐊᒥᓱᕈᕆᐊᖅᑕᐅᓂᐊᓕᕋᐃᒻᒪᑕ ᓱᒃᑯᐊᕿᐅᕙᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖ.ᖅ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᐄ, ᒪᒥᐊᓇᖅ, ᑭᓯᐊᓂ ᖁᔭᓐᓇᒦᕈᒪᕙᒋᑦ, ᐃᒃᓯᕙᐅᑖᖅ.  ᐃᒻᒪᖃ 
ᐃᖅᑲᓇᐃᔭᖅᑎᒐ ᑐᑭᓯᑦᑎᐊᖅᑰᕋᑖᓐᖏᒻᒪᑦ ᖃᓄᖅ ᐊᐱᕆᒻᒪᖔᖅ ᑲᑎᒪᔨᕋᓛᖅ.  ᑕᐃᒪᐃᒻᒪᑦ, 
ᐊᐱᕆᒃᑲᓐᓂᕈᓐᓇᖅᐸᑦ ᑲᑎᒪᔨᕋᓛᖑᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐅᖃᐅᓯᑐᐃᓐᓇᐅᕋᑖᖅᐳᖅ ᑭᓯᐊᓂ ᐊᐱᖅᑯᑎᖃᕋᑖᕐᒪᑦ ᓄᓐᖑᐊᓂ 
ᐅᖃᐅᓯᖓᑕ ᐊᐱᕆᑎᒃᑲᓂᕐᓂᐊᖅᐸᕋ.  ᖁᔭᓐᓇᒦᒃ. 
 
ᐅᐃᓕᐊᒻᔅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᑯᒋᐊᕈᑦᑎᒍ ᐃᖃᓗᐃᑦ ᐊᒻᒪ ᐊᐅᓱᐃᑦᑐᖅ ᐊᒻᒪ 
ᐱᑕᖃᕆᐊᖃᖅᑐᑦ, ᐆᑦᑑᑎᒋᓗᒍ, ᐃᖃᓗᒻᒥᐅᖅ 200-ᑖᓗᓂᒃ ᑐᓂᔭᐅᕙᑉᐸᑕ ᓂᕿᑖᕈᑎᔅᓴᓄᑦ; ᐊᐅᓱᐃᑦᑐᕐᒥ 
ᐊᔾᔨᒋᓐᖏᒻᒪᒍ.  ᑕᐃᒪᐃᓐᓂᐊᖅᐸᑦ.  ᓄᓇᓕᓕᒫᑦ ᐊᔾᔨᒌᓐᖏᐊᕐᔪᓐᓂᐊᕐᒪᑕ ᒪᓕᑦᑐᒋ5 ᐊᑭᒋᔭᖏᑦ ᓂᖀᑦ 
ᐊᒻᒪ ᐊᓐᓄᕌᑦ, ᐊᑭᒋᔭᖏᑦ ᐃᓅᓇᓱᐊᕐᓂᕐᒧᑦ ᓄᓇᓕᒻᒥᑦ. 
 
ᐊᐱᖅᑯᑎᒐᓕ, ᒪᓕᑦᑐᒍ ᑕᒪᓐᓇ, ᖃᓄᑎᒋ ᐊᖏᓪᓕᒋᐊᖅᐸᑉᐱᓯᐅᒃ ᐃᑲᔫᓯᐊᖑᕙᑦᑐᓄᑦ ᑮᓇᐅᔭᑎᒍᑦ 
ᐸᕐᓇᐅᑏᑦ; ᒪᕐᕈᐊᖅᑎᐅᕚ ᐊᕐᕌᒎᑉ ᐃᓗᐊᓂ, ᐱᖓᓲᔪᖅᑐᑦ ᑕᖅᑮᑦ ᓈᖓᐃᒻᒪᑕ ᒪᓕᑦᑐᒋᑦ ᐊᑭᖏᑦ 
ᐃᓅᓇᓱᐊᕈᑏᑦ ᓄᓇᓕᓐᓂᑦ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᐃᓕᐊᒻᔅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ  ᑕᒪᓐᓇ ᐊᒥᓱᓄᑦ ᐃᓱᒫᓘᑎᐅᕙᑉᐳᖅ.  
ᑐᓴᖃᑦᑕᖅᓯᒪᕙᕗᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪ ᓄᓇᓕᓐᓂᑦ.  ᐃᒪᐃᓚᐅᖅᐳᒍᓪᓕ ᑐᓴᕋᑦᑎᒍ ᑕᒪᒃᑯᐊ, 
ᐊᐅᓚᑦᑎᔩᑦ ᐊᒻᒪ ᒐᕙᒪᓕᕆᔩᑦ ᖃᐅᔨᓴᕆᐊᓕᓚᐅᖅᐳᑦ ᐊᑭᖏᓐᓂᑦ ᓂᖀᑦ ᓄᓇᓕᓐᓂᑦ. 
 
ᐃᑲᔫᓯᐊᕐᓂᕐᒧᑦ ᑮᓇᐅᔭᐃᑦ ᐊᖏᓪᓕᒋᐊᖅᑕᐅᓚᐅᓐᖏᓚᑦ ᑕᐃᒪᐃᒻᒪᑦ ᐅᑎᕆᐊᖃᖅᐳᒍᑦ ᑕᐃᑯᖓ ᖃᐅᔨᓴᕐᓂᕐᒧᑦ 
ᖃᐅᔨᒋᐊᕐᓗᑕ ᑭᓱᑦ ᐊᖏᓪᓕᒋᐊᖅᑕᐅᓂᕐᒪᖔᑕ ᖃᑦᑎᕌᕐᒪᖔᑕ ᓂᖀᑦ ᐊᒻᒪ ᐊᓐᓄᕌᑦ ᐊᔾᔨᒌᓐᖏᑦᑐᓂᒃ 
ᓄᓇᓕᓐᓂᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐅᐃᓕᐊᒻᔅ. 
 
ᐅᐃᓕᐊᒻᔅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᐃᒪᐃᒻᒪᑦ ᑐᑭᓯᔭᒃᑯᑦ ᑕᒪᑐᒥᖓ ᐊᑭᑦᑐᐃᒋᐊᕐᓂᐊᖅᐹᑦ 
ᖃᐅᔨᓴᓚᐅᕐᓗᑎᒃ ᐃᓪᓗᒥᐅᑕᐃᑦ ᐊᑭᖏᓐᓂᑦ ᐅᔨᓴᕇᖅᐸᑕ. 
 
ᖃᐅᔾᔨᑎᒃᑯᓪᓕ, ᑕᒪᑐᒥᖓ ᐱᓕᕆᐊᕐᒥᒃ ᐃᖅᑲᓇᐃᔮᖃᖅᓯᒪᓪᓗᖓ 14-ᓂᒃ ᐊᕐᕌᒍᓂᒃ, 
ᐊᑭᑦᑐᕆᐊᖃᑦᑕᓚᐅᕐᒪᑕ ᒪᕐᕉᒃ ᐊᕐᕌᒎᒃ ᓈᒐᐃᒻᒪᑎᒃ ᒪᓕᑦᑐᒋᑦ ᐊᑭᖏᑦ ᐃᓅᓇᓱᐊᕐᓂᕐᒧᑦ.  
ᑐᑭᓯᓇᓱᐊᑐᐃᓐᓇᖅᐳᖓ ᖃᓄᐃᓕᖓᓕᕐᒪᖔᖅ ᐅᓪᓗᒥᐅᔪᖅ.   
 
ᐃᒪᐃᖅᑰᔨᒻᒪᑦ ᖃᖓᑐᐃᓐᓇᖅ ᖃᐅᔨᓴᕋᐃᒐᑦᑕ, ᑕᐃᒪᐃᓐᓂᐊᕐᒪᑕ, ᑕᓪᓕᒪᐃᑦ ᐊᕐᕌᒍᐃᑦ ᓈᒐᐃᑉᐸᑕ, 15 
ᐊᕐᕌᒍᐃᑦ ᓈᒐᐃᑉᐸᑕ.  ᖃᓄᑎᒋ?  ᖃᐃᔨᒪᕕᑖ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᐃᓕᐊᒻᔅ.  ᒥᓂᔅᑕ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.   1998-ᒥᓂᑦ ᑕᒪᑐᒥᖓᔅᓴᐃᓐᓇᖅ ᐊᑐᖅᓯᒪᕗᒍᑦ 
ᐊᓯᔾᔨᓚᐅᖅᓯᒪᓇᓂ.  ᐊᓯᔾᔩᔪᖃᓚᐅᖅᓯᒪᓐᖏᓚᖅ 1998-ᒥᓂᑦ. 
 
ᐅᑕᖅᑭᕗᒍᑦ ᖃᐅᔨᓴᖅᑕᐅᓇᓱᐊᕐᓂᖏᓐᓂᑦ ᓂᖀᑦ ᐊᑭᖏᑦ.  ᑕᑯᓚᐅᕐᓗᑕ ᖃᓄᐃᓐᓂᐅᔪᓂᒃ, 
ᓇᓗᓇᐅᑦᑎᐊᕈᓐᓇᓛᖅᐸᕋ ᐊᖏᓪᓕᒋᐊᕐᓂᐊᕐᒪᖔᑕ ᐅᕝᕙᓘᓐᓃᑦ ᐊᓯᔾᔨᖅᑕᐅᓂᐊᕐᒪᖔᑕ ᒪᓕᑦᑐᒋᑦ 
ᖃᐅᔨᓴᕐᓂᐅᔪᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᑲᔪᓯᔪᒪᕖᑦ?  ᒫᓐᓇᐅᔪᖅ ᐊᑎᖅᑕᖃᕈᓐᓃᕋᒪ 
ᑎᑎᕋᖅᓯᒪᔪᓂᒃ ᐊᐱᖅᓱᕈᒪᔪᓂᒃ. 
 
ᒪᑉᐱᖅᑐᒐᖅ 9-10-ᒦᑉᐳᒍᑦ.  ᐃᓕᓐᓂᐊᖅᑐᓕᕆᓂᖅ.  ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ.  ᐃᑲᔫᓯᐊᖅᑐᓕᕆᔨᒃᑯᑦ.  
ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ, 2-ᒥᓕᐊᓐ 186-ᑕᐅᓴᓐ.  ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒪᑉᐱᖅᑐᒐᖅ 9-16-ᒧᑦ, ᐄ, ᐊᒥᓱᑲᓪᓚᐅᕗᑦ ᐊᐱᖅᓱᕈᒪᔪᑦ ᑕᒪᑐᒧᖓ, 
ᑲᑎᒪᔨᕋᓛᑦ ᐊᐱᖅᓱᑎᓐᓂᐊᖅᐸᒃᑲ ᐃᖅᑲᓇᐃᔭᖅᑎᖏᑦ ᐃᑲᔫᓯᐊᖅᑐᓕᕆᔨᒃᑯᑦ ᐅᕙᓃᓐᓂᖏᓐᓂᑦ. 
 
ᐱᔭᕇᕈᑦᑎᒃᑯ 9-16, ᑲᔪᓯᓂᐊᖅᐳᒍᑦ 9-11-ᒧᑦ ᖃᓄᐃᔅᓴᓐᖏᒃᑯᔅᓯ.  ᒫᓐᓇ 9-16-ᒦᑉᐳᒍᑦ.  
ᐃᓕᓐᓂᐊᖅᑐᓕᕆᓂᖅ.  ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ.  ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᓄᓪᓗ ᐱᔨᑦᓯᕐᓃᑦ.  
ᑕᕝᕙᓃᓕᖅᐳᒍᑦ ᒪᑉᐱᖅᑐᒐᕐᒥᑦ.   
 
ᐅᖃᐅᓯᔅᓴᖅᑕᖃᖅᐹ?  ᐅᐃᓕᐊᒻᔅ. 
 
ᐊᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕᖅ. (ᑐᓵᔨᑎᒍ): ᐊᐱᖁᑎᒐ ᐊᐱᖁᑎᒋᓂᐊᕐᓱᒍ ᐅᑯᐊ ᓱᒃᑯᐊᕿᑎᓯᔨᑦ 
ᐅᑯᓇᓂ ᐱᖓᓱᓂ ᐊᓪᓚᕕᖕᓂ, ᐸᖕᓂᖅᑑᖅ, ᑲᖏᖠᓂᖅ, ᐃᖃᓗᑦᑑᓯᐊᖅ. ᖃᑦᓯᐊᕙ ᐃᓂᑦᓴᐃᑦ ᐱᓯᒪᔭᓯ 
ᐅᕝᕙᓗ ᖃᑦᓯᐅᕙ ᐃᖃᓇᐃᔭᖅᑎᖁᑎᑎ ᑕᐃᑯᓇᓂ ᐱᖓᓱᓂ ᓄᓇᓕᐅᔪᓂ? ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᓛ ᑕᑯᓚᐅᕐᓚᕗ ᑐᑭᓯᒍᑎᖏ 
ᐃᑦᓯᕙᐅᑕᖅ. ᐃᑦᓯᕙᐅᑖ, ᖃᓄᐃᓕᖓᓂᖏ ᐱᓯᒪᔭᕗ ᐃᒪᐃᑦᑐ, ᑭᐅᒍᓐᓇᓂᐊᕐᑕᒋ ᑭᓯᐊᓂ ᐱᔭᕇᕈᑦᑕ 
ᐊᓯᔾᔩᓂᖅᓂ ᖃᐅᔨᓇᓱᐊᕐᓗᒋ ᖃᓄᐃᓂᖏᓄ ᐅᑯᓇᓂ ᐱᖓᓱᓂ ᓄᓇᓕᐅᔪᓂ ᐊᓪᓚᕕᖃᕕᑎᖕᓂ. ᑕᐃᒪ 
ᐱᓕᑦᓯᒍᓐᓇᖏᑦᑐᖓ ᓇᓗᓇᐃᖅᓯᒪᔪᓂ ᑐᑭᓯᒍᑎᓂ ᐱᔭᕇᖄᓚᐅᑎᓇᖓ ᐊᓯᔾᔨᕆᐊᓕᖕᓂ. ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᐅᐃᓕᐊᒻᔅ ᑲᔪᓯᑲᓐᓂᕈᒪᕖᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑕᕙᓂᑦᓴᐃᓐᓇᖅ ᒪᑉᐱᒐᖅ, 9-16, ᑮᓇᐅᔭᑦᓴᒫᑦ ᐃᑲᔫᑎ ᓄᓇᕗᒥ 
ᐃᓕᓐᐊᓂᖅᑎᓄ. ᑕᒪᓐᓇ ᖁᕝᕙᕆᐊᓯᒪᔪ. ᓇᓪᓕᐊᖑᒐᓗᐊᖅᒪ ᓄᓇᓕ ᐃᓕᓐᓂᐊᓂᖓᓂᓕᒫᖅ 
ᓯᓚᑦᑐᓴᖅᕕᖕᒥ. ᑕᐃᒪᐃᓕᖓᔪ ᖁᕝᕙᕆᐊᓯᒪᓂᖓ ᐅᑯᓄᖓ ᑮᓇᐅᔭᑦᓴᒫᓂ ᐃᓕᓐᓂᐊᖅᑎᓄ. ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ. ᒥᓂᔅᑖ. 

ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᑯᐊ ᑮᓇᐅᔭᑦᓴᒫᑦ ᐃᑲᔫᑎᑦ 
ᐃᓕᓐᓂᐊᖅᑎᓄ. ᑕᒪᓐᓇ ᖁᕙᕆᐊᖅᑐ. ᓇᓪᓕᐊᓂᒐᓗᐊᕈᕕ ᓄᓇᓕᐅᑉ ᐃᓕᓐᓂᐊᑦᑕᑐᐊᖅᐸᑕ 
ᓯᓚᑦᑐᓴᖅᕕᒥ. ᑕᐃᒪᐃᓕᖓᔪ ᖁᕝᕙᓂᖓ ᐅᑯᓇᓂ ᑮᓇᐅᔭᑦᓴᒫᓂ ᐃᑲᔫᑎ ᐃᓕᓐᓂᐊᖅᑎᓄ. ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ. ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᐊᐱᖁᑎᑐᐃᓐᓇᖅ. ᖃᓄᖅᓕ ᑕᒪᓐᓇ ᐃᓕᖓᕙ ᐅᑯᓄᖓ ᐅᕝᕙᓗ ᐊᔾᔨᖃᓂᖃᖏᓚ ᐅᑯᓇᖓ 
9-11ᒥ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᐃᑦᓯᕙᐅᑕᖅ, ᒪᒥᐊᑉᐳᖓ ᑲᑎᒪᕕᖕᒧ. ᑕᕝᕙᓃᒋᐊᑐᖏᑐᒪᕆᑦᑐ 
ᑕᒪᓐᓇ. ᐲᖅᑕᐅᒋᐊᖃᓚᐅᓯᒪᔪᒐᓗᐊ ᐅᑯᓇᖓ ᒪᑉᐱᒐᖅ 9-16. ᑮᓇᐅᔭᑦᓴᒫᑦ ᐃᑲᔫᑎᑦ ᐅᑯᓄᓇ ᓄᓇᕗ 
ᐃᓕᓐᓂᐊᖅᑎᖏᓄ, ᖃᓄᐃᓕᖓᓂᖏ ᑕᕝᕙᓃᒋᐊᑐᖏᑐᐃᓗᓂ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ. ᐋᕿᒋᐊᕆᐊᖃᓐᓂᐊᑕᕗ ᐅᑯᓇᓂ ᐅᕙᒍ ᑮᓇᐅᔭᑦ 
ᓇᓚᐅᑦᓵᖅᑕᐅᓯᒪᔪᓂ. ᐱᓕᑦᓯᑐᐃᓐᓇᕆᐊᖃᑐᒍ ᑐᑭᓯᒍᑎᓂ ᐊᑐᐃᓐᓇᐅᑎᑕᐅᔪ ᑕᒻᒪᖅᓯᒪᓪᓗᑎ ᐃᒪᐃᒧ 
ᐲᖅᓗᒍ ᐊᒻᒪ ᐊᓯᔾᔨᖅᓗᒍ ᑖᓐᓇ. ᐊᐃᓕᐊᒻᔅ, ᑲᔪᓯᒋᐊᕈᒪᕖᑦ. ᐊᑏ, ᖁᔭᓐᓇᒦᑦ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ. ᐊᑎᐊᓂ ᓯᓚᑦᑐᓴᖅᕕ ᐊᒻᒪ ᓯᓚᑦᑐᓴᖅᕕᔾᔪᐊᓂ ᐱᔨᑦᓯᖅᑕᐅᓂᖏ, ᐃᓕᓐᓂᐊᖅᑏᑦ 
ᑮᓇᐅᔭᑦᓴᒫᖏ ᐃᑲᔫᑎᓂ…ᒪᒥᐊᓇᖅ ᐃᑦᓯᕙᐅᑕᖅ ᐊᐱᕆᑲᓂᓂᐊᖁᖓ ᓯᐊᕈᒋᐊ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᐃᓛᖃᐃ ᐱᓕᕆᕝᕕᐊ ᐋᖀᓕᖏᑐ ᐅᑯᓇᓂ ᑮᓇᐅᔭᑦ 
ᓇᓚᐅᑦᓵᖅᑕᐅᓯᒪᔪᓂ ᐱᑦᓯᐊᖅᓯᒪᓂᖏᑐ ᑕᐃᒪ ᒪᒥᐊᓚᕿᕗᖓ ᐱᓪᓗᒍ ᐃᒪᐃᓕᖓᔪᔪᔭᒪ 
ᖃᓄᐃᓕᖓᓂᖏᓄ ᑕᒪᐃᓄᖓᔪ ᐊᒻᒪ ᐅᑎᖅᕕᒋᒋᐊᖃᓂᐊᓱᑎᒍ ᐅᑯᓇᓂ ᒪᑉᐱᒐᖏᓂ ᑕᐃᒪᐃᒧᓗ 
ᑭᖑᓪᓕᖅᒥ ᐱᓕᕆᓕᒻᒥᒍᑦᑕ ᑮᓇᐅᔭᑦ ᓇᓚᐅᑦᓵᖅᑕᐅᓯᒪᔪᓂ ᐱᑦᓯᐊᖅᓯᒪᒋᐊᖃᒪᑕ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᐊᓇᖅᑯᑎᑦ. ᐃᒃᓯᕙᐅᑖᖅ. ᑕᒪᔾᔭᐅᒻᒪᑕ ᐊᓪᓚᕝᕕᐅᔪᑦ ᑲᒪᔭᕆᐊᖃᖅᑐᑯᑦ ᓱᒃᑯᐊᕿᓄᑦ, 
ᐸᐃᕆᕕᓕᕆᓂᕐᒧᑦ, ᐃᖅᑲᓇᐃᔭᕐᓯᓐᓇ ᐃᓕᓐᓂᐊᕐᓯᓐᓇᖅᑐᓄᑦ, ᐊᔪᓐᖏᔾᔪᑎᓄᑦ ᐊᒻᒪ ᐃᖅᑲᓇᐃᔭᕐᓂᕐᒧᑦ 
ᐊᓯᖏᓐᓂᓪᓗ. 
 
ᖃᐅᔨᒪᓪᓚᕆᓐᖏᑦᑐᖓ, ᐅᕙᓂᒻᒪᖓ ᕿᒥᕐᕈᓪᓗᒍ ᒪᒃᐱᒐᖅ 9-11. ᑕᒪᓐᓂᕐᕈᒪ ᓄᖅᑲᖅᑎᑕᐅᓂᐊᖅᑯᖓ 
ᐊᒻᒪᓗ ᑕᒪᓐᓇ ᐊᓯᐊᒍᑦ ᐅᖃᐅᓯᕆᓂᐊᕋᒃᑯ. ᐅᕙᓂᓕ ᑕᑯᔪᒪᔪᖓ, ᐅᖃᐅᓯᕆᖃᑦᑕᕐᓯᒪᔭᕋ ᐊᒻᒪᓗ 
ᐊᒥᓱᐊᖅᑎᖅᑐᖓ ᐅᖃᕐᕕᒋᖃᑦᑕᕐᓯᒪᓪᓗᒍ ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᖅᑎᑕᐅᔪᖃᕆᐊᖃᕐᒪᑦ 
ᐃᖅᑲᓇᐃᔭᒃᓯᓐᓇᖅᑐᓂᒃ ᐃᓕᓐᓂᐊᖅᑐᖃᕐᓗᓂ ᐱᔪᓐᓇᐅᑎᑕᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑕᕐᓂᕐᒧᑦ 
ᓄᓇᓕᐅᔪᓄᑦ ᑕᒪᒃᑯᐊ ᐅᕕᒃᑲᖁᑎᕗᑦ ᐱᒋᖃᑦᑎᐊᖁᓪᓗᒋᑦ. 
 
ᐱᓕᕆᐊᒃᓴᐅᔪᑦ ᐃᖅᑲᓇᐃᔭᕐᕕᐅᔪᓐᓇᕐᒪᑕ ᐅᔭᕋᓐᓂᐊᕐᕕᐅᔪᓂ ᐊᒻᒪᓗ ᑕᒪᒃᑯᐊ ᐃᓄᐃᑦ ᓱᒃᑯᐊᕿᕙᒃᑐᑦ 
ᐃᓕᓐᓂᐊᕐᓯᒪᓐᖏᒻᒪᑕ ᐊᔪᓐᖏᓐᓂᖃᕋᑎᓪᓗ ᐃᖅᑲᓇᐃᔭᖅᑎᐅᒻᒪᑕ. ᑕᐅᕗᖓᓕᒪᕋᓗᖏᑦᑐᖅ ᑭᓯᐊᓂ 
ᓴᓗᒻᒪᕐᓴᐃᔨᖃᕈᓐᓇᕋᑦᑕ ᑭᓯᐊᓂᓕ ᐊᔪᓐᖏᑦᑐᓂᒃ ᐃᖅᑲᓇᐃᔭᖅᑎᖃᕆᐊᖃᖅᑐᒍᑦ ᐊᒻᒪᓗ 
ᐃᓕᓐᓂᐊᕐᓯᓐᓇᖅᑐᓂᒃ. ᖃᐅᔨᒪᒐᑦᓯ, ᒪᓕᒐᓕᐅᖅᑎᒃᑯᑦ ᖃᐅᔨᒪᒻᒪᑕ, ᐅᖃᖃᑦᑕᕐᓯᒪᒐᒪ ᓄᓇᓕᐅᔪᑦ  

ᑲᑐᑦᔨᖃᑕᐅᓗᑎᒃ ᐱᓕᕆᓗᑎᒃ ᑕᒪᒃᑯᐊ ᐅᔭᕋᓐᓂᐊᖅᑎᐅᔪᑦ ᐃᓚᐅᑎᑕᐅᓗᑎᒃ, ᓯᓚᑦᑐᓴᕐᕕᐅᔪᖅ ᐊᒻᒪᓗ 
ᓄᓇᓕᐅᔪᑦ ᓇᒻᒥᓂᖅ ᑮᓇᐅᔭᓕᐅᕋᓱᐊᕐᓯᒪᓪᓗᑎᒃ ᐊᒻᒪᓗ ᐃᓕᓐᓂᐊᖅᑐᑎᒃ. 
 
ᐅᔭᕋᓐᓂᐊᖅᑎᒃᑯᑦ ᓄᓇᓕᓐᓄᕈᓐᓇᕐᒪᑕ ᐊᒻᒪᓗ ᐃᑲᔪᕐᓗᑎᒃ ᓄᓇᓕᐅᔪᓂᒃ ᐃᓕᓐᓂᐊᖅᑎᑦᑎᓂᐊᕐᓗᑎᒃ 
ᐃᖅᑲᓇᐃᔭᕈᓐᓇᕐᓯᓂᐊᕐᒪᑕ ᐅᔭᕋᓐᓂᐊᕐᕕᐅᔪᓂ ᓱᒃᑯᐊᕿᑐᐃᓐᓇᖃᑦᑕᕐᓂᐊᖏᒻᒪᑕ. ᑕᕝᕗᓇ ᐅᖃᕈᓐᓇᖅᐱᑕ 
ᑮᓇᐅᔭᖅᑕᑲᖃᕐᒪᑦ ᑕᒪᒃᑯᓄᖓ ᑲᑐᑦᔭᐅᔪᓄᑦ ᐱᓕᕆᐊᓄᑦ. ᖃᓄᖅ ᑕᐃᔭᕆᐊᖓᓂᒃ ᓇᓗᒐᒃᑯᑦ. 
ᐱᓕᕆᐊᖑᔪᑦ. ᐅᕝᕙᓘᓐᓃᑦ ᐅᕙᓂᑦᑐᖃᐃ ᒪᒃᐱᖓᕐᒥ 9-11. ᒪᒃᐱᒐᕐᒥ ᑕᕝᕙᓂᑦᑎᐊᑐᒃᓴᐅᒐᓗᐊᖅᑯᖓ 
ᐅᖃᐅᓯᕆᔭᕐᓂ. ᖁᐊᓇᖅᑯᑎᑦ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, Hᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᑭᐅᓗᒍ ᐊᐱᖅᑯᑎᖓ ᓇᓕᐊᓐᓂᒻᒪᖓ ᒪᒃᐱᖓᕐᒥ ᐊᑲᐅᓂᕐᐸᐃᒐᔭᖅᑐᖅ 
ᐅᖃᐅᓯᕆ.ᔭᐅᓗᓂᒥ, ᑕᐃᒪᒃᑐᒋᒐᒃᑯ, ᒪᓕᒐᓕᐅᖅᑎᐅᔪᖅ ᐅᖃᖅᑲᐅᔪᖅ 9-11, ᑕᕝᕗᖓ ᐅᖃᐅᓯᖃᓕᕈᑦᑕ 
ᓯᓚᑦᑐᓴᕐᕕᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᓕᐅᕐᓯᒪᔪᖃᕈᓐᓂᖅᑐᖓ. ᒪᒃᐱᖓᕐᒧᑦ 9-16. ᐃᓚᒋᖅᑲᐅᔭᖓ 9-
10. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᑦᑎᐊᕋᓗᐊᕐᒪᖔᕐᒪ. ᑮᓇᐅᔭᑎᒍᑦ ᐃᑲᔪᖅᑕᐅᓂᕆᕙᒃᑕᖏᑦ 
ᐃᓕᓐᓂᐊᖅᑎᐅᔪᑦ ᓄᓇᕗᒻᒥᐅᑕᐅᔪᓄᑦ ᐅᕙᓂᒋᐊᖃᓐᖏᑦᑐᕐᖑᓇ 9-6 ᐃᓛᒃ. ᐲᕐᓂᐊᖅᑐᖅ 9-6-ᒥᑦ. ᐊᒻᒪᓗ 
ᐃᖅᑲᓇᐃᔭᕐᓯᓐᓇᑦ ᐃᓕᓐᓂᐊᓯᓐᓇᖅᑐᑦ, ᐊᔪᓐᖏᔾᔪᑎᐅᔪᑦ ᐊᒻᒪᓗ ᐃᖅᑲᓇᐃᔭᖑᔪᑦ 
ᐅᕙᓂᒋᐊᖃᖅᐸᓚᐃᓐᖏᑦᑐᑦ ᐅᐱᓐᓇᕋᓂ ᐅᕙᓂᒻᒥᒻᒪ 9-11. ᑕᐃᒪᓕ ᑐᑭᖃᖅᐸ 33 ᒥᓕᐊᓐ 642 ᑕᐅᓴ 
ᐊᓯᑦᔨᕐᓂᐊᖅᑐᖅ 9-16. ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑕᕋ. ᑕᐃᒪᓕ ᐱᔾᔪᑎᒋᔭᖓ ᑕᕝᕙᓂᒋᐊᖃᓐᖏᑦᑐᑕᖃᐃ, 
ᐊᒥᓱᓂᖓ ᐊᔾᔨᒋᒋᐊᖃᓐᖏᓚ. ᑐᑭᓯᑎᑕᐅᒋᐊᕈᓐᓇᖅᐳᖓᖃᐃ ᖃᓄᖅ ᑲᒪᒋᔭᐅᓂᐊᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑕᖅ. 9-16 ᐅᖃᖅᑲᐅᒐᒪ ᐅᐊᑦᑎᐊᕈ ᑮᓇᐅᔭᓄᑦ 
ᐃᑲᔪᕈᑕᐅᔪᑦ ᓄᓇᕗᒻᒥ ᐃᓕᓐᓂᐊᖅᑎᐅᔪᓄᑦ ᐅᕙᓂᒋᐊᖃᓐᖏᒻᒪᕆᑦᑐᑦ. ᓇᓗᓇᐃᕐᓯᒪᓂᑐᐃᓐᓇᖏᑦ 
ᐅᕙᓂᒋᐊᖃᓐᖏᑦᑐᑦ. ᓇᕿᑦᑕᑲᒻᒪᔅᓯᒪᔪᖃᕐᒪᑦ, ᐃᓚᓕᐅᔭᐅᓯᒪᕗᖅ ᐱᓪᓗᒍ 9-16 ᐃᑲᔪᖅᓱᕐᓂᖅ ᐱᖓᓱᓂᒃ 
ᐊᓪᓚᕝᕕᓂᒃ.  ᒪᑉᐱᖅᑐᒐᖅ 9-16-ᒧᑦ ᐱᓕᕆᐊᔅᓴᒧᑦᑕᐅᖅ, ᐅᖃᖅᓯᒪᒻᒪᑦ ᐱᓕᕆᐊᔅᓴᒧᑦ ᓇᓗᓇᐃᒃᑯᑎᖓ 9-
11, ᑖᓐᓇᑑᕗᖅ ᓇᕿᑦᑕᑲᒻᒪᔅᓯᒪᔪᖅ, ᑕᐃᒪᐃᒻᒪᑦ ᐱᑕᖃᒃᑲᓂᖅᐳᒍ5 9-16-ᒥᑦ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐅᐃᓕᐊᒻᔅ. 
 
ᐅᐃᓕᐊᒻᔅ:  ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᕆᐅᖅᓴᓂᕐᒧᑦ, ᐃᓕᓐᓂᐊᖅᑐᓄᑦ, ᐃᖅᑲᓇᐃᔭᖅᑐᓄᑦ ᐊᒻᒪ 
ᐃᖅᑲᓇᐃᔭᕆᐅᖅᓴᓂᕐᒥᒃ ᐃᓕᓐᓂᐊᖅᑐᓄᑦ ᒪᑉᐱᖅᑐᒐᖅ 9-11-ᒦᒻᒥᒻᒪᑕ ᑮᓇᐅᔭᑎᒍᑦ 
ᐃᑲᔫᑏᓐᓇᐅᓐᖏᑦᑐᓄᑦ ᐃᓕᓐᓂᐊᖅᑎᓄᑦ.  ᑕᒪᔾᔭ ᐊᐱᖅᑯᑎᒐ ᒪᕐᕈᐃᓕᖅᑲᖓᒋᐊᖃᕐᒪᖔᑎᒃ ᐅᕝᕙᓘᓐᓃᑦ 
ᐊᑕᐅᑦᑎᒦᒋᐊᖃᕐᒪᖔᑕ.  9-16-ᒦᒋᐊᖃᓐᖏᒻᒪᑕ, ᐊᑭᓲᓂᖏᑦ ᖃᑦᑏᓐᓇᕈᕆᐊᖅᐳᑦ ᐱᓪᓗᒍ 
ᐱᓕᕆᐊᔅᓴᕆᔭᖏᑦ, ᐱᓕᕆᐊᔅᓴᐃᑦ 9-11-ᒥ, 9-16-ᖑᒋᐊᖃᓐᖏᓚᖅ. 
 
(ᑐᓵᔨᑎᒍᑦ): ᑐᑭᓯᔭᔅᓴᐅᑦᑎᐊᕋᓗᐊᕐᒪᖔᕐᒪ ᖃᐅᔨᒪᓐᖏᓚᖓ.  ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᐄ, ᑐᑭᓯᔭᔅᓴᐅᕗᑎᑦ.  ᖁᔭᓐᓇᒦᒃ, ᐅᐃᓕᐊᒻᔅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐄ, ᓇᓗᓇᐃᕆᐊᕐᓂᐊᖅᑕᕋ ᖃᓄᐃᒻᒪᑦ 
ᐊᕕᒃᓯᒪᒻᒪᖔᑕ. ᓲᖃᐃᒻᒪ ᐊᑕᐅᓯᖅ ᐊᖓᔪᖅᑳᖃᕐᕕᐅᔪᖅ ᐊᐃᑉᐹᓗ ᐊᐅᓚᓂᕐᒧᐊᖓᔪᖅ ᑲᒪᖃᑦᑕᕐᓂᕐᒧᓪᓗ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕚ. ᑲᔪᓯᒍᒪᕖ ᐅᐃᓕᐊᒻᔅ. 
 
ᐅᐃᓕᐊᒻᔅ: ᐊᐱᖅᑯᑎᒐ ᑮᓇᐅᔭᐃᑦ ᖃᑦᑎᐅᕙᑦ ᐊᓯᔾᔨᕐᓂᐊᖅᑐᑦ ᑖᒃᑯᓇᓂ ᒪᑉᐱᒑᓐᓂ ᒪᕐᕉᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑐᖏᓕᕋ ᕆᑦᔅ ᓇᓗᓇᐃᖅᓯᑎᓐᓂᐊᖅᐸᕋ 
ᑕᒪᑐᒥᖓ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕆᑦᔅ. 
 
ᕆᑦᔅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᒪᒥᐊᑉᐳᖓ ᓇᓗᓕᕈᑕᐅᒻᒪᑦ ᑖᓐᓇ ᐃᓚᖓᑦ ᑮᓇᐅᔭᑎᒍᑦ ᐃᑲᔫᑏᑦ 
ᑎᑎᕋᖅᓯᒪᔪᑦ ᓄᓇᕗᒻᒥ ᐃᓕᓐᐊᖅᑎᓄᑦ ᐃᓚᓕᐅᔾᔭᐅᓐᓂᕐᒪᑕ.  ᑖᓐᓇᑐᐊᖅ ᐃᓚᓕᐅᑎᓯᒪᕗᖅ 
ᑕᕝᕙᓃᒋᐊᖃᓐᖏᑦᑐᖅ.  ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᓄᑦ ᐱᔨᑦᓯᕐᑏᑦ 
ᐊᓪᓚᕝᕕᖏᑦ ᐱᓕᕆᐊᖃᓪᓚᑦᑖᓐᖏᒻᒪᑕ ᐃᓕᓐᓂᐊᖅᑐᓄᑦ ᑮᓇᐅᔾᔭᔅᓵᖑᔪᓄᑦ ᐱᓕᕆᐊᓂᒃ.  ᑕᒪᓐᓇ 
ᐱᓕᕆᐊᖑᕗᖅ ᒥᓂᔅᑕ ᐅᖃᖅᑲᐅᒻᒪᑦ ᐊᓪᓚᕝᕕᒻᒪᕆᒃᑯᑦ. 
 
ᑭᓯᐊᓂ ᐃᖅᑲᓇᐃᔭᖅᑎᓄᑦ ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᔨᑦᓯᖅᑏᑦ ᐊᓪᓚᕝᕕᖏᑦ ᐱᓕᕆᐊᖃᖅᐸᑉᐳᑦ 
ᐃᓕᓐᓂᐊᖅᑎᑦᑎᓂᕐᓂᒃ, ᐃᖅᑲᓇᐃᔭᕆᐅᖅᓴᑎᑦᑎᓂᕐᒥᒃ.  ᐱᓕᕆᐊᖃᖅᐳᑦ ᑕᒪᒃᑯᓂᖓ ᐃᖅᑲᓇᐃᔭᖅᑎᓄᑦ 
ᓂᐅᖅᑯᑎᖃᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᖏᕈᒻᒥᑦ ᐃᓕᓐᓂᐊᕋᔅᓴᓕᐅᖅᐸᑦᑐᑎᒃ.  ᐱᓕᕆᐊᖃᖅᐳᑦ 
ᐅᖃᐅᓯᓕᕆᓂᕐᒥᒃ ᐊᒻᒪ ᐃᖅᑲᓇᐃᔭᖅᑎᓄᑦ ᐱᕙᓪᓕᐊᑎᑦᑎᓂᕐᓂᒃ ᐃᖅᑲᓇᐃᔭᖅᑎᓄᑦ ᐱᔨᑦᓯᖅᑎᒃᑯᑎᒍᑦ. 
 
ᑕᐃᒪᐃᒻᒪᑦ ᑕᒪᓐᓇ ᓱᓕᕗᖅ ᑖᒃᑯᐊᓗ ᐲᖅᑕᐅᓂᖏᑦ ᑮᓇᐅᔭᑎᒍᑦ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 
ᐊᑦᑐᐃᓂᐊᖃᓐᖏᓚᑦ ᑮᓇᐅᔭᑎᒍᑦ.  ᐊᑦᑐᐃᓂᖃᓐᖏᓚᑦ ᑮᓇᐅᔭᓂᒃ, ᓄᑦᑎᖅᑕᐅᓐᖏᑦᑐᑦ ᑮᓇᐅᔭᐃᑦ.  
ᐅᖃᐅᓯᖏᑦ ᑕᒻᒪᖅᑕᐅᓯᒪᑐᐃᓐᓇᖅᐳᑦ ᐃᓕᔭᐅᓯᒪᔪᒥᓃᓐᓂᒃ ᒪᕐᕉᓐᓂᒃ.  ᑕᒪᔾᔭᑐᐊᖅ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕆᑦᔅ.  ᑲᔪᓯᔪᒪᕖᑦ ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᐱᖅᑯᑎᐅᖅᑲᐅᔪᖅ ᐃᑲᔫᓯᐊᖅᑐᓕᕆᓂᕐᒧᑦ ᖃᑦᑎᐅᒻᒪᖔᑕ ᐊᒻᒪ 
ᖃᓄᖅ ᐊᐅᓚᑕᐅᒻᒪᖔᑕ ᐊᒻᒪ ᖃᓄᖅ ᖃᐅᔨᓴᖅᐸᒻᒪᖔᑕ ᐃᑲᔫᓯᐊᖅᑐᑦ ᖃᑦᑎᕌᕐᓂᐊᕐᒪᖔᑕ. 
 
ᓇᒻᒥᓂᖅ ᐊᐱᖅᑯᑎᔅᓴᖃᕋᒪᑦᑕᐅᖅ.  ᓇᓗᓇᓐᖏᑦᑐᖅ ᐊᓯᖏᑦ ᖃᐅᔨᔪᒪᒻᒪᑕᑦᑕᐅᖅ ᑕᒪᑐᒥᖓ.  
ᐊᐱᕆᓯᒪᓕᖅᐳᖓ ᑕᒪᑐᒥᖓᔅᓴᐃᓐᓇᖅ ᒪᓕᒐᓕᐅᕐᕕᒻᒥᑦ ᐱᖓᓱᓂᒃ ᐊᕐᕌᒍᓂᒃ ᒐᕙᒪᒃᑯᑦ 
ᖃᐅᔨᓴᖅᓯᒪᒻᒪᖔᑕ ᐃᓅᓇᓱᐊᕐᓂᕐᒧᑦ ᐊᑭᐅᔪᓂᒃ ᖃᓄᑎᒋ ᐊᑭᖃᕐᒪᖔᖅ ᐃᓅᓇᓱᐊᕐᓂᖅ ᓄᓇᕗᒻᒥ ᐊᒻᒪ  

ᐊᑭᑦᑐᕆᐊᖅᓯᒪᒻᒪᖔᖅ ᐃᓅᓇᓱᐊᕐᓂᖅ ᓄᓇᕗᒻᒥ.  ᐱᑕᖃᓚᐅᖅᑑᔮᓐᖏᓚᖅ ᐱᖓᓱᓂᑦ ᐊᕐᕌᒍᓂᑦ 
ᖃᐅᔾᔩᑦᑑᓐᓂᓐᖏᒃᑯᒪ. 
 
ᐅᖃᖅᑲᐅᒐᕕᑦ ᒫᓐᓇ ᖃᐅᔨᓴᕐᓂᕋᖅᑐᑎᑦ, ᐅᕝᕙᓘᓐᓃᑦ ᖃᐅᔨᓴᖅᑐᖃᕐᓂᕋᐃᓪᓗᑎᑦ.  ᖃᖓᒃᑯᑦ ᓂᕆᐅᑉᐱᑦ 
ᑕᒪᓐᓇ ᖃᐅᔨᓴᕐᓂᖅ ᓴᖅᑭᓛᕐᒪᖔᖅ ᒪᓕᒐᓕᐅᕐᕕᒻᒥ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᒃᓚᐃᓐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒻᒪᖃ ᓯᕗᓪᓕᖅᐹᒥ, ᐅᖃᖅᑲᐅᒐᒪᐃᓛᒃ, 
ᖃᐅᔨᓴᖅᑐᖃᕐᒪᑦ ᐊᑭᒋᔭᖏᓐᓂᑦ ᓂᖀᑦ ᐅᕝᕙᓘᓐᓃᑦ ᐃᓅᓇᓱᐊᕐᓂᕐᒧᑦ ᐊᑭᐅᔪᑦ.  ᐊᐅᓚᑦᑎᔩᑦ ᐊᒻᒪ 
ᒐᕙᒪᓕᕆᔩᑦ ᐱᓕᕆᐊᖃᖅᐳᑦ ᑕᒪᑐᒥᖓ ᖃᐅᔨᓴᕐᓂᕐᒥᒃ. 
 
ᐅᕙᖓ ᓇᒻᒥᓂᖅ ᖃᐅᔨᒪᓐᖏᓚᖓ ᖃᖓ ᐱᔭᕇᓛᕐᒪᖔᑕ ᑕᐃᒪᐃᒻᒪᑦ ᐅᖃᐅᑎᒍᓐᓇᓐᖏᓚᒋᑦ ᖃᖓ 
ᐱᔭᕇᖅᑕᐅᓛᕐᒪᖔᖅ.  ᓇᓚᐅᑦᑖᕈᒪᓐᖏᓐᓇᒪ ᐅᓪᓗᖓᓂ ᑦᑭᓯᐊᓂ ᐱᓕᕆᕝᕕᒃ ᐱᓕᕆᐊᖃᖅᐳᖅ 
ᓇᓗᓇᖅᓯᓛᖅᑐᓂ ᖃᓄᐃᓐᓂᕐᒪᖔᑕ ᖃᐅᔨᓴᕐᓂᐅᔪᑦ. ᑭᐅᒍᓐᓇᖏᓪᓚᖓ ᑕᒪᑦᓱᒧᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓚᐃᓐ ᑕᒪᓐᓇ ᐊᐱᖅᑯᑎᒋᓂᐊᕈᕕᐅᒃ, ᐄ, ᐱᓕᕆᕝᕕᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒋᐊᕆᖅᑳᕆᐊᖃᕐᓂᐊᖅᐳᐃᑦ ᑎᑎᕋᖅᓯᒪᔭᖏᓐᓄᑦ ᑭᓯᐊᓂᓕ ᑲᔪᓯᒋᐊᕆᑦ 
ᐊᐱᖅᑯᑎᓐᓂ. ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᓂᐊᖅᑕᕋ ᒥᓂᔅᑕ ᑲᒪᒋᔭᖃᖅᑐᖅ ᖃᖓᒃᑯᑦ ᑖᓐᓇ ᖃᐅᔨᓴᐅᑎ 
ᐱᓕᕆᐊᖑᓛᕐᒪᖔᖅ. ᑲᒪᒋᔭᖃᓐᖏᒃᑯᕕᑦ ᓯᕗᓕᖅᑎ ᐊᐱᕆᓂᐊᖅᐸᕋ ᖃᖓᒃᑯᑦ ᑖᓐᓇ ᖃᐅᔨᓴᐅᑎᐅᔪᖅ 
ᐱᔭᕇᖅᑕᐅᒐᔭᕐᒪᖔᖅ. ᖃᐅᔨᒪᒐᓗᐊᖅᑐᖓ ᐃᑲᔫᓯᐊᕐᓂᖅ ᖁᕝᕙᓯᓪᓕᒋᐊᖅᑕᐅᓚᐅᖅᓯᒪᒻᖏᒻᒪᑦ 
ᑕᐃᒪᐃᑎᑦᓯᓇᓗᒃ.  
 
ᖃᐅᔨᒪᕗᖓᓗ ᐊᑭᐅᔪᐃᑦ ᐊᓯᔾᔨᖃᑦᑕᖅᓯᒪᕗᑦ ᓄᓇᓕᓐᓂ ᓂᕿᓄᑦ. ᐊᕐᕋᒍᑕᒫᖅ ᐊᑭᑦᑐᖅᐸᑦᑐᐃᑦ 2 ᐅᕝᕙᓘᓐᓃᑦ 
3ᐳᓴᒥᒃ. ᐃᑲᔫᓯᐊᖅᑎᐸᑦᑕᕗᑦ ᐊᒻᒪᓗ ᑕᑯᓯᒪᒐᒃᑭ ᑲᑎᑎᖅᓱᖅᑕᐅᓯᒪᔪᐃᑦ ᐊᑦᑐᐃᓂᖃᖅᓯᒪᖃᑦᑕᖅᐳᖅ 
50ᐳᓴᖏᓐᓂᑦᒃ ᓄᓇᕗᒻᒥᐅᓂᒃ. ᐊᐱᕆᓂᐊᖅᐳᖓ ᐅᕙᓃᓐᓂᑎᓐᓂ, ᖃᐅᔨᒪᔨᑕᐃᑦ ᐅᕙᓃᖃᑎᒋᒐᕕᐅᒃ. ᓱᓇᓂᒃ 
ᐃᓐᓇᖅ ᐃᓄᑐᐊᖅ ᐱᕙᑉᐸ ᓄᓇᕘᒥᒃ ᐊᕐᕋᒍᑕᒫᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓚᐃᓐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓃᓐᓂᖓᓂᒃ ᐱᕕᖃᑲᐃᕿᓐᓇᖁᒪᕗᒍᑦ 
ᑭᐅᖁᓂᐊᖅᐸᕋ. ᑭᓯᐊᓂᓕ ᐅᖃᐅᑕᐅᒋᐊᓐᖓᖅᑐᒧᑦ, ᐄ, ᓱᓕᔪᖅ ᐱᖓᓲᓕᖅᑐᐃᑦ ᐅᑭᐅᑦ 
ᐊᖏᓪᓕᒋᐊᖅᑕᐅᓚᐅᖅᓯᒪᓐᖏᑎᓪᓗᒍ. 199ᓐᒥᓂᒃ ᐊᖏᓪᓕᒋᐊᓚᐅᖅᓯᒪᓐᖏᓚᖅ. ᖃᓄᐃᒋᔭᐅᓐᖏᑉᐸᑦ ᒪᑲᐃ 
ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓚᐃᓐᓂ,. ᒥᓂᔅᑕ ᕿᓚᕝᕙᖅ. 
 
ᒪᑲᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᕐᒥ ᐊᑭᖏᓐ ᓄᓇᕘᓕᒫᒥᒃ ᐊᔾᔨᒌᓐᖏᑦᑐᐃᓐᓇᐅᒻᒪᑕ. ᐱᑕᖃᕐᒪᑦ ᓂᑭᓄᑦ 
ᐊᑭᐅᔪᓂᒃ ᐱᔪᓐᓇᖅᑕᖏᓐᓂᒃ ᒫᓐᓇᐅᔪᕐᓂ ᑕᓪᓕᒪᐅᕗᐃᑦ ᐊᔾᔨᒌᓐᖏᑦᑐᐃᑦ ᒪᓕᑦᑐᒍ ᐃᓅᔾᔪᑕᐅᕙᑦᑐᐃᓄᑦ  

ᐋᖅᑭᒍᑕᐅᓚᐅᖅᓯᒪᔪᓂᑦᒃ 1998ᒥᒃ. ᐊᓐᓄᕌᖅᑖᑐᖅᓯᐅᑏᑦ ᐃᓚᒋᐊᕈᑎᐅᒻᒥᔪᐃᑦ. 
 
ᐅᖅᓱᒃᓴᓄᑦ ᐊᑭᐅᒻᒥᔪᐃᑦ ᐊᒻᒪᓗ ᐃᓪᓗᓄ ᐊᑭᓕᖅᑐᕆᐊᓖᑦ ᐃᓱᒪᒋᔭᐅᒋᐊᓖᑦ ᐃᓱᒪᒋᕙᒃᑲᑦᑎᒍ ᑐᓂᒃᕈᓯᐅᒋᐊᒥᒃ 
ᑐᓂᔭᐅᓇᓱᑐᐃᓐᓇᓲᑦ ᐊᒻᒪᓗ ᐃᓚᒋᐊᖅᓯᒪᔪᐃᑦ ᑐᓂᕐᕈᓰᑦ ᒪᑯᐊᖑᒍᓐᓇᕆᓪᓗᑎᒃ ᓵᑦ, ᐊᑦᓯᕙᐅᑕᐃᑦ, ᐃᓪᓖᑦ 
ᐊᕐᕋᒍᑕᒫᖅ ᐱᒍᓐᓇᖅᑕᖏᑦ ᐱᕕᖃᖅᐸᑦ. ᑐᐊᕕᕐᓇᖅᑐᓄᑦ ᐃᑲᔫᑎᑦ ᐱᔭᕆᐊᖃᖅᐸᑕ, ᐃᓛᓐᓂᒃᑯᑦ 
ᐃᓕᓐᓂᐊᕈᑎᓄᑦ ᓇᐃᓐᓂᖅᓴᓄᑦ ᑭᓪᓕᓕᓐᓄᑦ ᐱᓕᕆᐊᓄᑦ ᐆᑦᑐᑎᒋᓗᒍ ᐊᑕᐅᓯᕐᒥᒃ ᑭᓪᓕᖃᖅᑎᑕᐅᔪᓂᒃ 
ᓇᐃᓐᓂᖅᓴᓂᓪᓘᓐᓃᑦ. ᐊᕐᕌᒍᖏᓐᓄᑦ ᒪᓕᑦᑐᒋᑦ ᐃᑲᔫᑎᑕᖃᕐᒥᔪᖅ. ᑎᒥᒥᒍᑦ ᐊ)ᕈᑎᓕᓐᓄᑦ ᐃᑲᔫᑎᑕᖃᕐᒥᔪᖅ. 
ᑕᒪᒃᑯᐊᕈᔪᐃᑦ. 
 
ᐃᓄᑐᐊᒧᑦ ᐅᖃᓕᒪᐅᑎᒋᔭᑦᑎᓄᑦ ᑮᓇᐅᔭᓕᐅᕈᑎᒃᓴᖃᒃᑲᓐᓂᖏᑉᐸᑦ, ᑮᓇᐅᔭᓕᐊᕆᔨᒪᖓᖏᓐᓂᒃ ᐅᕝᕙᓘᓐᓃᑦ 
ᑮᓇᐅᔭᓕᐊᕆᓯᒪᓐᖏᑦᑕᖏᓐᓂᒃ, ᑕᒫᓂᕈᔪᒐᔭᖅᐳᖅ ᑭᒃᑯᓕᒫᓄᑦ ᐃᓪᓗᖃᖅᑎᑕᐅᔪᓃᖃᑕᐅᑉᐸᑦ 350 400 ᑖᓚᓂᒃ. 
ᑕᒪᓐᓇ ᐊᑭᓕᐅᑎᐅᒐᔭᐳᖅ ᐃᑯᒻᒪᖅᑯᑎᖏᓐᓄᑦ ᐊᒻᒪᓗ ᓂᕿᖏᓐᓄᑦ ᐊᒻᒪᓗ ᐊᑯᓂᐅᓂᖅᓴᐅᔪᓅᖓᖃᑕᐅᑉᐸᑦ, 
ᐅᕝᕙᓘᓐᓃᑦ ᑎᒥᒥᒍᑦ ᐊᔪᕈᑎᖃᖅᐸᑦ ᐃᓐᓇᐅᑉᐸᓪᓘᓐᓃᑦ ᐱᓕᕆᑎᑕᐅᒋᐊᑐᓐᖏᒃᑯᓂ, 175 ᑖᓚᓂᒃ 
ᐱᒃᑲᓐᓂᕋᔭᕐᒥᒃ ᖄᒃᑲᓐᓂᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑲᐃ. ᑎᑎᕋᖅᑕᐅᒪᔪᒥᒃ ᖃᐃᑕᐅᒐᒪ. ᓄᖅᑲᑲᐃᓐᓇᕐᓂᐊᕋᑦᑕ 5ᒥᓇᓂᒃ. 
ᒪᒃᓚᐃᓐ ᐅᓇ ᐅᑎᕐᕕᒋᒍᓐᓴᕐᓂᐊᖅᑕᐃᑦ ᐅᑎᖅᓯᓕᕈᑦᑕ. 
 
>>ᑲᑎᒪᔩᑦ ᓄᖅᑲᑲᐃᓐᓇᖅᑐᑦ 6:29ᒥᒃ ᐱᒋᐊᒃᑲᓂᖅᑐᑎᒃ 6:39ᒥᒃ ᐅᓐᓄᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐊᐱᖅᑯᑎᖓᓄᑦ ᐅᑎᕐᓗᑕ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒥᒃ ᐃᒃᓯᕙᐅᑖᖅ. ᐅᓪᓗᒥ ᐊᒃᓱᐊᓗᒃ ᐱᓕᕆᑦᑎᐊᖅᑐᑎᑦ ᐊᒻᒪ ᐅᐱᒋᔪᒪᕙᒋᑦ 
ᓇᓚᖃᑦᑕᕈᓐᓇᕋᕕᑦ ᐅᕙᑦᑎᓐᓂᒃ. ᐱᓕᕆᑦᑎᐊᑐᐃᓐᓇᕆᑦ. 
 
ᓱᒃᑯᐊᕿᔪᓕᕆᔨᒃᑯᓐᓄᑦ ᐊᒃᓱᐊᓗᒃ ᓇᓗᓇᕐᒪᑦ ᐊᒻᒪᓗ ᐊᒥᓱᓄᑦ ᐅᐸᑦᑕᐅᖃᑦᑕᓱᖑᒻᒥᒐᒪ 
ᑐᑭᓯᒋᐊᒃᑲᓐᓂᕋᓱᐊᖅᑐᓂᒃ ᖃᓄᖅ ᐊᐅᓚᓂᖃᕐᒪᖔᖅ. ᖃᐅᔨᒪᓐᖏᑦᑐᖓ ᖃᓄᖅ ᐊᐅᓚᓂᖃᕐᒪᖔᖅ 
ᑭᓯᐊᓂᓕ ᑕᐃᑲᓃᑦᑐᖓ ᓱᒃᑯᐊᕿᑎᑦᑎᔨᐅᔪᖅ ᐅᖃᓚᕕᒋᓚᐅᕋᒃᑯᑦ. ᐅᕙᓐᓄᑦ 
ᓇᓗᓇᐃᕐᓯᑦᑎᐊᕋᓱᐊᓚᐅᖅᑐᒐᓗᐊᖅ ᐱᔭᕆᐊᑭᓇᕋᓱᐊᖅᑐᒍᑦ. 
 
ᑕᐃᒪᓕ ᐊᐱᖅᑯᑎᒋᓂᐊᖅᑕᕋ, ᐅᓇ ᑎᑎᕋᖅᑕᐅᓂᐊᖅᐳᖅ, ᐊᑕᐅᓯᖅ ᐊᐱᖅᑯᑎᐅᔪᖅ ᑭᓯᐊᓂᓕ ᐱᖓᓱᓂᒃ 
ᐃᓗᓕᖃᖅᑐᖅ. ᖃᐅᔨᔪᒪᕗᖓ ᖃᑦᑎᓂᒃ ᐃᓄᑐᐊᖅ ᐊᑕᐅᓯᕐᒥᒃ ᕿᑐᕐᖓᓕᒃ ᑐᓂᔭᐅᕙᒻᒪᖔᖅ ᑕᖅᑭᒧᑦ ᓂᕿᓄᑦ 
ᐃᑲᔫᑎᓄᑦ ᐊᒻᒪ ᖃᑦᑎᑦ ᐃᓚᒌᑦ ᑎᓴᒪᑦ ᐃᓪᓗᒥᐅᖃᑎᒌᑦ ᐱᕙᒻᒪᖔᑕ, ᐅᖃᐅᓯᖃᖅᐳᖓ ᒪᕐᕉᓐᓂᒃ ᐃᓐᓈᓐᓂᒃ 
ᐊᒻᒪ ᒪᕐᕉᓐᓂᒃ ᕿᑐᕐᖓᖏᓐᓂᑦ ᑲᒪᒋᔭᖏᓐᓂᓪᓘᓐᓃᑦ ᓱᔪᕈᓯᕐᓂᒃ ᑐᓂᐅᔭᐅᕙᒻᒪᖔᑕ ᓂᕿᑖᕈᓯᔅᓴᓂᒃ ᑕᖅᑭᒧᑦ.  
ᐊᒻᒪ ᐅᖃᖅᑲᐅᒐᒪ, ᖃᐅᔨᒪᕗᖓ ᐊᔾᔨᒌᓐᖏᑦᑑᑎᐅᒻᒪᑕ ᐊᑭᐅᔪᑦ ᑭᓯᐊᓂ ᐊᐱᕆᔪᒪᑐᐃᓐᓇᖅᐳᖓ 
ᖃᑦᑎᐅᕙᒻᒪᖔᑕ ᑐᓂᔭᐅᔪᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᒃᓚᐃᓐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᑕᐅᓯᕐᒧ ᐃᓄᒻᒧᑦ, 275-ᑖᓚ ᑕᖅᑭᑕᒫᑦ, 
ᒪᕐᕉᓐᓄᒃ 525-ᑖᓚ, ᐊᐃᑉᐸᕇᓐᓄᒃ ᒪᕐᕉᓐᓂᒃ ᕿᑐᕐᖓᓖᓐᓄᒃ, 950-ᑖᓚ ᑕᖅᑭᑕᒫᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.   ᐊᐱᖅᑯᑎᖃᑐᐃᓐᓇᖅᐳᖓ ᑕᒪᒃᑯᓂᖓ 
ᓇᓗᓇᐃᖅᓯᕕᐅᒃᑲᓐᓂᕈᒪᓪᓗᖓ ᐅᕙᓐᓄᑦ.  ᐊᐱᖅᑯᑎᔅᓴᐅᔪᖅ ᑐᑭᓯᒋᐊᕈᑎᔅᓴᑦᑎᐊᕙᐅᒻᒪᑦ.  
ᐊᔪᖅᓴᕐᓂᖅᑕᖃᕐᒪᑦ ᓄᓇᓕᕐᔪᐊᓕᒫᓂᑦ ᐊᒻᒪ ᑲᓇᑕ ᖃᐅᔨᒪᓐᖏᓚᖓ ᐊᔪᖅᓴᕐᒪᖔᖅ, ᐃᒻᒪᖃ 
ᓇᓗᓇᖅᑑᒐᓗᐊᖅ ᐊᐱᖅᑯᑎᒐ ᑕᐃᒪᐃᒻᒪᑦ ᖃᐅᔨᒪᓐᖏᓚᖓ ᑭᐅᔪᓐᓇᕐᓂᐊᕐᒪᖔᖅᐱᐅᒃ.  ᐃᒻᒪᖃ 
ᑭᐅᔪᓐᓇᔾᔮᓐᖏᓚᑦ.  ᖃᐅᔨᒪᓐᖏᓚᖓ ᑭᐊᑉ ᑖᓐᓇ ᑭᐅᔪᓐᓇᕐᒪᖔᕐᒥᐅᒃ.  
 
ᑭᓯᐊᓂ ᐊᔪᖅᓴᕐᓂᐅᔪᖅ ᖃᓄᑎᒋᐅᒋᐊᖃᖅᐸ ᐊᔪᖅᓴᕐᓂᕋᖅᑕᐅᓕᖅᑎᓪᓗᒋᑦ.  ᖃᓄᑎᒋᐅᕙ 
ᐊᔪᖅᓴᕐᓂᐅᓂᕋᖅᑕᐅᔪᖅ ᑲᓇᑕᒥ ᐅᕝᕙᓘᓐᓃᑦ ᐊᔪᖅᓴᕐᓂᐅᓂᕋᖅᑕᐅᔪᖅ ᓄᓇᕗᒻᒥ ᐊᑕᐅᓯᕐᒧᑦ ᐃᓄᒻᒧᑦ 
ᐊᑕᐅᓯᕐᒥᒃ ᕿᑐᕐᖓᖃᖅᑐᒧᑦ ᐊᒻᒪ ᒥᓂᔅᑕ ᖃᐅᔨᒪᕙ ᖃᓄᑎᒋᐅᒻᒪᖔᖅ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᒃᓚᐃᓐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᑭᐅᔪᓐᓇᓐᖏᓚᕋ ᒫᓐᓇᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᓇᒻᒥᓂᖅ ᐱᕕᔅᓴᖃᖅᑎᑲᐃᓐᓇᕐᓗᖓ.  ᐅᖃᕋᑖᕋᒪ 
ᕿᓂᑐᐃᓐᓇᖅᐳᖓ ᑐᑭᓯᒋᐊᕈᑎᔅᓴᓂᒃ.  ᖃᓄᖅ ᐋᖅᑭᑦᑕᐅᓯᒪᒻᒪᖔᑕ ᐃᑲᔫᓯᐊᖑᕙᑦᑐᑦ, ᑲᓇᑕᓕᒫᕐᒥᑦ 
ᐊᑐᐊᒐᖅᑕᖃᖅᐹ ᒪᓕᑦᑐᑎᓐᓂᒃ ᐅᕝᕙᓘᓐᓃᑦ ᓇᒻᒥᓂᖅ ᐋᖅᑭᔅᓱᖅᐸᑉᐱᑎᒎᓐ?  ᒪᓕᑉᐱᑖ 
ᒪᓕᑦᑕᐅᔭᕆᐊᖃᓪᓚᕆᑦᑐᓂᒃ ᑲᓇᑕᓕᒫᒥ ᐋᖅᑮᑎᓪᓗᑕ ᐃᑲᔫᓯᐊᖑᓂᐊᖅᑐᓂᒃ ᐃᓚᒌᓄᑦ ᓄᓇᕗᒻᒥ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᒃᓚᐃᓐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᕙᖓ ᑕᓕᖅᐱᐊᓅᕐᓂᐊᖅᐸᕋ ᑭᐅᖁᓗᒍ 
ᐊᐱᖅᑯᑎᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒪᑲᐃ. 
 
ᒪᑲᐃ:  ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᒃᑲᔪᑉᐳᑦ ᑕᒪᒃᑯᐊ ᐊᑭᐅᔪᑦ ᑭᓱᓕᒫᓪᓗ ᐋᖅᑭᑦᑕᐅᕙᑉᐳᑦ ᓄᓇᕗᒻᒥ 
ᓇᒻᒥᓂᖅ ᑭᓯᐊᓂ ᕿᒥᕐᕈᕙᑉᐳᑦ  ᖃᓄᐃᓕᐅᖅᐸᒻᒪᖔᑕ ᑲᓇᑕᒥ ᖃᐅᔨᒋᐊᖅᑐᑎᒃ ᖃᓄᖅ ᒪᓕᒻᒪᖔᑕ 
ᑕᒪᒃᑯᓄᖓᒐᓚᒃ.  ᑭᓯᐊᓂ ᓇᒻᒥᓂᖅ ᓄᓇᕗᒻᒨᖓᒐᓱᐊᖅᐳᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᑲᐃ.  ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᑭᐅᔾᔪᑎᑦᑎᐊᕙᐅᕗᖅ ᑭᓯᐊᓂ ᐋᖅᑭᔅᓱᐃᓂᕐᒧᑦ ᑕᒪᑐᒥᖓ 
ᐱᐅᒐᔭᖅᑰᖅᐳᖅ.  ᓲᕐᓗ ᓂᕿᑦᑎᐊᕙᓐᓄᑦ ᒪᓕᒐᖅᑕᖃᖅᐳᖅ ᓴᖅᑭᑕᐅᕋᑖᓚᐅᖅᑐᓂᒃ ᓄᓇᕗᒻᒥ ᐊᒻᒪ 
ᐊᒥᓱᒻᒪᕇᑦ ᓱᓕ ᐃᓄᔅᓯᐅᑎᓂᒃ ᓂᕿᖃᖅᐸᒻᒪᑕ.  ᑕᒪᓐᓇ ᐃᓅᓯᐅᒻᒪᑦ ᓄᓇᕗᒻᒥ ᐃᒻᒪᖃᓗ ᐱᑕᖃᕐᒪᑕᖃᐃ.  
ᐊᒥᒐᓐᖏᑐᒻᒪᕆᐅᕗᑦ ᐊᒻᒪ ᐃᓄᐃᑦ ᓂᕿᑦᑎᐊᕙᖃᖃᑦᑕᖅᐳᑦ ᐊᒻᒪ ᐱᑕᖃᖅᑐᓂ, ᖃᐅᔨᒪᓐᖏᓚᖓ 
ᓇᓕᐊᓐᓂᑦ ᓄᓇᓕᒻᒥᑦ ᓄᓇᕗᒻᒥ ᐃᓚᖏᑦ ᓱᓕ ᓂᕆᓗᐊᖅᐸᖏᒻᒪᑕ ᐃᓄᔅᓯᐅᑎᓂᒃ ᐊᒻᒪᓗ 40-50%-
ᖑᖅᑰᖅᐳᑦ ᓂᕿᑦᑎᐊᕙᑦᑐᖃᑦᑕᖅᑐᑦ. 

ᑭᓯᐊᓂ ᐊᓯᔾᔨᖅᐸᓪᓕᐊᓕᕐᒪᑕ ᑭᓱᑐᐃᓐᓇᐃᑦ ᐃᓚᒌᖑᔪᑦ, ᓱᕈᓯᐅᓂᖅᓴᐃᓪᓗ ᐊᒻᒪ ᐳᕙᓪᓗᓐᓃᑦ ᑕᒪᒃᑯᐊᓗ 
ᐊᔭᐅᕈᑕᐅᖅᑰᔨᒻᒪᑕ ᐃᕕᐊᖏᕐᒥᒃ ᐊᒫᒪᑦᑎᑦᑎᖃᑦᑕᖔᕐᓂᕐᒧᑦ ᐋᓐᓂᐊᕕᓐᓄᑦ ᑕᐃᒪᐃᖁᔭᐅᓪᓗᑎᒃ 
ᑕᒪᒃᑯᐊᒐᓚᐃᓪᓗ. 
 
ᐊᒻᒪ ᐊᑭᑐᔪᒻᒪᕆᐅᒋᕗᑦ ᓄᑕᕋᖅᓯᐅᑏᑦ ᐸᓂᖅᑐᑦ ᐃᒻᒧᐃᑦ ᐱᐅᓂᖅᓴᐅᖅᑰᔨᓪᓗᑎᒃ ᑭᓂᖅᑐᓂᒃ ᐃᒻᒧᓂᒃ.  
ᐅᑎᑲᐃᓐᓇᕐᓗᖓ ᐊᐱᖅᑯᑎᒋᖅᑲᐅᔭᓐᓄᑦ ᐊᒥᓲᒻᒪᑕ ᖃᓪᓗᓈᓂᑦ ᓂᕿᓪᓚᕆᑦᑐᖅᐸᓐᖏᑦᑐᑦ ᑕᐃᒫᑎᑐᑦ 
ᐅᑭᐅᖅᑕᖅᑐᒥ.  ᐊᒻᒪ ᐅᖃᖅᑲᐅᒐᒪ ᑕᒪᓐᓇ ᐱᐅᔫᒻᒪᑦ, ᐅᑭᐅᖅᑕᖅᑐᒥ ᓂᕿᓪᓚᕆᑐᖅᐸᑲᑦᑕ.   
 
ᒪᓕᒃᑐᒋᑦ ᐃᓚᒋᖑᔪᓄᑦ ᐱᔭᐅᔪᑦ ᐅᖃᕈᓐᓇᖅᐳᖓ ᑕᒪᒃᑯᐊ ᐊᑭᖏᑦ ᒫᓂ 50%-ᓗᐊᖏᓐᓂᒃ 
ᐊᒥᓱᐊᖅᑎᓂᕐᓴᐅᓪᓗᑎᒃ ᐊᑭᑐᓂᕐᓴᐅᔪᑦ ᑕᐅᓇᓐᖓ ᖃᓪᓗᓈᑦ ᓄᓇᖓᓐᓂᑦ ᑲᓇᑕᒥ. ᑕᒪᓐᓇ 
ᒥᒃᓴᐅᓴᑐᐃᓐᓇᖅᑕᕋ. ᖃᐅᔨᒪᔪᖑ ᖃᖓᑦᑕᐅᑎᖏᓐᓂᒃ ᐱᕙᓪᓕᐊᔾᔪᑎᖃᖅᑐᓂᒃ. ᑕᐃᒪᓕ 
ᐱᒋᐊᖅᐸᓪᓕᐊᓇᓱᐊᖅᑐᓂᒃ ᕿᒥᕐᕈᓗᒋᑦ ᐃᓱᒪᒋᔭᐅᓂᐊᖅᐸᑦ ᐊᑭᓪᓚᕆᖏᑦ ᐳᒃᓴᖅ ᐊᑕᐅᓯᖅ ᓂᕿᓄᑦ 
ᓄᓇᕗᒻᒥ. ᖃᐅᔨᒪᔪᖓ ᑕᕙᓂᑦᑐᓕᒫᑦ ᖃᐅᑕᒫᑦ ᓂᐅᕕᕐᕕᓕᐊᖅᐸᒃᑐᑦ ᐊᓪᓗᐃᓗᑎᓪᓗᓐᓂᒃ ᐅᓪᓗᕐᒥ. 
ᐅᖃᐅᓯᖅᑕᖃᕐᒥᒻᒪᑦ ᑕᐃᒪᓕ ᓂᐅᕕᕐᕕᒻᒥ ᐊᓂᒍᕕᑦ ᐱᖓᓱᓂᒃ ᐳᒃᓴᐅᔪᓂᒃ ᐊᔾᔭᕐᓯᓗᑎᒃ ᐊᑭᖃᕐᓂᐊᖅᑐᑦ 
$100 ᐅᖓᑖᓂ. 
 
ᑭᓯᐊᓂᓕ ᐃᓐᓇᐃᑦ ᐃᓄᑐᐊᖑᔪᑦ ᓄᓇᖃᖅᑐᑦ ᖃᒪᓂᑦᑐᐊᕐᒥ ᐃᓪᓗᓕᒐᕐᔪᒻᒥ ᐅᕝᕙᓘᓐᓃᑦ ᐅᖅᓱᖅᑑᒥ 
ᐅᕝᕙᓘᓐᓃᑦ ᑲᖏᖅᑐᒑᐱᒻᒥ ᐱᖃᑦᑕᖅᐸᑕ 225 ᑕᖅᑭᒃ, ᑕᒪᒃᑯᐊ ᐅᓪᓗᓄᑦ 30-ᓄᑦ ᐊᒻᒪ 
ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ $7.81-ᕋᖓᑦ ᓂᕆᑎᑦᑎᓗᓂ ᐃᓄᒻᒥ ᐊᑕᐅᓯᕐᒥ ᓄᓇᕗᒻᒥ. ᐅᕙᓐᓄᓪᓕ 
ᑕᒪᓐᓇ ᐊᒃᓱᐊᓗᒃ ᐱᐅᓐᖏᑦᑐᖅ ᐊᓚᓗᓐᓂᑦ ᒪᓕᒐᕐᒥᒃ ᓯᖁᒥᑦᑎᓂᐅᔪᖅ. 
 
ᓄᓇᕗᒻᐅᑕᐅᓪᓗᑕ ᒪᑯᐊᖃᐃ ᑲᒪᒋᑦᑎᐊᖅᑕᕋᓗᐊᕗᑦ ᐃᓄᖁᑎᕗᑦ ᑐᑯᓂᓯᕙᓪᓗᒋᑦ 7 ᐅᓪᓗ ᐊᑕᐅᓯᕐ 
ᓂᕆᓂᐊᕐᓗᑎᒃ. ᐊᒻᒪᓗ ᐃᓚᒌᖑᔪᑦ ᐃᒪᓐᓇᐅᕙᓪᓚᐃᔪᖅ 950 ᑕᖅᑭᖅ ᐊᑕᐅᓯᖅ. ᐊᒻᒪ ᖃᐅᔨᒪᔪᓯ 
ᕿᒥᕐᕈᑲᓐᓂᖅᑐᒍ. ᐃᖃᓗᓐᓂ ᓴᐳᒻᒥᑦᔨᓇᓱᐊᓐᖏᑦᑐᖓ. ᐃᖃᓗᓐᓂ ᐊᑭᑐᓂᖅᐸᐅᔪᒃᓴᐅᔪᒐᓗᐊᖅ 
ᐅᒪᓇᓱᐊᕐᓗᓂ ᑭᓯᐊᓂᓕᑦᑕᐅᖅ ᐊᓯᖏᓐᓂᓗ ᐊᔾᔨᒋᑐᐃᓐᓇᐸᓗᒻᒪᒋᑦ. ᐊᒻᒪᓗ ᑕᒪᓐᓇ ᖃᐅᔨᒪᔭᓯ, 
ᒥᓂᔅᑕᐅᔪᖅ ᓄᓇᓕᓐᓂᖔᕐᓗᓂ ᓲᕐᓗ ᐸᓐᓂᖅᑑᒥᑦ ᑕᐃᒃᑯᐊ 950 ᐊᓪᓚᑦ ᐅᕙᓂ ᓄᓇᖃᕐᓗᓂ 
ᐊᕗᖓᐅᔨᓗᐊᕈᓐᓇᖏᒻᒪᑖ? 
 
ᐅᖃᕋᓱᐊᓐᖏᑦᑐᖓ ᑕᒪᒃᑯᐊ ᐃᓄᐃᑦ ᓂᐅᕕᖅᐸᒃᑕᖏᑦ ᐱᓗᐊᖅᑎᓪᓗᒋᑦ. ᖃᐅᔨᒪᔪᒍ ᐊᒥᓱᐊᓗᐃᑦ 
ᐸᓚᐅᒐᖅᑐᐸᒻᒪᑕ. ᐸᓚᐅᒐᖑᔪᖅ ᐸᓂᖅᑐᒻᒪᑦ. ᐊᒻᒪᓗ ᖃᐅᔨᒪᓪᓗᓯ ᑕᒪᒃᑯᐊ ᐊᓯᖏᑦ ᖁᐊᖑᔪᑦ 
ᓂᕆᔭᒃᓴᐅᔪᑦ ᐊᒻᒪᓗ ᐊᐳᓄᑦ ᒥᓪᓗᐊᒐᕐᓄᑦ ᐊᔪᕐᓴᖏᔾᔪᑕᐅᔪᔭᕐᒪᑕ. ᑕᐃᒪᓕ ᕿᒥᕐᕈᑎᓪᓗᓯᐅᒃ ᓂᕿᒧᑦ 
ᓂᕆᐅᒃᐳᖓ ᑕᒪᒃᑯᐊ ᐃᓱᒪᒋᔭᐅᒋᐊᖁᓪᓗᒋᑦ ᖃᓄᐃᑦᑐᓂ ᑐᓂᓯᒋᐊᖃᖅᐱᑕ ᓄᓇᕗᒻᒥᐅᑕᐅᔪᒥᒃ 
ᓂᕿᑦᑎᐊᕙᓐᓂᒃ ᓂᕆᑎᓐᓂᐊᕐᓗᒋᑦ ᖃᐅᑕᒪᑦ. ᐅᐊᑦᑎᐊᕈ ᐅᖃᖅᑲᐅᒐᒪ ᐊᒥᓱᓂᒃ ᑕᒪᒃᑯᐊ ᐃᓕᖅᑯᓯᕐᒥᒃ 
ᐊᑐᖅᐸᓐᓂᖏᓐᓄᑦ ᖃᓄᐃᓗᐊᖅᑐᔭᓐᖏᑦᑐᑦ. ᑭᓯᐊᓂᓕ ᑭᓇᑐᐃᓐᓇᕐᒧᑦ ᐊᐅᓪᓚᕐᓂᐊᕐᓗᓂ 
ᓂᕿᒃᓴᕐᓯᐅᕆᐊᖅᑐᕐᓗᓂ ᐊᒻᒪᓗ ᖃᐅᔨᒪᔪᓯ ᐊᑭᖏᓐᓂᒃ ᐊᐅᓚᐅᑎᒋᔭᐅᓂᐊᖅᑐᑦ ᒪᑯᓄᖓ ᐊᐅᓚᐅᑎᓄᑦ 
ᐅᒥᐊᕐᓯᐅᑎᓄᑦ, ᖃᒧᑕᐅᕙᕐᓄᑦ ᐊᒻᒪᓗ ᑕᖁᐊᕐᓗᑎᒃ ᐊᒻᒪᓗ ᓱᐳᔪᕐᓯᐅᑦ. ᓱᐳᔪᖅ ᖁᑭᐅᑎᑦ ᐊᒻᒪᓗ ᓴᒃᑯᖏᑦ 
ᐊᒻᒪᓗ ᐱᔪᓐᓇᐅᑎᐅᔪᑦ ᐊᒻᒪ ᒪᑯᐊ . ᐊᑭᑭᓐᓂᕐᓴᐅᕙᓪᓚᐃᔪᖅ ᓂᐅᕕᕐᕕᒧᕐᓗᓂ ᑯᐊᐸᒃᑯᓐᓄᓪᓗᓐᓂᑦ 
ᓂᐅᕕᕐᓂᐊᕐᓗᒋᑦ ᓂᕿᒃᓴᐅᔪᑦ. 
 
ᑕᐃᒪᓕ ᑕᐃᒪᐃᓕᐅᖅᑎᓪᓗᑕ ᓂᕆᐅᒃᑲᓗᐊᖅᐳᖓ ᑕᒪᒃᑯᐊ ᐃᓱᒪᒋᔭᐅᔪᒃᓴᐅᕙᒃᐳᑦ ᐊᐅᓪᓚᕈᓐᓇᕐᓗᑎᒃ 
ᐊᒻᒪᓗ ᓂᕿᒃᓴᕐᓯᐅᓪᓗᑎᒃ. ᑭᓯᐊᓂᓕ ᐊᑭᖏᑦ ᐊᐅᓪᓚᕋᓱᐊᕐᓗᓂ ᐊᒻᒪ ᓂᐅᕕᕐᓂᐊᕐᓗᓂ ᓄᑖᒥ 
ᖃᒧᑕᐅᔭᓄᑦ ᓂᕿᒃᓴᓯᐅᕐᓂᕐᒧᑦ ᐊᔪᕐᓇᑲᓴᒻᒪ ᒪᓐᓇᐅᓕᖅᑐᖅ. ᐊᒻᒪᓗ ᐅᖃᐅᓯᖃᕋᑦᑕ 
ᓱᒃᑯᐊᕿᖃᑦᑕᖏᓐᓂᕐᓴᐅᖁᓪᓗᒋᑦ. 

ᖃᐅᔨᒪᓐᖏᑦᑐᖅ ᑕᒪᒃᑯᐊ ᓱᒃᑯᐊᕿᕙᒃᑐᖅ ᓱᒃᑯᐊᕿᑐᐃᓐᓇᕈᒪᔪᒃᓴᐅᓐᖏᑦᑐᒐᓗᐊᑦ. ᑐᓴᖅᐸᒻᒥᒐᒪ, ᐄ, 
ᑕᐃᒪᐃᒍᒪᔪᑦ. ᑕᒪᓐᓇ ᐅᑉᐱᕆᓐᖏᓇᒃᑯᑦ. ᐊᓪᓚᕝᕕᓐᓄᖅᑐᖃᓚᐅᕐᓯᒪᓐᖏᑦᑐ ᐊᕐᕋᒍᓂᒃ ᐱᖓᓱᓂᒃ 
ᐅᖃᐅᑦᔨᔪᒥᒃ ᒋᓕᓐ ᓱᒃᑯᐊᕿᖃᑦᑕᕈᒪᔪᖓ. ᐊᓪᓚᕝᕕᓐᓄᖅᐸᒃᑐᑦ ᐅᕙᖅᑐᑎᒃ ᒋᓕᓐ ᐃᖅᑲᓇᐃᔭᖅᑕᕈᒪᔪᖓ 
ᖃᒧᑕᐅᔭᖅᑕᕐᓂᐊᕋᒪ ᐅᕝᕙᓘᓐᓃ ᓇᒻᒥᓂᖅ ᐃᓪᓗᒥᒃ ᑕᒪᒃᑯᓂᖓᕈᔪᒃ. ᑕᐃᒪᓕ ᐃᓱᒪᔪᖓ ᐱᓕᕆᕕᐅᔪᑦ 
ᑐᑭᓕᒻᒧᑦ ᐃᖏᕐᕋᕙᓪᓕᐊᕙᓪᓚᐃᔪᑦ ᑕᒪᒃᓄᖓ ᐃᖅᑲᓇᐃᔭᓄᑦ ᐱᕙᓪᓕᑎᑦᑎᔨᖃᕐᓗᑎᒃ ᐊᒻᒪ 
ᐅᖃᐅᑎᖃᑦᑕᕐᓗᒋᑦ ᐊᔾᔨᒋᓐᖏᑦᑐᓂᒃ ᖃᓄᐃᓕᐅᕋᒃᓴᐅᔪᓂᒃ. ᓯᓚᑦᑐᓴᕐᕕᒻᒥ ᐱᓕᕆᐊᖑᔪᑦ ᐅᕙᖓ 
ᓄᓇᖓᓐᓂ ᐱᔭᐅᕙᓪᓕᐊᑐᐃᓐᓇᕐᒪᑕ ᐊᒻᒪᓗ ᑕᒪᒃᑯᐊ ᐱᐅᒋᔭᐅᔪᔭᖅᑐᑎᒃ. ᓱᓕ ᐊᕗᖓᒃᑲᓐᓂᕈᓐᓇᕋᑦᑕ. 
 
ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ, ᐃᓕᓐᓂᐊᖅᑎᑦᑎᔪᖃᕆᐊᖃᖅᑐᖅ ᐅᔭᕋᓐᓂᐊᕐᓂᕐᒧᑦ ᓄᓇᓕᓐᓂ 
ᐃᓚᖏᓐᓂ ᓄᓇᕗᒻᒥ ᐊᒻᒪᓗ ᐃᓄᓐᓂᒃ ᐃᓕᓐᓂᐊᖅᑎᑦᑎᒍᑦᑕ ᐅᔭᕋᓐᓂᐊᕐᓂᕐᒧᑦ ᑖᒃᓯᔭᕐᓂᒃᑯᑦ 
ᑮᓇᐅᔭᓕᐅᕈᑕᐅᔪᓐᓇᕐᒪᑕ ᐊᒻᒪᓗ ᓄᓇᓕᓐᓄᖃᑦᑕᕐᓗᑎᒃ. ᑕᒪᓐᓇᓗ ᑎᒍᒥᐊᑎᖏᓐᓄᕋᔭᖅᑐᑦ ᓄᓇᕗᑦ 
ᒐᕙᓚᒃᑯᖏᓐᓄᑦ ᐊᒻᒪᓗ ᖃᐅᔨᒪᓇᖅᑐᓂ ᐊᒃᓱᐊᓗᒃ ᒪᑭᒪᔾᔪᑕᐅᓕᕈᓐᓇᕐᒪᑦ ᒐᕙᒪᒃᑯᓐᓄᑦ. ᐊᒥᓱᐊᖅᑎᖅᑐᖓ 
ᐅᖃᖃᑦᑕᕐᓯᒪᒐᒪ ᒪᓕᒐᓕᐅᕐᕕᒻᒥ ᑕᑯᔪᒪᓂᕋᖅᑐᖓ ᓄᓇᕗᒻᒥ ᐃᒻᒥᓂᒃ ᐊᐅᓚᔪᓐᓇᕐᓂᖃᖅᑐᒥᒃ 
ᑐᕚᖃᓐᖏᓪᓗᓂ, ᐅᐱᓐᓇᕋᓂ ᐱᔪᓐᓇᕋᓗᐊᕋᑦᑕ ᓇᒻᒥᓂᖅ ᒪᑭᑕᔪᓐᓇᕐᓗᑕ ᐊᓪᐳᑕᑎᑐᑦ ᐅᑭᐅᓂᖃᐃ 40-
ᓂᒃ 50-ᓂᒃ ᐊᕐᕋᒍᓂᒃ ᐊᒡᒋᖅᑐᓂᒃ ᐅᔭᕋᓐᓂᐊᖅᑐᓕᕆᓂᕐᒧᑦ. 
 
ᑕᒪᓐᓇ ᑐᓴᖅᑕᐅᖁᑐᐃᓐᓇᖅᑕᕋ ᑕᒪᒃᑯᐊ ᐊᔪᕐᓴᓂᕐᓴᐅᔪᑦ, ᐊᒻᒪᓗ ᐅᖃᖅᑎᓪᓗᖓ ᐊᔪᕐᓴᓂᕐᓴᐅᔪᓂᒃ, 
ᑭᓇᑐᐃᓐᓇᖅ ᐱᖃᑦᑕᖅᑐᖅ $225 ᑕᖅᑭᑕᒪᑦ ᐲᑕ, ᐊᑎ. ᐃᓄᑐᐊᖑᔪᖅ, ᖃᐅᔨᒪᔪᑎᑦ ᑕᐃᒃᑯᐊ ᑮᓇᐅᔭᐃᑦ 
ᓇᒧᖓᓂᐊᕐᒪᖔᑕ ᐱᔭᐅᑉᐸᑕ ᓯᒃᑭᖏᑦ. ᐊᖓᔪᖅᑳᒥᓄᕐᓂᐊᖅᑐᑦ ᐊᒻᒪ ᑕᐃᒃᑯᐊ ᓱᒃᑯᐊᕿᓐᓇᖅᐸᑕ 
ᐃᑦᑐᐊᕿᓐᓇᖅᐸᑕ ᑕᒪᓐᓇ ᐊᒃᓱᕈᕈᑕᐅᒃᑲᓐᓂᓕᕈᓐᓇᖅᑐᖅ. 
 
ᑕᐃᒪᓕ ᑕᒪᓐᓇ ᐅᖃᐅᓯᓗᐊᑐᐃᓐᓇᖅ. ᐅᖃᖅᑲᐅᒐᒪ ᒪᓕᒐᓕᐅᕐᕕᒻᒥ ᐱᓇᓱᐊᕈᓯᐅᓚᖅᑐᒥᒃ ᐊᐱᖅᓱᓚᕋᒪ 
ᑭᓇᑐᐃᓐᓇᕐᒥᒃ ᑲᒪᒋᔭᖃᖅᑐᓂᒃ ᑕᒪᒃᑯᓂᖓ ᐊᔪᕐᓴᓂᕐᓴᐅᔪᓂᒃ ᐅᒪᓇᓱᒋᐊᖃᖅᑐᑦ ᑕᒪᒃᑯᓄᖓ 
ᖃᑦᓯᓇᒻᒪᕆᑯᓗᓐᓄᑦ ᓂᕿᒧᑦ ᐊᓐᓄᕋᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ ᑕᒪᔾᔭ ᐅᖃᐅᓯᒃᓴᑐᐊᒃᑲ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᑦ, ᐃᑦᓯᕙᐅᑕᖅ. ᑐᓴᕋᑦᑕ ᐃᒪᐃᓕᒐᕕ ᒥᔅᑕ. ᒪᒃᓖᓐ, ᐊᒻᒪ 
ᐃᖃᓇᐃᔭᖅᑎᖁᑎᕗ ᑐᓵᒻᒪᑕᑦᑕᐅᖅ ᐊᒻᒪ ᑎᑎᕋᖅᐸᓪᓕᐊᑎᓱᑎᓗ. ᖃᓄᐃᒋᐊᓐᓂᐊᖃᕗ ᐅᖃᐅᓯᕆᔭᑎ 
ᐊᒻᒪ ᖃᓄᐃᒋᐊᓂᐊᓗᒋ ᐅᑯᓇᓂ ᖃᓄᐃᓕᓂᕆᔭᑎᓂ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᐊᓯᖏᓐᓂᑲᓐᓃ ᓱᓕ? ᒪᓐᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᒻᒪᖃ ᑭᓇ ᐅᖃᐅᓯᑦᓴᖃᑲᓐᓂᖃ ᑕᑯᒍᒪᔪᖓ ᐅᓂᒃᑳᖓ 
ᐱᕙᓪᓕᐊᑎᓗᓂᐅ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒦᒃ. ᓯᐊᕈᐊᐃ. ᐱᓕᓐᓂᐊᕋᑯ ᐊᓚᒃᑲᓐᓄᐊᖅ ᐱᕕᖃᖅᑎᓗᒍ 
ᑲᔪᓯᒋᐊᖏᓂᑎᓂ. 
 
ᐊᓚᒃᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕᖅ. ᖃᐅᔨᒪᑦᓱᖓ ᖃᓄᐃᑕᐃᒋᐊᖅᓯᒪᔪᑦᓴᐅᓂᖓᓂ 
ᐱᓪᓗᒍ ᐋᖃᓘᓐᓇ ᓱᒃᑯᐊᕿᕙᑦᑐᐃᑦ ᐱᔭᕆᐊᑐᔭᐅᕙᑐ ᐃᓅᓇᓱᐊᕐᑐᑎ ᐱᓇᓱᐊᓱᑎ. ᐱᑕᖃᓗᐊᖏᒪᑕ 
ᐱᔪᓐᓇᓂᐊᓗᑎ. 

ᐃᒻᒪᖃ ᐊᐃᑉᐸᕇ ᓱᒃᑯᐊᕿᕙᐸᑎ ᐊᒻᒪ ᐆᑦᑑᑎᖃᓂᐊᕋᒪ, ᐊᐃᑉᐸᖓ ᐊᐃᐸᕇᓂ ᓇᓪᓕᐊᓂᖓᓯᒪᒍᓂ 
ᓄᓇᓕᖕᒥ ᐊᒻᒪ ᐃᒻᒪᖃ ᑕᐃᓐᓇ ᐃᓄ ᐊᐱᕆᔭᐅᒍᓂ ᐊᐅᓚᖁᔭᐅᓗᓂ ᓄᓇᓕᐅᑉ ᐊᓯᐊᓄ ᑕᑯᔭᖅᑐᓗᓂ 
ᐊᖓᔪᖄᖏᓐᓂ, ᐊᖓᔪᖄᖏ ᓂᐅᕕᓐᓇᔭᕐᑑᒃ ᖃᖓᑦᑕᐅᑎᖓᓂ ᓱᒃᑯᐊᕿᕙᑑᑉ. 
 
ᑕᐃᒪᓕ ᓄᖑᐊᓂ ᐅᓪᓘᑉ, ᐱᔪᓐᓇᓯᒻᒪᑕ ᓱᒃᑯᐊᕿᓗᑎ ᓯᒃᑭᑖᖅᓗᑎ, ᖃᑦᓯᐅᓂᖏ ᖃᖓᑦᑕᐅᑎᓄ 
ᐲᖅᑕᐅᓇᔭᕐᒥᔪ ᑕᕿᑕᒫᑦ ᑮᓇᐅᔭᖅᑖᕆᕙᑕᖏᓂ, ᐃᒪᐃᑲᓗᐊᐸ ᑮᓇᐅᔭ ᐊᑐᖅᑕᐅᓂᕋᓗᐊᕈᓂ 
ᓂᐅᕕᐅᑎᐅᓗᓂ ᖃᖓᑦᑕᐅᑎᒥ ᐊᖓᔪᖄᖏᓂ ᐊᓯᐊᓂ ᓄᓇᖃᕐᑎᓗᒋ. ᑕᒪᓐᓇ ᐊᑉᐸᐃᔪᒋᐊᓪᓚᐅᕙᑐ 
ᖃᑦᓯᐅᓂᖏᓄ ᐊᑭᖏ ᑐᖔᒍ ᐊᑭᖓ ᐊᑉᐸᑦᑕᐅᓚᐅᑎᓗᒍ ᐃᑲᔫᓯᐊᕆᕙᑕᖏᓂ ᑕᕿᒧ. ᐱᑕᖃᖄ 
ᖃᓄᐃᒋᐊᕈᑎᓄ ᑕᒪᒃᑯᓄᖓ ᖃᓄᐃᓐᓂᐅᕙᑦᑐᓄ, ᐱᓗᐊᖅᑐᒥ ᓱᒃᑯᐊᕿᕙᑐ ᓴᑯᐃᕙᒐᓂ ᓇᒻᒥᓂᖏᓂ 
ᑮᓇᐅᔭᑦᓴᓂ ᐊᐅᓪᓚᓂᐊᑎᓗᒍ? ᖁᔭᓐᓇᒥᒃ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒥᒃ, ᐊᓚᒃᑲᓐᓄᐊᖅ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒥᒃ, ᐃᑦᓯᕙᐅᑕᖅ. ᒪᓕᒐᓕᐅᖅᑎ ᐅᖃᐅᓯᖃᓕᖅᒪ 
ᐊᑕᐅᓯᐅᓗᐊᕐᑐᒥ ᐅᑯᓇᓂ ᓱᒃᑯᐊᕿᕙᑦᑐ ᑕᕿᑕᒫᖅ ᓱᒃᑯᐊᕿᒍᑎᖏᓂ ᒥᑭᓪᓕᒋᐊᑕᐅᕙᑐᓂ ᐊᖓᔪᖄᖏ 
ᑕᐃᑦᓱᒪ ᓂᐅᕕᖅᑐᒥᓂ ᖃᖓᑦᑕᐅᑎᒥ. 
 
ᑕᒪᓐᓇ ᑲᔪᓯᖏᓇᑐ ᐃᓱᒪᓗᑎ ᒪᓕᒐᓕᐅᖅᑎᐅ ᓴᕿᑕᖓ ᐅᓪᓗᒥ. ᖃᐅᔨᓴᖅᑕᐅᓂ ᐱᓕᕆᓂᐊᑕᖓ, 
ᖃᓄᐃᒋᐊᓐᓂᐊᖁᒍ ᑕᒪᑐᒥᖓ. ᐊᒻᒪᓗ ᖃᐅᔨᒪᖁᓗᒍ ᒪᓕᒐᓕᐅᖅᑎ ᐃᓚᒋᓂᐊᖅᒪᐅ ᖃᐅᔨᓴᖅᓂᐅᑉ. 
 
ᐅᖃᕈᓐᓇᖏᑦᑐᖓ ᒫᓐᓇᐅᔪ ᖃᖓᒃᑯ ᐱᕙᓪᓕᐊᑎᓯᓂᐊᓂᑎᓂ ᑕᒪᑯᓂᖓ ᑭᓯᐊᓂ ᓴᕿᕈᓐᓇᑕᕋ ᑭᓯᒥ 
ᖃᓄᐃᑕᐅᓂᑯ ᓴᕿᑕᐅᓚᐅᑎᓪᓗᒋ ᑲᑎᒪᕕᖕᒥ. ᐅᖃᕆᐊᕈᒪᓪᓗᖓ ᐅᕙᓂ ᐃᖃᓗᑦᑑᑦᓯᐊᖅᒥ ᐊᑲᐅᓈᓯᑉᐸ, 
ᓴᖀᓛᕋᒪ ᖃᓄᐃᓂᖏᓄ ᑕᐃᓱᒪᓂᐅᓂᐊᑐ, ᐊᒻᒪᓗ ᑕᒪᒃᑯ ᐃᓱᒫᓘᑎ ᐃᓚᒋᒻᒪᒋ ᖃᓄᐃᑕᐅᓂᐊᑐᓂ. 
ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: (ᑐᓵᔨᑎᒍ): ᖁᔭᓐᓇᒥ. ᐊᓚᒃᑲᓐᓄᐊᖅ. 
 
ᐊᓚᒃᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐊᐃᐸᖓ ᐅᖃᐅᓯᕆᔪᒪᔭᕋ ᓴᕿᑕᐅᓗᓂ ᐅᕙᓂ 
ᑲᑎᒪᕕᖕᒥ. 
 
ᐅᑯᐊ ᒥᑦᓵᓄ ᐃᖕᓇᐃᑦ ᐊᖅᕌᒍᓕ ᐅᖓᑎᐊᓂ 70 ᐊᒻᒪ ᐊᑑᑎᓚᐅᖅᓯᒪᖏᑦᑐᐃ ᑮᓇᐅᔾᔭᓴᖅᓂᓂ, ᓴᕿᓯᒪᔪ 
ᐅᑯᑎᒍᓇ ᐊᖑᓇᓱᓐᓂᑯ ᐊᒻᒪ ᐃᒪᐃᓕᖓᔪᒪ ᑮᓇᐅᔭᓴᖏ ᐱᕙᒪᒋ ᓴᒃᑯᐃᓂᓂ ᕿᓯᓂ ᐊᒻᒪ ᐊᒥᖅᓂ ᐊᒻᒪ 
ᓄᖑᐊᓂ ᑕᕿᐅᑉ ᐱᕙᑦᓱᑎ ᐃᖕᓇᖅᓯᐅᑎᖏᓂ. 
 
ᐄᖃᓗᓇ, ᑕᐃᑯᐊ ᑕᕿᑕᒪ ᑮᓇᐅᔭᖅᑕᕆᕙᑕᖏ ᓈᒻᒪᓈᕐᐸᖏᒪᑕ ᑭᖑᒪᔭᖏᓄ ᖃᓄᐃᓕᔭᓇᑎ ᐅᑯᓇᓂ 
ᓇᐃᓇᓯᒪᔪ ᐱᓪᓗᒍ ᐃᒪᐃᒐᔪᒪ ᐃᖕᓇᐃ ᐅᑯᓇᓂ ᐃᓄᑦ ᖃᓄᐃᓕᔮᖏᒪᑕ ᐊᑲᖏᓕᐅᕈᑎᖏᓄ. 
 
ᑭᓯᐊᓂ ᒥᓂᔅᑕᐅᕝᕕᒋᔭᔅᓯᓐᓂ ᑕᒪᓐᓇ ᑲᔪᓯᑎᑕᐅᖁᒻᒥᔭᕋ, ᐃᓄᐃᑦ ᐃᓕᓐᓂᐊᖅᑎᑕᐅᓯᒪᖕᒪᑕ 
ᑲᑕᒃᓴᐃᖃᑦᑕᖁᔭᐅᒐᑎᒃ ᐃᓅᓯᖓᓐᓂᑦ ᐅᖃᒥᑕᖃᑦᑕᖁᔭᐅᒐᑎᒡᓗ ᖃᓄᐃᓕᖓᓂᕆᔭᒥᓂᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᕿᓚᕝᕚᖅ.  

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᑭᓇᑐᐃᓐᓇᕐᒧᑦ ᐊᑲᖅᓴᖏᓐᓂᐅᔪᒥᒃ ᓂᓪᓕᕐᕕᐅᖏᒃᑯᑦᑕ, 
ᐃᓱᒫᓘᑎᖏᓐᓂᒡᓗ ᑐᓴᖅᑎᑕᐅᖏᒃᑯᑦᑕ ᒥᓂᔅᑕᐅᕝᕕᒋᔭᑦᑎᓐᓄᑦ, ᑭᐅᔪᓐᓇᓗᐊᖖᒋᓚᖓ 
ᓇᓚᐅᑦᑖᑐᐃᓐᓇᕈᒪᓇᖓᓗ ᑕᖅᑲᒃᑯᓂᖓ ᐊᑲᐅᖖᒋᓕᐅᕈᑎᔪᓂᑦ.  
 
ᐊᔭᐅᖅᑐᐃᑦᑎᐊᖅᐳᒍᑦ ᑭᒃᑯᑐᐃᓐᓇᕐᓂᑦ ᑐᓴᖅᑎᑦᑎᖃᑦᑕᖁᔨᓪᓗᑕ ᐃᓱᒫᓘᑎᖏᓐᓂᑦ ᒐᕙᒪᒃᑯᓐᓄᐊᓕᖓᔪᒥᒃ. 
ᐃᓱᒫᓘᑎᖃᑐᐊᕈᔅᓯ ᐅᕝᕙᓘᓐᓃᑦ ᐊᑲᐅᖖᒋᓕᐅᕈᑎᒋᔭᖃᕈᔅᓯ ᓂᕿᑖᕈᑎᑖᖃᑦᑕᕐᓂᖅ ᐱᔾᔪᑎᒋᓪᓗᒍ, ᑕᒪᓐᓇ 
ᐃᓚᓕᐅᑎᔪᓐᓇᖅᑕᕗᑦ ᖃᐅᔨᓇᓱᓐᓂᕆᔭᑦᑎᓐᓂ ᐃᓱᒪᒃᓴᖅᓯᐅᕈᑎᖃᕐᓂᐊᕋᑦᑕ ᐋᖅᑭᒍᑎᔪᓐᓇᖅᑐᓂᑦ. 
ᖃᐅᔨᔪᒪᒐᒪ ᖃᓄᐃᓕᐅᕈᒪᒻᒪᖔᔅᓯ ᒪᒃᐱᒐᐃᑦ ᐃᓱᓕᑉᐸᓪᓕᐊᓕᕐᒪᑕ. ᓈᓚᓐᓂᖅᓴᐅᖃᑦᑕᓕᕋᑦᑕ 
ᐃᓱᒫᓘᑕᐅᔪᓂᑦ ᑭᒃᑯᑐᐃᓐᓇᕐᓄᑦ ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖃᐅᔨᔪᒪᔪᖓ ᑲᑎᒪᔨᕋᓛᑦ ᖃᓄᐃᓕᖓᔪᒪᒻᒪᖔᑕ ᖃᔅᓰᓐᓇᐅᓕᕐᒪᑕ ᒪᒃᐱᒐᐃᑦ 
ᐱᓕᕆᐊᕆᓂᐊᖅᑕᕗᑦ. ᖃᐅᔨᔪᒪᔪᖓ ᐱᕙᓪᓕᐊᓗᐊᖏᓐᓂᑦᑎᓐᓂ ᑲᑎᒪᔨᕋᓛᑦ ᖃᓄᐃᓕᖓᔪᒪᒻᒪᖔᑕ. 
ᖁᔭᓐᓇᒦᒃ. ᓄᑕᕋᖅ ᑕᕝᕘᓇ ᐅᖃᕈᓐᓇᖅᑎᑲᐃᓐᓇᕐᓂᐊᕋᒃᑯ.  
 
ᓄᑕᕋᖅ (ᑐᓵᔨᑎᒍᑦ): ᒪᒃᐱᒐᖅ 9-16-ᒥ, 22 ᒥᓕᐊᓐ 600,000 ᑖᓚᑕᖃᕐᒪᑦ. ᐃᒡᓗᒧᑦ ᐃᑲᔫᑕᐅᖃᑦᑕᖅᑐᑦ 
ᐅᕝᕙᓘᓐᓃᑦ ᐃᒡᓗᒧᑦ ᐊᑭᓕᐅᑕᐅᖃᑦᑕᖅᑐᓄᑦ ᓂᕿᑖᕈᑎᑖᖅᐸᒃᑐᓄᑦ ᐃᓚᒋᔭᐅᕙᑦ ᑕᕝᕙᓂ 22 ᒥᓕᐊᓐ 
600,000-ᓂᑦ ᓲᖃᐃᒻᒪ ᐃᓚᖓᑦ ᐃᖅᑲᓇᐃᔭᖅᑎᐅᑉ ᐅᖃᖅᑲᐅᒻᒪᑦ ᐃᒡᓗᒧᑦ ᐃᑲᔫᑎᑕᖃᕐᓂᕋᖅᑐᓂᐅᒃ, 
ᓂᕿᒧᑦ ᐊᓯᖏᓐᓄᓪᓗ ᐃᑲᔫᑎᓄᑦ ᐊᑐᐃᓐᓇᕆᔭᐅᔪᓅᑦ? ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕌᖅ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒡᓗᒧᑦ ᐊᑭᓕᐅᑕᐅᕙᒃᑐᑦ ᐃᓚᓕᐅᑎᓯᒪᕗᑦ 
ᑕᕝᕙᓂ ᑕᐃᓐᓇ ᐃᒡᓗ ᐊᑐᖅᑐᐊᖅᑕᐅᑐᐊᕈᓂ ᓂᕿᑖᕈᑎᑖᖅᐸᒃᑐᓄᑦ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕚᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐱᔾᔪᑎᒋᓪᓗᒋᑦ ᐃᒡᓗᒧᑦ ᐊᑐᖅᑐᐊᕈᑕᐅᕙᒃᑐᑦ, ᖃᔅᓯ ᐳᓴᓐᑎᒥᑦ ᑕᕝᕙᖖᒐᑦ ᑮᓇᐅᔭᓂᑦ 
ᐊᑐᖅᑕᐅᖃᑦᑕᖅᐸᑦ ᐃᒡᓗᒧᑦ ᐊᑭᓕᐅᑕᐅᔪᓄᑦ ᐃᑲᔫᑕᐅᔪᓄᑦ ᑕᕝᕙᖖᒐᑦ 22 ᒥᓕᐊᓐ ᑖᓚᐅᔪᓂᑦ 
ᑮᓇᐅᔭᖁᑎᑖᖑᕙᒃᑐᓂᑦ? ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓚᐅᑦᑖᖅᓯᒪᔭᑦᑎᓐᓂ 
ᐅᖃᐅᑎᔪᓐᓇᕋᓗᐊᖅᑐᑎᑦ. ᖃᓂᒋᔮᓃᑉᐳᖅ5 ᐳᓴᓐᑎᒋᔭᖓᑕ 22 ᒥᓕᐊᓐ ᑖᓚᐅᑉ ᐊᑐᖅᑕᐅᖃᑦᑕᕐᑐᖅ 
ᐃᒡᓗᓄᑦ ᐃᑲᔫᑕᐅᔪᓄᑦ ᑭᓯᐊᓂ ᑕᒪᓐᓇ ᑕᑯᓇᑦᑎᐊᕆᐊᖃᕐᓂᐊᖅᑐᑎᒍᑦ ᓇᓕᖅᑯᑦᑎᑦᑎᐊᖅᑐᒥᒃ 
ᓇᓗᓇᐃᖅᓯᕕᒋᔪᓐᓇᕐᓂᐊᕋᒃᑭᑦ ᖃᔅᓯᐅᓂᖏᓐᓂ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᓄᑕᕋᖅ. ᓄᑕᕋᖅ ᐊᐱᖅᓱᕈᒪᑦᑎᐊᖅᑰᔨᓪᓗᓂ 
ᑖᒃᑯᓂᖓ.  
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 5 ᐳᓴᓐᑎᒋᔭᖏᓐᓂᑦ ᑖᔅᓱᒪ 22 ᒥᓕᐊᓐ ᑖᓚᐅᑉ, 
ᖃᔅᓯᐅᒻᒪᑕ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕌᖅ. ᒥᓂᔅᑕ ᕿᓚᕝᕚᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓂᒋᔮᓃᑉᐳᖅ 1 ᒥᓕᐊᓐ ᑖᓚᐃᑦ, 
ᑕᒫᓂᕈᔪᒃ, ᐊᒥᓲᓂᖅᓴᐅᑐᐃᓐᓇᕆᐊᖃᖅᐳᑦ ᖃᔅᓰᓐᓇᐅᓂᖅᓴᐅᑐᐃᓐᓇᕆᐊᖃᖅᑐᑎᒡᓗ ᑖᔅᓱᒥᖓ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᐅᕙᖓ ᑎᑎᕋᖅᓯᒪᔪᖁᑎᖏᓐᓂᑦ. 
ᒪᒃᓚᐃᓐ. ᐱᒋᐊᖅᑎᑦᑎᔾᔪᑎᑕᖃᕐᒪᑦ ᐊᑐᐃᓐᓇᕈᖅᑕᐅᓯᒪᔪᒥᒃ ᑲᔪᓯᒋᐊᕈᒪᔾᔪᑕᐅᔪᒥᒃ ᐊᐃᕙᔾᔪᑎᒃᓴᐅᒐᓂ. 
ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᐊᔾᔨᒋᖖᒋᑕᖓᓂ ᑲᑎᒪᓗᑕ ᐊᑐᖃᑦᑕᕐᓂᐊᓕᖅᑐᒍᑦ, ᓯᕗᓂᑦᑎᓐᓂ 
ᐊᐃᕙᔾᔪᑎᒃᓴᐅᖃᑦᑕᓚᐅᖏᒃᑲᓗᐊᕐᒪᑕ. ᒫᓐᓇᓕ ᐊᐱᕆᔭᕆᐊᖃᖅᐸᓕᖅᐳᒍᑦ ᐊᖏᓐᖏᑦᑐᓂᑦ ᐊᖏᖅᑐᓂᓪᓗ. 
 
ᖃᐅᔨᒪᓐᖏᑦᑐᖓ ᖃᓄᐃᒻᒪᑦ ᐊᐱᕆᔭᕆᐊᖃᕐᒪᖔᑦᑕ ᐊᖏᓐᖏᑦᑐᓂᑦ. ᐅᖃᖅᑎ ᐊᐱᕆᔪᓐᓇᖅᑕᕗᑦ 
ᐅᑎᖁᓪᓗᒍ. ᖁᔭᓐᓇᒦᒃ, ᑲᑎᒪᑎᒋᒃᑲᓐᓂᕆᐊᖃᓐᓂᐊᖅᑰᖅᑕᕗᑦ ᐃᓕᓐᓂᐊᖅᑐᓕᕆᔨᒃᑯᑦ. ᒥᓂᔅᑖ 
ᒪᑐᔾᔪᑎᖃᕈᒪᒍᕕᑦ ᐊᑐᐃᓐᓇᐅᕗᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᓚᒋᐊᕈᑎᒃᓴᖃᓗᐊᓐᖏᑦᑐᖓ. ᖃᐅᑉᐸᑦ 
ᑲᔪᓯᒋᐊᕐᓂᐊᕈᑦᑕ ᑕᑯᒃᑲᓐᓂᓛᕐᒥᔪᒍᑦ ᐃᓱᓕᓇᓱᓐᓂᐊᕐᓗᒋᑦ ᒥᓂᔅᑕᐅᕝᕕᒐ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᕆᐅᑉᐳᖓ ᐱᓕᕆᔨᖁᑎᓕᒫᕐᓂᒃ ᐊᐃᑉᐸᖃᓛᖅᑐᑎᑦ ᐊᒥᓲᒻᒪᑕ 
ᐱᓇᓱᐊᒐᐃᑦ ᒥᓂᔅᑕᐅᕝᕕᓐᓂ. 
 
>>ᐅᑕᖅᑭᑲᐃᓐᓇᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᓄᑦ, ᓈᓴᐅᑖ 21. ᐃᒃᑲᕐᕆᐊᓘ. 
 

ᑲᑎᒪᔾᔪᑎᔅᓴᖅ 21: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛ ᐃᓱᒪᖅᓴᓯᐅᖅᑲᐅᕗᑦ ᒪᓕᒐᒃᓴᖅ 6ᒥᒃ ᐊᒻᒪ 
ᓇᓚᐅᒃᓵᒐᓪᓗᐊᑕᓂᑦ ᐊᒻᒪ ᑲᔪᓯᒋᐊᕈᒪᕗᑦ. ᐊᒻᒪ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛ ᑕᒪᐃᓐᓄᑦ 
ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖅᐹ. ᓄᑕᕋᒃ. ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᑦ. ᐊᖏᓐᖏᑦᑐᑦ. 
ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 22, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 23, 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᕐᒧᑦ ᒪᐃ 3, 2002ᒧᑦ. 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 
11. ᐊᑎᓕᐅᕈᑕᐅᓯᒪᔪᑦ 
12. ᑲᑎᒪᔨᕋᓛᓂᑦ ᐅᓂᒃᑳᑦ 
13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
14. ᑎᑎᖅᑲᓂᑦ ᓴᖅᑭᑎᕆᓂᖅ 
15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
17. ᐱᒋᐊᖅᑎᑕᐃᑦ 
18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 2 
• ᒪᓕᒐᒃᓴᖅ 3 
• ᒪᓕᒐᒃᓴᖅ 4 
• ᒪᓕᒐᒃᓴᖅ 5 

 
19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 9 
 
20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 6 
 
21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
23. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐅᓪᓗᑐᐃᓐᓇᓐᖑᕋᓱᓐᓂᖓᓂ 
ᒪᐃ 3ᒥ 10:00ᒧᐊᖅᐸᑦ ᐅᓪᓛᒥ. ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 7:05ᒧᐊᖅᑎᓪᓗᒍ ᐅᓐᓄᓴᒥ

